
ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᐅᑐᐱᕆ 26, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ 

ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ 

ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, 

ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ.  

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᒥᔅᑕ ᒪᓕᑭ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᑕᒡᕙ. ᒪᒥᐊᓇᖅ. ᖁᐊᓇᖅᑯᑎᑦ ᒥᔅᑕ 

ᒪᓕᑭ.  

 

ᐅᖃᖅᑎᐅᑉ ᐅᖃᐅᓯᒃᓴᖓ  

 

(ᑐᓵᔨᑎᒍᑦ) ᐱᒋᐊᓚᐅᓐᖏᓐᓂᑦᑎᓐᓂ 

ᑲᑎᒪᔾᔪᑎᑦᑎᓐᓄᑦ ᑐᓐᖓᓱᒃᑎᑦᑎᔪᒪᔪᖓ 

ᒪᓕᒐᓕᐅᖅᑎᓂᒃ ᐅᑭᐊᒃᓵᖅᓯᐅᒻᒥᒃ 

ᑲᑎᒪᓂᐊᖅᑎᓪᓗᑕ.  

 

ᐊᒻᒪᓗ ᑐᓐᖓᓱᒃᑎᑦᑐᒪᖕᒥᕙᒃᑲ ᐃᓐᓇᐃᑦ ᐊᒻᒪᓗ 

ᓄᓇᕗᒻᒥᐅᑦ ᑕᒪᑐᒥᖓ ᑲᑎᒪᕐᔪᐊᕐᓂᕐᒥᒃ 

ᑕᑯᓐᓇᖅᑐᑦ ᑕᓚᕖᓴᒃᑯᑦ, ᓈᓚᐅᑎᒃᑯᑦ 

ᐃᑭᐊᖅᑭᕕᒃᑯᓪᓗ. 

 

ᐊᒻᒪᓗ ᓇᓗᓇᐅᖅᓯᔪᒪᔪᖓ ᑖᓐᓇ ᖁᕐᓗᖅᑐᖅ 

ᒪᓕᒐᓕᐅᖅᑎᖓᑕ ᖃᖓᑕᓲᖓ 

ᓄᖅᑲᖅᑎᑕᐅᓚᐅᕐᒪᑦ ᐊᐅᓚᐅᑎᕐᓗᖕᓂᖓᓄᑦ 

ᐊᒻᒪᓗ ᑕᒪᑐᒪᓂ ᐱᓇᓱᐊᕈᓯᕐᒥ 

ᐃᓚᒋᔭᐅᖃᑕᐅᓂᐊᖅᑐᖅ.  

 

ᒪᓕᒐᓕᐅᖅᑎ ᑭᖑᓪᓕᕐᒥ ᐅᐱᕐᖔᖅᓯᐅᒻᒥᒃ 

ᑲᑎᒪᕐᔪᐊᖅᑎᓪᓗᑕ ᖁᕕᐊᓲᑎᖃᓚᐅᖅᓯᒪᔪᒍᑦ 

ᐃᓅᔪᓐᓃᖅᓯᒪᓕᖅᑐᖅ ᑯᐃᓐ ᐃᓕᓴᐱ ᑐᒡᓕᐊᓂᒃ 

70ᓂᒃ ᐊᕐᕌᒍᓂᒃ ᑯᐃᓐᖑᓯᒪᓕᖅᑎᓪᓗᒍ.  

 

ᓴᑉᑕᒻᐳᒥ ᑕᒪᑐᒪᓂ ᐊᕐᕌᒍᒥ ᒪᒥᐊᓇᖅᑑᒐᓗᐊᖅ 

ᐃᓅᔪᓐᓃᓚᐅᕐᒪᑦ ᐊᒻᒪᓗ ᖁᔭᓕᔪᒪᔭᕋ ᓄᓇᕗᑦ 

ᑲᒥᓯᓇᖓ ᒪᓕᒐᓕᐅᖅᑎᐅᖃᑎᒃᑲᓗ 

ᐃᓚᒋᔭᐅᔪᓐᓇᓚᐅᕐᒪᑕ ᖁᔭᓕᔾᔪᑎᖃᖅᖢᑎᒃ 

ᑯᐃᓐᖑᓂᕆᓚᐅᖅᑕᖓᓂᒃ.  

 

ᐃᑉᐸᒃᓴᖅ ᐊᕐᕌᒍᓪᓗᐊᖑᓕᖅᐳᖅ 6ᒋᔭᖓᓐᓂᒃ 

ᐅᑭᐅᖅᑕᖅᑐᒥ ᓂᕈᐊᕐᓇᕐᔪᐊᖅᑕᖃᓚᐅᖅᑎᓪᓗᒍ.  

 

ᒪᓕᒐᓕᐅᖅᑎᐅᖃᑎᒃᑲ ᑕᐃᒃᑯᐊ ᐃᓕᓵᖅᑐᑦ ᑕᒪᓐᓇ 

ᕿᓚᒥᑯᓗᒃ ᐃᓱᓕᕝᕕᒃ ᑎᑭᓐᓂᐊᖅᑐᖅ 

ᖃᐅᔨᒪᓂᐊᖅᐳᓯ.  

 

ᐊᒻᒪᓗ ᐊᕐᕌᒍᒥ ᐊᓂᒍᖅᓯᒪᔪᒥᒃ ᑲᑐᔾᔨᖃᑎᒌᖕᓂᒃᑯᑦ 

ᐊᒥᓱᓂᒃ ᐊᓂᒍᐃᓚᐅᖅᑐᒍᑦ ᓱᓖᓛᒃ 

ᐃᖅᑲᓇᐃᔮᒃᓴᕗᑦ ᐅᓄᖅᑑᕗᑦ. 

 

ᑲᔪᖏᖅᓴᐃᕗᖓ ᒪᓕᒐᓕᐅᖅᑎᓕᒫᑦ 

ᑲᒪᑦᑎᐊᖁᓪᓗᒋᑦ ᐅᑭᐊᒃᓵᖅᓯᐅᑎᖃᖅᑎᓪᓗᒋᑦ 

ᐅᐱᒋᖃᑎᒌᒡᓗᑎᒃ ᑖᓐᓇ ᑎᒥᖁᑎᒋᔭᕗᑦ ᐅᐱᒋᓗᒍ 

ᐊᒻᒪᓗ ᓄᓇᕗᒻᒥᐅᑦ ᐅᐱᒋᓗᑎᒃᑯᑦ ᐅᕙᑦᑎᓐᓂᒃ 

ᑕᑎᖃᖅᖢᑎᒃ ᐱᔭᒃᓴᖅᑖᖅᑎᑦᑎᓯᒪᖕᒪᑕ ᑕᕝᕙᓂ 

ᐃᒃᓯᕚᖅᑎᓪᓗᑕ.  

 

ᐊᒻᒪᓗ ᐱᕕᖃᕐᓂᑦᑎᓐᓂᒃ ᖁᔭᓕᔪᒪᖕᒥᔪᖓ 

ᑕᐃᒃᑯᐊ ᐅᖅᓱᖅᑑᕐᒥᐅᑦ ᓇᓗᖅᑯᑎᒋᔭᖃᓐᖏᒻᒪᑕ 

ᐅᕙᓂ ᒪᓕᒐᓕᐅᖅᑎᐅᑎᓪᓗᖓ ᑕᕝᕙᓂ 

ᒪᓕᒐᓕᐅᕐᕕᖕᒥ. ᐊᒃᓱᐊᓗᒃ ᐅᐱᑉᐳᖓ 

ᑭᒡᒐᖅᑐᕈᓐᓇᕋᒃᑭᑦ. 

 

ᐅᖅᓱᖅᑑᕐᒧᑦ ᒪᓕᒐᓕᐅᖅᑎᐅᑎᓪᓗᖓ 

ᒫᓐᓇᕈᓘᓚᐅᖅᑐᖅ ᐃᓚᒋᔭᐅᔪᓐᓇᖅᓯᓚᐅᖅᑐᖓ 

ᐊᕐᕌᒍᑕᒫᖅᓯᐅᒻᒥᒃ ᑲᑎᒪᕐᔪᐊᖅᑎᓪᓗᒋᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᒻᒪᓗ ᖁᕕᐊᓇᓚᐅᖅᑐᖅ 

ᐊᕕᒃᑐᖅᓯᒪᔪᓂᒃ ᓯᕗᒃᑲᖅᑕᖅᑏᑦ 

ᑲᑎᖃᑎᒋᔪᓐᓇᓚᐅᕋᒃᑭᑦ ᐊᒻᒪᓗ ᖁᔭᓕᕙᒃᑲ 

ᐱᕐᔪᐊᕌᓗᖕᓂᒃ ᐃᖅᑲᓇᐃᔮᖃᕐᒪᑕ 

ᑲᑐᔾᔨᖃᑎᒌᖑᑎᓪᓗᒋᑦ. 

ᑲᑎᒪᔾᔪᑎᒃᓴᓄᐊᓚᐅᓐᖏᓐᓂᑦᑎᓐᓂᒃ 

ᖃᐅᔨᒃᑲᐃᔪᒪᔪᖓ ᐅᓇ ᐅᖃᒐᒃᓴᖅ ᐱᓚᐅᕋᒃᑯ 

ᓄᓇᕗᑦ ᑲᒥᓯᓇᖓᓐᓂᓐᖔᖅᑐᖅ. 

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

ᐅᖃᖅᑎ, ᖃᐅᔨᒃᑲᐃᔪᒪᔪᖓ 

ᐊᑐᓕᖁᔭᓕᐅᕈᒪᓪᓗᖓ ᓄᓇᕗᑦ ᒪᓕᒐᓕᐅᕐᕕᐊᓄᑦ. 

ᐅᑯᐊ ᒪᓕᒐᒃᓴᑦ ᐱᓐᖑᖅᑎᑕᐅᖁᓪᓗᒋᑦ ᑐᒡᓕᐊᓂᒃ 

ᑲᑎᒪᕐᔪᐊᖅᑎᓪᓗᒋᑦ 6ᒋᔭᖓᓐᓂᒃ ᒪᓕᒐᓕᐅᖅᑏᑦ:  

 

 ᒪᓕᒐᒃᓴᖅ 8, ᑮᓇᐅᔭᑦ ᐃᓚᒋᐊᕈᑏᑦ 

ᐊᑭᑐᔪᖅᑐᕈᑎᒃᓴᖅ ᒪᓕᒐᕐᔪᐊᖅ ᓈᓴᐅᑎᓕᒃ 2, 

2022-2023;  

 

 ᒪᓕᒐᒃᓴᖅ 10, ᑮᓇᐅᔭᖅᑐᕈᑎ 

ᐊᑭᑐᔪᖅᑐᕈᑎᒃᓴᑦ, ᒪᓕᒐᕐᔪᐊᖓᑦ 2023-

2024.  

 

ᑲᑎᒪᔾᔪᑎᒃᓴᓅᓕᕐᒥᓗᑕ ᓈᓴᐅᑎᓕᒃ 2. ᒥᓂᔅᑕᐃᑦ 

ᐅᖃᐅᓯᖏᑦ. ᒐᕙᒪᒃᑯᓐᓄᑦ ᓯᕗᒃᑲᖅᑕᖅᑎ, ᒥᔅᑕ 

ᔪᐊᓇᓯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 070 - 6(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ, 

ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ ᐊᒻᒪᓗ 

ᐳᓛᕆᐊᖅᓯᒪᔪᑦ ᑐᓐᖓᓱᒋᑦᓯ.  

 

(ᑐᓵᔨᑎᒍᑦ) ᐅᖃᖅᑎ, ᖃᐅᔨᒃᑲᐃᔪᒪᔪᖓ ᒥᔅᑕ 

ᓯᒪᐃᓚᒃ ᑕᕝᕙᓃᔾᔮᓐᖏᒻᒪᑦ ᖃᖓᑕᓲᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᓯᕗᓕᖅᑎ, ᒥᔅᑕ ᐸᐅᓗᓯ ᐊᕿᐊᕈᖅ. 

 

 

 

 

 

 

 

 

 

 

ᐊᖓᔪᖅᑳᑉ ᐅᖃᐅᓯᖓ 071 - 6(2): 2022 

ᑲᑎᒪᔩᑦ ᑲᓇᑕᒥ ᑎᑎᕋᕆᐅᖅᓴᓂᕐᒧᑦ 

ᐅᖃᓕᒫᕆᐅᖅᓴᓂᕐᒧᓪᓗ ᐃᓕᑕᕆᔭᐅᔾᔪᑎ 

(ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑯᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. ᓄᓇᕗᒻᒥᐅᑕᐃᑦ ᐊᒻᒪ 

ᑖᒃᑯᐊ ᐃᖅᑲᓇᐃᔭᖃᑎᒃᑲ, ᒪᓕᒐᓕᐅᖅᑎᐅᖃᑎᒃᑲ 

ᐅᓐᓄᓴᒃᑯᑦ. (ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ 

ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 

ᑎᑎᕋᕆᐅᖅᓴᕐᓂᕐᒧᑦ ᖁᔭᓐᓇᒦᕈᓯᐊᖅᑖᖅᑐᕕᓂᖅ.  

 

ᐅᖃᖅᑎ, ᖁᕕᐊᓱᒃᑐᖓ ᑕᕝᕙᓃᒍᓐᓇᕋᒪ ᑖᓐᓇ 

ᓇᓗᓇᐃᒃᑯᑕᖅ ᐃᑲᔫᑎᒋᔭᐅᓪᓚᕆᖃᑦᑕᕐᒪᑕ 

ᑲᓇᑕᒥᐅᓄᑦ ᐱᓪᓗᒋᑦ ᑎᑎᕋᕆᐅᖅᓴᕐᓂᖅ 

ᐅᖃᓕᒫᕆᐅᖅᓴᕐᓂᕐᓗ. ᓄᓇᕗᒻᒥ ᐃᓄᖕᓂᒃ 

ᐃᓕᓴᖅᓯᖃᑦᑕᖅᑐᒍᑦ ᐃᑲᔪᖅᓱᖅᑐᓂᒃ 

ᐱᔪᒥᒃᓲᑎᓂᒡᓗ ᐊᔭᐅᖅᑐᐃᖃᑦᑕᖅᑐᑦ ᐃᓄᐃᑦ 

ᐅᖃᐅᓯᖓ ᐊᑐᖁᓪᓗᒍ ᐅᖃᐅᓯᒃᑯᑦ, ᑎᑎᕋᕐᓂᒃᑯᑦ, 

ᑎᑎᕋᐅᔭᒐᖅᑎᒃᑯᑦ. 

 

ᓴᑉᑕᒻᐸ 8, ᖁᕕᐊᓱᓚᐅᖅᑐᖓ 

ᐃᓕᓴᖅᓯᔾᔪᑎᑖᓚᐅᕐᒪᑦ ᔩᓚ ᐸᓪᓗᖅ−ᑯᓘᑎᐊᐃ.  

 

>>ᐸᑦᑕᑐᖅᑐᑦ 

 

ᑖᓐᓇ ᐃᓕᓴᖅᓯᕆᔾᔪᑎᒋᕗᖅ ᔩᓚ ᑕᖃᓱᐃᑦᑑᓪᓗᓂ 

ᒪᑭᑎᑦᑎᒃᑲᓐᓂᕋᓱᖕᒪᑦ ᓴᓐᖏᓂᖅᓴᐅᑎᑦᑎᓇᓱᖕᒪᓪᓗ 

ᐃᓄᐃᑦ ᐅᖃᐅᓯᖏᓐᓂᒃ ᐊᕐᕌᒍᒐᓴᖕᓄᑦ. 11,000ᓂᒃ 

ᑐᑭᓕᐅᕆᖃᑦᑕᖅᑐᑦ Facebookᒃᑰᕈᓐᓇᕐᓂᐊᕐᒪᑦ 

ᐃᓄᐃᑦ ᐅᖃᐅᓯᖓ ᐊᑐᕐᓗᒍ ᐊᒻᒪᓗ ᐃᓄᐃᑦ 

ᐅᖃᐅᓯᖏᓐᓂᒃ ᐆᒃᑑᑎᓂᒃ ᐋᖅᑭᒃᓱᐃᖃᑦᑕᖅᑐᖅ 

ᐊᑐᖅᑕᐅᖁᓪᓗᒍ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 

ᖃᕋᓴᐅᔭᒃᑯᑦ.  

 

ᖁᔭᓐᓇᒦᕈᒪᕙᕋ ᖁᕕᐊᓲᑎᒋᔪᒪᕙᕋᓗ ᔩᓚ 

ᐊᒃᓱᕉᑎᖃᑦᑎᐊᕐᒪᑦ ᐃᓄᐃᑦ ᐅᖃᐅᓯᖓᓐᓂᒃ. 

ᖁᔭᓐᓇᒦᒃ ᐅᖃᖅᑎ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 072 - 6(2): ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᐃᑦ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᓐᓄᓴᒃᑯᑦ. ᓯᕗᓪᓕᖅᐹᒥ 

ᑲᑎᒪᓂᖃᖅᑎᓪᓗᑕ ᑐᓐᖓᓱᖃᑎᒌᒃᑕ.  

 

(ᑐᓵᔨᑎᒍᑦ) ᐅᖃᖅᑎ, ᐅᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᓪᓗᖓ ᓇᓗᓇᐃᖅᓯᔪᒪᕗᖓ ᓄᓇᕗᑦ 

ᒐᕙᒪᒃᑯᖏᑦᑕ ᐃᖅᑲᓇᐃᔮᕆᓯᒪᔭᖏᑦ 

ᐃᖅᑲᓇᐃᔭᖅᑏᑦ ᐃᒡᓗᓕᕆᓂᕐᒧᑦ ᑲᑎᒪᔨᕋᓛᑦ ᒫᓐᓇ 

ᐋᖅᑭᒋᐊᒃᑲᓐᓂᕋᓱᖕᒪᑕ ᓯᕗᓪᓕᐅᔾᔭᐅᖁᓪᓗᒋᑦ 

ᐃᓄᐃᑦ ᐃᒡᓗᑖᖅᐸᓪᓕᐊᔪᑦ ᐃᖅᑲᓇᐃᔭᖅᑏᑦ. 

 

ᒥᓂᔅᑕᐃᑦ ᑐᖏᓕᖏᑦᑕ ᐃᑲᔪᖅᑎᖏᑦ 

ᑭᒡᒐᖅᑐᐃᔨᖃᖅᑐᐃᓐᓇᐃᑦ ᒪᓕᒐᓕᐅᕐᕕᒃ 

ᐃᓚᒋᔭᐅᖃᑕᐅᓪᓗᒍ ᐃᒡᓗᓕᕆᔨᕐᔪᐊᒃᑯᑦ 

ᓯᓚᑦᑐᖅᓴᕐᕕᒃᑯᓪᓗ.  

 

ᑖᒃᑯᐊ ᑲᑎᒪᔨᕋᓛᑦ ᕿᒥᕐᕈᔪᓐᓇᖃᑦᑕᖅᑐᑦ 

ᖃᓄᐃᓕᖓᖕᒪᖔᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᐃᒡᓗᖏᑦᑕ ᐊᑐᐊᒐᖏᑦ ᐊᒻᒪᓗ 

ᐊᓯᔾᔨᖅᑕᐅᕙᓪᓕᐊᓪᓗᑎᒃ ᐊᑯᓂᐅᓗᐊᖅᑐᖅ 

ᐅᑕᖅᑭᖃᑦᑕᖁᓇᒍ ᐃᓐᓄᒃᓯᒪᓐᖏᑦᑐᓪᓗ ᐃᒡᓗᑦ 6 

ᑕᖅᑭᓄᑦ ᐅᖓᑖᓄᑦ ᑖᒃᑯᐊ ᑲᑎᒪᔨᕋᓛᑦ 

ᐋᖅᑭᒃᓱᐃᓯᒪᖕᒥᔪᑦ ᓄᑖᓂᒃ ᒪᓕᒐᓂᒃ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ ᐅᑕᖅᑭᔪᑦ ᐊᒻᒪᓗ 

16ᖑᓕᖅᖢᑎᒃ ᐊᒃᑑᐸᒥ ᐃᓄᖕᓄᑦ 

ᐃᓐᓄᒃᑕᐅᓂᐊᖅᑐᑦ. 

 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ ᓗᐊᓐ ᑯᓱᒐᖅ 

ᐃᖅᑲᓇᐃᔭᖅᑎᖏᓪᓗ ᖁᔭᓕᔪᒪᔭᒃᑲ 

ᐃᑲᔪᑦᑎᐊᓚᐅᕐᒪᑕ 

ᐊᑐᓕᖅᑎᑕᐅᓂᐊᕐᒪᑕᓗ ᑕᒪᒃᑯᐊ ᐱᐅᔪᒧᑦ 

ᐊᓯᔾᔨᕐᓃᑦ ᐊᑐᕐᓗᒐ ᕼᐊᕙᖃᑎᒌᖕᓂᖅ ᐊᒻᒪᓗ 

ᐋᔩᖃᑎᒌᖕᓂᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ ᒥᓂᔅᑕᖓ 

ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 073 - 6(2): 2022-ᒥ 

ᐅᖅᓱᐊᓗᑖᒃᑲᓐᓂᕐᓂᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐅᓪᓗᒃᑯᑦ.  

 

ᐅᖃᖅᑎ, ᐊᕐᕌᒍᑕᒫᑦ ᐅᖅᓱᐊᓗᒃᑖᖅᑎᑦᓯᖃᑦᑕᕐᓂᖅ 

ᓄᓇᕗᒻᒥ 25ᓄᑦ ᓄᓇᓕᖕᓄᑦ ᐊᐅᔭᒃᑯᑦ 

ᐅᒥᐊᕐᔪᐊᖃᕐᓇᖅᓯᑎᓪᓗᒍ ᐱᔭᕆᐊᑐᔫᕗᖅ 

ᐱᓕᕆᐊᖑᔭᕆᐊᖃᖅᑐᓂᒃ ᓇᓗᓇᐃᔭᖅᓯᒪᔪᓂᒃ 

ᐊᑐᕆᐊᖃᖅᑐᑎᒃ ᓇᓚᐅᑦᑖᕆᐊᖃᖅᑐᑎᓪᓗ 

ᓂᐅᕕᐊᖑᔪᓂᒃ. ᐅᒥᐊᕐᔪᐊᖃᕐᓇᖅᑎᓪᓗᒍ 

ᐅᖅᓱᐊᓗᒃ ᓇᓗᓕᖕᓅᖅᑕᐅᕙᒃᐳᖅ ᓈᓴᖅᑕᐅᔪᑦ 

ᐊᕐᕌᓂᓴᐃᑦ ᓄᖑᓯᒪᓕᕋᓗᐊᕐᒪᖔᑕ ᐊᒻᒪᓗ ᑭᓯᐊᓂ 

ᓯᕗᓂᐊᓂ ᐃᓱᒪᒋᔭᐅᑐᐃᓐᓇᕆᐊᓕᒃ ᐊᒥᒐᕐᓂᖓᓂᒃ 

ᓄᖑᓪᓗᓂᓪᓘᓐᓃᑦ. ᓇᓪᓕᐊᑐᐃᓐᓇᖅ ᐅᖅᓱᐊᓗᒃ 

ᐊᑐᖃᑦᑕᖅᑐᖅ ᓄᓇᓕᖕᓂ.  

 

(ᑐᓵᔨᑎᒍᑦ) ᐅᖃᖅᑎ, 2022ᒥ ᑕᒪᓐᓇ 

ᐱᐅᓚᐅᓐᖏᒻᒪᑦ ᐅᒥᐊᕐᔪᐊᖃᕐᓇᖅᑎᓪᓗᒍ ᓄᓇᓖᑦ 

ᓄᖑᕈᑎᓪᓗᑎᒃ ᐅᕝᕙᓘᓐᓃᑦ 

ᐊᑲᐅᓐᖏᓕᐅᕈᑎᖃᓕᖅᖢᑎᒃ ᐅᖅᓱᐊᓗᖕᓂᒃ ᑕᒫᓂ 

ᓄᓇᖃᖅᑎᓪᓗᒍ ᐃᖅᑲᓇᐃᔭᖅᑎᓪᓗᒋᓪᓗ 

ᐱᔾᔪᑎᖏᑦ ᐅᑯᐊᖑᓚᐅᖅᐳᑦ ᐊᑐᓂ ᓄᓇᓕᖕᓂ, 

ᐃᓚᓕᐅᕐᓗᒍ:  

 

 ᑲᑎᓕᒫᕐᓗᒋᑦ ᐅᖅᓱᐊᓗᖃᕐᕖᑦ 

ᐊᑐᐃᓐᓇᐅᔪᑦ ᓄᓇᓕᖕᓂ,  

 ᐅᖅᓱᐊᓗᐃᑦ ᓄᓇᓕᖕᓄᐊᖅᑕᐅᓚᐅᖅᑐᑦ 

2021ᒥ,  

 ᐅᖅᓱᐊᓗᐃᑦ ᐊᔾᔨᒌᓐᖏᓐᓂᖏᑦ 

ᒪᓕᒃᖢᑎᒃ ᓂᐅᕐᕈᑕᐅᔪᑦ ᐅᓄᓕᐊᕐᓂᖏᑦ, 

ᐊᒻᒪᓗ  

 ᑭᖑᕙᕆᐊᖅᑐᑦ ᐊᓯᔾᔨᖅᓯᒪᔪᓪᓘᓐᓃᑦ 

ᐅᒥᐊᕐᔪᐊᖅᑕᐅᓂᐊᕐᓂᖓ. 

 

ᑖᒃᑯᐊ ᐱᓕᕆᕕᒃᐳᑦ ᑕᒪᒃᑯᓂᖓ ᐃᓕᓴᖅᓯᕗᑦ 

ᐊᒃᑐᐃᓂᖃᓪᓚᕆᖕᒪᑕ ᓄᓇᕗᒻᒥᐅᓂᒃ 

ᐃᖅᑲᓇᐃᔭᖅᑐᓂᒡᓗ ᓄᓇᖃᖅᑐᓂᒡᓗ. 

ᐊᖑᓇᓱᖕᓂᖅ ᑕᒪᒃᑯᓂᖓ ᐃᑲᔫᑎᓪᓚᕆᐅᖃᑦᑕᕐᒪᑕ 

ᓄᓇᓕᖕᓄᓪᓗ ᐱᓕᐊᓐᖑᖅᑎᑕᐅᓯᒪᔪᑦ 

ᐱᔨᑦᑎᕈᑏᓪᓗ ᖃᖓᑕᓲᑦ ᐊᒻᒪᓗ 

ᐅᑭᐅᓐᖑᖅᐸᓪᓕᐊᓕᖅᑎᓪᓗᒍ ᐅᖅᑰᓴᐅᑎᑦ 

ᐃᒡᓗᓄᑦ ᐊᖏᕐᕋᕆᔭᖏᓐᓄᓪᓗ.  

 

ᐊᑐᐃᓐᓇᖃᕐᓂᖅ ᑕᒪᓐᓇ ᐱᕐᔪᐊᖑᕗᖅ ᑕᒪᑐᒪᓂ 

ᐅᖅᓱᐊᓗᓕᕆᔨᒃᑯᑦ ᖃᓄᖅᑑᕈᑎᖃᓕᓚᐅᖅᑐᑦ 

ᑕᒪᒃᑯᓂᖓ ᐊᒥᒐᖅᓯᖃᑦᑕᖅᑐᓂᒃ ᓄᓇᓕᖕᓂ 

ᐃᓚᓕᐅᓪᓗᒍ:  

 

 ᒫᓐᓇ ᖃᓄᑎᒋ ᐊᖏᑎᒋᔪᒥᒃ ᐱᓯᒪᖕᒪᖔᖏᑦ 

ᑕᒪᒃᑯᐊ ᐅᖅᓱᐊᓗᐃᑦ,  

 ᐅᖅᓱᐊᓗᒃᑕᐅᑏᑦ 

ᓯᕗᓪᓕᐅᔾᔭᐅᔭᕆᐊᖃᖅᑐᓄᐊᖅᑎᖅᑳᕐᓗᒋᑦ 

ᐊᒥᒐᖅᓯᔪᓂᒡᓘᓐᓃᑦ,  

 ᒪᑯᐊᓗ ᐅᖅᓱᐊᓗᖃᐅᑎᖃᕐᕖᑦ ᐊᑐᐃᓐᓇᐅᔪᑦ,  

 ᐋᖅᑭᒋᐊᒃᑲᓐᓂᕐᓗᒋᑦ ᐅᖅᓱᐊᓗᑦ 

ᐊᑐᓗᐊᓐᖑᐊᖅᑐᑦ ᖃᖓᑕᓲᒃᑯᑦ 

ᐊᒡᔭᖅᑐᖅᑕᐅᓂᖏᑦ, ᐊᒻᒪᓗ 

 ᑐᓴᐅᒪᖃᑎᒌᖕᓂᖅ ᑲᑐᔾᔨᖃᑎᒌᖕᓂᕐᓗ 

ᐃᓚᓕᐅᓪᓗᒋᑦ ᐃᓄᐃᑦ ᕼᐋᒪᓚᒃᑯᑦ ᓄᓇᕗᑦ 

ᒐᕙᒪᒃᑯᑦ ᐱᔨᓕᕆᕝᕕᖏᑦ ᖃᖓᑕᓲᓪᓗ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔨ, 2022ᒥ 

ᐅᖅᓱᐊᓗᒃᑖᕐᓇᖅ ᐱᐊᓂᒃᑕᐅᕙᓪᓕᐊᖕᒪᑦ ᐅᓪᓗᒥᓗ 

ᑐᓴᖅᑎᑦᑐᒪᕙᒃᑲ ᐃᓚᒋᔭᐅᔪᑦ ᐅᖅᓱᖅᑖᖑᔪᑦ 

ᓄᓇᓕᖕᓄᑦ ᐃᓚᒋᐊᖅᑕᐅᓚᐅᖅᐳᑦ 12.5%ᒥᒃ 

2021ᒥ ᐅᖅᓱᐊᓗᒃ ᐅᖅᓱᒋᔭᐅᓚᐅᖅᑐᓂ ᐊᒻᒪᓗ 

ᐃᓚᒋᐊᕈᑎ ᐅᖅᓱᐊᓗᖕᒧᑦ ᐃᑲᔫᑎᐅᓂᐊᖅᑐᑦ 

ᐊᑦᑕᓇᖁᓇᒍ ᐊᒥᒐᖅᓯᓗᑎᒃ 2023ᒧᑦ 

ᑎᑭᓐᓇᓱᐊᕐᓂᖓᓂᒃ ᐅᖅᓱᖅᑖᖑᔪᖅ.  

 

ᓄᓇᓖᑦ ᖃᐅᔨᒪᖁᓪᓗᒋᑦ 

ᖃᓄᐃᓕᐅᖅᐸᓪᓕᐊᓂᖏᓐᓂᒃ ᐅᖅᓱᐊᓗᓕᕆᔨᒃᑯᑦ 

ᐱᓕᕆᕝᕕᖕᒥᐅᑦ ᑎᑎᖅᑲᒥᒃ ᑐᓂᓯᓚᐅᖅᑐᑦ 

ᕼᐋᒪᓚᓕᒫᓄᑦ 2022ᒥ ᐅᖅᓱᖅᑖᖑᔪᑦ ᐊᒻᒪᓗ 

ᖃᓄᐃᓕᐅᕈᑕᐅᔪᑦ ᐅᑐᕈᓐᓇᖁᓪᓗᒍ ᐅᖅᓱᐊᓗᖕᒥᒃ 

ᐅᓚᕕᑕᐅᓐᖏᓪᓗᑎᒃ ᑎᑭᓐᓇᓱᐊᕐᓂᖓᓂ 2023ᒥ 

ᐅᖅᓱᐊᓗᒃᑖᖅᑎᑕᐅᒃᑲᓐᓂᓕᖅᐸᑕ. 

 

(ᑐᓵᔨᑎᒍᑦ) ᐅᖃᖅᑎ, 2022ᒥ ᐅᖅᓱᐊᓗᒃᑕᕐᓂᖅ 

ᐱᔭᕇᒌᖅᑎᓪᓗᒍ ᓵᓐᖓᓗᐊᓐᖑᐊᕐᓂᐊᖅᑐᒍᑦ 

ᐅᖅᓱᐊᖕᓂᒃ ᓂᐅᕕᕐᓂᖅ ᐸᕐᓇᐃᓂᒡᓗ 2023 

ᐃᓱᒪᒋᓗᒋᑦ. ᑕᒪᓐᓇ ᓯᕗᕐᖓᓂ ᐸᕐᓇᐃᓂᖅ 

ᐃᓚᖃᖅᐳᖅ ᐅᖅᓱᐊᓗᐃᑦ ᐊᑭᖏᑦᑕ ᑐᑭᒧᐊᕈᑎᖏᑦ 

ᑕᒪᑐᒪᓂ ᐊᕐᕌᒍᒥ ᐊᒻᒪᓗ ᑐᓴᒐᒃᓴᒃᑲᓐᓂᕐᓂᒃ 

ᐱᑕᖃᒃᑲᓐᓂᓛᖅᑐᒍᑦ ᑕᒪᑐᒪᓂ ᐊᕐᕌᒍᒥ 

ᓄᕕᐱᕆᐅᓕᖅᐸᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ 

ᑯᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 074 - 6(2): 35-ᓂᒃ 

ᐊᕐᕌᒎᓕᖅᑐᖅ ᐊᕙᑎᓕᕆᔨᐅᓂᕐᒧᑦ 

ᐃᓕᓐᓂᐊᕈᑕᐅᓂᖓ (ᑯᕌᔅ) 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᐅᓐᓄᒃᓴᒃᑯᑦ ᓄᓇᕗᒻᒥᐅᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᐳᓛᕆᐊᖅᓯᒪᔪᑦ 

ᐊᒻᒪᓗ ᓈᓚᒃᑐᑦ.  

 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᖁᕕᐊᓱᒃᑐᖓ 

ᐊᓪᓗᐃᔪᓪᓚᕆᐅᓯᒪᒐᑦᑕ ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ ᖁᕕᐊᓱᒃᐳᑦ 35ᒋᓕᖅᑕᖓᓂ 

ᐊᕐᕌᒍᒥ ᐃᓕᓐᓂᐊᕈᑕᐅᓕᕐᒪᑦ ᐊᕙᑎᓕᕆᓂᖅ. 

 

ᐅᖃᖅᑎ, ᐃᓄᐃᑦ ᐅᒃᐱᕆᔭᖏᑦ 

ᑐᓐᖓᕕᒋᔭᐅᓪᓚᕆᒃᑐᑦ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᑦ ᑐᓐᖓᕕᖏᑦ ᐃᓚᓕᐅᔾᔭᐅᓯᒪᔪᑦ 

ᐃᓐᓇᐃᑦ ᐊᖁᑎᒋᓪᓗᒋᑦ, ᐊᖑᓇᓱᒃᑏᑦ, ᐃᓄᐃᓪᓗ. 

ᐃᓕᓐᓂᐊᕈᑎᒋᔭᐅᖃᑦᑕᖅᖢᑎᒃ ᖃᐅᑕᒫᑦᑎᐊᖅ.  

 

ᐅᖃᖅᑎ, ᑕᒪᓐᓇ ᑲᔪᓯᑦᑎᐊᕐᓂᖓ ᑕᐃᒪᐃᑉᐳᖅ 

ᐃᑲᔪᖅᑕᐅᑦᑎᐊᕋᑦᑕ ᐃᖅᑲᓇᐃᔭᖃᑎᒋᔭᑦᑎᓐᓄᑦ 

ᐃᓕᓴᐃᔨᖏᓐᓂᒡᓗ. ᖁᔭᓕᔪᒪᕙᒃᑲ ᓄᓇᕗᑦ 

ᒐᕙᒪᒃᑯᑦ ᑲᓇᑕᐅᑉ ᒐᕙᒪᒃᑯᖏᑦ ᐃᓄᐃᑦ 

ᑎᒥᖁᑎᖏᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ 

ᑕᐃᒪᓐᖓᓕᒫᑦ ᐃᑲᔪᕐᒪᑕ ᑕᒪᓐᓇ ᐃᓕᓐᓂᐊᕈᑎᒃᓴᖅ 

ᒪᑭᒪᑦᑎᐊᖁᓪᓗᒍ.  

 

ᐅᖃᖅᑏ, ᐱᔭᕇᖅᓯᓯᒪᑎᓪᓗᒋᑦ ᑖᒃᑯᐊ 1987ᒥ 

ᖁᕕᐊᓱᒃᑐᖓ ᑕᒫᓂ 90%ᖏᓐᓃᑦᑐᑦ ᐃᓱᓕᑦᑎᔪᑦ 

ᐃᓅᖕᒪᑕ ᐊᒻᒪᓗ ᑕᐃᒃᑯᐊ ᐃᓕᓐᓂᐊᖅᑎᑦᑎᕗᑦ 

ᓄᓇᕗᑦ ᒐᕙᒪᒃᑯᑦ ᓄᓇᕗᑦ ᐃᓗᐊᓂ. 

ᐊᕙᑎᓕᕆᓂᖅ ᑕᒪᓐᓇ ᐱᕐᔪᐊᓐᖑᖅᐸᓪᓕᐊᑎᓪᓗᒍ 

ᓯᓚᑦᑐᖅᓴᕐᕕᒃᑯᑦ ᐊᖏᖅᓯᒪᑦᑎᐊᖅᐳᑦ ᑕᒪᓐᓇ 

ᑲᔪᓯᑦᑎᐊᖏᓐᓇᖁᓪᓗᒍ ᐅᓄᖅᓯᒋᐊᒃᑲᓐᓂᖁᓪᓗᒋᑦ 

ᐃᓱᓕᑦᑎᕙᓪᓕᐊᔪᑦ ᐱᐅᔪᒥᒃ ᐊᒃᑐᐃᓂᖃᖃᑦᑕᕐᒪᑎᒃ 

ᐃᑲᔫᑎᓪᓚᕆᐅᖃᑦᑕᕐᒪᑕᓗ ᓄᓇᕗᒻᒥᐅᓄᑦ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

 

 

 

 

 

 

 

 

 

 

 

 

 

 

 

ᐊᖓᔪᖅᑳᑉ ᐅᖃᐅᓯᖓ 075 - 6(2): ᓴᕚᓇ 

ᐱᑯᔭᐅᑉ ᐃᓕᓐᓂᐊᕈᑎᒃᓴᓄᑦ ᐃᑲᔫᓯᐊᖓ 

(ᒪᐃᓐ) 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, 

ᒥᓂᔅᑕᐅᖃᑎᒃᑲ, ᒪᓕᒐᓕᐅᖅᑎᐅᖃᑎᒃᑲ. 

ᑲᑎᑦᑑᓪᓗᐊᓕᕐᒥᒐᑉᑕ ᖁᕕᐊᓇᑯᓂ.  

 

ᐅᖃᖅᑎᑦᓯᔨ, (ᑐᓵᔨᑎᒍᑦ) ᓴᕚᓇ ᐱᑯᔭᒃ 

ᐃᓅᒍᔪᓐᓃᔪᒻᒪᑦ ᐃᓅᒍᓐᓃᑲᓪᓚᔪᒻᒪᑦ ᐋᑐᕚᒥ. 

ᓴᕚᓇ ᓄᓇᕗᑦ ᓯᓚᑖᓅᓚᐅᖅᑐᖅ ᐋᓐᓂᐊᓯᐅᕐᓂᕐᒥᒃ 

ᐃᓕᓐᓂᐊᖅᑎᐅᕙᓪᓕᐊᔪᒪᓪᓗᓂ.  

 

ᓴᕚᓇᐅᑉ ᐃᖅᑲᓇᐃᔮᕆᔪᒪᔭᖓ 

ᑕᑯᑎᑦᓯᕙᓪᓕᐊᓚᐅᖅᐳᖅ 

ᐃᑉᐱᒍᓱᑦᓯᐊᖅᐸᓐᓂᖓᓂᒃ ᐊᒻᒪᓗ 

ᐃᑲᔪᕐᓂᖃᒻᒪᕆᓚᖓᓚᐅᖅᑑᒐᓗᐊᖅ ᓄᓇᕗᒻᒥᐅᓄᑦ.  

 ᐃᓅᒍᓐᓃᖅᑐᒥᓂᐅᓚᐅᖅᑎᓪᓗᒍ 

ᐋᓐᓂᐊᖅᑐᓕᕆᔨᒃᑯᑦ ᐋᖅᑮᓚᐅᖅᐳᑦ ᐊᑎᖓᓂᒃ 

ᐱᔪᒥᒃ ᐃᑲᔫᑎᐅᕙᓐᓂᐊᖅᑐᒥᒃ ᐃᓄᓐᓄᑦ 

ᐋᓐᓂᐊᓯᐅᖅᑎᐅᖑᕙᓪᓕᐊᒍᒪᓂᐊᖅᑐᓄᑦ.  

 

ᑖᒻᓇ ᐱᓂᐊᕐᓂᕆᔭᖓ 

ᖃᐅᒪᔾᔫᒥᑎᑦᓯᒍᑕᐅᓂᐊᖅᑐᖅ ᓴᕚᓇᐅᑉ 

ᐃᓚᓐᓇᕆᔭᖏᓐᓄᑦ ᓄᓇᓕᖏᓐᓄᓪᓗ ᐊᒻᒪᓗ ᑖᓐᓇ 

ᓴᕚᓇ ᐃᖅᑲᐅᒪᔭᐅᒍᓐᓇᕐᓂᖓ ᑲᔪᖏᕈᑎᐅᓂᐊᕐᒪᑦ 

ᐱᔪᒪᒍᑎᐅᓕᕐᓗᓂᓗ ᓄᓇᕗᒻᒥᐅᓄᑦ 

ᐋᓐᓂᐊᓯᐅᖅᑎᐅᒍᒪᔪᓄᑦ. 

 

ᐅᓪᓗᒥ ᐅᐱᒍᓱᑉᐳᖓ ᓴᕚᓇᐅᑉ ᐊᖓᔪᖅᑳᖏᓐᓂᒃ 

ᓯᕗᓪᓕᖅᐹᒥᒃ ᐃᓚᒋᓗᖓ ᑐᓂᓯᓂᐊᕋᑉᑕ ᓴᕚᓇ 

ᐱᑯᔭᑉ ᐃᑲᔫᑎᖓᓄᑦ ᒥᔅ ᔫᓂ ᑲᕉᒧᑦ.  

 

ᑐᓐᖓᓱᑦᑎᑉᐸᒃᑲ ᑕᕝᕙᓂ ᐳᓛᖅᑐᓪᓗ 

ᖁᔭᓐᓇᒦᖃᑎᒋᓪᓗᒍ ᒥᔅ ᑲᕉ ᖁᔭᓐᓇᒦᕐᓗᒍ ᐊᒻᒪᓗ 

ᐱᓇᓱᓐᓂᐊᕐᓂᕆᔭᖏᓐᓂᒃ ᑕᒪᑐᒪᓐᖓᑦ 

ᐃᑲᔫᑎᖃᕐᓂᐊᖅᑐᖅ ᓄᓇᕗᒻᒥ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 



ᐱᖓᑦᓯᖅ, ᐅᑐᐱᕆ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1064 

 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑕ 

ᖂᑭᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 096 - 6(2): 

ᒪᓕᒐᓕᐅᖅᑎᐅᑉ ᐅᑎᕐᓂᖓ 

ᓂᕈᐊᖅᑕᐅᕕᐊᓄᑦ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᐅᖃᖅᑎᑦᓯᔨ, ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᑉᓗᖓ.  

 

ᐅᖃᖅᑎᑦᓯᔨ, ᐅᓇ ᐊᒃᓱᕈᕐᓇᕐᒪᑦ ᐅᓪᓗᖅ 

ᐃᓚᓐᓇᕆᔭᓐᓄᑦ ᐅᕙᓐᓄᓪᓗ.  

 

ᐅᖃᖅᑎ, ᑕᖅᑭᒋᔭᕗᑦ ᐱᒋᐊᓕᖅᑎᓪᓗᒍ 

ᖃᓄᐃᑦᑐᖃᓚᐅᕐᒪᑦ ᐃᒡᓗᓐᓂ ᓄᓇᓕᖁᑎᓐᓂ 

ᑕᓗᕐᔪᐊᕐᒥ. ᐱᓂᕐᓗᓐᓂᖃᓚᐅᕐᒪᑦ ᐊᐃᑉᐸᕋᓗ.  

 

ᑖᓐᓇ ᑐᓴᐅᒪᔭᐅᓂᐊᓕᕐᒪᑦ ᑕᒪᓐᓇ 

ᐃᖅᑲᖅᑐᒐᒃᓴᓐᖑᖅᑎᑕᐅᓯᒪᓂᕋᖅᑐᖅ 

ᐱᒋᐊᖅᓯᓂᕐᒧᑦ ᐱᖁᔭᐅᑉ ᐊᑖᒍᑦ.  

 

ᐅᖃᖅᑎᑦᓯᔨ, ᒪᓕᒐᓕᐅᖅᑎᐅᑉᓗᓂ ᑐᑭᓯᑦᓯᐊᖅᐸᒃᑲ 

ᑲᒪᓲᖑᓐᖏᓐᓇᒪ ᐃᖅᑲᖅᑐᐃᔪᓕᕆᓂᕐᒥᒃ 

ᐃᖅᑲᖅᑐᐃᕖᓪᓗ ᐊᐅᓚᓂᕆᔭᖏᓐᓂᒃ.  

 

ᑖᒃᑯᐊ ᐃᖅᑲᖅᑐᒐᑦᓴᐅᔾᔪᑎᐅᔪᑦ 

ᑲᒪᒋᔭᐅᑦᓯᐊᕐᓂᐊᖅᑐᑦ ᐃᖅᑲᖅᑐᐃᕕᑎᒍᑦ.  

 

ᐅᖃᖅᑎᑦᓯᔨ, ᖃᓄᐃᑦᑐᖃᓚᐅᖅᑎᓪᓗᒍ 

ᑐᓴᖅᑎᓚᐅᖅᐸᕋ ᑲᓐᖑᓇᖅᑐᓕᕆᓂᕐᒧᑦ 

ᑲᒥᓯᓇᐅᔪᖅ.  

 

ᒪᓕᒐᓕᐅᖅᑎᐅᓪᓗᓂ ᓇᑦᓯᓕᖕᒧᑦ ᐅᑉᐱᕆᕙᕋ 

ᐅᕙᖓ ᑲᑎᖃᑎᒋᑦᓯᐊᕆᐊᖃᓪᓚᕆᒃᑲᒃᑭᑦ 

ᑲᑎᒪᔨᐅᖃᑎᒃᑲ ᐅᖃᖃᑎᒋᓗᒋᑦ ᑕᒪᑐᒪ ᒥᒃᓵᓄᑦ. 

 

ᐅᖃᖅᑎᑦᓯᔨ, ᐅᐱᒋᑦᓯᐊᖅᐸᒃᑲ ᑕᒪᕐᒥᒃ 

ᒪᓕᒐᓕᐅᖅᑎᐅᖃᑎᒃᑲ ᐅᖃᑦᓯᐊᕈᓐᓇᕐᓂᖏᓐᓂᓪᓗ 

ᖁᔭᓐᓇᒦᖅᖢᒋᑦ. 

ᐅᖃᖅᑎᑦᓯ, ᖃᓄᐃᓐᓂᕆᔭᕋ ᓇᒻᒥᓂᖅ 

ᓇᖑᓗᕈᑕᐅᖁᓐᖏᓐᓇᒃᑯᑦ. ᑕᐃᒪᐃᒻᒪᑦ ᓄᓇᓕᓐᓄᑦ 

ᐅᑎᕐᓂᐊᖅᐳᖓ. ᓂᕆᐅᑉᐳᖓ ᑕᒪᓐᓇ ᐊᓂᒍᓛᕐᒪᑦ 

ᕿᓚᒥᐅᔾᔫᒥᔪᒃᑯᑦ ᐊᒻᒪᓗ ᑕᒪᕐᒥᒃ 

ᒪᓕᒐᓕᐅᖅᑎᐅᖃᑎᓕᒫᒃᑲ ᑲᔪᓯᑦᓯᐊᖁᓂᐊᖅᐸᒃᑲ 

ᐃᑦᓯᕙᓂᓕᒫᒥᓂᒃ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 

ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 097 - 6(2): 

ᓇᐅᔮᓂ ᐱᓐᖑᐊᕐᕕᒃ (ᒪᓕᑭ)  

 

ᒪᓕᑭ: ᐅᓪᓗᒃᑯᑦ ᑭᒡᒐᖅᑐᖅᑕᒃᑲ ᓴᓪᓕᕐᒥᐅᑦ ᐊᒻᒪ 

ᓇᐅᔮᕐᒥᐅᑦ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ. 

ᐊᓕᐊᓇᐃᑦ ᑕᑯᔪᓐᓇᕐᒥᒐᔅᓯ.  

 

ᐅᖃᐅᓯᖄᕐᔪᒍᒪᔪᖓ ᐊᒃᑑᐸ 8ᖑᑎᓪᓗᒍ 

ᐱᓂᕐᓗᖕᓂᐅᓚᐅᖅᑐᖅ ᓇᐅᔮᓂ ᑕᐃᓐᓇ 

ᐱᓐᖑᐊᕐᕕᒃ ᐱᓪᓗᒍ. ᐊᑐᖅᑕᐅᒻᒪᕆᓚᐅᕐᒪᑦ 

ᓇᐅᔮᕐᒥᐅᓄᑦ ᐊᒻᒪ ᒪᒃᑯᒃᑐᓄᑦ ᐊᒻᒪ 

ᓇᐅᔮᕐᒥᐅᑕᐃᓐᓇᕐᓅᓐᖏᑦᑐᖅ 

ᐊᑐᖅᑕᐅᓪᓚᕆᓚᐅᕐᒪᑦ, ᓱᓇᑐᐃᓐᓇᕐᓄᓪᓗ 

ᐱᓇᓱᐊᕐᕕᐅᕙᒃᖢᓂ, ᑲᑎᒪᕝᕕᐅᕙᒃᖢᓂ.  

 

ᑖᓐᓇ ᐱᔾᔪᑎᒋᓪᓗᒍ ᐊᐱᖅᑯᑎᖃᕐᓂᐊᖅᑐᖓ 

ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᖏᓐᓄᑦ. ᑖᓐᓇ 

ᐊᖏᔪᒥᒃ ᐊᓯᐅᔨᓚᐅᕐᒪᑕ ᓇᐅᔮᕐᒥᐅᑦ ᑖᒃᓱᒥᖓ 

ᐊᐱᖅᑯᑎᖃᕐᓂᐊᖅᑐᖓ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 098 - 6(2): 

ᑮᓇᐅᔭᓕᕆᓂᕐᒧᑦ ᐃᓕᓐᓂᐊᕈᑎᓄᑦ 

ᐃᑲᔫᓯᐊᖅ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᐅᑉᓗᒃᑯᑦ ᑲᑎᒪᔨᐅᖃᑎᒃᑲ, ᓄᓇᕗᒻᒥᐅᑦ ᐊᒻᒪᓗ 

ᐳᓛᕆᐊᖅᓯᒪᔪᑦ ᑕᕝᕙᓂ ᐳᓛᕐᕕᒻᒥ. ᓇᖏᖅᓯᕗᖓ 

ᒫᓐᓇ ᑕᓪᓕᒪᖓᓐᓂᒃ ᑐᓂᔾᔪᓯᐊᖑᕙᑦᑐᒥᒃ 

ᐃᑲᔫᑎᐅᕙᑦᑐᒥᒃ ᑮᓇᐅᔭᖅᑐᓕᕆᓂᕐᒧᑦ.  

 

ᑮᓇᐅᔭᖅᑐᓕᕆᓂᖅ ᑕᒪᓐᓇ 

ᐃᖅᑲᓇᐃᔭᕐᕕᒋᔪᒥᓇᑦᓯᐊᕐᒪᑦ ᖃᓄᕈᓘᔭᖅ 

ᕿᒥᕐᕈᓂᖃᕆᐊᖃᖅᓱᓂ ᐃᓱᒪᑦᓯᐊᕆᐊᖃᖅᓱᓂ 

ᐊᒻᒪ ᐊᔪᓐᖏᑉᐸᑦ ᐱᔭᕆᑐᓪᓚᕆᒃᑐᓄᑦ 

ᑕᒪᒃᑯᓇᓐᖓᑦ ᐊᒥᓱᕈᖅᑎᑕᐅᒋᐊᖃᖅᐸᑦᑐᑦ 

ᓈᓴᐅᑎᓂᒃ. . .  

 

>>ᐃᒡᓚᖅᑐᑦ 

 

. . . ᓈᓴᐃᒍᓐᓇᖅᑐᓄᑦ ᐅᐱᒋᔭᐅᓪᓚᕆᒃᑲᔭᕐᒪᑦ. 

 

ᓄᓇᕗᒻᒥ ᑭᓐᖑᓪᓚᕇᑉᐸᒻᒪᑕ ᑮᓇᐅᔭᓕᕆᔨᓂᒃ 

ᐊᔾᔨᒌᓐᖏᕈᓘᔭᖅᑐᓂᒃ. ᐊᔾᔨᒌᓐᖏᕈᓘᔭᖅᑐᑦ 

ᑮᓇᐅᓕᕆᓂᕐᒨᖓᔪᑦ ᓄᓇᕗᑦ ᒐᕙᒪᒃᑯᓐᓂ 

ᐅᓄᖅᑐᒃᑲᓐᓂᒻᒪᕇᑦ ᓄᓇᕗᒻᒥ ᐊᒻᒪᓗ 

ᓇᒻᒥᓂᖁᑎᖃᖅᑐᓂᒃ ᐱᑕᖃᐅᖅᑐᑦᓴᐅᒋᕗᖅ.  

 

ᑭᓯᐊᓂ ᐃᓄᒃᑕᖃᐅᑦᓯᐊᓐᖏᒻᒪᑦ, ᑕᐃᒪᐃᒻᒪᑦ ᑖᓐᓇ 

ᐃᑲᔫᓯᐊᖅ ᓴᖅᑭᓚᐅᖅᓯᒪᕙᕋ 

ᐃᑲᔪᖅᑕᐅᒍᓐᓇᖁᓪᓗᒍ ᐃᓅᓱᒃᑐᑦ 

ᐃᖅᑲᓇᐃᔮᖅᑖᖃᕈᓐᓇᖅᐸᓪᓕᐊᖁᓪᓗᒋᑦ 

ᑮᓇᐅᔭᓕᕆᓂᕐᒥᒃ.  

 

ᐊᕗᖓᐅᔾᔨᓗᐊᓐᖏᒃᑲᓗᐊᕐᓗᖓ ᐊᒦᓕᐊ ᒪᐃᒃ 

ᒫᑎᐅ ᖁᔭᓐᓇᒦᕈᒪᕙᕋ ᑕᕝᕙᓂ ᐊᕐᕌᒍᕆᔭᑦᑎᓐᓂ 

ᑮᓇᐅᔭᓕᕆᓂᕐᒥᒃ ᐃᑲᔫᓯᐊᖅᑖᕐᓂᐊᕐᒪᑦ. ᐃᓄᑦᓱᖕᒥ 

ᐃᖅᑲᓇᐃᔭᖅᑎᖁᑎᖏᑦ ᒥᔅ ᒫᑎᐅᒥᒃ ᓂᕈᐊᓚᐅᕐᒪᑕ 

ᑖᔅᓱᒥᖓ ᐱᔾᔪᓯᐊᖅᑖᖁᑉᓗᒍ ᐃᓗᖏᖅᓱᕐᓂᖓᓄᑦ 

ᑲᔪᖏᖅᓯᒪᑦᓯᐊᕐᓂᖓᓄᑦ ᐃᓕᓐᓂᐊᖅᑕᒥᓂᒃ ᐊᒻᒪᓗ 

ᐃᑲᔪᑦᓯᐊᖃᑦᑕᕐᓂᖓᓄᑦ ᐃᓅᓯᕆᔭᖏᓐᓂᒃ ᐃᓄᑦᓱᒃ 

ᐃᓕᓐᓂᐊᕐᕕᖓᓂ.  

 

ᖄᒃᑲᓐᓂᐊᒍᑦ ᒥᔅ ᒪᐃᒃ ᒫᑎᐅ 

ᑕᑯᑎᑦᓯᑦᓯᐊᖅᓯᒪᒻᒥᔪᖅ ᓇᒻᒥᓂᖁᑎᖃᕈᓐᓇᑦᓯᐊᕐᒪᑦ 

ᓴᖅᑮᓪᓗᓂ ᐊᒦᓕᐊ ᒪᐃᒃ ᒫᑎᐅᒥᒃ 

ᐊᑐᖅᑕᐅᕙᑦᑐᓂ ᑕᒪᒃᑯᐊ ᖃᕆᑕᐅᔭᕐᒨᓕᖓᔪᑦ 

ᓂᐅᕕᐊᑦᓴᕆᕙᑦᑕᒥᓄᑦ. ᐊᑏᑐᖅ ᑖᓐᓇ 

ᐃᑲᔫᓯᐅᓂᐊᖅᑐᖅ ᐃᑲᔪᕈᑎᒋᓂᐊᖅᐸᐅᒃ 

ᐃᓕᓐᓂᐊᖅᐸᓪᓕᐊᓂᕆᓛᖅᑕᕐᓄᑦ ᖁᑦᓯᓂᖅᓴᒥᒃ. 

 

ᑕᒪᕐᒥᒃ ᒪᓕᒐᓕᐅᖅᑎᐅᖃᑎᒃᑲ 

ᖁᔭᓐᓇᒦᖃᑎᒋᔪᒪᕙᒃᑲ ᒥᔅ ᒪᐃᒃ ᒫᑎᐅᒥᒃ 

ᐊᖏᖅᑕᐅᓚᐅᕐᒪᑦ ᐊᓪᒑᓐᑯᐃᓐ ᓯᓚᑦᑐᖅᓴᕐᕕᒃ 

ᐃᓕᓐᓂᐊᕐᕕᖓᓂᒃ ᓇᒻᒥᓂᖃᕐᓂᕐᒧᑦ 

ᐃᓕᓐᓂᐊᖁᓪᓗᒍ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ 

ᖃᕝᕕᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 099 - 6(2): 

ᓯᕗᓕᖅᑎᐅᑉ ᐳᓛᕆᐊᕐᓂᖓ ᓴᓂᑭᓗᐊᕐᒧᑦ 

(ᖃᕝᕕᒃ)  

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ, 

ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ ᐊᒻᒪᓗ 

ᐳᓛᕆᐊᖅᓯᒪᔪᑦ ᓄᓇᕗᒻᒥᐅᑕᑦ. ᐅᖃᖅᑎᑦᓯᔨ, 

ᓇᖏᖅᓯᕗᖓ ᐃᓕᑕᖅᓯᒍᒪᓪᓗᖓ 

ᖁᔭᓐᓇᒦᕈᒪᓪᓗᒍ ᓯᕗᓕᖅᑎᕗᑦ 

ᐳᓛᕆᐊᓵᓚᐅᕐᓂᖓᓄᑦ ᓴᓂᑭᓗᐊᕐᒧᑦ ᑕᒪᓐᓇ 

ᐅᐱᕐᖔᖅ ᐃᑦᓯᕙᓂᖃᓚᐅᖅᑎᓪᓗᑕ ᖃᐃᓚᐅᕐᒪᑦ.  

 

ᐅᖃᖅᑎᑦᓯᔨ, ᐱᒻᒪᕆᐅᒻᒪᑦ ᑖᒃᑯᐊ ᓯᕗᓕᖅᑎᕗᑦ 

ᐊᒻᒪᓗ ᐊᖓᔪᖅᑲᐅᑎᒻᒪᕇᑦ ᐊᑦᓱᕈᕐᓗᑎᒃ 

ᑕᑯᔭᖅᑐᕋᓱᑉᐸᓪᓗᑎᒃ ᐅᖃᐅᓯᐅᓗᐊᑕᖅᐸᑦᑐᓂᒃ 

ᓄᓇᕗᒻᒥ ᒥᑭᔫᑕᐅᓂᖅᓴᓂᒃ ᓄᓇᓕᓐᓂ.  

 

ᐅᖃᖅᑎᑦᓯᔨ, ᓯᕗᓕᖅᑎ ᓄᓇᓕᑦᑎᓐᓄᑦ ᑕᐃᑯᖓ 

ᐊᐃᑲᐅᑎᒋᓚᐅᖅᑐᖓ ᐊᓪᓚᕝᕕᐅᑲᐃᓐᓇᖅᑐᒧᑦ 

ᕼᐋᒪᓚᒃᑯᑦ ᑲᑎᖃᑎᒋᓂᐊᕋᒃᑭᑦ.  

 

ᖁᕕᐊᓱᓚᐅᖅᑐᖓ ᓯᕗᓕᖅᑎ 

ᑐᓴᕐᕕᒋᓪᓗᐊᑕᓚᐅᕋᒃᑯ ᑕᒪᒃᑯᓇᓐᖓᑦ 

ᑲᔪᓯᒋᐊᖃᕐᓂᖏᓐᓄᑦ ᓴᓇᒋᐊᖃᓪᓚᕆᑦᑐᓂᒃ 

ᐋᖅᑭᒋᐊᕆᐊᓕᓐᓂᓪᓗ ᓄᓇᓕᓐᓂ.  

 

ᐅᖃᖅᑎᑦᓯᔨ, ᑲᑎᒪᓚᐅᖅᑎᓪᓗᑕ ᑖᒃᑯᐊ ᑲᑎᒪᔨᓂᒃ 

ᐅᐸᒍᑎᓚᐅᕐᒥᔪᒍᑦ ᐸᑦᓵᓕ ᐃᓕᓐᓂᐊᕐᕕᐊᓗᒻᒥ 

ᐱᔭᕇᖅᓯᔪᖃᖅᑎᓪᓗᒍ ᖁᕕᐊᓲᑕᐅᓚᐅᖅᑐᑦ 

ᑕᓪᓕᒪᑦ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᔪᑦ. 

ᐅᖃᖅᑎᑦᓯᔨ, ᖁᕕᐊᓇᓪᓚᕆᑦᑐᑦ ᐃᓅᓱᑦᑐᑦ 

ᓄᓇᓕᑦᑎᓐᓂ ᐱᔭᕇᖅᓯᕙᑦᑎᓪᓗᒋᑦ 

ᐃᓕᓐᓂᐊᕐᕕᐊᓗᒻᒥ ᐊᒻᒪᓗ 

ᐃᓕᓐᓂᐊᕈᑎᑦᓴᒃᑲᓐᓂᕐᓂᒃ ᐱᓇᓱᐊᕐᓂᐊᖅᑎᓪᓗᒋᑦ. 

ᑕᑯᑎᑦᓯᒋᐊᖃᖅᐳᒍᑦ ᐃᓅᓱᑦᑐᖁᑎᑦᑎᓐᓂᒃ 

ᐱᒃᑯᒥᓇᕐᓂᖓᓂᒃ ᐃᓕᓐᓂᐊᕐᓂᖅ ᐊᒻᒪᓗ 

ᐅᓄᖅᓯᒋᐊᒃᑲᓐᓂᕆᐊᖃᖅᑕᕗᑦ ᐱᔭᕇᖅᓯᕙᑦᑐᑦ 

ᓄᓇᓕᓐᓂ. 

 

ᖁᔭᓐᓇᒦᖅᐸᕋ ᓯᕗᓕᖅᑎ ᑖᒃᑯᓇᓐᖓᑦ 

ᐅᖃᖃᑎᖃᕈᓐᓇᓚᐅᕐᒪᑦ ᐃᓅᓱᑦᑐᖁᑎᑦᑎᓐᓂᒃ 

ᓴᓂᑭᓗᐊᕐᒥ ᐅᖃᐅᓯᖃᕆᐊᖃᒻᒪᕆᒃᖢᓂᓗ 

ᑕᒪᑐᒪᓐᖓᑦ.  

 

ᐅᖃᖅᑎᑦᓯᔨ, ᐱᐊᓂᓐᖏᓐᓇᑦᑕ ᓱᓕ. 

ᐱᐊᓂᓚᐅᖅᑎᓪᓗᒋᑦ 

ᓇᓪᓕᐅᕐᓂᖅᓯᐅᕐᓂᖃᓚᐅᖅᑎᓪᓗᒍ 

ᐃᑦᓯᕙᖃᑎᒋᓚᐅᖅᐸᒃᑲ ᓴᓂᑭᓗᐊᕐᒥ 

ᐊᖑᓇᓱᒃᑐᓕᕆᔨᒃᑯᖏᑦ ᐊᒻᒪᓗ ᓯᕗᓕᖅᑎ 

ᐅᖃᐅᓯᖃᕐᕕᒋᓪᓗᐊᓚᐅᕐᒥᔪᖅ ᐃᓱᒫᓘᑕᐅᔪᓂᒃ 

ᐊᕙᑎᑦᑕ ᓴᐳᔾᔨᔭᐅᓯᒪᒋᐊᖃᕐᓂᖓᓂᒃ 

ᐆᒪᔪᓕᕆᓂᕐᒥᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᖅᑕᐅᕙᓐᓂᖏᓐᓂᒃ.  

 

ᐱᐊᓂᓚᐅᖅᐳᒍᑦ ᑖᒃᑯᐊ ᑲᑎᒪᔨᕋᓛᓂᒃ 

ᐱᓕᕆᐊᖃᖅᓯᒪᔪᓂᒃ ᕿᑭᖅᑕᓂ 

ᓴᐳᔾᔭᐅᓯᒪᒐᓱᒡᕕᐅᔪᒥ.  

 

ᐅᖃᖅᑎᑦᓯᔨ, ᓯᓂᒃᑐᖃᓚᐅᓐᖏᑦᑐᖅ ᓯᕙᑖᕐᕕᒻᒥ 

ᐱᒋᐊᓚᐅᕋᑦᑕ. ᑖᒃᑯᐊ ᐃᓐᓇᕐᓂᒃ ᐊᐃᓯᒪᓚᐅᕋᑦᑕ 

ᓴᓂᑭᓗᐊᕐᒥᐅᓂᒃ. ᐊᒻᒪᓗ ᒪᓐᓂᒃᑐᖃᑎᒋᓚᐅᖅᑕᕗᑦ 

ᒥᑎᕐᓂᒃ, ᐸᓚᐅᒑᖅᑐᖃᑎᒋᓪᓗᒋᑦ ᐊᒻᒪᓗ ᑖᒃᑯᐊ 

ᐊᑐᖅᓯᒪᔭᖏᑦ ᑐᓴᕈᓐᓇᖅᓱᒋᑦ ᖃᐅᔨᒪᓂᖏᓐᓂᓪᓗ 

ᐃᓐᓇᐃᑦ ᓯᕗᓕᖅᑎᒧᑦ.  

 

ᐅᖃᖅᑎᑦᓯᔨ, ᐱᐊᓂᒍᒪᒐᒪ. 

ᐅᖃᖅᑎᑕᐅᒃᑲᓐᓂᕈᒪᒐᓗᐊᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᒪᓕᒐᓕᐅᖅᑎ 

ᐃᓚᒋᐊᖁᔨᒻᒪᑦ ᐅᖃᐅᓯᔅᓴᒥᓄᑦ ᐱᔭᕇᖅᓯᓐᖏᓐᓇᒥ. 

ᐋᒡᒑᖅᑐᖃᖅᐸ? ᐱᑕᖃᓐᖏᒻᒪᑦ ᑲᔪᓯᒋᑦ, ᒥᔅᑕ 

ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᖁᔭᓐᓇᒦᒃ ᒪᓕᒐᓕᐅᖅᑎᑦ ᐱᔭᕇᖅᑎᑕᐅᔪᓐᓇᕋᒪ 

ᐅᖃᐅᓯᒃᓴᓐᓂᒃ.  

 

ᐅᖃᖅᑎᑦᓯᔨ, ᒪᓕᒐᓕᐅᖅᑎᐅᓚᐅᖅᑐᖅ 

ᑕᓯᐅᔭᕐᔪᐊᕐᒥ ᐊᒻᒪᓗ ᐃᕝᕕᑦ ᑭᖑᕝᕖᓚᐅᖅᑕᐃᑦ 

ᒥᔅᑕ ᕋᒻᐴᓪᑦ ᐅᒥᐊᖅᑐᖅᑎᑦᓯᓚᐅᖅᐳᖅ ᓯᕗᓕᖅᑎᒥᒃ 

ᓯᕙᑖᕐᕕᒻᒥ ᐅᓪᓗᒃᑯᑦ. ᐅᒥᐊᖅᑐᖃᑕᐅᓚᐅᖅᐳᒍᑦ 

30 ᑭᓛᒥᑕᓂᒃ ᓴᓂᑭᓗᐊᑉ ᓂᒋᐊᓅᓚᐅᖅᑐᒍᑦ.  

 

ᑕᐃᑲᓂ 6ᒦᓐᖔᖅ ᓯᕙᑖᕐᕕᖕᒥ, 7ᓂᒃ 

ᕿᓚᓗᒐᕈᓐᓇᓚᐅᖅᐳᒍᑦ. ᐱᖓᓱᓂᒃ 

ᕿᓚᓗᒐᕈᓐᓇᓚᐅᖅᐳᖓ ᐊᒻᒪ ᓯᕗᓕᖅᑎ 

ᑮᓇᐅᔭᓂᒃ ᖁᑭᐅᑎᓂᒃ ᑐᓂᒐᒃᑯ ᓯᑕᒪᒃᑲᓐᓂᕐᓂᒃ 

ᖁᑭᖅᓯᓕᓚᐅᖅᑐᖅ. ᐅᖃᖅᑎᑦᓯᔨ, ᓯᕗᓕᖅᑎ 

ᖁᑭᑐᔪᒻᒪᕆᐊᓗᒃ.  

 

>>ᐃᒡᓚᖅᑐᑦ 

 

ᐅᑎᓚᐅᖅᐳᒍᑦ ᓄᓇᓕᒻᒧᑦ 

ᖁᓛᓅᕇᖅᓯᒪᓕᖅᑎᓪᓗᒍ. ᑐᓴᐅᑎᐅᒡᒍᑎᐅᓕᖅᑐᑦ 

ᖁᔭᓐᓇᒦᖅᐸᒃᑲ ᑕᒪᒃᑯᐊ ᓄᓇᓖᑦ 

ᖃᐅᔨᒪᑲᐅᑎᒋᓚᐅᕐᒪᑕ ᐊᒻᒪᓗ ᑕᒫᓂ 

100ᖏᓐᓃᓗᐊᖅᑐᑦ ᓂᕿᑖᕈᓐᓇᖅᓯᓚᐅᖅᑐᑦ 

ᕿᓚᓗᒐᖅᑕᑦᑎᓐᓂᒃ.  

 

ᐅᖃᖅᑎᑦᓯᔨ, ᖁᔭᓐᓇᒦᒃᑲᓐᓂᖅᐸᕋ ᓯᕗᓕᖅᑎ 

ᐱᕕᖃᕈᓐᓇᓚᐅᕐᒪᑦ ᓂᕈᐊᖅᑎᖁᑎᒋᔭᓐᓂᒃ ᐊᒻᒪᓗ 

ᐱᔭᕇᖅᓯᒍᒪᕗᖓ ᑕᒪᑦᑕᓕᒫᑦᓯᐊᖅ 

ᑐᓐᖓᓱᑦᑎᔪᒪᓪᓗᓯ ᐳᓛᕆᐊᓛᖁᓪᓗᓯ 

ᓄᓇᓕᖁᑎᑦᑎᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ. ᒥᔅ 

ᓄᑕᕋᖅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 100 - 6(2): 

ᐊᓇᐅᓯᖃᑦᑕᖅᑐᑦ ᑭᐴᑉ ᖄᖓᓂ ᐃᓚᐅᔪᑦ 

ᒥᑦᑎᒪᑕᓕᖕᒦᖔᖅᑐᑦ (ᓄᑲᕋᖅ)  

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᒪᒥᐊᓇᖅ 

ᓂᐱᒐ ᓈᒻᒪᓐᖏᒻᒪᑦ. ᑲᔪᓯᑐᐃᓐᓇᕐᓂᐊᖅᐳᖓ 

ᑕᐃᒪᐃᒃᑲᓗᐊᖅᑎᓪᓗᒍ. ᒥᑦᑎᒪᑕᓕᖕᒥᐅᓪᓗ 

ᐅᓪᓗᒃᑰᖅᐸᒃᑲ, ᖃᐃᓯᒪᔪᑦ ᑐᓐᖓᓱᒋᑦᑎ.  

 

ᐅᐱᒍᓱᒍᒪᓪᓗᖓ ᓇᖏᖅᓯᔾᔪᑎᖃᖅᑐᖓ ᒪᒃᑯᒃᑐᑦ 

ᑕᒪᐅᖓ ᐃᖃᓗᖕᓄᑦ ᐱᓐᖑᐊᕆᐊᖅᑐᖅᓯᒪᕋᑖᕐᒪᑕ 

ᐱᖕᐹᖕᒥᒃ ᐱᓐᖑᐊᕆᐊᖅᑐᖅᓯᒪᔪᑦ ᑕᒪᐅᖓ 

ᐃᖃᓗᖕᓄᑦ ᓇᑭᑐᐃᓐᓈᖅᓯᒪᕋᑖᖅᑐᑦ ᑭᓯᐊᓂ ᐅᑯᐊ 

ᐅᐱᒋᔪᒪᒐᒃᑭᑦ ᑭᒡᒐᖅᑐᖅᑕᒃᑲ ᒪᒃᑯᒃᑐᑦ 

ᒥᑦᑎᒪᑕᓕᖕᒥ ᐅᔭᒥᒃᑕᐅᔪᐃᓐᓇᐅᕋᑖᕐᒪᑕ.  

 

19 ᑐᖔᓂ ᐊᕐᓇᐃᑦ ᒪᕐᕉᓪᓗᑎᒃ (ᑐᓵᔨᒃᑯᑦ) 

ᑲᓐᓅᔭᕐᒥᒃ (ᑐᓵᔨᒃᑰᖏᑦᑐᖅ) ᐅᔭᒥᒃᑕᐅᔪᑦ ᐊᒫᓐᑕ 

ᓴᐃᒨᓂ ᐊᒻᒪ ᐋᓕᓴᓐ ᑯᓐᓇᒃ, ᑯᕆᔅᑎ ᑲᓇᔪᖅ 

ᐱᖃᑕᐅᓪᓗᓂ. 15 ᑐᖔᓂ ᐊᖑᑏᒃ ᒪᕐᕉᓪᓗᑎᒃ 

ᒎᓗᑖᓚᐅᖅᑑᒃ ᐋᓚᓐ ᓄᑕᕋᖅ ᐊᒻᒪᓗ ᓂᑯᓚᔅ ᓴᐸ, 

ᐊᒻᒪ 19 ᑐᖔᓂ ᐊᖑᑏᒃ ᒪᕐᕉᓪᓗᑎᒃ 

ᓯᓪᕗᑖᓚᐅᖅᑑᒃ ᔮᓱᐊ ᓴᐸ ᐊᒻᒪ ᓄᑲ ᐆᑦᑐᕙᒃ ᐊᒻᒪ 

ᐊᕐᓇᖅ ᐊᒻᒪ ᐊᖑᑎ ᑲᑎᓐᖓᓪᓗᑎᒃ 

ᐱᓐᖑᐊᓚᐅᖅᑐᑦ 19 ᑐᖔᓂ (ᑐᓵᔨᒃᑯᑦ) ᑲᓐᓅᔭᕐᒥᒃ 

(ᑐᓵᔨᒃᑰᖏᑦᑐᖅ) ᐱᑖᓚᐅᖅᑐᑦ ᐋᓕᓴᓐ ᑯᓐᓇᒃ ᐊᒻᒪ 

ᓄᑲ ᐆᑦᑐᕙᒃ. 

 

ᐊᒻᒪ ᐃᓄᑑᓪᓗᑎᒃ ᐱᓐᖑᐊᓚᐅᖅᑐᑦ ᐊᖑᑎᓂᒃ 15 

ᑐᖔᓂ ᒎᓗᑖᓚᐅᖅᑐᖅ ᓂᑯᓚᔅ ᓴᐸ, 19 ᑐᖔᓂ 

ᐊᕐᓇᓂᒃ ᐃᓄᑑᓪᓗᓂ ᐱᓐᖑᐊᖅᖢᓂ 

ᐴᕌᓐᔅᑖᓚᐅᖅᑐᖅ ᐋᓚᓴᓐ ᑯᓐᓇᒃ. 19 ᑐᖔᓂ 

ᐊᖑᑎᓂᒃ ᐃᓄᑑᓪᓗᓂ ᐱᓐᖑᐊᖅᖢᓂ 

ᐴᕌᓐᔅᑖᓚᐅᖅᑐᖅ ᓄᑲ ᐆᑦᑐᕙ..  

 

ᐊᒻᒪ ᑖᓐᓇ ᓂᑯᓚᔅ ᓄᑲ ᐅᑭᐅᖅᑕᖅᑐᒥ ᐅᑭᐅᒃᑯᑦ 

ᐱᓐᖑᐊᕕᒡᔪᐊᕆᐊᖅᑐᕐᓂᐊᖅᖢᓂ ᐅᑭᐅᖅ.  

 

ᖁᔭᓐᓇᒦᕈᒪᖕᒥᕙᒃᑲ ᐳᕋᐃᑎ ᐳᕋᐃᓱ ᐊᒻᒪ ᓗᐊᕋ 

ᑲᓴᕐᓇᖅ ᑖᒃᑯᐊᒃ ᓱᕈᓯᕐᓂᒃ ᑲᒪᑦᑎᐊᕈᓐᓇᓚᐅᕐᒪᑕ 

ᐱᓐᖑᐊᕆᐊᖅᑐᖅᑎᓪᓗᒋᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, 

ᒥᔅᑕ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 101 - 6(2): 

ᐃᒻᒥᓃᖅᑕᐃᓕᒪᓂᕐᒧᑦ ᐱᒋᐊᖅᑕᐅᓯᒪᔪᑦ 

(ᓴᕕᑲᑖᖅ)  

ᓴᕕᑲᑖᖅ: ᒪ’ᓇ, ᐅᖃᖅᑎ. ᐊᕐᕕᐊᕐᒥᐅᑦ 

ᐅᑉᓗᒃᑰᑦᓯᐊᖅᐸᑉᓯ. 

 

(ᑐᓵᔨᑎᒍᑦ) ᐅᖃᖅᑏ, ᐅᖃᐅᓯᖃᕈᒪᒐᒪ 

ᐊᔅᓱᕕᔾᔪᐊᕌᓗᒃ ᐅᖃᐅᓯᐅᖃᑦᑕᖅᓯᒪᔪᒥᒃ, 

ᐅᖃᐅᓯᐅᖃᑦᑕᑦᑎᐊᓐᖏᑦᑐᒥᒃ 

ᐅᖃᐅᓯᐅᒋᐊᖃᖅᑐᒋᒐᒃᑯ.  

 

ᐊᕐᕌᒍᐸᓘᓕᖅᑐᖅ ᑕᐃᒪ ᐅᕙᓃᓚᐅᖅᓯᒪᒐᑦᑕ ᑕᐃᒪ 

ᐃᓕᓐᓂᐊᖅᑏᑦ ᐃᒻᒥᓃᖅᑕᐃᓕᒪᖁᔨᓪᓗᑎᒃ, ᐅᕙᓂ 

ᓴᖅᑭᔮᖅᑎᑦᑎᓚᐅᖅᓯᒪᑦᑕᕐᒪᑕ ᓯᓚᑖᓂ ᐊᒻᒪᓗ 

ᐃᓗᐊᓂ. ᑕᑕᑦᑕᐅᑲᐃᓐᓇᔪᒻᒪᑦ 

ᐊᑦᑐᖅᑕᐅᓪᓚᕆᔪᒐᑦᑕ. 

ᐊᑦᑐᖅᑕᐃᓐᓇᐅᓯᒪᓲᖑᒐᑦᑕᐃᓪᓛᒃ ᐃᒻᒥᓃᖅᓯᒪᔪᓄᑦ.  

 

ᒪᓕᒐᓕᐅᖅᑎ ᐸᐅᓗᓯ ᐊᕿᐊᕈᖅ ᖃᕋᓴᐅᔭᒃᑯᑦ 

ᓴᖅᑭᖅᓯᔪᒻᒪᑦ ᑐᓴᕐᓂᕋᖅᑐᓂ. ᑖᓐᓇ 

ᐱᐅᓚᐅᖅᓯᒪᔪᖅ ᑐᓴᕆᐊᔅᓴᖅ. ᐊᒻᒪ ᓯᕗᓕᖅᑎᓄᑦ 

ᐅᖃᐅᓯᐅᓕᖅᑭᑦᑖᖃᑦᑕᓕᔪᒻᒥᒻᒪᑦ. 

ᐊᐱᕆᔭᐅᓚᐅᖅᓯᒪᔪᒍᑦ ᓯᕗᓕᖅᑎᕈᕈᓐᓇᖅᑐᓕᒫᑦ 

ᐃᒻᒥᓃᖃᑦᑕᕐᓂᐅᑉ ᒥᔅᓵᓄᑦ. 

ᑭᐅᔾᔪᑎᖃᖅᑐᐃᓐᓇᐅᓚᐅᖅᓯᒪᔪᒍᑦ ᐊᒻᒪ 

ᑭᐅᔾᔪᑎᒋᓚᐅᖅᓯᒪᔭᖓ ᒫᓐᓇ ᓯᕗᓕᖅᑎᒋᓕᖅᑕᑦᑕ 

ᐊᕿᐊᕈᖅ ᐅᖃᓚᐅᖅᓯᒪᒻᒪᑦ ᑕᒪᓐᓇ 

ᐃᒻᒥᓃᖃᑦᑕᕐᓂᐊᓗᒃ ᑕᐃᒫᔅᓴᐃᓐᓇᖅ ᐊᔅᓱᕈᐊᕆᓗᒍ 

ᐱᓕᕆᐊᕆᒋᐊᖃᕋᑦᑎᒍ ᓄᕙᓐᓇᕐᔪᐊᕌᓗᑦᑎᑐᑦ.  

 

ᐅᓪᓗᒥᒧᑦ ᑕᒪᓐᓇ ᑕᑯᓯᒪᓐᖏᓇᒃᑯ ᐊᒻᒪ 

ᑐᓐᖓᕕᑉᐳᑦ ᐃᓱᒪᒋᒻᒥᓗᒍ ᑲᑐᔾᔨᓗᑕ 

ᑐᓐᖓᕕᓕᐊᕆᔪᔭᕗᑦ ᐃᒻᒥᓃᖅᑕᐃᓕᑎᑦᑎᓂᕐᒧᑦ. 

ᐊᑕᐅᓯᐊᕐᓇᓂ ᐅᖃᐅᓯᐅᓯᒪᔪᖅ, ᐄ ᐊᑕᐅᓯᐊᖅᑐᓂ 

ᐅᖃᐅᓯᐅᓯᒪᑐᐃᓐᓇᕐᖓᑦ. 

ᐱᓕᕆᐊᕆᒋᐊᒃᑲᓂᕐᓚᕘᖅᓯᒪᒃᑲᓐᓂᑐᐃᓐᓇᖅᑐᓂ.  

ᑕᑯᓯᒪᓐᖏᑦᑎᐊᕋᒪ ᐅᐊᑦᑎᐊᕈᓂ ᐱᒋᐊᖅᓯᒪᔪᓂᒃ 

ᒫᓐᓇᒧᓪᓗ ᑮᓇᐅᔭᓂᒃ ᐃᓕᐅᖅᑲᖅᑕᐅᔪᓂᒃ 

ᐃᑲᔪᕈᑎᐅᓂᐊᖅᑐᓂᒃ ᑭᒃᑯᑐᐃᓐᓇᕐᓄᑦ. 

ᐃᒻᒥᓃᖃᑦᑕᕐᓂᖅ ᓄᖅᑲᖅᑎᑕᐅᔫᒥᒍᓐᓇᕐᓂᐊᕐᖓᑦ. 

ᓯᓚᐃᓐᖏᓐᓇᒪ, ᐃᒻᒥᓃᖃᑦᑕᕐᓂᖅ 

ᓄᖅᑲᑎᔾᔮᓐᖏᑕᕗᑦ ᑭᓯᐊᓂ 

ᖃᑦᑏᓐᓇᕈᕐᔫᒥᑎᒍᓐᓇᖅᑕᕗᑦ. ᐋᓐᓂᐊᔪᑦ ᑕᖅᑲᑲ.  

 

ᐅᖃᖅᑎ, ᓄᓇᕗᒻᒥᐅᑕᐃᑦ 

ᓂᕆᐅᓐᓂᖃᖃᑦᑕᓚᐅᕐᖓᑕ ᐊᕐᕌᓂ 

ᐅᖃᐅᓯᐅᖃᑦᑕᓚᐅᖅᑐᓂᒃ. ᓱᓕ ᐅᑕᖅᑭᕗᑦ. ᐅᕙᓂ 

ᓱᓕ ᐅᑕᖅᑭᔪᐃᓐᓈᓘᔪᒍᑦ ᓱᔪᖃᕐᓂᕆᐊᖓ. 

ᐊᓯᐊᓂᒃ ᑐᓴᖅᓯᒪᓐᖏᑦᑐᒍᑦ.  

 

ᐅᖃᖅᑎ, ᑕᐃᒃᑯᐊ ᑭᒃᑯᑐᐃᓐᓇᐃᑦ 

ᐊᑦᑐᖅᑕᐅᖃᑦᑕᖅᑐᐃᑦ ᐅᓪᓛᒃᑯᑦ ᒪᑭᒐᐃᒐᒥᒃ 

ᐱᔭᕆᐊᑐᔪᖅᓯᐅᖃᑦᑕᖅᑐᑦ ᒪᑭᒋᐊᔅᓴᖅ ᐅᓪᓗᐊᓗᒃ 

ᓵᓐᖓᒐᓱᓐᓂᐊᕆᐊᖓ ᐋᓐᓂᐊᓂᖓ 

ᐊᓯᐅᓚᐅᖅᓯᒪᓇᓂ ᑕᕝᕙᓃᓐᖏᓐᓇᖅᑐᓂ.  

 

ᐅᖃᖅᑎ, ᐅᖃᐅᓯᔅᓴᒃᑲ ᐱᔭᕇᕈᓐᓇᕈᒪᔭᕋᓗᐊᒃᑲ. 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ, 

ᒪᓕᒐᓕᐅᖅᑎᐅᖃᑎᓕᒫᒥᓄᑦ ᐊᖏᖅᑕᐅᒍᒪᔪᖅ 

ᐱᔭᕇᕈᓐᓇᕈᒪᓪᓗᓂ, ᐋᒡᒑᖅᑕᐅᕙ? 

ᐋᒡᒑᖅᑐᖃᓐᖏᒻᒪᑦ ᑲᔪᓯᒋᐊᑐᐃᓐᓇᕆᑦ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ 

ᑲᔪᓯᒍᓐᓇᖅᑎᑕᐅᒐᒪ.  

 

ᐅᖃᖅᑎ, ᓱᔪᖃᕆᐊᖃᓕᖅᑐᖅ ᒐᕙᒪᒃᑯᑦ ᓱᒋᐊᓖᑦ, 

ᐃᑲᔪᕆᐊᓖᑦ ᓄᓇᕗᒻᒥᐅᑕᕐᓂᒃ. ᓂᕆᐅᑦᑐᓂᒃ 

ᐃᑲᔪᖅᑕᐅᔾᔪᑎᔅᓴᒥᒃ. ᐃᒻᒥᓃᑦᑎᐊᒻᒪᕆᓐᓂᐊᖏᒻᒪᑕ, 

ᐃᒻᒥᓃᖅᑎᓪᓗᒋᓪᓕ ᐊᔪᓕᓲᖑᒻᒪᑕ ᐊᓯᐅᓲᖑᒻᒪᑕ.  

ᑭᓯᐊᓂᓕ ᑕᐃᒃᑯᐊ ᓱᓕ ᐆᒪᔪᐃᑦ ᓱᓕ ᐊᔅᓱᕈᖅᑐᐃᑦ 

ᐃᒻᒥᓂᒃ ᐊᐱᖅᓱᖃᑦᑕᖅᑐᐃᑦ 

“ᓱᒃᑲᓐᓂᕈᓐᓇᓂᖅᑯᖓᖃᐃ?” 

“ᓱᒍᓐᓇᓂᖅᑯᖓᖃᐃ?” ᑕᐃᒪ ᐱᔭᔅᓴᓪᓚᕆᒋᒐᑦᑎᒍ 

ᐅᕙᒍᓕᒫᖑᓪᓗᑕ ᐃᑲᔪᕆᐊᖃᖅᑐᒍᑦ, 

ᐊᐱᕆᔭᐅᕙᒃᑲᑦᑕ ᒐᕙᒪᒃᑰᓪᓗᑕ ᖃᓄᕈᓘᔮᓗᒃ. 

ᑐᓴᓐᖐᓐᓇᕐᓂᕈᒪᓘᓐᓃᑦ ᓱᒋᐊᕈᑕᐅᓂᐊᖅᑐᓂᒃ, 

ᐱᓕᕆᒍᑕᐅᓂᐊᖅᑐᓂᒃ ᐃᒻᒥᓃᕐᓂᐊᓗᒃ ᐱᓪᓗᒍ 

ᓄᖑᔾᔫᒥᑎᒐᓱᓪᓗᒋᑦ ᖃᑦᑏᓐᓇᕈᕐᔫᒥᑎᒐᓱᓪᓗᒋᑦ 

ᐃᒻᒥᓃᖃᑦᑕᖅᑐᐃᑦ.  

 

ᖁᕕᐊᓇᓐᖏᓪᓚᕆᑦᑐᒦᒃᑲᒃᑕ ᐅᕙᓂᓗ 

ᐅᖃᐅᓯᕆᒋᐊᖃᖅᑐᑎᒍ ᑕᐃᒪ ᐊᒥᓱᑦ 

ᐊᔅᓱᕈᕈᑎᖃᕐᖓᑕ ᐊᒥᓱᓂᒃ ᐊᔾᔨᒌᓐᖏᑦᑐᓂᒃ 

ᐱᔾᔪᑎᖃᖅᑐᑎᒃ. ᑭᓯᐊᓂ ᑖᓐᓇ 

ᓵᓐᖓᔭᕆᐊᖃᕋᑦᑎᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐅᖅᑯᒻᒥᐅᒧᑦ, ᒥᔅ 

ᕿᓕᖅᑎ. 

ᖃᓄᐃᓕᐅᕐᓂᐅᕋᑖᓚᐅᖅᑐᑦ 

ᓂᕈᐊᖅᑕᐅᕕᐊᓂ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᐅᓪᓗᑯᓪᓗ 

ᕿᑭᖅᑕᔪᐊᕐᒥᐅᑦ, ᑲᖏᖅᑐᒑᐱᒻᒥᐅᑦ ᐊᒻᒪᓗ ᑕᕝᕙᓂ 

ᐊᒻᒪᓗ ᐱᓗᐊᖅᑐᒥᑦᑕᐅᖅ ᐃᖃᓗᒻᒥᐅᖑᔪᓯ 

ᖁᔭᓐᓇᒦᒃ ᑐᓐᖓᓱᑦᑎᑕᐅᒐᑦᑕ 

ᐃᓂᖃᖅᑎᑕᐅᑦᑎᐊᖅᑐᑕᓗ.  

 

ᐅᖃᖅᑎ, ᐅᖁᒪᐃᑦᑐᒥᒃ ᐊᑐᖃᑦᑕᕋᑦᑕ ᓄᓇᓕᓐᓂᑦ 

ᖃᖓᑐᐃᓐᓇᑦᑎᐊᒃᑯᑦ ᐊᖅᑯᓵᖅᑕᐅᕙᑦᑐᑕᐅᒐᑦᑕ.  

ᓇᓗᓇᓐᖏᑦᑐᖅ ᑕᕝᕙᓂ ᐅᑭᐊᔅᓵᒥ ᑲᑎᒪᓂᖅᐳᑦ 

ᐅᖁᒪᐃᑦᑐᓕᕆᖃᑦᑕᕐᓂᐊᕐᕙᓗᒃᑲᑦᑕ.  

 

ᑕᒪᓐᓇ ᑕᐃᒪ ᑭᒡᒐᖅᑐᖅᑕᒃᑲ ᑕᒪᒃᑮᒃ ᑖᒃᑯᐊ 

ᓄᓇᓖᒃ ᕿᑭᖅᑕᕐᔪᐊᓗ ᑲᖏᖅᑐᒑᐱᓪᓗ 

ᑐᓴᖅᑎᓚᐅᕋᒃᑭᑦ ᐱᔭᔅᓴᓂᒃ 

ᓂᓪᓕᐊᒍᑎᒋᖃᑦᑕᕐᓂᐊᖅᑐᓂᒃ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ. ᐱᒋᐊᓚᐅᓐᖏᓂᓐᓂ 

ᑐᓴᕈᒥᓇᖅᑐᓂᒃ ᐊᑐᓚᐅᖅᑕᑎᓐᓂ 

ᐅᖃᐅᓯᖃᑲᐃᓐᓇᕈᒪᓪᓗᖓ 

ᐅᐱᒍᓱᑦᑐᖓ ᖁᔭᓕᓂᕐᒥᓪᓗ ᖁᔭᓕᔾᔪᑎᓪᓗᒋᓪᓗ.  

 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᖓᓐᓄᑦ CGS 

ᒥᓂᔅᑐᖓᓐᓄᑦ ᐊᒻᒪᓗ ᑮᓇᐅᔭᖃᖅᑎᑦᑎᕙᑦᑐᓄᑦ 

ᐱᕙᓪᓕᐊᔪᓕᕆᔨᓄᑦ ᐅᖃᐅᓯᕆᖅᑳᕐᓗᒍ 

ᕿᑭᖅᑕᕐᔪᐊᒥ ᐅᖃᐅᓯᖃᖅᑳᑲᐃᓐᓇᕐᓗᖓ 

ᐱᕙᓪᓕᐊᓂᖏᑦ ᐱᐅᔫᓯᒪᓪᓚᕆᒻᒪᑕ ᑕᒫᓂ ᐊᐅᔭᕐᒥ. 

ᐅᑯᐊ ᐃᓚᐃᓐᓇᖏᑦ ᐅᖃᐅᓯᕆᓂᐊᖅᑕᒃᑲ.  

 

ᐃᓪᓗᓕᕆᔩᑦ, ᐃᓪᓗᓕᕆᔨᒃᑯᓐᓄᑦ ᐃᓪᓗᖁᑎᒋᔭᐅᔪᑦ 

ᐊᖏᕐᕋᕆᕙᐅᔪᑦ ᐊᑯᓂ ᐃᓄᖃᖅᓯᒪᓐᖏᑦᑐᖅ 

ᐊᕐᕌᒍᒐᓚᑲᓪᓛᓗᓐᓂᒃ ᓄᑖᓐᖑᖅᑎᑕᐅᓚᐅᖅᑐᓂ 

ᐃᓯᕈᒥᓇᑦᑎᐊᓕᖅᑐᓂᓗ ᐃᓪᓗᑦ, ᐃᓪᓗᑦ 

ᑲᑎᓐᖓᔪᖅ ᐃᓚᖓ ᐊᑯᓂᐊᓗᒃ ᐃᓄᖃᓐᖏᒻᒪᑦ 

ᐃᓐᓄᓐᓂᓪᓗ ᐃᖅᑲᓇᐃᔭᖅᑎᖁᑎᖃᖅᑐᑎᒃ 

ᑎᑭᑦᑐᓂᓪᓗ ᐱᔭᐅᓚᐅᕐᒪᑦ ᐊᑐᓐᓇᕈᑦᑎᐊᓚᐅᕐᒪᑦ 

ᐊᔅᓱᐊᓗᒃ ᐊᑑᑎᖃᓕᕐᓂᐊᕐᓂᖓ ᑖᓐᓇ 

ᖁᕕᐊᒋᓯᒪᒋᒻᒥᒐᒃᑯᓕᑦᑕᐅᖅ ᐅᕙᖓ.  

 

ᐊᒻᒪᓗᑦᑕᐅᖅ ᒪᑯᐊ ᒐᕙᒪᒃᑯᑦ ᐃᓪᓗᖁᑐᖏᑦ 

ᐊᑐᖅᑕᐅᔪᑦ ᐃᖅᑲᓇᐃᔭᖅᑎᓄᑦ 

ᐃᖅᑲᓇᐃᔭᖅᑐᖁᑎᖏᓐᓄᑦ 

ᓄᑖᕈᖅᑎᑕᐅᒋᐊᓚᐅᕐᒥᒻᒪᑕ ᖃᐅᒪᓕᒫᖏᑦ 

ᓄᓇᓕᑦᑎᓐᓂᑦ. ᑕᐃᑲᓂ ᕿᑭᖅᑕᕐᔪᐊᒥ 

ᖁᔭᓐᓇᒦᕈᔾᔨᒋᓪᓗᖓ ᐊᑲᐅᓯᕚᓪᓕᕈᑕᐅᒃᑲᓂᕐᒥᒻᒪᑦ. 

ᕼᐊᒻᒪᓚᒃᑯᓪᓗ ᐃᓪᓗᖁᑎᖏᑦᑕᐅᖅ ᓱᓕ ᑕᐃᒪᓐᓇ 

ᐋᖅᑭᒋᐊᖅᑕᐅᑲᓐᓂᖅᑐᑎᓪᓘᓯᒪᒻᒪᑕ.  

 

ᑕᒪᒃᑯᓂᖓ ᐱᐅᔪᓂᒃ ᐱᕚᓪᓕᕈᑎᓂᒃ 

ᐅᖃᐅᓯᖃᑲᐃᓐᓇᕈᓯᒪᓪᓗᖓ 

ᐱᒋᐊᖅᐸᓪᓕᐊᖃᑕᐅᓂᐊᕐᒥᒐᒪ ᑕᕝᕙᓂ 

ᒪᓕᒐᓕᐅᕐᕕᒻᒥ ᓂᓪᓕᐊᔾᔪᑎᖃᖃᑦᑕᕐᓂᖅ.  

 

ᐅᖃᖅᑎ, ᒫᓐᓇᓕ ᐱᔭᕇᕈᒪᓪᓗᒋᑦ 

ᐱᕕᖃᖅᑎᑕᐅᒃᑲᓐᓂᕈᓐᓇᕐᒪᖔᕐᒪ? ᐅᖃᖅᑎ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): 

ᒪᓕᒐᓕᐅᖅᑎᐅᖃᑎᓕᒫᓐᖏᓐᓄᒡᒎᖅ 

ᐊᖏᖅᑕᐅᒍᒪᔫᒐᓗᐊᖅ ᐱᔭᕇᓐᓇᕈᒪᓪᓗᓂ, 

ᐋᒡᒑᖅᑕᐅᕙ? ᐋᒡᒑᖅᑕᐅᖏᓐᓇᕕᑦ ᑲᔪᓯᒋᐊᕆᑦ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ ᖁᔭᓐᓇᒦᓪᓗ 

ᐱᕕᖃᖅᑎᑕᐅᒃᑲᓐᓂᕋᒪ.  

 

ᐊᒻᒪᑦᑕᐅᖅ ᐱᐅᓪᓚᕆᒍᑎᒋᓚᐅᕐᒥᒻᒪᒍᑦᑕᐅᖅ 

ᐊᖅᑯᑎᖏᑦ ᐋᖅᑭᒋᐊᖅᑕᐅᒃᑲᓐᓂᖅᑐᑎᒃ 

ᐊᑲᐅᓯᒋᐊᖅᑕᐅᑲᓐᓂᖅᑐᑎᒃ 

ᐊᑕᖏᓐᖏᒃᑲᓗᐊᖅᑐᑎᒃ.  

 

ᐊᒻᒪᓗᑦᑕᐅᖅ ᐅᓇ ᑕᕝᕙᓂ ᓄᓇᒋᔭᓐᓂᖏᓛᒃ 

ᕿᑭᖅᑕᕐᔪᐊᒥ ᐅᓂᒃᑳᖅ.... ᐃᓛᒃ 

ᓯᕗᓪᓕᐅᑎᑲᐃᓐᓇᕋᒃᑯ. ᖁᐊᒃᑯᕕᒃ ᐊᕐᕌᒍᒐᓛᓗᓐᓂᒃ 

ᐃᑭᓚᐅᖅᑎᓪᓗᒍ ᑕᐃᓐᓇ ᓄᑖᖑᓕᖅᑐᖅ 

ᕿᑲᖅᓯᒪᒻᒪᑦ ᓇᐸᓕᕋᓗᐊᖅᑐᓂ.  

 

ᐊᑯᕐᖓᕐᓂ ᐊᐳᕈᑏᑦ ᐊᑐᕆᐊᕈᑎᔅᓴᐃᑦ 

ᑲᔪᓯᒍᓐᓇᖅᓯᒪᖃᑦᑕᓚᐅᓐᖏᒻᒪᑕ ᐊᑯᓂᓗ ᐃᓚᖏᑦ 

ᐅᑕᖅᑭᒋᐊᖃᖅᑐᑎᒃ. ᑕᒫᓂ 

ᐅᒥᐊᕐᔪᐊᖅᑕᖃᖅᑎᓪᓗᒍ ᐊᐅᔭ 

ᑎᑭᓐᓂᕋᖅᑕᐅᓚᐅᕐᒪᑕ ᐃᓚᔅᓴᖏᑦ ᐱᒋᐊᕈᑎᔅᓴᐃᑦ 

ᖁᐊᒃᑯᕕᒃ ᑕᐃᓐᓇ ᓄᑖᕌᓗᒃ ᕿᑲᖅᓯᒪᔪᖅ. 

ᐃᖅᑲᓇᐃᔭᖅᑎᔅᓴᓂᓪᓗ ᓂᕿᓕᕆᔨᔅᓴᓂᒃ ᑕᒪᒃᑯᐊ 

ᐅᐸᓗᖓᐃᖅᓯᒪᔪᑐᖃᐅᓕᕋᓗᐊᖅᑐᑎᒃ 

ᒪᑐᐃᕈᓐᓇᓐᖏᓯᒪᓂᖓ ᐃᓚᑰᓂᑯᖓᓄᑦ ᑕᐃᒪᓕ 

ᑖᓐᓇ ᐱᒋᐊᖅᑕᐅᓂᐊᕐᓕᕐᒪᑦ ᖁᕕᐊᓇᕈᑎᒋᔪᖅ 

ᐃᖅᑲᓇᐃᔭᖅᑎᖃᑦᑎᐊᕐᓂᐊᓕᖅᑐᓂᓘᒻᒪᑦ.  

 

ᑖᒃᑯᓂᖓ ᐅᖃᐅᓯᖃᑲᐃᓐᓇᕈᒪᓪᓗᖓ 

ᖁᕕᐊᓇᖅᑐᓂᒃ ᐊᑑᑎᖃᖅᑐᓂᒃ. 

ᑐᓴᕈᒥᓇᖅᑐᒋᓪᓗᒋᑦ ᐊᒻᒪᓗ ᐃᑲᔪᖃᑦᑕᕐᓂᓯ 

ᒐᕙᒪᐅᓪᓗᓯ 

ᐱᕚᓪᓕᑎᑦᑎᖃᑦᑕᕐᓂᖓ ᐱᔾᔪᑎᒋᓪᓗᒍ 

ᐅᖃᐅᓯᕆᖅᑳᑲᐃᓐᓇᕈᒪᓯᒪᒐᒃᑯ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ 

ᐅᖃᐅᓯᒃᓴᖏᑦ. ᐃᖃᓗᐃᑦ−ᑕᓯᓘᑉ ᒪᓕᒐᓕᐅᖅᑎᖓ 

ᒥᔅᑕ Hᐃᒃᔅ.  

ᐊᑲᐅᓐᖏᓕᐅᕈᑕᐅᔪᑦ 

ᐃᓕᓐᓂᐊᕈᑕᐅᓚᐅᖅᑐᓄᑦ 

ᑎᑎᖅᑲᖅᑖᕐᓂᕐᒧᑦ ᐊᒻᒪᓗ ᑮᓇᐅᔭᑎᒍᑦ 

ᐃᑲᔪᖅᑕᐅᓂᕐᒧᑦ (Hᐃᒃᔅ)  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑐᓐᖓᓱᒋᔅᓯ ᒪᓕᒐᓕᐅᖅᑏᑦ ᐃᖃᓗᓐᓄᑦ ᐅᑎᕐᒥᒐᑦᓯ 

ᐊᒻᒪᓗ ᐳᓛᕆᐊᖅᓯᒪᔪᐃᑦ ᐳᓛᕐᕕᖓᓂ.  

 

ᐅᖃᖅᑏ, ᐊᐅᔭᐅᓚᐅᖅᑐᖅ ᐃᓱᒫᓘᑎᓂᒃ 

ᐅᖃᐅᓯᐅᖃᑦᑕᓚᐅᕋᒪ ᐅᖃᕐᕕᐅᖃᑦᑕᓚᐅᕋᒪ 

ᐱᕙᓪᓕᐊᔪᒃᑯᑦ ᐅᖃᐅᓯᐅᖃᑦᑕᕐᓂᖏᓐᓂᒃ 

ᑮᓇᐅᔭᓂᒃ ᑐᔅᓯᕋᖅᑎᓪᓗᒋᒡᒎᖅ ᐃᓕᓐᓂᐊᕈᑎᔅᓴᓂᒃ 

ᓄᓇᕘᑦ ᒐᕙᒪᒃᑯᖏᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ.  

 

ᐅᖃᖅᑏ, ᖃᐅᔨᒪᒐᒪ ᒥᓂᔅᑕ ᑕᒪᓐᓇ 

ᖃᐅᔨᒪᓪᓚᕆᒻᒪᒍ ᐅᕙᓂᓗ 

ᐅᖃᐅᓯᕆᖃᑦᑕᖅᓯᒪᓪᓗᓂᐅᒃ ᐊᓂᒍᖅᓯᒪᔪᓂᒃ. 

ᐅᖃᖃᑦᑕᖅᑐᓂ ᐃᓕᓐᓂᐊᖅᑏᒃᒎᖅ 

ᐅᖄᓚᖃᑦᑕᕈᓐᓇᕐᖓᑕ ᐃᓱᒫᓘᑎᖃᕋᐃᒍᑎᒃ. 

ᐊᒥᓲᓂᖅᓴᐃᑦ ᑕᐃᒫᔅᓴᐃᓐᓇᖅ ᐃᓱᒫᓗᕝᕕᐅᒐᐃᒐᒪ 

ᐅᖃᐅᑎᖃᑦᑕᓚᐅᕐᒥᔭᒃᑲ.  

 

ᒥᓂᔅᑕᓗ ᓇᒻᒥᓂᖅ 

ᐅᖃᐅᑎᑦᑎᐊᒻᒪᕆᖃᑦᑕᖅᓯᒪᓪᓗᒍ 

ᐃᓱᒫᓗᑦᑐᖃᕐᓂᕋᐃᓪᓗᖓ ᐊᒻᒪᓗ ᒥᓂᔅᑕ 

ᖃᐅᔨᒪᖁᔭᕋ ᐊᐱᖅᓱᕐᓂᐊᕋᒃᑯ ᑕᒪᑐᒪ ᒥᔅᓵᓄᑦ 

ᐅᐊᑦᑎᐊᕈᒃᑲᓐᓂᖅ ᐅᓐᓄᓴ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ 

ᐅᖃᐅᓯᒃᓴᖏᑦ. ᐊᒥᑦᑑᑉ ᒪᓕᒐᓕᐅᖅᑎᖓ, 

ᖃᐃᕐᓂᖅ.  

ᖃᐅᒻᒪᖅᑯᑎᐅᔪᖅ ᖃᒥᓪᓛᓂᖓ ᓴᓂᕋᔭᖕᒥ 

(ᖃᐃᕐᓂᖅ)  

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑏ, ᒪᓕᒐᓕᐅᖅᑏᑦ, 

ᒥᓂᔅᑐᐃᓪᓗ, ᐳᓛᖅᓯᒪᔪᓯᒍᓪᓗ, ᑐᓐᖓᓱᒋᑦᑎ.  

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᖃᖅᐳᖓ 

ᐅᖃᕈᒪᓪᓗᖓ ᑕᒪᓐᓇ ᐊᐅᔭᐅᓵᖅᑐᖅ 

ᐊᒥᑦᑐᕐᒥᐅᓄᑦ ᓴᓂᕋᔭᖕᒥ ᐃᒡᓗᓕᖕᒥ ᐊᒃᓱᕈᕐᓇᕐᒪᑦ 

ᐃᓅᔪᓐᓃᖅᑐᖃᑲᑕᒃᑎᓪᓗᓂ. ᐊᒃᓱᕈᕐᓇᓚᐅᖅᐳᖅ 

ᐅᕙᑦᑎᓐᓄᑦ.  

 

ᑭᓯᐊᓂ ᐅᖃᖅᑎᑦᑎᔨ ᐅᕙᓂ 

ᓂᑯᕕᔾᔪᑎᖃᓪᓚᑦᑖᖅᐳᖓ ᐅᓪᓗᒥᐅᔪᖅ. ᑕᐃᒪ 

ᐃᑉᐸᒃᓴᖅ ᑎᑭᓵᓚᐅᕋᑦᑕ ᑕᒪᐅᖓ 

ᒪᓕᒐᓕᐅᖅᑎᑎᒍᑦ ᓄᓇᓖᑦ ᐃᖃᓗᐃᑦ 

ᐊᓯᐊᓃᑦᑐᑎᒍᑦ. ᑕᐃᒪ ᑐᓴᐅᒪᔪᒃᓴᐅᔭᓯ ᒥᓂᔅᑐᓯᒍᑦ 

ᑕᐃᒪᓕ ᓴᓂᕋᔭᖕᒥᑦ ᑐᐊᕕᕐᓇᖅᑐᒥᒃ ᑎᑭᓯᒪᓕᕐᒪᑕ 

ᑕᒪᓐᓇ ᖃᐅᒻᒪᖅᑯᑎᖓ ᐱᔾᔪᑎᒋᓪᓗᒍ.  

 

ᓈᑦᑎᖑᔭᒥ ᐅᑎᓚᐅᖅᑐᖓ ᐃᒡᓗᓕᖕᒥᓐᖔᖅᖢᖓ. 

ᑕᐃᑲᓐᖓᑦ ᖃᒥᒃᑲᒥᒃ ᓂᑭᑦᑖᖅᖢᑎᒃ 

ᖃᒥᑦᑕ−ᐃᑭᑉᐸᒃᖢᑎᒃ, ᐅᑯᐊ ᐃᒡᓗᐊ ᐃᑭᑉᐸᒃᖢᓂ 

ᖃᒥᑉᐸᒃᖢᓂ. ᐃᒪᓐᓇᐃᓕᐅᖅᑕᐅᓯᒪᓚᐅᕐᒪᑕ. 

ᐅᓪᓗᒥᒧᑦ ᑎᑭᖦᖢᒍ ᐅᖃᕐᕕᐅᕋᑖᑦᑎᐊᕆᕗᖓ ᓱᓕ 

ᖃᒥᓐᖔᕐᒪᑕ. ᑖᒃᑯᐊ ᑐᓴᖁᓪᓗᒋᑦ ᒥᓂᔅᑐᕈᔪᐃᑦ 

ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᐅᔪᑦ 

ᑐᐊᕕᕐᓇᖅᑐᒦᒻᒪᑕ ᑕᒪᒃᑭᒃ ᓄᓇᓖᑦ 

ᐃᑲᔪᖅᑕᐅᖁᒐᓗᐊᖅᖢᒋᑦ ᐱᓗᐊᖅᑐᒥᒃ ᓴᓂᕋᔭᒃ.  

 

ᐊᒻᒪ ᑕᐅᑐᒃᑯᔅᓯ ᓴᓂᕋᔭᖕᒥᐅᓯᒍᑦ ᓱᓕ 

ᑐᓴᐅᒪᑎᑦᑎᐊᕆᐊᑲᑕᒃᓯᐅᒃ ᑕᒪᒃᑯᐊ ᕙᐃᔅ-

ᖃᓐᖏᑦᑐᐃᑦ. ᐃᓐᓇᖁᑎᕗᓪᓗ ᐊᔪᕈᑎᓖᓪᓗ 

ᑕᑯᒋᐊᓚᐅᖅᐸᒡᓗᓯᐅᒃ. ᑕᐃᒪᓐᓇ 

ᓂᑯᕕᔾᔪᑎᖃᓵᖅᐳᖓ ᑕᒪᓐᓇ 

ᑐᐊᕕᕐᓇᖅᑐᒧᐊᖅᑕᐅᑎᓪᓗᒍ 



ᐱᖓᑦᓯᖅ, ᐅᑐᐱᕆ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1071 

 

 

ᕼᐋᒻᒪᒃᑯᓐᓂᑦ ᐃᑉᐸᒃᓴᖅ ᑎᖕᒥᓲᖃᕈᓐᓇᓚᐅᕐᒪᑕ 

ᐃᓛᒃ, ᖃᖓᑕᓲᖃᕈᓐᓇᓚᐅᕐᒪᑦ. 

ᑕᒪᐅᓐᖓᕈᒪᓐᖏᒃᑲᓗᐊᖅᖢᖓ ᑭᓯᐊᓂ 

ᑭᒡᒐᖅᑐᖅᑕᒃᑲ ᐱᔾᔪᑎᓗᒋᑦ ᑕᒫᓃᑦᑕᕆᐊᖃᕐᒥᒐᒪ.  

 

ᖁᔭᓐᓇᒦᒃ, ᖁᔭᓐᓇᒦᖑᒐᓗᐊᖅ ᑖᓐᓇ ᒥᓂᔅᑑᔪᖅ 

ᖃᐅᒻᒪᖅᑯᓯᓕᕆᔨᒃᑯᓐᓂᑦ ᑐᓴᐅᒪᑎᑦᑏᓐᓇᕐᒪᑦ 

ᑕᒪᑐᖓ ᒥᒃᓵᓄᑦ. ᑖᔅᓱᒥᖓ ᓂᑯᕕᔾᔪᑎᖃᓵᖅᐳᖓ 

ᐅᖃᖅᑎᑦᑎᔩ, ᕿᓄᐃᓵᒃᑲᓐᓂᕆᐊᖅᑕ. 

ᐋᖅᑭᒃᑕᐅᓇᓱᒃᑑᒐᓗᐊᖅ ᑖᒃᑯᐊ ᐅᐊᔭᐃᑦ 

ᕿᓄᐃᓵᒃᑲᓐᓂᕆᐊᒃᑲᓐᓂᖁᔨᑐᐃᓐᓇᖅᐳᖓ 

ᓴᓂᕋᔭᖕᒥᐅᓂᒃ ᑖᓐᓇ ᑐᐊᕕᕐᓇᖅᑐᒦᑎᓪᓗᑕ. 

ᐃᓕᓐᓂᐊᖅᑐᓕᕆᔨᒃᑯᓪᓗ ᖁᔭᓐᓇᒦᒃ 

ᐊᑐᐃᓐᓇᕈᖅᑎᑦᑎᓯᒪᖕᒪᑕ ᑖᔅᓱᒪ 

ᐃᖃᐃᓕᓴᕐᕕᖓᓂᒃ. ᖁᔭᓐᓇᒦᖑᒐᓗᐊᖅ ᑭᓯᐊᓂ 

ᐊᐃᑦᑖᖑᒐᓗᐊᖅ ᑐᐊᕕᕐᓇᖅᑐᒦᓕᕋᑦᑕ. ᖁᔭᓐᓇᒦᒃ 

ᐱᕕᖃᖅᑎᒍᓐᓇᓵᕋᕕᓐᖓ ᐅᖃᖅᑎᑦᑎᔩ.  

 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 

ᓂᒋᐊᓄᑦ, ᐊᖓᔪᖅᑳᖅ ᖁᐊᓴ ᑯᓱᒐᖅ. 

ᐊᒥᒐᓗᐊᕐᓂᖏᑦ ᑎᑎᖅᑲᓂᐊᕐᕕᒻᒥ 

ᐱᔨᑦᑎᕈᑏᑦ ᑲᖏᖅᖠᓂᕐᒥ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᑎᔩ 

ᐅᑉᓗᒃᑯᑦ. ᐅᑉᓗᒃᑯᑦ ᑲᖏᖅᖠᓂᕐᒥᐅᑕᐃᑦ.  

 

(ᑐᓵᔨᑎᒍᑦ) ᐅᖃᖅᑏ ᖁᐊᖅᓵᖅᑲᐅᒐᒪ 

ᑲᖏᖅᓯᓂᕐᒦᓛᒃ ᑎᑎᖅᑲᓐᓂᐊᕐᕕᒃᑯᓐᓄᑦ 

ᑲᒪᒋᔭᐅᑲᒻᒪᕕᐅᑎᓕᕋᑦᑕ ᑲᖏᖅᓯᓂᕐᒥ.  

 

ᐃᑲᕐᕋᑭᓗᐊᖃᑦᑕᖅᑐᑎᒃ ᐊᒻᒪᑦᑕᐅᖅ ᑎᑎᖅᑲᓂᒃ 

ᑎᑭᑦᑐᔅᓴᓂᓪᓗ ᑎᑭᑎᑦᑎᓇᓵᓗᐊᖃᑦᑕᓕᕐᖓᑕ 

ᐊᑯᓂ.  

 

ᐊᒻᒪᑦᑕᐅᖅ ᐅᓪᓗᒥ ᑐᓴᖅᑕᐅᑎᑦᑎᔪᖃᖅᑲᐅᒻᒥᒻᒪᑦ 

ᑎᑎᖅᑲᑎᒎᓐᖏᑦᑐᖅ ᑎᑭᒃᑲᔭᓚᐅᓐᖏᒻᒪᑦ. 

ᑎᑎᖅᑲᖅᑎᒍᓐᓃᖅᑲᑕ ᖃᕋᓴᐅᔭᒃᑯᑦ ᐃᑭᐊᖅᓯᕕᒃᑯᑦ 

ᐅᖃᐅᔾᔭᐅᓚᐅᕐᒥᔪᒍᑦ ᐃᑲᕐᕋᖏᒡᒎᖅ 

ᐃᓚᐃᓐᓇᖏᓐᓂᒃ ᒪᑐᐃᖓᖃᑦᑕᕐᓂᐊᕐᒥᒻᒪᑦ 

ᑲᓇᑕ ᐴᔅᑦ-ᒥᑦ ᐋᖅᑭᑦᑕᐅᒐᓱᓚᐅᕐᓂᖓᓂᒡᒎᖅ.  

 

ᖃᐅᔨᒃᑲᖅᑕᐅᖃᑦᑕᖅᓯᒪᔪᖓ 

ᑎᑭᑕᐅᓯᒪᒐᓗᐊᕐᖓᑕᒎᖅ 6−ᓂᒃ ᐱᓇᓱᐊᕈᓯᓂᒃ 

ᕿᑲᖅᑎᑕᐅᔪᐃᑦ ᐃᓄᓐᓅᖅᑕᐅᖃᑦᑕᖏᑦᑐᐃᑦ. 

ᐅᖃᖅᑏ, ᑖᓐᓇ ᐱᐅᓐᖏᓗᐊᖅᑐᖅ. 

ᐊᑦᑐᐃᖃᑦᑕᕐᒥᒻᒪᑦᑕᐅᖅ ᐊᐅᓪᓚᐸᓪᓕᐊᔪᓂᑦᑕᐅᖅ 

ᑲᖏᖅᓯᓂᕐᒦᓐᖔᖅᑐᓂᒃ ᐊᑦᑐᖅᓯᒻᒥᔪᖅ.  

 

ᑲᓇᑕ ᑎᑎᖅᑲᓂᐊᕐᕕᒃᑯᑦ ᐊᖓᔪᖅᑳᖏᑦ 

ᐃᖃᓗᓐᓂᑦ 1,000-ᒐᓛᓗᓐᓂᒃ ᐋᒪᔮᓐ-

ᑯᓐᓃᓐᖔᖅᑐᓂᒃ ᖃᐅᑕᒫᑦ ᑐᓂᓯᒍᓐᓇᖃᑦᑕᖅᑐᐃᑦ. 

ᑕᐃᒃᑯᐊ ᑲᖏᖅᓯᓂᕐᒥᑦᑕᐅᖅ ᐅᓪᓗᓕᒫᖅ 

ᐃᖅᑲᓇᐃᔭᖃᑦᑕᕈᓐᓇᖅᑐᓂᒃ 

ᐃᖅᑲᓇᐃᔮᖅᑖᖅᑎᑦᑎᒍᓐᓇᖅᑐᔅᓴᐅᒻᒥᔫᒐᓗᐊᓂᒃᑯᐊ.  

 

ᐅᖃᖅᑏ, ᐃᖅᑲᓇᐃᔭᖅᑎᖏᑦ ᑕᐃᒃᑯᐊ 

ᐸᓯᓐᖏᓪᓚᕆᑦᑕᒃᑲ ᑲᖏᖅᓯᓂᕐᒥ. ᖃᓄᓕᒫᖅ 

ᐃᖅᑲᓇᐃᔭᕈᓐᓇᕐᓂᓕᒫᒥᓂᒃ ᐊᔅᓱᕈᕋᓱᑉᐸᑦᑑᒐᓗᐊᑦ 

ᑭᓯᐊᓂ ᐊᐅᓚᑦᑎᔨᖏᑦ ᑲᓇᑕᒥ ᑎᑎᖅᑲᓂᐊᕐᕕᒃᑯᑦ 

ᓄᓇᕘᒥᑦ ᐊᐅᓚᑦᑎᔨᖏᑦ ᑲᒪᒋᐊᕆᐊᖃᓪᓚᕆᑉᐳᑦ. 

ᑲᖏᖅᓯᓂᕐᒥᐅᑕᐃᑦ 

ᑎᑎᖅᑲᖅᑖᖃᑦᑕᕈᓐᓇᕐᓂᐊᕐᖓᑕ 

ᑎᑭᓵᕆᓯᒪᔭᖏᓐᓂᓪᓗ ᑎᑎᖅᑲᓂᐊᕐᕕᒃᑯᑎᒍᑦ. 

ᑎᑭᑦᑎᑎᖅᑲᑦᑕᓚᐅᕐᓕᑦ ᖄᖏᐅᑎᓗᐊᓐᖏᑦᑐᓂᒃ.  

 

ᑎᑎᕋᕐᓂᐊᓚᐅᕐᒥᔪᖓ ᑎᑎᖅᑲᓐᓂᐊᕕᒃᑯᓐᓄᑦ 

ᑲᓇᑕᒥ ᑭᓯᐊᓂᓕ ᖃᐅᔨᓚᐅᕐᒥᒐᒪ 6-ᓂᒃ 8ᓂᒃ 

ᑭᓯᐊᓂ ᐱᓇᓱᐊᕈᓰᑦ ᐊᓂᒍᖅᑲᑕ ᑎᑭᒃᑲᔭᕐᒥᒻᒪᑕ 

ᑎᑭᒃᑲᔭᕐᒥᒻᒪᑕ ᑕᐅᓄᖓ. ᖁᔭᓐᓇᒦᒃ ᐅᖃᖅᑏ. 

 

>>ᐃᒡᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ. ᕿᑭᖅᑖᓘᑉ ᓂᒋᐊᓄᑦ, ᒥᓂᔅᑕ 

ᑕᐃᕕᑎ ᔪᐊᓇᓯ. 

ᐃᓅᒍᓐᓃᕋᑖᓚᐅᖅᑐᑦ ᓂᕈᐊᖅᑕᐅᕕᐊᓂ 

(ᔪᐊᓇᓯ)  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᓪᓗᒃᑰᖅᐸᒃᑲ 

ᑭᒻᒥᕈᒻᒥᐅᑦ ᑭᓐᖓᕐᒥᐅᓪᓗ. 

 

ᐅᖃᖅᑏ, ᑕᐃᑦᓱᒪᓂ ᐅᐱᕐᖓᑦᓵᒥ 

ᑲᑎᒪᓂᖃᖅᑎᓪᓗᑕ ᔫᓐᖑᓚᐅᖅᑐᒥ ᐅᓪᓗᒥᒧᑦ 

ᑎᑭᑦᓱᒍ. ᕿᑭᖅᑖᓘᑉ ᓂᒋᐊᓂᒥᐅᑦ 

ᐃᓚᓐᖔᑎᖅᓯᒪᒻᒪᑕ ᐃᓐᓇᖁᑎᑦᑎᓐᓂᒃ ᐊᒻᒪᓗ 

ᐅᖃᖅᑏ ᐃᓕᓴᕆᖅᑲᐅᒻᒥᒐᕕᐅᒃ ᑕᐃᓐᓇ ᑯᐃᓐ 

ᐃᓕᓴᐱ ᑖᕙᓂ ᑯᐃᓐ ᓄᓇᖓᓐᓂᑦ 

ᐃᓐᓇᖅᑕᕆᔭᐅᓚᐅᕐᒪᑦ ᐃᓕᑕᕆᔭᐅᑦᓯᐊᖅᓯᒪᓪᓗᓂ 

ᓄᓇᕐᔪᐊᓕᒫᒥᑦ.  

 

ᑭᓯᐊᓂ ᐅᑯᐊ ᕿᑭᖅᑖᓘᑉ ᓂᒋᐊᓃᓐᖔᖅᓯᒪᔪᑦ 

ᐃᓚᓐᖓᕈᑎᒋᓯᒪᔪᑦ. ᑭᒻᒥᕈᒻᒥᑦ 

ᐃᖅᑲᐅᒪᒍᒪᑦᓯᐊᖅᓱᒋᑦᑕᐅᖅ 

ᖃᐅᔨᒪᔭᐅᖃᑕᐅᓯᒪᒻᒪᑕ ᐃᓐᓇᕗᑦ ᐊᓐᓂᕆᒐᑦᑎᒍ 

ᐊᒻᒪᓗ ᐃᒃᐱᒐᑦᑎᒍ, ᑖᒃᑯᐊ ᐃᓕᓴᕆᒍᒪᕙᒃᑲ 

ᖃᑕᓐᖑᑎᖏᓪᓗ ᑭᖑᕚᖏᓪᓗ ᐃᓱᒪᒃᑯᑦ 

ᓇᓪᓕᓂᒃᑯᑦ ᐃᓱᒪᒋᑦᓱᒋᑦ.  

 

ᑖᓐᓇ ᓯᕗᓪᓕᖅᐹᖅ ᑭᒻᒥᕈᒻᒥᑦ ᕿᑭᖅᑖᓘᑉ ᓂᒋᐊᓄᑦ 

ᒪᓕᒐᓕᐅᖅᑎᐅᖃᑦᑕᖅᓯᒪᓚᐅᖅᑐᖅ 

ᓄᓇᑦᓯᐊᖑᑎᓪᓗᒍ ᓱᓕ. ᑖᓐᓇ ᐃᓕᓴᕆᒍᒪᕙᕋ 

ᕿᓐᓄᐊᔪᐊᖅ ᐳᓪᓚᐅᓚᐅᖅᑐᖅ. ᑖᒃᑯᐊᓗ 

ᑭᓐᖓᕐᓂᑦ ᐃᓚᓐᖓᕐᔪᐊᓚᐅᕐᒥᒐᑦᑕᑦᑕᐅᖅ 

ᐊᑕᐅᑦᓯᒃᑯᒐᓛᓘᔮᖅᑐᖅ. ᐅᑯᐊ 

ᐃᖅᑲᐅᒪᒍᒪᑦᓯᐊᖅᓱᒋᑦᑕᐅᖅ ᐅᔾᔪᐊᓗᒃ ᐃᑎᓪᓗᐃ, 

ᓄᕙᓕᓐᖓᖅ ᑭᓐᖑᐊᑦᓯᐊᖅ, ᑖᓐᓇᓗ ᕿᕿᖅᑕᓂ 

ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ 

ᑲᑎᒻᒪᔨᐅᖃᑕᐅᓚᐅᖅᑐᖅ ᒫᑎᐅ ᓴᕕᐊᕐᔪᒃ ᔮ, 

ᖁᕕᐊᓇᖅᑐᓕᐊᖅ ᐳᓪᓚᑦ ᐊᒻᒪᓗ 

ᒫᓐᓇᕋᑖᖑᓚᐅᖅᑐᖅ ᐊᓐᓂᕐᒥᐅᖅ ᓵᒻᒪᔪᐊᓕ.  

 

ᑖᒃᑯᐊ ᐃᓐᓇᐃᑦ ᐃᓅᖏᓐᓇᔾᔮᖏᒻᒪᑕ 

ᐃᒃᐱᒋᑦᓯᐊᖃᑦᑕᕐᓚᕗᑦ ᑲᒪᒋᑦᓯᐊᕈᒪᐃᓐᓇᖅᑕᕗᑦ 

ᐊᒻᒪᓗ ᐅᖃᐅᔾᔫᓯᐊᕆᕙᑦᑕᖏᑦ ᑎᒍᓚᕗᑦ 

ᐊᑐᕐᓗᑎᒍᓪᓗ ᐃᓅᓯᑦᑎᓐᓂᒃ. ᑖᒃᑯᐊ ᕿᑭᖅᑖᓘᑉ 

ᓂᒋᐊᓄᑦ ᐱᐅᔪᓂᒃ ᓴᖅᑮᓯᒪᒻᒪᑕ ᓇᓗᓇᓐᖏᒻᒪᑦ 

ᖃᑕᓐᖑᑎᖏᑦ ᓄᓇᖅᑲᑎᒌᓕᒫᑦ ᐃᓱᒪᒋᕙᒃᑲ 

ᐊᒻᒪᓗ ᑖᓐᓇ ᐊᐅᔭᖅ ᐊᑐᓚᐅᖅᑐᖅ 

ᐅᖁᒪᐃᑦᑑᓯᒪᒐᓗᐊᖅᑎᓪᓗᒍ ᑭᓯᐊᓂ ᓯᕗᒧᑦ 

ᑲᔪᓰᓐᓇᖁᓪᓗᒋᑦ. ᓇᑯᕐᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ. ᐃᑲᓗᑦᑑᑦᓯᐊᑉ ᒪᓕᒐᓕᐅᖅᑎᖓ, 

ᐊᖓᔪᖅᑳᖅ ᐹᒥᓚ ᑯᕌᔅ. 

ᐃᓱᒪᓕᕆᔩᑦ ᕿᑎᕐᒥᐅᓂ (ᑯᕌᔅ)  

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ (ᑐᓵᔨᑎᒍᑦ) 

ᐅᖃᖅᑏ. ᐅᓪᓗᑦᓯᐊᕙᒃᑯᑦ ᓄᓇᕗᒻᒥᐅᑦ. ᐃᑉᐸᒃᓴᖅ 

ᑐᓐᖓᓱᑦᑎᑦᓯᓚᐅᕋᒪ ᐃᖃᓗᑦᑑᑦᓯᐊᕐᒥ.  

 

ᐊᕙᓕᓐ ᓯᑖᓯᐅᑐ, ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 

ᐃᓱᒪᓕᕆᔨᒃᑯᓐᓂᑦ ᕿᑎᕐᒥᐅᓂᑦ ᔪᐋᓐ ᑕᑉᑐᓇ, 

ᑕᐃᑖᒻ ᐊᓈᓇᑦᓯᐊᖅ ᖁᕐᓗᖅᑑᕐᒥᑦ, ᑳᑎ ᐅᒃᐸᒃ, 

ᐅᖅᓱᖅᑑᕐᒥᑦ, ᓵᓕ ᑯᑲᕐᕙᒃ, ᑯᒑᕐᔪᒻᒥᑦ, ᐃᐅᕆᓐ 

ᑎᐅᕆᔅ, ᐴᔅᒪᓐ ᐃᖃᓗᓐᓂᑦ.  

 

ᑖᒃᑯᐊ ᖁᕕᐊᓇᓚᐅᖅᑐᖅ ᑭᒡᒐᖅᑐᖅᑕᕗᑦ ᑕᒫᓂ 

ᐃᖃᓗᓐᓂᑦ ᓄᓇᓕᐸᐅᔭᕐᒧᑦ ᑎᑭᓯᒪᑎᓪᓗᒋᑦ. 

ᐱᓇᓱᐊᕈᓯᖅ ᒪᕐᕉᒃ ᑕᒫᓃᓯᒪᔪᑦ ᐃᓱᒪᓕᕆᓂᕐᒧᑦ 

ᐅᑉᓗᒥ ᐊᖏᕐᕋᐅᓕᖅᑐᐃᑦ. ᑖᒃᑯᐊ ᐅᖃᕈᒪᓪᓗᒋᑦ 

ᐱᓕᕆᓂᕆᔭᖏᑦ ᖁᔭᓐᓇᒦᕈᒪᓪᓗᒋᑦ  

ᓄᓇᕗᒻᒥᐅᓄᑦ ᐱᔨᑦᓯᕋᖅᑎᓪᓗᒋᑦ. ᖁᐊᓇ ᐅᖃᖅᑎ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ. ᒪᓕᒐᓕᐅᖅᑎᑦ ᖁᑦᓯᑦᑑᑉ, ᑕᐃᕕᑎ 

ᐊᕿᐊᕈᖅ. 

ᐊᑲᐅᓐᖏᓕᐅᕈᑕᐅᔪᑦ ᑮᓇᐅᔭᓕᐅᕐᓂᒃᑯᑦ 

ᓇᓐᓂᐊᖅᑎᑦᑎᓂᕐᒧᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒃᐹᓂ ᑭᒡᒐᖅᑐᖅᑕᓐᓂᑦ ᖁᑦᑎᑦᑐᒥ 

ᑕᒪᒃᑯᐊ ᓇᓄᐃᑦ ᐊᒥᓲᓂᖅᓴᐅᓕᖃᑦᑕᕐᒪᑕ 

ᓯᑯᕙᓪᓕᐊᓕᖅᑎᓪᓗᒍ ᐃᓄᖏᓐᓂᒃ, ᐊᒻᒪᓗ 

ᐊᖑᓇᓱᑦᑎᐊᖃᑦᑕᖅᓱᑎᒃ ᒪᓕᑦᑎᐊᖃᑦᑕᖅᓱᑎᒃ 

ᐱᖁᔭᖏᓐᓂᒃ.  

 

ᐊᒻᒪᓗ ᑕᒪᒃᑯᓂᖓ ᐊᐅᓪᓚᐅᔾᔨᓂᕐᒧᑦ ᑕᐃᒪᓐᓇ 

ᑮᓇᐅᔭᓕᐅᕈᑎᓕᐅᖃᑦᑕᕐᒪᑕ ᑕᒪᒃᑯᐊ ᐃᖅᑲᓇᐃᔮᑦ. 

ᓇᑭᑐᐃᓐᓇᖅ ᐊᑐᐃᓐᓇᐅᖃᑦᑕᖏᒻᒪᑕ ᑭᓯᐊᓂ 

ᓇᓐᓂᐊᖅᑎᑦᑎᓂᕐᒧᑦ ᐊᒃᓱᐊᓗᒃ ᐱᕐᔪᐊᕆᔭᐅᒻᒪᑦ.  

 

ᑕᐃᒪᓐᓇᐃᑎᓪᓗᒍ ᑕᒪᒃᑯᐊ ᓄᓇᓕᕐᔪᐊᑦ ᓄᓇᓖᑦ 

ᑲᓇᑕᐅᑉ ᓯᓚᑖᓃᑦᑐᐃᑦ ᐱᖁᔭᖏᓐᓄᑦ 

ᑐᓗᖅᑕᐃᓐᓇᐅᔭᖃᑦᑕᕐᒪᑕ ᑕᒪᒃᑯᐊ 

ᐊᖑᓇᓱᒋᐊᕈᒪᔫᒐᓗᐊᑦ 

ᑕᒪᐅᓐᖓᕈᓐᓇᐃᓪᓕᑎᑕᐅᖃᑦᑕᖅᓱᑎᒃ. 

ᑕᐃᒪᓐᓇᐃᑎᓪᓗᒍ ᑎᓕᐅᒃᑲᓐᓂᕋᓗᐊᖅᐳᖓ ᑖᒃᑯᐊ 

ᓄᓇᕐᔪᐊᕐᒥ ᐊᓯᖏᓐᓃᑦᑐᐃᑦ ᐱᖁᔭᖏᓐᓂᑐᖅ 

ᕿᒥᕐᕈᐊᑦᑎᐊᓚᐅᕐᓕᑦ, ᑕᒪᒃᑯᐊ ᐊᖑᓇᓱᑦᑎᕗᑦ 

ᑮᓇᐅᔭᓕᐅᑦᑎᐊᕐᓗᑎᒡᓗ ᐊᒻᒪᓗ ᓂᕿᑦᓴᖏᓐᓂᒃ 

ᐊᑐᐃᓐᓇᕈᖅᑎᑦᑎᒍᓐᓇᑦᑎᐊᖃᑦᑕᕐᒪᑕ 

ᑕᐃᒪᓐᓇᐃᑎᓪᓗᒍ.  

 

ᑕᐃᒪᓐᓇ ᑎᓕᐅᕆᔪᒪᓪᓗᖓ ᓲᕐᓗ ᑕᒫᓂ 

ᑕᖅᑭᕆᓚᐅᖅᑕᑦᑎᓐᓂ ᐆᒪᔪᕐᓂᐊᖅᑎᒃᑯᑦ 

ᐃᒃᐱᐊᕐᔪᒻᒥᑦ ᐊᒧᓯᓚᐅᕐᒪᑕ ᑖᓐᓇ ᐊᒥᐊᓕᑲᒃᑯᑦ 

ᓇᓐᓄᑦᑕᕕᓂᖓᐅᒐᓗᐊᖅ 

ᐊᖏᕐᕋᐅᑎᔪᓐᓇᖏᓐᓇᒥᐅᒃ ᓄᓇᓕᓐᓄᑦ 

ᐅᑎᖅᑎᓚᐅᕐᒪᐅᒃ. ᑕᐃᒪᓐᓇᐃᑎᓪᓗᒍ 

ᑕᐃᒪᓐᓇᐃᖁᔪᒥᓇᓐᖏᒃᑲᓗᐊᕐᒪᑦ ᑕᒪᒃᑯᐊ 

ᓇᓐᓂᐊᕐᓃᑦ ᐊᒃᓱᐊᓗᒃ ᐱᕐᔪᐊᕆᔭᐅᒻᒪᑦ ᐊᒻᒪᓗ 

ᐃᖅᑲᓇᐃᔮᑦᓴᑲᓐᓂᐊᕐᔪᑯᓗᓐᓂᒃ 

ᓴᖅᑮᖃᑦᑕᕐᓂᖏᓐᓄᑦ ᑕᐃᒪᓐᓇᐃᓕᖓᑎᓪᓗᒍ 

ᐅᖃᕆᐊᕌᕐᔪᒍᒪᕋᑖᖅᑐᖓ ᐅᖃᖅᑎᑦᑎᔨ ᑕᕝᕙᓂ 

ᐃᓪᓗᕐᔪᐊᒦᑦᑐᖃᕐᓂᖓᓂᒃ. ᖁᔭᓐᓇᒦᒃ 

ᐅᖃᖅᑎᑦᑎᔨ. 
 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᓂᒃ 

ᐊᑎᖃᕈᓐᓃᕋᒪ. ᑲᑎᒻᒪᔾᔪᑎ 4. ᑭᐅᔾᔪᑏᑦ 

ᐊᐱᖅᑯᑎᓄᑦ. ᒥᔅᑕ ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 127 - 

6(2): ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓂᖏᑦ 

ᐃᓕᓐᓂᐊᕐᕕᓐᓂ ᐊᓄᕌᖅᑎᑦᑎᔾᔪᑎᓄᑦ 

(ᑎᑎᕋᖅᑎ) 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑖᒃᑯᐊ ᐅᖃᐅᓯᒃᑯᑦ ᐊᐱᖅᑯᑏᑦ 127 - 6(2) 

ᐊᐱᖅᑯᑕᐅᓚᐅᖅᑐᖅ ᔫᓂᒥᑦ 2022 ᑲᑎᒻᒪᑎᓪᓗᒋᑦ. 

ᖁᔭᓐᓇᒦᒃ ᐅᖃᖅᑎ. 
 

ᑭᐅᔾᔪᑎᒃ: 
 

ᐅᖃᖅᑏ, ᓇᖏᖅᓯᕗᖓ ᐅᓪᓗᒥ 

ᑐᓴᕆᐊᕈᑎᔅᓴᑲᓐᓂᐅᔪᓂ ᑐᓴᖅᑎᑦᑎᔪᒪᓪᓗᖓ 

ᐱᔾᔪᑎᓕᒻᒥ ᐊᓂᕐᓂᕐᒧᑦ ᐊᓂᖅᑎᕆᔾᔪᑏᑦ 

ᐃᓕᓐᓂᐊᕐᕕᓐᓂᑦ, ᐊᐱᖅᑯᑕᐅᓚᐅᖅᑐᖅ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓄᑦ ᐅᖃᐅᓯᒃᑯᑦ 

ᐊᐱᖅᓱᕐᓇᐅᑎᓪᓗᒍ ᔪᓂ 7, 2022-ᒥ. 
 

ᓱᕈᕐᓂ ᐊᓂᕐᓂᕐᒦᑦᑐᓂ ᓄᐊᑦᑎᕕᖓ 

ᐊᓯᔾᔨᖅᑕᐅᓲᖑᕗᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ ᐱᓕᕆᕝᕕᖓᓐᓄᑦ. 
 

ᐊᓯᔾᔨᖅᑕᐅᖃᑦᑕᕐᓂᖅ ᓱᕈᕐᓂ ᐊᓂᕐᓂᕐᒦᑦᑐᓂ 

ᓄᐊᑦᑎᕕᐊ ᓇᓗᓇᐃᖅᑕᐅᓲᑦ ᐊᕐᕌᒍ 

ᐊᓂᒍᖅᐸᓪᓕᐊᑎᓪᓗᒍ ᓯᓚ ᐊᓯᔾᔨᐸᓪᓕᐊᓂᖓ 

ᒪᓕᑦᑐᒍ. ᐊᐅᔭᐅᑎᓪᓗᒍ, ᓱᕈᕐᓂ ᐊᓂᕐᓂᒦᑦᑐᓂ 

ᓄᐊᑦᑎᕕᐊ ᐊᓯᔾᔨᖅᑕᐅᓲᖑᕗᖅ ᑕᖅᑭᖅ 

ᐊᑕᐅᓯᐊᖅᑐᒍ, ᒪᓕᑦᑐᒍ ᐳᔪᕈᔫᑉᐸᑦ ᐃᓪᓗᐊᓘᑉ   

ᓴᓂᐊᓂ. ᐅᑭᐅᒃᑯᑦ ᓱᕈᕐᓂ ᐊᓂᕐᓂᒦᑦᑐᓂ 

ᓄᐊᑦᑎᕕᐊ 

ᐊᓯᔾᔨᖅᑕᐅᓲᖑᕗᖅ ᑕᖅᑮᑦ ᒪᕐᕉᒃ ᐱᖓᓱᓪᓘᓐᓃᑦ 

ᐊᓂᒍᕋᐅᒻᒪᑕ ᐳᔪᕈᔪᖃᙱᓂᖅᓴᐅᕙᒻᒪᑦ ᓯᓚ. 

 

ᓯᓚᒦᑦᑐᖅ ᐊᓂᕐᓂᖃᕐᓇᐅᖅ ᑲᑎᑦᑎᒐᐃᒻᒪᑦ 

ᐅᑎᖅᐸᓪᓕᐊᔪᒧᑦ ᐊᓂᕐᓂᕐᒧᑦ, ᓱᕈᕐᓂ 

ᐊᓂᕐᓂᕐᒦᑦᑐᓂ ᓄᐊᑦᑎᕕᐊ ᐊᓯᔾᔨᖅᑕᐅᓲᖑᕗᖅ 

ᑕᖅᑭᑕᒫᖅ ᓯᓚ ᖃᓄᐃᑦᑑᒐᓗᐊᖅᐸᑦ ᐊᕐᕌᒎᑉ 

ᐃᓗᐊᓂ. ᓱᕈᕐᓂ ᐊᓂᕐᓂᕐᒦᑦᑐᓂ ᓄᐊᑦᑎᕕᐊ 

ᐊᓯᔾᔨᖅᑕᐅᓲᖑᒻᒥᔪᑦ ᖃᐅᔨᓴᖅᑕᐅᓚᐅᖅᑎᓪᓗᒍ 

ᐊᓯᔾᔨᕆᐊᖃᖅᑲᓪᓗ ᐊᓯᔾᔨᖅᑕᐅᓗᓂ. 

 

ᓱᓪᓗᓖᑦ ᓴᓗᒻᒪᖅᓴᖅᑕᐅᓲᖑᕗᑦ ᐱᖓᓱᑦ ᑕᓪᓕᒪᑦ 

ᐊᕐᕌᒍᑦ ᐊᓂᒍᕋᐅᒻᒪᑕ. 

 

ᑖᓐᓇ ᐱᔾᔪᑎᒋᓪᓗᒍ ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᓚᐅᖅᑕᖓ ᐊᕐᕕᐊᑦ ᐃᓕᓴᕕᖏᓐᓄᑦ, 

ᑖᒃᑯᐊ ᐃᓕᓴᕖᑦ ᓱᕈᕐᓂ ᐊᓂᕐᓂᕐᒦᑦᑐᓂ 

ᓄᐊᑦᑎᕕᐊ ᐊᓯᔾᔨᖅᑕᐅᖏᓐᓇᓲᖑᕗᑦ ᒪᓕᑦᑐᒋ 

ᖃᖓᒃᑯᑦ ᐱᔭᕆᐊᖃᓕᕋᐃᒻᒪᑕ, ᓱᓪᓗᖏᑦ 

ᓴᓗᒻᒪᖅᓴᖅᑕᐅᓲᖑᒋᕗᑦ ᐊᕐᕌᒍᑦ 3-5 

ᐊᓂᒍᕋᐃᒻᒪᑕ, ᐅᑎᕐᕕᖃᕐᓂᐊᖅᐳᖓ 

ᒪᓕᒐᓕᐅᖅᑎᒧᑦ ᓇᓗᓇᐃᖅᓯᒪᔪᒥᒃ ᖃᖓᒃᑯᑦ 

ᐊᕐᕕᐊᓄᖓᔪᖅ ᐊᑐᖅᑕᐅᓛᕐᒪᖔᖅ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑕᓪᓕᒪᖓᑦ ᑲᑎᒻᒪᔪᑎ. 

ᐃᓕᑕᖅᓯᓂᖅ ᐳᓛᖅᓯᒪᔪᓂᒃ. ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᓐᖒᒧᑦ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᕕᐊᓱᑦᑎᐊᖅᐳᖓ 

ᓂᑯᕕᔾᔪᑎᖃᕈᓐᓇᕋᒪ ᐳᓛᕆᐊᖅᑕᑯᓘᓯᒪᒐᑦᑕ.  

 

ᑖᓐᓇ ᐃᓕᓴᕆᒍᒪᑦᑎᐊᖅᑕᕋ ᑖᓂᐅᑉ ᒫᓂᔅᑕᓐ ᑖᓐᓇ 

ᐊᒥᐊᓕᑲᒃᑯᑦ, ᑲᐅᓐᓱᓪ ᔨᐊᓄᕈᓪᒧᑦ, ᑯᐸᐃᒃ ᓯᑎᒥᑦ. 

ᑕᕝᕗᖓ ᓄᓇᕘᒻᒧᑦ ᐳᓛᕆᐊᕆᐅᑦᑎᐊᕐᒪᑦ 

ᑐᓐᖓᓱᖁᑦᑎᐊᖅᑕᕋ ᑕᕝᕗᖓ ᔪᓚᐃᒥᓂᑦ 

ᐱᒋᐊᓚᐅᖅᓯᒪᒐᒥ ᐳᓚᕋᕆᐅᖅᑐᖅ ᑕᕝᕗᖓ.  

 

ᑖᓐᓇ ᑯᐸᐃᒃ ᓯᑎᒥᑦ ᐊᓪᓚᕝᕕᖓ ᐃᑲᔪᕈᑎᓂᒃ 

ᓴᖅᑮᖃᑦᑕᖅᓯᒪᕗᖅ ᑯᐸᐃᒡᒧᑦ ᐊᒻᒪᓗ ᓄᓇᕘᓕᒫᒧᑦ 

ᑐᕌᖓᓪᓗᓂ. ᖁᕕᐊᓱᑦᑎᐊᖅᐳᖓ ᑕᕝᕗᖓ 

ᐃᖅᑲᓇᐃᔭᖃᑎᖃᕐᓂᕐᒧᑦ ᑲᑐᔾᔨᖃᑎᖃᕈᒪᓂᕐᒧᑦ 

ᐳᓚᕋᕆᐊᖅᓯᒪᒻᒪᑦ. ᓇᓗᓇᓐᖏᑦᑐᖅ ᐊᓪᓚᕝᕕᕗᑦ 

ᑲᑐᔾᔨᖃᑎᒌᑦᑐᑕ ᑲᔪᓯᕙᓪᓕᐊᓂᐊᖅᑐᖅ.  

 

ᐱᖃᓐᓇᕆᔭᖓ ᑕᕝᕗᓐᖓᖃᑕᐅᓯᒪᒻᒥᔪᖅ ᑲᐅᓪᓱᓪ 

ᔨᐊᓄᕈᓪᒧᑦ ᐊᓪᓚᕝᕕᖓᓂᒃ, ᑖᓐᓇ ᒥᔅᑕ ᐃᒫᓐᓄᐅᓪ 

ᐳᓱᐸᒃᓴᒻ, ᑐᓐᖓᓱᖁᑦᓯᐊᕆᕙᕋ ᑕᕝᕗᖓ 

ᐃᓪᓗᑦᑎᓐᓄᑦ ᓄᓇᕗᒻᒧᑦ ᑐᓐᖓᓱᑦᑎᐊᕆᑦᑎᒃ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᓯ ᑲᑎᒪᕝᕕᒻᒧᑦ. 

ᐃᓕᑕᖅᓯᓂᖅ ᐳᓛᖅᓯᒪᔪᓂᑦ ᑲᑎᒻᒪᕝᕕᖕᒧᑦ ᐊᕐᕕᐊᑦ 

ᑲᓇᓐᓈᓄᑦ ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

ᐊᕐᕕᐊᕐᒥᐅᑕᕐᒥᑦ ᑕᕝᕙᓃᑦᕼᐃᐅᖅᑐᖃᓚᐅᑦᓈᖅ 

ᐃᓕᑕᕆHᐅᐊᕋᒃᑯ ᓯᐅᓪᑕᓐ ᓂᐱᕼᐊᒃ ᓂᑯᕕᓪᓗᑎᑦ, 

ᓯᐅᓪᑕᓐ. ᒪᑯᑦᑑᑦᓗᓂ, ᐊᕐᕕᐊᕐᒥᐅᑕᐅᒐᓗᐊᖅ ᑕᒫᓂ 

ᐃᖃᓗᓐᓂᑦ ᐃᓕᓐᓂᕆᐊᖅᕼᐃᒪᒻᒪᑦ ᑐᕼᐋᔨᐅᓂᕐᒧᑦ 

ᐅᖃᖅᑎᑦᓯᔨ.  

 

ᒪ’ᓈᖅᐸᕋ ᐃᓕᓐᓂᐊᖅᑎᐅᔭᖅᑕᒻᒫᕐᒪᖓ 

ᓇᓗᓕᕌᖓᒪ 

ᐅᖃᐅHᐃᕐᓂᒃ ᐊᐱᖅHᐅᕐᔫᒥᔮᖅᑕᕋᑉᑯ 

ᐊᔪᓐᖏᑦᑐᑐᒥᐊᔾᔫᖕᒪᑦ.  

 

ᓯᐅᓪᑕᓐ ᐊᑏᒃ ᐃᓕᓐᓂᐊᑦᓯᐊᑦᑐᐊᕆᑦ. 

ᐃᑲᔪᖅᑐᖅᐸᒋᑦ ᐃᓕᓐᓂᐊᕐᓃᑦ 

ᑲᔪHᐃᑦᓯᐊᕐᓂᐊᖅᐳᖅᑐᖅ. ᒪ’ᓇ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᑕᒡᕗᖓ. 

ᐃᓕᑕᖅᓯᓂᖅ ᐳᓛᖅᓯᒪᔪᓂᒃ ᑲᑎᒪᕝᕕᖕᒧᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑭᒡᒐᖅᑐᖅᑕᓐᓂᒃ 

ᑕᒫᓃᑦᑐᓕᐊᓐᓅᖕᒪᑦ ᐊᓕᐊᓇᐃᒍᓱᑦᑎᐊᖅᐳᖓ. 

ᖁᕕᐊᓱᒃᓱᖓᓗ ᐃᓕᓴᕆᔪᓐᓇᕋᒃᑯ ᑖᓐᓇ ᔭᐃᐱᑎ 

ᐊᕿᐊᕈᖅ, ᐊᖓᔪᒐ ᑕᒪᐅᓐᖓᖅᓯᒪᔪᐊᐃᓐᓅᖕᒪᑦ 

ᐊᒻᒪᓗ ᐃᒡᓗᕐᔪᐊᑦᑎᓐᓄᑦ ᐃᓯᖅᓱᓂ 

ᐊᓕᐊᓇᐃᒋᓪᓗᒍ. ᐊᒻᒪᓗ ᑖᓐᓇ ᐃᓪᓗᐊᕐᔪᒐ 

ᐅᓖᐱᑲ ᕿᓕᖅᑎ. ᑖᒃᑯᓂᖓᑦᑕᐅᖅ 

ᐃᓕᓐᓂᐊᕆᐊᖅᓯᒪᒻᒪᑦ ᐅᖃᐅᓯᓕᕆᓂᕐᒧᑦ 

ᑐᓐᖓᓱᒃᑎᑕᐅᕋᐃᓐᓄᖕᒥᓕ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᑲᑎᒪᕝᕕᖕᒧᑦ. 

ᐃᓕᑕᖅᓯᓂᖅ ᐳᓛᖅᓯᒪᔪᓂᒃ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑐᓐᖓᓱᒃᑎᑦᑎᔪᒪᖕᒥᔪᖓ ᑭᒡᒐᖅᑐᖅᑕᓐᓂᒃ 

ᑕᒫᓃᑦᑐᖃᕐᒪᑦ ᐅᓖᐱᑲ ᖁᓕᑦᑕᓕᒃ ᐊᒻᒪ ᓈᓐᓯ 

ᐆᑦᑐᕙᒃ. ᑐᓐᖓᓱᑦᑎᐊᕆᑦᑎᒃ, 

ᐃᓕᓐᓂᐊᖅᑐᑯᓘᒐᔅᓯᒃ ᑐᓵᔨᐅᓂᕐᒥᒃ, 

ᑲᔪᓯᑦᑎᐊᕐᓂᐊᖅᐳᓯᒃ, ᐅᐱᒋᕙᔅᓯᒃ. ᐊᒻᒪ 

ᐃᒃᐱᒋᑦᑎᐊᖅᑕᓐᓂᒃ ᑖᒃᑯᐊ ᓕᓯ ᐊᓕᖃᑐᖅᑐᖅ 

ᐊᒻᒪ ᓵ ᐱᑦᓯᐅᓛᖅ ᑖᒃᑯᐊᒃ ᐃᓕᓴᐃᔨᒋᔭᐅᔫᒃ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᑎ ᑲᑎᒪᕝᕕᖕᒧᑦ. 

ᐃᓕᑕᖅᓯᓂᖅ ᐳᓛᖅᓯᒪᔪᓂᒃ. ᐃᖃᓗᒃᑑᑦᑎᐊᕐᒧᑦ 

ᒪᓕᒐᓕᐅᖅᑎ, ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ (ᑐᓵᔨᑎᒍᑦ) 

ᐅᖃᖅᑎ. ᑖᒃᑯᐊᑦᑕᐅᖅ ᐅᕙᓂ ᑐᓐᖓᓱᒃᑎᖁᕙᒃᑲ 

ᑖᒃᑯᐊ ᑎᑭᓯᒪᔪᐃᑦ ᐃᒥᐊᓕᒃᑲᒦᓐᖔᖅᑐᑦ. ᑖᒃᑯᐊ 

ᑐᒡᓕᐊᓂᒃ ᐊᕐᕌᒍᒥ ᐃᓕᓐᓂᐊᖅᑐᐃᑦ ᑐᓵᔨᐅᓂᕐᒧᑦ 

ᑐᓐᖓᓱᒋᑦᓯ ᓯᓚᑦᑐᖅᓴᕐᕕᖕᒥᑦ. ᑖᒃᑯᐊ 

ᐃᓕᓐᓂᐊᖅᑐᐃᑦ ᓈᓐᓯ ᐆᑦᑐᕙᒃ, ᐊᐃᑦᕗᐊᑦ ᔪᐊᓇ 

ᖁᓕᑦᑕᓕᒃ, ᐃᖅᑲᓇᐃᔭᖅᑏᑦ ᓘᓯ ᐊᓕᖃᑐᖅᑐᖅ, 

ᐅᖃᐅᓯᓕᕆᓂᖅ, ᓵ ᐱᑦᓯᐅᓛᖅ ᑐᑭᒧᐊᒃᑎᑦᓯᔨ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐃᓕᑕᖅᓯᓂᖅ ᐳᓛᖅᓯᒪᔪᓂᒃ 

ᑲᑎᒪᕝᕕᖕᒧᑦ ᑐᓐᖓᓱᑦᓯᐊᕆᑦᓯ. 

ᐃᖃᓗᐃᑦ−ᓂᐊᖁᓐᖑ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ ᐃᓕᓴᕆᒃᑲᓐᓂᕈᓐᓇᕋᕕᖓ. 

ᒪᓕᒐᓕᐅᖅᑎ ᑭᒡᒐᖅᑐᐃᔭᒥᓂᒃ 

ᓂᓪᓕᖅᑳᖁᖅᑲᐅᒐᒃᑯ ᑭᓯᐊᓂ ᐊᔅᓱᐊᓗᒃ ᒥᑭᒡᓕᔪᖓ 

ᐃᓕᓴᕆᒍᒪᑦᑎᐊᖅᖢᒍᑦᑕᐅᖅ ᐊᑖᑕᒐ ᑕᕝᕙᓃᒻᒪᑦ. 

ᖁᔭᓐᓇᒦᕌᓗᒃ ᑕᕝᕙᓂ ᐅᐱᒋᑦᑎᐊᖅᐸᒋᑦ, 

ᖁᔭᓖᓐᓇᐅᔭᖅᐸᒋᑦ ᒪᑭᑕᑎᑦᑎᖃᑦᑕᖅᓯᒪᒐᕕᑦ 

ᐅᕙᑦᑎᓐᓂᒃ. ᐃᓄᓐᓂᒃ ᐃᑲᔪᕈᒪᓂᕐᒥᒃ 

ᑐᓐᖓᕕᖃᖅᑎᑦᑏᓐᓇᐅᔭᖅᓯᒪᒐᕕᑦ. ᐊᔅᓱᐊᓗᒃ 

ᖁᔭᓕᕗᖓ ᐃᓕᓴᕆᒍᓐᓇᕋᒃᑭᑦ ᐃᒡᓗᓐᓃᕕᑦ. 

ᑐᓐᖓᓱᑦᑎᐊᕆᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ. ᑭᖑᓪᓕᖅᐹᒥᒃ 

ᒪᕐᕈᐃᕐᓂᐊᖃᑦᑕᖅᑐᐃᑦ.  

 

>>ᐃᒡᓚᖅᑐᑦ 

 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᑐᓐᖓᓱᖁᕙᕋ ᐱᐊᕆ ᕼᐊᑦ ᑖᓐᓇ 

ᒪᐃᑯᕈᓵᕝᑦ−ᒃᑯᓐᓂᑦ ᐱᓕᕆᖃᑎᒋᔭᕗᑦ ᓄᓇᕗᑦ 

ᒐᕙᒪᒃᑯᓐᓂ ᓄᓇᓕᖕᓂ ᐱᔨᑦᓯᕋᖅᑏᑦ 

ᐃᓕᖅᑯᓯᓕᕆᔨᒃᑯᑦ ᑖᒃᑯᐊᓗ ᑕᒡᕙᓃᑦᑐᐃᑦ. 

ᑐᓐᖓᓱᒋᑦᓯ, ᕆᕕ ᑳᓐ, 

ᒪᐃᑯᕈᓵᕝᑦ−ᒃᑯᓐᓂᓐᖔᖅᑐᖅ. ᑐᓐᖓᓱᒋᑦ 

ᑲᑎᒪᕝᕕᖕᒧᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎ 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ. ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 163 - 6(2): ᐃᓄᐃᑦ 

ᐃᖅᑲᓇᐃᔭᕐᓂᖏᑦ ᑕᒻᒫᖅᑕᕐᕕᓐᓂ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᐊᐱᕆᔪᒪᓵᖅᑕᕋ 

ᑕᕝᕙᓃᓐᖏᒻᒪᑦ. ᑐᕌᖅᑎᖔᕐᓂᐊᓕᖅᐸᕋ 

ᐊᐱᖅᑯᑎᒐ ᐋᓐᓂᐊᖃᖅᑕᐃᓕᓕᕆᓂᕐᒧᑦ 

ᒥᓂᔅᑕᖓᓄᑦ ᑖᓐᓇ ᓱᓖᓛᒃ ᑕᖕᒫᖅᑕᕐᕕᒃ ᐱᓪᓗᒍ.  

 

ᐅᖃᖅᑎᑦᑎᔨ, ᑕᐃᒪ ᐃᒡᓗᓕᖕᒧᑦ 

ᐳᓛᕆᐊᖅᓯᒪᑎᓪᓗᖓ ᓈᒻᒪᓐᖏᑦᑐᒥᒃᑕᐅᖅ ᑖᓐᓇ 

ᑭᒡᒐᖅᑐᖅᑕᕋ ᖃᐅᔨᓐᓂᕐᒪᑦ. 

 

ᐅᖃᖅᑎᑦᑎᔨ, ᐆᒥᖓ ᓯᕗᓪᓕᖅᐹᕐᒥᒃ 

ᐊᐱᖅᑯᑎᖃᕈᒪᔪᖓ. ᖃᐅᔨᒪᔪᖓ ᑖᒃᑯᐊ 

ᐋᓐᓂᐊᖃᖅᑕᐃᓕᓕᕆᔨᒃᑯᑦ ᑳᓐᑐᕌᖃᖅᑎᑦᑎᔩᑦ 

ᑕᕝᕙᖓ ᑕᖕᒫᖅᑕᕐᕕᖕᒧᑦ.  

 

ᑖᒃᑯᐊᖃᐃ ᑳᓐᑐᕌᖃᖅᑎᒋᔭᓯ 

ᐊᖏᖃᑎᒋᓯᒪᒐᓗᐊᖅᐱᓯᐅᒃ ᐃᒪᓐᓇᑎᒋ 

ᐅᓄᖅᑎᒋᔪᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᐊᖅᐳᒍᑦ ᑕᐃᑲᓂ. ᑕᒪᒃᑯᐊ 

ᐃᒡᓗᓕᐅᕋᓱᓕᕌᖓᒥᒃ ᐊᖏᕈᑎᒦᖃᑦᑕᕐᒪᑕ 

ᐃᒪᓐᓇᑎᒋ 15%ᒥᒃ ᐅᕝᕙᓘᓐᓃᑦ 20%ᒥᒃ 

ᐃᓄᖕᓂᒃ ᓴᓇᑎᑦᑎᓂᐊᖅᐳᒍᑦ. 

 

ᑕᒪᓐᓇ ᐅᓇ ᐊᑲᐅᓐᖏᔾᔪᑕᐅᖃᑦᑕᓕᕐᒪᑦ 

ᐱᓗᐊᖅᑐᒥᒃ ᐃᓐᓇᕐᓄᑦ. ᐃᓄᒃᑕᖃᓐᖏᑦᑕᕌᖓᒎᖅ 

ᑕᒃᐱᑯᓐᖓᕌᖓᒥᒃ ᐅᑕᖅᑭᓕᑐᐃᓐᓇᖃᑦᑕᕐᒪᑕ. 

ᐅᖃᕈᓐᓇᖅᐸ ᒥᓂᔅᑕ ᑕᕝᕙᓂ ᑳᓐᑐᕌᒋᔭᖏᓐᓂ 

ᖃᔅᓯ ᐳᓴᓐ ᐃᖅᑲᓇᐃᔭᓪᓗᐊᖅᐸᑕ ᑕᒃᐱᑲᓂ 

ᐃᓄᐃᑦ ᑖᒃᑯᐊ ᐋᓐᓂᐊᕐᕕᓕᐊᖃᑦᑕᖅᑐᐃᑦ ᑕᒪᐅᖓ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

ᒪ’ᓈᖅᐸᕋ ᒪᓕᒐᓕᐅᖅᑎ. ᐄ, ᑕᒪᓐᓇ 

ᑐᓵᔨᖃᕆᐊᖃᕐᓂᖅ ᐊᖏᔫᖕᒪᑦ ᐃᓄᒃᑐᓪᓗ 

ᐅᖃᓪᓚᒃᑑᓪᓗᐊᕆᐊᖃᕐᓂᖅ ᖃᓄᖅ 

ᐃᓱᒪᒃᓱᖅᑎᑕᐅᒋᐊᖃᕐᓂᖅ ᐊᖏᔫᖕᒪᑦ 

ᑐᑭᓯᐅᒪᑦᓯᐊᖅᑐᒍᑦ.  

 

ᐄᐳᓪ 2022ᖑᑎᖦᖢᒍ ᑕᒃᐱᑲᓂ ᑕᖕᒫᖅᑕᕐᕕᖕᒥ 

11ᖑᓚᐅᖅᑐᑦ ᐱᓕᕆᔩᑦ ᐃᓄᒃᑐᑦ ᐊᔪᓐᖏᑦᑐᑦ ᐊᒻᒪ 

ᑕᐃᓐᓇ, ᐄ, ᑖᒻᓇ ᐱᑐᖃᐅᓕᖅᑑᒐᓗᐊᖅ ᓈᓴᐅᑦ 

ᐄᐳᓪᓂᑕᖅ ᑭᓯᐊᓂ ᐊᔭᐅᖅᑐᐃᓐᓇᕋᓗᐊᒃᑲᕗᑦ 

ᑕᐃᒃᑯᐊ ᑳᓐᑐᕌᒃᒥᒃ ᑎᒍᒥᐊᖅᑐᑦ ᐃᓄᖕᓂᒃ 

ᐱᓕᕆᔨᖃᖁᑉᓗᑎᒍᑦ ᑐᑭᓯᐅᒪᒐᑉᑕ ᑕᒪᓐᓇ 

ᐃᑲᔪᕐᓂᖃᖅᑕᕐᒪᑦ ᑕᑯᔭᐅᒋᐊᖅᑐᖅᓯᒪᔪᓄᑦ 

ᐊᐅᓪᓛᖅᑎᐅᔪᓄᑦ. ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᖅ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑭᐅᓐᖏᒻᒪᖓ 

ᒥᓂᔅᑕᐅᑉ. ᐊᐱᕆᕋᑖᖅᑐᖓ ᐊᖏᕈᑎᒥᒃ 

ᓴᖅᑭᔮᖅᑎᑦᑎᕕᓯ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ 

ᖃᔅᓯᓂᒃ 

ᐃᓄᖕᓂᒃ ᐃᖅᑲᓇᐃᔭᖅᑐᖃᓪᓗᐊᕐᒪᖔᑦ ᑕᒃᐱᑲᓂ 

ᑕᖕᒫᖅᑕᕐᕕᖕᒥ?  

 

ᐅᖃᓵᕋᓗᐊᖅᑐᖅ, ᐄ, ᐱᓕᕆᖃᑎᒌᓐᓇᖅᑕᖏᒡᒎᖅ, 

ᐅᖃᖃᑎᒌᓐᓇᖅᑕᖏᑦ ᑖᓐᓇ ᐱᔾᔪᑎᒋᓪᓗᒍ. ᑖᓐᓇ 

ᐄᐳᓪ 22. ᑐᑭᓯᔪᒪᒐᓗᐊᖅᐳᖓ, ᑕᐃᓴ 

ᑭᐅᕋᑖᓐᖏᓐᓇᕕᑦ ᖃᔅᓯ ᐳᓴᓐ ᐃᓄᖕᓂᒃ 

ᐃᖅᑲᓇᐃᔭᖅᑎᖃᕈᓐᓇᕐᒪᖔᑦ ᑭᓯᐊᓂᒎᖅ 

11ᖑᓚᐅᖅᓯᒪᔪᐃᑦ.  

 

ᑕᐃᒪᓕ ᐃᒪᓐᓇ ᐊᐱᕆᓕᕐᓗᖓᖃᐃ. ᑕᒪᒃᑯᐊ 

ᐋᓐᓂᐊᕐᕕᓕᐊᖃᑦᑕᖅᑐᐃᑦ ᐱᔾᔪᑎᒋᓗᒋᑦ 

ᐅᖃᖃᑎᒌᒃᑲᓐᓂᕆᐊᖃᖅᐱᒋᑦ ᑐᐊᕕᕐᓇᖅᑐᑎᒍᑦ 

ᐃᓄᖕᓂᒃ ᐃᖅᑲᓇᐃᔭᖅᑎᖃᓚᐅᕆᑦᑎ 50%. 

ᑕᐃᒪᓐᓇ ᐅᖃᖅᓯᒪᔪᓐᓇᕐᓂᐊᓕᖅᐱᑦ ᑖᒃᑯᓄᖓ 

ᑳᓐᑐᕌᖃᖅᑎᒋᔭᔅᓯᓐᓄᑦ ᓅᕙᐅᖅᑰᕐᒪᑕ ᑕᐃᒃᑯᐊ 

ᑕᒻᒪᕈᒪ ᐅᖃᕈᓐᓇᕐᓂᐊᖅᐳᑎᑦ.  

 

ᑕᐃᒪᓐᓇ ᐅᖃᕈᓐᓇᖅᓯᕕᓯ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ 50%ᓂᒃ 

ᐃᖅᑲᓇᐃᔭᖅᑎᖃᓚᐅᕆᔅᓯ ᑖᒃᑯᐊ 

ᐋᓐᓂᐊᕐᕕᓕᐊᖅᑐᐃᑦ ᑕᒪᐅᖓ ᐃᓅᖃᑦᑕᕐᒪᑕ. 

ᐃᓄᐃᑦ ᑕᒪᒃᑭᒃ. ᑕᐃᒪᓐᓇ ᐅᖃᕈᓐᓇᖅᓯᕕᑦ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᑕᕝᕗᖓ ᐃᒡᓗᕐᔪᐊᕐᒧᑦ 

ᓇᓗᓇᐃᕐᓗᑎᑦ. ᐊᖏᖅᐱᖓ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ 

ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

ᑕᒪᓐᓇ ᐅᖃᐅᓯᓕᕆᓂᖅ ᐊᖏᔫᖕᒪᑦ 

ᑐᑭᓯᐅᒪᑦᓯᐊᖅᑐᒍᑦ ᑖᓐᓇ ᐊᐱᖅᑯᑎᒋᔭᖓ.  

 

ᑖᒻᓇ ᓇᑭᓐᖔᕐᒪᖔᑦ 50% ᐅᖃᐅᓯᕆᔭᖓ 

ᑐᑭᓯᐅᒪᑦᓯᐊᓐᖏᓐᓇᒪ 

ᑭᐅᕌᓂᖕᓂᖅ ᐊᔪᒐᕋ. ᑐᑭᓯᐅᒪᔭᒃᑯᑦ ᒫᓐᓇ ᑕᐃᒻᓇ 

ᐊᑐᖅᑕᕗᑦ ᐊᖏᕈᖅ ᑳᓐᑐᕌᒃ ᑕᒻᒫᔭᕐᓂᓐᖏᒃᑯᒪ 

ᐅᖃᖅᑎᑦᓯᔨ ᓈᓴᐅᒻᒥᒃ 

ᓇᓗᓇᐃᔭᖅᑕᐅᔪᖃᖅᓯᒪᓐᖏᑦᑐᖅ ᑭᓯᐊᓂ 

ᑲᑎᖃᑎᒌᓐᓇᐅᔭᖅᑕᕈᐊᕋᑦᑎᒍᑦ ᑖᒃᑯᐊ ᑎᒍᒥᐊᖅᑐᑦ 

ᐱᓕᕆᔪᑦ. ᐊᔭᐅᖅᑐᐃᓐᓇᕋᓗᐊᒃᑲᕗᑦ.  

 

ᑭᓯᐊᓂᑕᖃᕐᒥᖕᒪᑦ ᐅᖃᖅᑎᑦᓯᔨ, ᑐᓴᕐᓇᖅᑕᕐᒪᑦ 

ᑕᒪᒃᑯᐊ ᐃᖅᑲᓇᐃᔭᖅᑎᒃᓴᑦ, ᐱᓕᕆᔨᒃᓴᑦ ᑕᒫᓂ 

ᐃᖃᓗᖕᓂ ᑐᓗᖅᑕᕈᑕᐅᓪᓚᕆᖕᒪᑕ 

ᑕᒃᐱᑲᓂᑐᐊᖑᓐᖏᑦᑐᖅ ᑕᖕᒫᖅᑕᕐᕕᖕᒥ. 

ᒐᕙᒪᒃᑯᑦᑕᐅᖅ ᐃᓗᐊᓂ, ᐅᑯᐊ ᓇᖕᒥᓂᖅ 

ᐱᓕᕆᕝᕕᓖᑦ, ᐃᓄᒃᑐᑦ ᐊᔪᓐᖏᑦᑐᓂᒃ 

ᕿᓂᕐᒥᖕᒪᑕᑦᑕᐅᖅ. ᓲᕐᓗ ᑕᐅᑐᖅᑰᖅᑑᓪᓗᐊᕋᑉᑕ 

ᐊᖅᑲᑦᑐᓂᒃ, ᑮᓇᐅᔭᓕᐅᕐᓂᖏᓐᓂᒃ ᒪᓕᒃᖢᑎᒃ 

ᑕᐃᒃᑯᐊ ᐃᓄᒃᑐᑦ ᐊᔪᓐᖏᑦᓯᐊᖅᑐᑦ 

ᐱᓕᕆᔫᓪᓗᐊᖅᑐᑦ ᑮᓇᐅᔭᓕᐅᖅᑑᓪᓗᐊᕐᓂᕐᒥᓂᒃ 

ᒪᓕᒃᑕᕐᒪᑕ ᐃᓱᒪᖅᓱᕐᓂᖃᕐᒪᑕᐃᓛᒃ. 

ᑭᐅᖅᑰᕋᓗᐊᖅᐸᕋ. ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐃᒪᓐᓇ 

ᓇᓗᓇᐃᔭᕋᓱᑐᐃᓐᓇᕋᑖᖅᐳᖓ ᒥᓂᔅᑕᒧᑦ ᑖᒃᑯᐊ 

ᑲᑎᒪᖃᑎᒋᖃᑦᑕᖅᑎᓪᓗᒋᑦ ᑖᒃᑯᐊ ᑕᒃᐱᑲᓂ 

ᐊᐅᓚᑦᑎᔨᐅᔪᐃᑦ ᑳᓐᑐᕌᒃᒥᒃ ᐊᖏᖅᓯᒪᔪᐃᑦ ᑕᕝᕙᓂ 

ᐊᑎᓕᐅᖅᓯᒪᔪᒃᓴᐅᖕᒥᖕᒪᑕ 

ᐋᓐᓂᐊᖃᖅᑕᐃᓕᑎᑦᑎᒃᑯᓐᓄᑦ, ᐄ, ᑲᒪᓂᐊᓕᖅᐳᒍ 

ᑖᔅᓱᒥᖓ ᑕᖕᒫᖅᑕᕐᕕᖕᒥᒃ. ᐅᓇ ᓇᐃᓴᕈᑎ 50% 

ᓴᖅᑭᓵᖅᑕᕋ ᐅᖃᖃᑎᒋᓕᕐᓂᕈᔅᓯᐅᒃ, 

ᑲᑎᒪᖃᑎᒋᓕᕐᓂᕈᔅᓯᐅᒃ ᑕᒃᐱᑲᓂ ᐊᐅᓚᑦᑎᔨᐅᔪᐃᑦ 

ᐃᖅᑲᓇᐃᔭᖅᑎᓂᒃ ᓴᖅᑭᖅᑎᓗᓯ 

ᐆᒃᑑᑎᒋᑐᐃᓐᓇᓵᖅᑕᕋᐅᓇ 50% ᐃᓄᖕᓂᒃ 

ᓴᓇᑎᑦᑎᔪᓐᓇᖅᐱᓯ ᑕᒪᕐᒥᒃ ᑖᒃᑯᐊ ᐊᕝᕙᖓᓄᑦ 

ᓇᑲᓪᓗᒍ 50/50. 

ᑕᐃᒪᓐᓇ ᐅᖃᕋᓱᓵᕋᓗᐊᖅᐳᖓ. ᑕᐃᒪᓕ 

ᖃᖓᒃᑯᑭᐊᖅ.  

 

ᐃᒪᓐᓇ ᐊᐱᕆᓕᕐᓚᒍ ᒥᓂᔅᑕ. ᐄᐳᓪ 

22ᖑᑎᓪᓗᒍᒎᖅ ᑖᓐᓇ ᐊᖏᕈᑎ 

ᕿᒥᕐᕈᓚᐅᖅᓯᒪᒐᔅᓯᐅᒃ. ᑕᕝᕙᓂ ᐊᖏᕈᑎᒥᒃ 

ᖃᖓᒃᑯᑦ ᑕᐃᒪ ᓴᖅᑭᑦᑎᓂᐊᓕᖅᐱᓯ ᑕᕝᕗᖓ 

ᐃᒡᓗᕐᔪᐊᒧᓘᓐᓃᑦ ᓴᖅᑭᓪᓗᒍ ᑖᓐᓇ 

ᐊᖏᕈᑎᒋᓕᖅᑕᓯ ᑳᓐᑐᕋᖃᖅᑎᒋᓂᐊᖅᑕᓯ ᖃᖓ, 

ᖃᖓᒧᑦ ᐅᓪᓗᖃᖅᐸ, ᖃᖓᒧᑦ 

ᕿᒥᕐᕈᓪᓚᑦᑖᕐᓂᐊᕐᒪᖔᔅᓯᐅᒃ ᐊᒻᒪ ᖃᖓᒧᑦ 

ᓄᑖᓐᖑᕆᐊᕐᓂᐊᕐᒪᖔᑦ ᑖᓐᓇ ᐊᖏᕈᑎᒋᔭᔅᓯ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᐊᒻᒪ ᑖᒃᑯᐊ ᓅᕙᒃᑯᑦ. 

ᑐᑭᓯᓐᓇᕈᒪ, ᑐᑭᓯᓇᖅᑐᒃᓴᐅᕗᖓ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐄ, 

ᒫᓐᓇ ᐅᖃᖅᑎᑦᓯᔨ ᐅᖃᖅᑑᓪᓗᐊᖅᑐᖓ 

ᐱᓕᕆᖃᑎᒋᒐᕐᑎᒍᑦ, ᐅᖃᖃᑎᒋᒐᑉᑎᒍᑦ ᐃᓛᒃ 

ᑕᒃᐱᑲᓂ ᐊᐅᓚᑦᑎᔨᐅᔪᑦ ᓅᕙ ᑲᑐᔾᔨᖃᑎᒌᑦ, 

ᓄᑖᒥᒃ ᐊᖏᕈᒻᒥᒃ ᐱᓕᕆᖃᑎᒋᒐᑉᑎᒍᑦ ᐃᓛᒃ 

ᒫᓐᓇᐅᔪᖅ. ᑕᐃᓐᓇ ᑕᖕᒫᖅᑕᕐᕕᒃ ᒫᓐᓇ 

ᐊᑐᖅᑕᐅᔪᖅ ᓂᕈᑭᓗᐊᕐᓂᖓ ᐃᓕᑕᕆᓯᒪᒐᑉᑎᒍᑦ, 

ᓄᑖᒥᒡᓗ ᓇᑉᐸᐃᓯᒪᑉᓗᑎᒃ. ᑖᒻᓇ 

ᐊᑐᖅᑑᓪᓗᐊᕐᓂᐊᕋᑉᑎᒍᑦ 

ᐊᐅᓚᑦᓯᔨᐅᓪᓗᐊᕐᓂᐊᕐᒪᑕᓗ ᒫᓐᓇ ᐅᖃᖃᑎᒋᔭᕗᑦ 

ᐅᖃᖅᑎᑦᓯᔨ, ᐊᒻᒪᓗ 

ᐊᑎᓕᐅᖅᑎᑦᓯᐊᓂᓗᕿᐊᓂᒃᑯᑉᑕ ᐃᓗᓕᖏᓐᓂᒃ 

ᑐᑭᓯᑎᑦᓯᒃᑲᓐᓂᖅᑑᓪᓗᐊᕈᒫᖅᑐᖓᐅᒐᓗᐊᖅ 

ᑕᖅᑭᓂ ᐊᒡᒋᖅᑐᓂᒃ. ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᑦ, 

ᒪᓕᒐᓕᐅᖅᑎ ᒥᔅᑕ ᓴᒻᒧᖅᑐᖅ. 

 

 

 

 

 

 

 

 

 

 

ᐊᐱᖅᑯᑦ 164 - 6(2): ᖄᒃᑲᓐᓂᐊᒍᑦ 

ᐃᓕᓐᓂᐊᕐᕕᒻᒥ 

ᐃᖅᑲᓇᐃᔭᖅᑎᑖᕆᐊᖃᕐᓂᖏᑦ 

ᐃᒡᓗᓕᒑᕐᔪᒻᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᑖᓐᓇ ᐊᐱᖅᑯᑎᒋᔪᒪᔭᕋ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎ, ᐃᒡᓗᓕᒑᕐᔪᖕᒥᐅᑦ 

ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᖏᑦ 

ᒫᓐᓇᕈᓘᓚᐅᖅᑐᖅ ᑐᒃᓯᕌᖃᓚᐅᖅᓯᒪᖕᒪᑕ 

ᐃᓕᓴᐃᔨᑖᒃᑲᓐᓂᕈᒪᓪᓗᑎᒃ ᑕᐃᑲᓂ ᕕᒃᑐ 

ᓴᒻᒧᖅᑑᖅ ᐃᓕᓐᓂᐊᕐᕕᐊᓂ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑕᐃᒃᑯᐊ 

ᑎᑎᕋᓚᐅᖅᑕᖏᓐᓂᒃ ᐱᓚᐅᕐᒪᖔᖅᐱᑦ 

ᐃᒡᓗᓕᒑᕐᔫᑉ ᐃᓕᓐᓂᐊᖅᑐᓕᕆᔨᖏᑦᑕ 

ᑲᑎᒪᔨᖏᓐᓂᓐᖔᖅᑐᑦ ᑕᒪᑐᒪ ᐱᔾᔪᑎᓕᖕᓂᒃ 

ᐊᒻᒪᓗ ᑭᐅᓚᐅᖅᐸᐅᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᐊᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎ. 

ᑕᐃᒃᑯᐊ ᑎᑎᖅᑲᑦ ᐃᒡᓗᓕᒑᕐᔪᖕᒥᓐᖔᖅᑐᑦ ᐱᓪᓗᒋᑦ 

ᐃᓕᓴᐃᔨᑖᒃᑲᓐᓂᕈᒪᓂᖏᑦ ᑖᓐᓇ ᐱᓚᐅᖅᑕᕋ 

ᐊᒻᒪᓗ ᒫᓐᓇ ᐱᓕᕆᕕᑦᑎᓐᓄᑦ ᐱᔭᐅᓯᒪᓕᖅᑐᖅ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᒥᓂᔅᑕ. ᐅᖃᖅᑎ, 

ᐃᒡᓗᓕᒑᕐᔪᖕᒥᐅᑦ ᐃᓕᓐᓂᐊᖅᑐᓕᕆᔨᖏᑦᑕ 

ᑲᑎᒪᔨᖏᑦ ᓇᓗᓇᐃᖅᓯᓚᐅᖅᓯᒪᖕᒪᑕ 

ᖃᓪᓗᓇᐅᔭᕐᓂᕐᒥᒃ ᐃᓕᓴᐃᔨᒥᒃ 

ᐃᖅᑲᓇᐃᔭᖅᑎᑖᕈᒪᔪᑦ ᐃᑲᔪᖅᓱᖃᑦᑕᕐᓂᐊᖅᑐᓂᒃ 

ᐃᖅᑲᓇᐃᔭᖅᑎᓂᒃ ᐃᓕᓴᖅᑎᓂᒡᓗ ᐱᓗᐊᕐᓗᒍ 

ᑖᓐᓇ ᐃᑲᔪᓪᓚᕆᒍᓐᓇᕐᒪᑦ ᐸᕐᓇᒃᐸᓪᓕᐊᑎᓪᓗᒋᑦ 

ᓯᓚᑦᑐᖅᑕᕐᕕᒡᔪᐊᓕᐊᕐᓂᐊᖅᑐᓄᑦ 

ᖁᕝᕙᓯᖕᓂᖅᓴᓄᓪᓗ ᐃᓕᓐᓂᐊᕐᓂᐊᖅᑕᖏᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᐃᓕᓐᓂᐊᖅᑐᓕᕆᔨᒃᑯᑦ ᑭᓱᓂᒃ ᐊᑐᖅᖢᑎᒃ, 

ᖃᔅᓯᓂᒃ ᐃᓕᓴᐃᔨᑖᖅᑎᑦᑎᖕᒪᖔᑦ ᐊᒻᒪᓗ 

ᐱᔪᓐᓇᕐᓂᖏᑦ ᖃᓄᐃᑦᑑᔭᕆᐊᖃᕐᓂᖏᑦ 

ᐃᓕᓐᓂᐊᕈᑎᒃᓴᐃᑦ ᑕᒪᒃᑯᐊ 

ᓈᒻᒪᓗᑎᐅᖃᑦᑕᕐᓂᐊᕐᒪᑕ ᓄᓇᓕᖕᓂᑦ. ᖁᔭᓐᓇᒦᒃ 

ᐅᖃᖅᑎ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓ ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐃᓕᓴᐃᔨ ᐃᓕᓐᓂᐊᕐᕕᑦᑎᓐᓂ 

ᐃᓕᓴᖅᑕᐃᑦ ᐅᓄᕐᓂᖏᓐᓂᒃ ᒪᓕᒃᖢᑕ 

ᐃᓕᓴᐃᔨᑖᖅᑎᑦᑎᖃᑦᑕᖅᑐᒍᑦ 

ᓇᓗᓇᐃᖅᓯᔪᓐᓇᕈᑎᒋᔪᓐᓇᖅᖢᑎᒃᑯᓪᓗ ᖃᔅᓯᓂᒃ 

ᐃᓕᓴᐃᔨᖃᕐᓂᐊᕐᒪᖔᑦ ᑕᐃᑲᓂ ᑕᒪᑐᒪᓂ ᐊᕐᕌᒍᒥ 

ᐊᒡᒋᖅᑐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖅ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑖᒃᑯᐊ ᐃᒡᓗᓕᒑᕐᔪᖕᒥ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᓇᓗᓇᐃᖅᓯᓚᐅᕐᒪᑕ ᖃᓪᓗᓈᑎᑐᑦ 

ᐃᓕᓴᖅᑎᑕᐅᓂᖏᑦ ᑕᒪᓐᓇ ᓵᓐᖓᔭᐅᓐᖏᓗᐊᕐᒪᑦ 

ᐊᒻᒪᓗ ᐊᐳᖅᑕᕈᑎᒋᔭᐅᖃᑦᑕᓪᓚᕆᒃᖢᑎᒃ 

ᑕᐃᒃᑯᓄᖓ ᐃᓕᓴᖅᑐᓄᑦ. 

ᓯᕗᒧᐊᒃᐸᓕᐊᔪᓐᓇᐃᓪᓕᖃᑦᑕᕐᒪᑕ 

ᖁᕝᕙᓯᖕᓂᖅᓴᒃᑲᓐᓂᕐᓄᑦ ᐃᓕᓐᓂᐊᕐᕕᖕᓄᑦ 

ᐃᓱᒪᒐᓗᐊᖅᑎᓪᓗᒋᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᐃᓕᓴᐃᔨᒃᑲᓐᓂᕐᓂᒃ ᑐᓂᓯᔪᓐᓇᕐᒪᖔᖏᑦ 

ᐃᓕᓴᐃᔪᓐᓇᕐᓂᐊᖅᑐᑦ ᖃᓪᓗᓇᐅᔭᕐᓂᕐᒥᒃ 

ᐃᒡᓗᓕᒑᕐᔫᑉ ᕕᒃᑕ ᓴᒻᒧᖅᑑᑉ ᐃᓕᓐᓂᐊᕐᕕᖓᓐᓂᒃ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓ ᒥᔅ ᐳᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᖃᖅᑎ ᐊᒻᒪᓗ ᖁᔭᓐᓇᒦᒃᑲᓐᓂᕈᒪᓪᓗᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑕᐃᒪᓐᓇ 

ᐃᓕᓴᐃᔨᑖᒃᑲᓐᓂᕐᓂᐊᖅᑐᓰᓚᔪᓐᓇᖏᑦᑐᖓ ᒫᓐᓇ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓪᓗ 

ᑲᑎᒪᖃᑎᒋᔭᕆᐊᖃᖅᖢᑎᒃᑯᑦ 

ᐋᖅᑭᒃᓱᐃᔨᐅᖃᑦᑕᕐᒪᑕ ᑖᒃᑯᐊ ᑕᒪᒃᑯᓂᖓ. 

ᕿᒥᕐᕈᓇᒃᑐᒍᑦ 

ᑕᒪᒃᑯᓂᖓ ᐃᓗᓕᑯᓘᔭᖏᓐᓂᒃ ᑕᐃᒪᑐᖅ 

ᑭᒡᒍᑎᒃᓴᖃᓛᖅᐳᖓ ᒫᓐᓇᕈᓘᓛᖅᑐᖅ 

ᓯᕗᓂᒃᓴᒃᑲᓐᓂᑦᑎᓐᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᐊᐃᕕᓕᐅᑉ ᒪᓕᒐᓕᐅᖅᑎᖓ ᒥᔅ ᒪᓕᑭ. 

 

ᐊᐱᖅᑯᑦ 165 - 6(2): ᓇᐅᔮᓂ ᐱᓐᖑᐊᕐᕕᒃ 

(ᒪᓕᑭ) 

ᒪᓕᑭ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎᑦᑎᔩ 

ᒪᒥᐊᓇᖅ. ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᖅᑕᕋ 

ᑖᓐᓇ ᒐᕙᒃᑯᓐᓄᑦ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ.  

 

(ᑐᓵᔨᑎᒍᑦ) ᑖᓐᓇ ᒥᓂᔅᑕ ᖃᐅᔨᒪᔪᖅ ᓇᐅᔮᑦ 

ᒫᓐᓇᕈᓘᓚᐅᖅᑐᖅ ᐱᓐᖑᐊᕐᕕᖓ ᐃᑯᐊᓪᓚᒃᖢᓂ 

ᑕᒪᑐᒥᖓ ᑕᖅᑭᒥ ᓄᖑᓚᐅᖅᓯᒪᖕᒪᑦ.  

 

ᒫᓐᓇ ᖁᔭᓕᔪᒪᔭᒃᑲ ᑕᐃᒃᑯᐊ ᖃᑦᑎᕆᔩᑦ 

ᖃᒥᑦᑎᓇᓱᓚᐅᕐᒪᑕ ᐋᓐᓂᖅᑐᖃᓪᓚᕆᓚᐅᕋᓂᓗ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐅᓪᓗᒥ 

ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᖃᑦᑎᕆᔩᑦ 

ᐊᖓᔪᖅᑳᖓᑦᑕ ᖃᐅᔨᓴᕐᓂᕆᓚᐅᖅᑕᖓ ᑭᓱᒥᒃ 

ᐱᔾᔪᑎᖃᖅᖢᓂ ᐃᑯᐊᓪᓚᓚᐅᕐᒪᖔᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓ, ᒥᔅ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ 

ᓇᑯᕐᒦᒃᑕᐅᖅ ᐊᐃᕕᓕᐅᑉ ᒪᓕᒐᓕᐅᖅᑎᖓ 

ᐊᐱᖅᓱᕐᒪᑦ. ᐅᖃᖅᑎ, ᑕᒪᒃᑯᐊ ᐃᓪᓗᕐᔪᐊᑦ 

ᓄᓇᓕᓐᓂᑦ ᐊᑑᑎᖃᕐᒪᕆᑦᑎᓪᓗᒋᑦ 

ᐱᓕᕆᖃᑎᒋᓚᐅᖅᐸᕗᑦ ᓇᐅᔮᒥᐅᑦ ᑖᓐᓇ 

ᐱᓐᖑᐊᕐᕕᖓ ᑖᓐᓇ ᐃᑭᑦᑎᓪᓗᓂ ᐊᒻᒪ ᑖᓐᓇ 

ᖁᔭᓐᓇᒦᕆᕙᒃᑲᑦᑕᐅ ᖃᑦᑎᕆᔨᖏᑦ ᐊᒻᒪᓗ 

ᐱᓕᕆᓚᐅᖅᑐᐃᑦ ᑕᐃᓐᓇ ᐃᑭᓚᐅᖅᑎᓪᓗᒍ. 

ᐅᖃᖅᑎ, ᓱᓕ ᑖᓐᓇ ᒫᓐᓇᒧᑦ 

ᖃᔨᐅᓴᖅᑕᕙᓪᓕᐊᓯᒪᔪᖅ 



ᐱᖓᑦᓯᖅ, ᐅᑐᐱᕆ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1080 

 

 

ᖃᑦᑎᕆᔨᓐᓃᓐᖔᖅᓯᒪᔪᓂᒃ ᓄᓇᓕᓐᓂᑦ ᒐᕙᒪᒃᑯᑦ 

ᐱᔨᑦᓯᖅᑎᓂᒃ ᑭᓯᐊᓂ ᑖᓐᓇ ᐅᖃᕈᓐᓇᖏᑦᑐᖓ 

ᖃᓄᐃᓕᖓᓕᕐᒪᖔᑦ ᓱᓕ ᐱᓕᕆᐊᕆᔭᐅᒻᒪᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᒥᓂᔅᑕ 

ᑭᐅᔪᓐᓇᕋᕕᑦ. ᐅᖃᖅᑎᑦᑎᔩ, ᐅᓪᓗᒥ 

ᐅᐱᒍᓱᑦᑎᐊᖅᐳᖓ ᓇᐅᔮᕐᒥᐅᑦ 

ᐱᓕᕆᖃᑎᒌᑦᑎᐊᕐᒪᑕ ᑖᔅᓱᒥᖓ 

ᐊᓯᐊᔨᓚᐅᖅᑎᓪᓗᒋᑦ ᐅᕝᕚᖅᑐᐃᑦ ᐃᒡᓗᕐᔪᐊᓂᒃ 

ᐊᑐᕈᓐᓇᖅᑐᓂᒃ ᓲᕐᓗ ᐃᓕᓐᓂᐊᕐᕕᒃ ᒫᓐᓇ 

ᐊᑐᖅᑕᐅᖕᒪᑦ. ᓱᓇᑐᐃᓐᓇᕐᓄᑦ ᐅᒃᑯᐃᖔᕐᒪᑦ 

ᐊᑐᖅᑕᐅᔪᓐᓇᖅᑐᓂᒃ. ᑖᓐᓇ 

ᐊᑐᖅᑕᐅᓂᕆᖃᑦᑕᓚᐅᖅᑕᖓ ᐱᓐᖑᐊᕐᕕᐅᑉ 

ᐃᑯᐊᓪᓚᓚᐅᖅᑐᖅ ᐊᖏᔪᒥᒃ ᐊᓯᐊᔨᖕᒪᑦ 

ᓇᐅᔮᕐᒥᐅᑦ. ᒪᒃᑯᒃᑐᓄᑦ ᐱᓗᐊᓐᖑᐊᖅᑐᓂᒃ 

ᖃᐅᑕᒫᑦ ᐅᒃᑯᐃᓐᖔᖃᑦᑕᓚᐅᕐᒪᑦ.  

 

(ᑐᓵᔨᑎᒍᑦ) ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᑦᑐᓂᒃ ᐃᑲᔪᖅᓲᑎᓂᒃ ᐱᓕᕆᕕᖓ 

ᐊᑐᐃᓐᓇᕈᐃᓯᒪᖕᒪᖔᑦ ᓄᓇᑦᑎᓐᓄᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂᒃ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ, ᒥᓂᔅᑕᖓ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑎ. (ᑐᓵᔨᑎᒍᑦ) ᐅᖃᖅᑎ ᓄᓇᓕᖕᓂᒃ 

ᒐᕙᒪᒃᑯᓪᓂᓪᓗ ᐱᔨᑦᑎᖅᑏᑦ ᓇᐅᔮᓂᑦ 

ᐃᑲᔪᖅᓯᒋᐊᓪᓚᕆᓚᐅᖅᓯᒪᔪᑦ ᑕᐃᒪᓐᖓᓂ 

ᐱᓐᖑᐊᕐᕕᒃ ᐃᑯᐊᓪᓚᓚᐅᖅᑎᓪᓗᒍ. ᑕᐃᓐᓇᓗ 

ᖃᑦᑎᕆᔨ ᐊᖓᔪᖅᑳᖓ ᖃᐃᔨᓴᐃᓐᓇᖅᑐᖅ 

ᐅᓪᓗᒥᒧᑦ ᑎᑭᖦᖢᒍ. ᐱᓕᕆᓂᖅᐳᑦ ᑕᐃᒪᓐᖓᓕᒫᖅ 

ᕼᐊᒻᒪᓚᒃᑯᓐᓂᑦ ᐅᖃᓪᓚᖃᑎᖃᖃᑦᑕᖅᑐᑦ ᑕᐃᓐᓇ 

ᐱᓐᖑᐊᕐᕕᒃ ᐊᑐᖅᑐᓪᓚᕆᐅᓚᐅᖅᓯᒪᒻᒪᑦ 

ᐱᖁᑎᒋᔭᐅᓪᓗᓂᓗ ᒐᕙᒪᒃᑯᓐᓄᑦ. 

ᓇᓪᓕᐅᒃᑯᒫᖅᑕᐅᓯᒪᔪᕉᖅ ᑕᐃᒃᑯᐊ 

ᓇᓪᓕᐅᒃᑯᒫᓕᕆᔩᑦ ᐊᖅᑯᑎᒋᓪᓗᒋᑦ. ᑖᓐᓇ 

ᑕᐃᒪᓐᖓᓕᒫᖅ ᐅᖃᐅᓯᕇᓐᓇᖅᑕᕗᑦ 

ᓇᐃᔮᑦ ᐊᒻᒪᓗ ᐅᕙᒍᑦ. ᐃᑲᔪᖅᓱᐃᓐᓇᖅᑐᒍᑦ 

ᑕᐃᒪᓐᖓᓕᒫᖅ ᐃᑲᔪᕆᐊᖃᕐᓂᕌᖓᑦᑕ.  

 

ᐄ, ᓂᕆᐅᒃᐳᖓ ᒪᓕᒐᓕᐅᖅᑎᐅᖃᑎᒐ 

ᐃᖅᑲᓇᐃᔭᖃᑎᒋᓂᐊᕋᒃᑯ 

ᖃᓄᖅᑑᕈᑎᒃᓴᓕᐅᒃᑲᓐᓂᕐᓗᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖅ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐊᒻᒪᓗ ᖁᔭᓐᓇᒦᒃ ᒥᓂᔅᑕ 

ᑭᐅᔪᓐᓇᕋᕕᑦ. (ᑐᓵᔨᑎᒍᑦ) ᐅᖃᖅᑎ, 

ᓇᓗᖅᑯᑎᓐᖏᑦᑐᖓ ᑖᓐᓇ ᒥᓂᔅᑕ ᐅᕙᓐᓂᒃ 

ᐊᖏᖃᑎᖃᕐᓂᐊᖅᑐᖅ ᐱᓐᖑᐊᕐᕖᑦ ᓄᓇᓕᖕᓂᑦ 

ᐊᒃᓱᐊᓗᒃ ᐊᑐᕐᒪᑕ ᓇᐃᔮᓂᑦ ᐱᓪᓗᒍ. 

ᓇᓗᓇᐃᖅᓯᔪᓐᓇᖅᐹ ᑮᓇᐅᔭᖅᑕᖃᕐᓂᐊᕐᒪᖔᑦ 

ᓇᐅᔮᑦ ᐱᓐᖑᐊᕐᕕᖓ ᐊᓯᔾᔨᖅᑕᐅᔪᓐᓇᕐᓂᐊᕐᒪᑦ 

ᐊᒻᒪᓗ ᐃᓚᓕᐅᔾᔭᐅᓯᒪᕙᑦ ᑕᓪᓕᒪᑦ ᐊᕐᕌᒍᓄᑦ 

ᐊᑭᑐᔪᖅᑐᕈᑎᒃᓴᐃᑦ ᐸᕐᓇᐅᑎᖏᓐᓄᑦ? 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂᑦ 

ᒐᕙᒪᒃᑯᖏᓐᓄᓪᓗ ᐱᔨᑦᑎᖅᑎ, ᒥᓂᔅᑕᖓ ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐃᑯᐊᓪᓚᒃᑐᖃᖅᓯᒪᖕᒪᑦ 

ᐊᑕᐅᓯᐅᓐᖏᑦᑐᓂᒃ ᐱᓐᖑᐊᕐᕖᑦ ᐃᓕᓐᓂᐊᕐᕖᓪᓗ 

ᒪᑯᐊᓘᖃᑦᑕᕐᒪᑕ. ᑭᓱᑦ ᐊᑐᐃᓐᓇᐅᔭᕌᖓᑕ 

ᐃᑲᔫᑎᒃᓴᓕᐊᕆᖃᑦᑕᖅᑕᕗᑦ. ᐊᒻᒪᓗ ᐅᓪᓗᒥ 

ᐊᑭᑐᔪᖅᑐᕈᑎᒃᓴᐃᑦ ᑕᒪᒃᑯᐊ 

ᐅᖃᐅᓯᕆᕙᓪᓕᐊᓂᐊᕋᑦᑎᒃᑯᑦ. ᐊᑯᓂᕈᓗᖏᒃᑯᐊ 

ᑕᒪᒃᑯᐊ ᐋᖅᑭᒃᓱᖅᑕᐅᕙᓪᓕᐊᖕᒪᑕ 

ᐊᑭᑐᔪᖅᑐᕈᑎᒃᓴᐃᑦ ᐱᕙᓪᓕᐊᔾᔪᓯᖏᑦ. ᑖᒃᑯᐊ 

ᒪᓕᒃᖢᑎᒃᑯᑦ ᒫᓐᓇ 

ᐃᒪᐃᓐᓂᐊᖅᑐᒎᓚᔪᓐᓇᖏᑦᑐᖓ. ᑖᒃᑯᐊ ᑕᓪᓕᒪᑦ 

ᐊᕐᕌᒍᑦ ᐊᑭᑐᔪᖅᑐᕈᑎᒃᓴᐃᑦ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ ᒥᔅᑕ 

ᓚᐃᑦᓯᑑᓐ. 

ᐊᐱᖅᑯᑦ 166 - 6(2): ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᑦ ᑲᑎᓐᖓᔪᓂᒃ 

ᐃᒡᓗᑖᕐᓂᖏᓐᓄᑦ ᐱᓇᓱᐊᒐᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. 

ᐊᐱᖅᑯᑎᒐ ᐅᓪᓗᒥ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ. ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᖅᑎᓄᑦ ᐃᒡᓗᑖᖅᐸᓪᓕᐊᔪᓐᓇᕐᓂᖏᓐᓄᑦ 

ᑳᓐᑐᒥᓂᐊᒡᔅ−ᖑᓂᕋᖅᑕᐅᔪᓂᒃ.  

 

ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᓇᖕᒥᓂᖅᑖᕈᓐᓇᕐᓂᖅ 

ᑕᐃᒃᑯᓂᖓ ᐃᒡᓗᓂᒃ. ᑖᓐᓇ 

ᑐᕌᖓᒋᐊᓐᖓᓚᐅᖅᓯᒪᔪᖅ ᓇᖕᒥᓂᖅ 

ᐊᑭᑐᓗᐊᓐᖏᑦᑐᓂᒃ 

ᐃᒡᓗᑖᖅᐸᓪᓕᐊᓕᕈᓐᓇᖁᓪᓗᒋᑦ ᐃᖅᑲᓇᐃᔭᖅᑏᑦ, 

ᓯᕗᓪᓕᐅᔾᔭᐅᔪᓂᓪᓗ ᐃᓄᐃᑦ 

ᐃᖅᑲᓇᐃᔭᖅᑎᖏᓐᓂᒃ.  

 

ᑭᓯᐊᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ 

ᐃᒡᓗᒨᖅᓯᓴᕋᐃᒻᒪᑕ ᐊᕐᕌᒍᑕᒫᖅᓯᐅᑎᒥᖕᓂᒃ. 

ᐃᓚᐃᓐᓇᐅᓂᖓᓂᒃ ¼−ᕈᓗᖏᓐᓂᒃ 

ᓂᐅᕕᖅᑕᒥᓂᐅᖕᒪᑕ 2020-2021 

ᐃᓱᓕᒐᓱᖕᓂᖓᓄᑦ.  

 

ᓄᕕᑉᐱᕆᒥ 2021 ᓄᓇᕗᒻᒥ ᐃᒡᓗᓕᕆᔨᕐᔪᒃᑯᑦ 

ᑐᓴᒐᒃᓴᖃᔪᖕᒪᑕ ᐅᖃᖅᖢᑎᒃ ᑐᒃᓯᕋᐅᑏᑦ 

ᐱᓕᕆᐊᕆᔭᒥᖕᓄᑦ, ᑕᖅᑭᐅᑉ ᓄᓐᖑᐊᓂᒡᒎᖅ 

ᐃᓱᓕᑦᑎᓂᐊᕐᒪᑦ. ᐊᕐᕌᒍᓕᒫᖑᓗᐊᓕᖅᑐᖅ 

ᐅᖃᖅᑎ.  

 

ᐊᐱᕆᔪᒪᕗᖓ ᒥᓂᔅᑕᐅᔪᖅ ᐅᓪᓗᒥ ᐅᖃᕈᓐᓇᖅᐸ 

ᖃᔅᓯᑦ ᑕᐃᒪᐃᑦᑐᑦ ᐃᒡᓗᐃᑦ ᓂᐅᕕᖅᑕᐅᓯᒪᕙᑦ 

ᓯᕗᓪᓕᖅᐹᒥᒃ ᒃᑦᓯᕋᖅᓯᒪᔪᓂᒃ ᑕᒪᒃᑯᐊᕈᓘᔭᐃᑦ? 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑐᒍᑦ): 

ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᖓᓄᑦ. ᐊᓕᐊᓇᐃᑦ ᐅᓇ ᐊᑐᖃᑦᑕᕋᒃᑯ. 

ᐅᖃᖅᑎᑦᓯᔩᑦ ᐄ, 

ᖃᓄᐃᒍᑎᖃᕋᓚᒃᓯᒪᕗᒍᑦ ᑕᒪᒃᑯᐊ 60 ᑕᐃᒪᐃᑦᑐᑦ 

ᐃᓪᓗᐃᑦ ᓄᓇᓕᐸᐅᔭᒥᑦ 24 ᐱᓱᕐᕋᒥᐅᑦ (plateau 

subdivision)−ᒦᑦᑐᓂᒃ ᐊᒻᒪ 36 

ᐃᒥᖅᑕᕐᕕᓕᐊᕆᐊᒧᑦ. ᑲᑎᑦᑐᒋᑦ ᒫᓐᓇ 13 

ᓂᐅᕕᖅᑕᐅᓯᒪᓕᖅᑐᑦ ᑖᒃᑯᐊ ᑳᓐᑑ−ᒥᒃ ᑕᐃᔭᐅᔪᑦ. 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᖕᓄᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᕐᕌᒍᒥ ᑕᖅᑮᖅᑲᐃ ᐊᕐᕕᓂᓖᑦ ᓂᕈᐊᖅᑎᖁᑎᒋᔭᒃᑲ 

ᐊᑲᐅᑦᓴᖏᑦᓱᑎᒃ ᓂᓪᓕᐊᕆᐊᖅᑐᖃᑦᑕᖅᓯᒪᒻᒪᑕ 

ᐅᕙᒻᓄᑦ ᓇᒻᒥᓂᖃᖅᑐᓪᓗ ᑕᒪᒃᑯᐊ ᐃᓪᓗᓂᒃ 

ᑕᐃᒪᐃᑦᑐᓂᒃ ᑐᑦᓯᕋᖅᑐᒥᓃᓪᓗ.  

 

ᑖᒃᑯᐊᓗ ᑲᓇᑕᒥ ᑮᓇᐅᔭᓕᕆᔨᒃᑯᑦ 

ᐊᑭᑦᑐᕆᐊᕆᓚᐅᕐᒪᑕ ᐃᓚᒋᐊᕈᑎᐅᕙᑦᑐᓂᒃ ᐅᓪᓗᒥ 

3.75%−ᒦᓕᖅᑐᓂᒃ. ᑖᓐᓇ ᐊᕐᕕᓂᓕᕆᓕᖅᑕᖓ 

ᒫᔾᔨᒥᓂᑦ ᐃᓚᒋᐊᖅᓯᓂᖓ. ᐅᖃᖅᑎᑦᑎᔩ ᑕᒪᓐᓇ 

ᐊᑦᑐᐃᓕᓚᖓᓂᒃ ᐊᑐᖅᑐᐊᖅᑐᓂᒃ ᖃᐅᔨᓚᖓᒻᒪᑕ 

ᐱᖓᓱᐃᖅᓱᖅᑎᓪᓘᓐᓃᑦ ᐊᑭᑦᑐᕆᐊᖅᓯᒪᓕᕐᒪᑕ 

ᐃᓚᒋᐊᕈᑎᖏᑦ.  

 

ᑐᑦᓯᕋᖅᑐᓪᓗ ᑐᔅᓯᕋᒃᑲᓐᓂᕆᐊᖃᖃᑦᑕᖅᓯᒪᒻᒪᑕ 

ᐅᓪᓗᑦ 90 ᐊᖏᖅᑕᐅᓵᓕᒪᓇᓱᑦᑐᑎᒃ 

ᐊᑭᑦᑐᐸᓪᓕᐊᓯᓐᓈᖅ ᑕᒪᒃᑯᐊ.  

 

ᑖᓐᓇ ᐅᖃᖅᑕᐅᕋᑖᓚᐅᕐᒥᒻᒪᑦ ᑖᒃᓯᓄᑦ 

ᐊᑦᑐᖅᑕᐅᒍᑎᐅᒍᓐᓇᖅᑐᓄᑦ ᐃᓪᓗᓄᑦ 

ᓂᐅᕕᖅᑐᓄᑦ ᑖᒃᑯᐊ ᓄᓇᒥ ᐃᓪᓗᓕᕆᔨᕐᔪᐊᒃᑯᑦ. 

ᑕᒪᒃᑯᐊ ᑲᓇᑕᒥ ᑖᒃᓯᓕᕆᔨᒃᑯᑦ ᐃᓱᒪᓕᐅᖅᓯᒪᒻᒪᑕ 

ᑳᓐᑑ−ᓕᕆᓂᖅ ᑖᒃᓰᔭᕐᕕᐅᔪᓐᓇᕐᒪᑕ 

ᐃᑲᔪᕈᑎᐅᓂᖓᓄᒡᒎᖅ ᐃᖅᑲᓇᐃᔭᖅᑎᓂᒃ. ᓲᕐᓗ 

ᑖᒃᓯᕐᕕᐅᒍᓐᓇᕐᓂᖏᑦ ᓈᓴᖅᑕᐅᔪᓐᓇᖅᑐᑦ ᑕᒪᒃᑯᐊ 

ᑖᓐᓇ ᐃᓚᖓᓂᒃ 

ᑲᔪᖏᖅᓴᐅᑎᐅᓐᖏᒻᒪᑦ ᐃᓚᐅᒍᒪᔪᓄᑦ.  

 

ᑕᐃᒪᓕ ᖃᓄᖅᑑᕈᑎᔅᓴᒥᒃ ᐃᓱᒪᖅᓴᖅᓯᐅᖅᐸᑦ 

ᐃᒡᓗᓕᕆᔨᕐᔪᐊᒃᑯᑦ ᑕᒪᓐᓇ ᐱᔾᔪᑎᒋᓪᓗᒋᑦ? 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓂ ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐅᖃᖅᑎᑦᓯᔩᑦ ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᖓᓄᑦ ᐊᒻᒪᓗ 

ᓇᓗᓇᐃᖅᓯᓂᖓᓄᑦ ᓈᒻᒪᓐᖏᒍᑕᐅᔪᓂᒃ 

ᑕᒪᒃᑮᓂᖅᑲᐃ ᐃᓪᓗᓕᕆᔨᕐᔪᐊᒃᑯᓐᓄᑦᑕᐅᖅ ᐊᒻᒪᓗ 

ᓇᒻᒥᓂᖁᑎᖃᑐᐃᓐᓇᕆᐊᖃᖅᑐᓄᑦ.  

 

ᐅᖃᖅᑎᑦᓯᔩ ᐊᓯᖏᑦᑕᐅᖅ ᒐᕙᒪᒃᑯᑦ ᑎᒥᖏᓐᓂᒃ 

ᐃᖅᑲᓇᐃᔭᕐᕕᐅᕙᑦᑐᓂᓪᓗ ᑲᓇᑕᒥ 

ᑭᖑᕐᕕᑦᑕᐹᓘᕙᒻᒪᑕ ᐊᓯᔾᔩᓇᕐᖓᑕ ᓄᕙᔾᔪᐊᕐᓇᒧᑦ 

ᓱᓕ ᐊᑦᑐᐃᓂᖃᖅᓯᒪᓪᓚᕆᒻᒪᑦ. 

ᖃᓄᐃᒍᑎᖃᖅᓯᒪᒻᒥᒐᑦᑕ ᑕᒪᒃᑯᐊ 

ᐱᒍᓐᓇᑦᓯᐊᖅᑑᒐᓗᐊᑦ ᐊᖏᖅᑕᐅᒍᓐᓇᖏᖦᖢᑎᒃ 

ᑮᓇᐅᔭᒃᑯᕕᑎᒍᑦ. ᑭᐳᒃᖢᒍᓗ ᑕᒪᒃᑯᐊ 

ᑐᒃᓯᕋᖅᑐᒥᓃᑦ. ᓇᒻᒥᓂᖅᑖᖅᐸᓪᓕᐊᓂᕐᒧᑦ ᑳᓐᑑ−ᒥᒃ 

ᑐᑭᓯᓕᖅᓱᑎᒃ ᓇᒻᒥᓂᖃᕈᓐᓇᕐᓂᖓᓂᒃ 

ᐊᑐᖅᑐᐊᕈᑎᒃ ᐃᖢᐊᕐᓂᖅᓴᐅᓇᔭᖅᑐᖅ ᐊᓪᓛᒃ 

ᐱᓇᓱᖔᕋᔭᕈᑎᒃ.  

 

ᑖᒃᑯᐊᕈᓘᔭᐅᑦᑕᖅᐳᑦ ᖃᓄᐃᒍᑎᒋᓯᒪᔭᕗᑦ ᓱᓕᓗ 

ᐱᓕᕆᒃᓴᐃᓇᖅᐸᑦᑐᒍᑦ ᑕᒪᒃᑯᐊ ᐃᒡᓗᐃᑦ ᐱᓪᓗᒋᑦ 

ᐊᑐᐃᓐᓇᐅᔾᔫᒥᒋᐊᖁᑉᓗᒋᑦ. 

ᖃᓄᖅᑑᖏᓐᓇᕐᓂᐊᖅᐳᒍᓪᓗ ᑕᒪᓐᓇ ᐱᓪᓗᒍ. 

ᑖᒃᓯᒧᓪᓗ ᐊᑦᑐᐃᒍᑕᐅᐃᓐᓇᕆᐊᖃᕐᓂᖓ ᓱᓕᕗᖅ 

ᒪᓕᒐᓕᐅᖅᑎᐅᖃᑎᒐ ᐱᓪᓗᐊᑕᕆᔭᐅᓚᐅᕐᒪᑦ 

ᒐᕙᒪᒃᑯᑦ ᐃᑲᔪᕈᑎᒋᔭᖏᓐᓄᑦ ᐃᑲᔪᕋᓱᑦᑐᑎᒃ 

ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖅᑐᓂᒃ ᐃᓄᖕᓂᒃ 

ᑕᒪᒃᑯᐊ ᓇᒻᒥᓂᖅᑖᕈᓐᓇᐸᓪᓕᐊᓂᕐᒧᑦ 

ᐱᓪᓗᒍᑦᑕᐅᖅ ᐃᒫᒃ ᐃᑲᔫᑎᐅᓂᖓᓂᒃ 

ᑐᑭᓯᔭᐅᓕᖅᓱᓂ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᖕᒪᑕ 

ᑖᒃᓰᔭᖅᑕᐅᒍᓐᓇᖅᓯᓪᓗᑎᒃ. ᑕᒪᓐᓇ 

ᐱᓕᕆᕙᓪᓕᐊᔭᕗᑦ ᐅᖃᐅᓯᕆᕙᓪᓕᐊᓪᓗᑎᒍ.  

 

ᕿᒥᕐᕈᕙᓪᓕᐊᒻᒥᔭᕗᑦ ᖃᐅᔨᒐᓱᑦᑐᑕ ᒐᕙᒪᒃᑯᑦ 

ᒪᑐᐃᕆᐊᖔᓪᓗᒍᖃᐃ ᒐᕙᒪᒃᑯᑦ ᓯᓚᑖᒍᑦ 

ᐱᓗᓂᑦᑕᐅᖅ ᐃᒻᒪᖃ ᑖᓐᓇ ᐲᖅᑕᐅᒍᓐᓇᕋᔭᖅᐸᑦ 

ᑖᒃᓰᔭᕆᐊᖃᕐᓂᖅ. ᑕᐃᒪᐃᒐᓗᐊᕐᓗᓂ ᑖᒃᓰᓂᒃ 

ᐊᑭᓖᒋᐊᖃᕐᓂᖅ ᐊᑭᑭᓐᓂᖅᓴᐃᓪᓘᓐᓃᑦ 

ᓇᖕᒥᓂᖃᕐᓂᕐᒥᒃ ᒐᕙᒪᒃᑯᑦ ᓂᐅᕕᖅᑕᐅᕙᑦᑐᓂᒃ 

ᐃᒡᓗᐃᑦ ᑕᑯᒐᔭᕈᕕᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᑉᐸ ᑭᖑᓪᓕᖅᐹᓪᓗ 

ᐊᐱᖅᑯᑎᓄᑦ, ᒥᓂᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ 

ᖁᔭᓐᓇᒦᕈᒪᕙᕋ ᒥᓂᔅᑕ ᑭᐅᓂᖓᓄᑦ. ᐅᖃᖅᑎᑦᓯᔩ 

ᒐᕙᒪᒃᑯᑦ ᑐᑭᒧᐊᒍᑎᒋᓂᐊᖅᑕᖓᓐᓂᒃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕐᕕᒻᒧᑦ ᑳᓐᑐ−ᑖᖅᐸᓪᓕᐊᓂᕐᒧᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᓪᓗᒡᒎᖅ ᐅᖃᖅᓯᒪᔪᑦ 

ᓇᓗᓇᐃᖅᓯᓯᒪᓂᖃᕐᓂᐊᖅᐳᖅ ᒪᓕᒋᐊᓕᓐᓂᓪᓗ 

ᐱᔭᕆᐊᓕᓐᓂᒃ ᐃᒡᓗᓂᒃ ᐋᖅᑭᒃᓱᐃᖁᓪᓗᒋᑦ 

ᑕᒪᒃᑯᐊ ᐃᒡᓗᐃᑦ ᑯᐊᐳᕇᓴᒃᑯᑦ ᐃᓕᓴᕆᔭᐅᓕᖅᐸᑦ 

ᑖᒃᑯᐊ ᑲᑎᒪᔩᓪᓗ ᓴᖅᑭᑕᐅᓯᒪᓕᕐᓗᑎᒃ.  

 

ᐅᖃᖅᑎᑦᑎᔩ, ᐃᓱᒫᓘᑕᐅᓯᒪᒻᒪᑦ ᐅᕙᓐᓄᑦ 

ᑲᑎᒪᔨᓕᐅᖅᓯᒪᔪᖃᓐᖏᓚᖅ ᐃᓱᒪᓕᐅᕈᑎᐅᔪᔪᑦ 

ᑕᐃᒪᐃᑦᑐᑦ ᐃᓪᓗᐃᑦ  

ᑲᑎᓐᖓᔪᑦ ᐊᑐᓃᖓᑎᑕᐅᑎᓪᓗᒋᑦ. 

ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᒋᔭᐅᓯᒪᖕᒪᑦ 

ᑐᓴᖅᑎᑦᑎᔪᓐᓇᖅᐸ ᑖᓐᓇ ᒥᓂᔅᑕ ᖃᓄᖅ 

ᐃᒡᓗᓕᕆᔨᕐᔪᐊᒃᑯᑦ ᑕᒪᑐᒥᖓ ᖃᓄᖅ 

ᐱᓕᕆᕙᓪᓕᐊᖕᒪᖔᑕ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎᑦᑎᔨ. ᐊᐱᖅᑯᑎᖓ ᑭᐅᓂᐊᖅᑰᕋᒃᑯ. 

60%−ᖓ ᑖᓐᓇ ᐃᒡᓗ ᑲᑎᓐᖓᔪᒦᑦᑐᑦ ᖃᓪᓗᓈᑐᑦ 

“ᑳᓐᑐᒥᓂᐊᒻ” ᓂᐅᕕᖅᑕᐅᓯᒪᓕᖅᐸᑦ ᑖᒃᑯᐊ 

ᓇᖕᒥᓂᖅᑖᖅᑐᑦ ᐃᒡᓗᒥᒃ ᑖᒃᑯᓇᓂ ᐃᒡᓘᔪᓂᒃ 

ᑲᑎᓐᖓᔪᓂᒃ ᑲᑎᒪᔨᓕᐅᕈᓐᓇᖅᓯᓇᔭᖅᑐᑦ. ᑕᐃᓐᓇ 

ᓇᓪᓕᓚᐅᖅᑎᓐᓇᒍ 60% ᐊᐅᓚᑕᐅᓂᕆᔭᖏᑦ ᓱᓕ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᒋᔭᐅᖏᓐᓇᕋᔭᖅᑐᑦ, 

ᐊᖓᔪᖅᑲᐅᑎᖏᓐᓂᒃ. ᐅᖃᖅᑎᑦᑎᔩ, 

ᐱᓕᕆᕙᓪᓕᐊᕗᒍᑦ ᑕᒪᓐᓇ ᓯᕗᒧᑦᑎᐊᓛᖁᓪᓗᒍ 

ᐊᔪᕐᓇᖏᑉᐸᑦ ᐱᔪᓐᓇᖅᓯᑐᐊᕈᑦᑕᓗ. 

ᑕᐃᒪᐃᓕᓐᖓᖦᖤᖅᐳᒍᑦ ᑖᑉᓱᒧᖓ ᐅᖃᖅᑎᑦᑎᔩ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 167 - 6(2): ᐅᖅᓱᐊᓗᑖᒃᑲᓐᓂᕐᓂᖅ 

ᓴᓂᑭᓗᐊᕐᒥ (ᖃᕝᕕᒃ) 

 

ᖃᕝᕕᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ. 

ᐊᐱᖅᑯᑎᒐ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᓯᖅᑎᒃᑯᑦ ᒥᓂᔅᑕᖓᓐᓄᑦ ᑐᕌᕐᓂᐊᖅᑐᖅ.  

 

ᐅᖃᖅᑎᑦᑎᔩ, ᒥᓂᔅᑕ ᖃᐅᔨᒪᖕᒪᑦ ᓴᓂᑭᓗᐊᖅ 

ᐅᖅᓱᐊᓗᑭᒃᓱᓕᕐᒪᑕ ᒫᓐᓇᐅᓕᖅᑐᖅ ᐱᓇᓱᐊᕈᓯᕐᓂᒃ 

ᐊᑐᓕᖅᑕᑦᑎᓐᓂ. ᑕᒪᓐᓇ 

ᐱᐅᖅᓱᐊᕆᐊᖃᕈᑕᐅᓕᖅᓯᒪᖕᒪᑦ ᓴᓂᑭᓗᐊᕐᒥ 

ᓇᐅᒃᑯᑐᐃᓐᓇᖅ 

ᐊᓪᓛᑦ ᑎᖕᒥᓲᑦ ᑎᑭᖃᑦᑕᕐᓂᖏᑦ 

ᐊᒃᑐᖅᑕᐅᓯᒪᖃᓯᐅᑎᓪᓗᓂ, ᖃᑦᓯᐊᖅᑎᓗ 

ᖃᖓᑕᓲᖅᑕᐅᑎᒋᔪᓐᓇᕐᒪᖔᑦ. 

 

ᐅᖃᖅᑎᑦᑎᔨ, ᑕᒪᓐᓇ ᖃᐅᔨᒐᒃᑯ ᒥᓂᔅᑕᐅᑉ 

ᐊᒡᓚᒡᕕᖓ ᑐᓴᖅᑎᑦᑕᐅᑎᒋᔪᔭᕋ. ᒥᓂᔅᑕ ᐅᓪᓗᒥ 

ᑐᓴᖅᑎᑦᑎᒋᐊᕈᓐᓇᖅᐸ ᖃᓄᐃᓕᖓᓕᕐᒪᖔᑦ 

ᓴᓂᑭᓗᐊᒥ ᐅᖅᓱᐊᓗᑭᒃᓴᕐᓂᐅᔪᖅ? ᖁᔭᓐᓇᒦᒃ 

ᐅᖃᖅᑎᑦᑎᔨ. 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᓯᖅᑎᒃᑯᓐᓄᑦ, 

ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒡᓗ 

ᒪᓕᒐᓕᐅᖅᑎᐅᖃᑎᒐ ᐊᐱᕆᖕᒪᑦ. ᐅᖃᖅᑎᑦᑎᔨ, 

ᐱᓇᓱᐊᕈᓯᐅᓚᐅᖅᑐᒥ ᑐᓴᓕᕋᑖᖅᑎᓪᓗᑕ 

ᐅᖅᓱᐊᓗᑭᒃᓱᓕᕐᓂᖏᓐᓂᒃ ᓴᓂᑭᓗᐊᕐᒥ 

ᐱᓕᕆᕕᕗᑦ ᓴᖑᑎᑦᑎᔪᓐᓇᖅᓯᓚᐅᖅᑐᑦ 

ᐅᖅᓱᐊᓗᒃᑕᐅᒻᒥᒃ ᐅᒥᐊᕐᔪᐊᕐᒥᒃ ᓴᓂᑭᓗᐊᒧᑦ, 

ᑐᑭᓯᐅᒪᔭᒃᑯᓪᓗ ᑕᐃᓐᓇ ᐅᖅᓱᐊᓗᒃᑕᐅᑦ 

ᐅᒥᐊᕐᔪᐊᖅ ᓴᓂᑭᓗᐊᕐᒧᑦ ᑎᑭᒍᓇᐅᔪᖅ ᑕᒫᓂ 

ᐱᓇᓱᐊᕈᓯᑦᑕ ᓄᕐᖑᐊᓂ. ᑭᓯᐊᓂ ᑕᐃᑲᓐᖓᑦ 

ᐅᖅᓱᐊᓗᓕᕆᔨᒃᑯᓐᓂ ᐱᓕᕆᔨᒻᒪᕆᐅᔪᒥᒃ 

ᓴᓂᑭᓗᐊᕐᒨᖅᑐᖃᓚᐅᖅᑐᖅ ᐃᑲᔪᕆᐊᖅᑐᒥᒃ 

ᕼᐊᒪᓚᒃᑯᓐᓂᑦ ᑕᐃᒪᐃᑦᑐᒃᑰᖅᑎᓪᓗᒋᑦ. 

ᑐᑭᓯᐅᒪᔪᒍᑦ ᐱᕕᓕᓚᐅᕐᓂᖏᓐᓂᒃ, ᑐᑭᓯᐅᒪᓪᓗᑕᓗ 

ᐅᖅᓱᐊᓗᖃᕋᓗᐊᕐᒪᑕ ᓱᓕ ᓴᓂᑭᓗᐊᕐᒥ. 

ᓄᓐᖑᓪᓚᕆᖏᒻᒪᑦ ᓱᓕ 

ᐅᖅᓱᐊᓗᐃᕈᑎᓪᓚᕆᖏᑦᑐᑦ ᑭᓯᐊᓂ 

ᐊᑐᕈᓐᓇᕐᓂᓕᒫᖓᓂ ᐊᑐᑦᑎᐊᕋᓱᒃᑐᑦ, 

ᓴᓂᑭᓗᐊᕐᒥᓗ ᐃᒡᓗᐃᑦ ᐊᒡᓚᒡᕖᓪᓗ 

ᐅᖅᓱᐃᖅᑕᐃᓕᑎᑕᐅᓇᓱᒃᑐᑦ ᑕᐃᓐᓇ 

ᐅᖅᓱᐊᓗᒃᑕᐅᑦ ᐅᒥᐊᕐᔪᐊᖅ ᑎᑭᓐᓇᓱᖕᓂᖓᓂ. 

ᖁᔭᓐᓇᒦᒃ ᐅᖃᖅᑎᑦᑎᔨ. 
 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ 

ᐊᐱᖅᑯᑎᖕᓄᑦ. ᒥᔅᑕ ᖃᕝᕕᒃ. 
 

ᖃᕝᕕᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᒡᓗ ᒥᓂᔅᑕ ᑐᓴᕆᐊᖅᑎᑦᑎᒐᕕᑦ 

ᓴᓂᑭᓗᐊᕐᒥ ᖃᓄᐃᓕᕐᒪᖔᑕ. ᐅᖃᖅᑎᑦᑎᔨ, 

ᐱᒻᒪᕆᐅᖕᒪᑦ ᑕᐃᒪᐃᖏᑦᑐᓐᓇᕐᕕᖃᖅᑎᓪᓗᒍ 

ᑲᒪᑦᑎᐊᕋᓱᖃᑦᑕᕆᐊᖃᕐᓂᖏᓐᓄᑦ ᓯᕗᓂᒃᓴᑦᑎᓐᓂ 

ᐱᓗᐊᖅᑐᒥᒃ. ᐅᕙᓐᓄᓪᓗ ᑕᑯᒃᓴᐅᖕᒪᑦ ᑖᒃᑯᐊ 

ᐱᓕᕆᖃᑎᒌᓕᒫᑦ ᐅᔾᔨᖅᓱᑦᑎᐊᕐᓗᑎᒃ 

ᑲᑐᔾᔨᖃᑎᒌᑦᑎᐊᕆᐊᖃᕐᓂᖏᑦ ᓴᓂᑭᓗᐊᕐᒥ 

ᐅᖅᓱᐊᓗᒃᑕᐅᒻᒧᑦ ᓄᖑᕈᑎᓕᑲᓴᓚᐅᖅᑎᓐᓇᒋᑦ 

ᑎᑭᑕᐅᓵᓕᖃᑦᑕᕆᐊᖃᕐᓂᖏᑦ. 

ᒥᓂᔅᑕ ᐊᖏᕈᓐᓇᖅᐹ ᕿᒥᕐᕈᓂᐊᕐᓗᓂ ᓱᖕᒪᑦ 

ᑕᐃᒪᐃᑦᑐᒦᓕᓚᐅᕐᒪᖔᑕ ᓴᓂᑭᓗᐊᕐᒥ ᐊᒻᒪᓗ 

ᕿᒥᕐᕈᓂᕆᔭᖓᑕ ᐅᓂᒃᑳᖓ ᑐᓂᓂᐊᕐᓗᓂᐅᒃ 

ᐅᕙᖓ ᐊᒡᓚᒡᕕᖓᓐᓄᑦ ᐊᒻᒪᓗ ᓴᓂᑭᓗᐊᑉ 

ᓄᓇᓕᖕᓂ ᒐᕙᒪᕋᓛᕆᔭᖏᓐᓄᑦ [ᕼᐊᒪᓚᖏᓐᓄᑦ]. 

ᖁᔭᓐᓇᒦᒃ ᐅᖃᖅᑎᑦᑎᔨ. 
 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᓯᖅᑎᒃᑯᓐᓄᑦ ᒥᓂᔅᑕᖓᑦ. ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᒋᕙᕋᓗ 

ᒪᓕᒐᓕᐅᖅᑎ ᑕᒪᑐᒧᖓ ᐊᐱᖅᓲᑎᖃᕐᒪᑦ.  

ᐅᖃᖅᑎᑦᑎᔨ, ᐅᖅᓱᐊᓗᓕᕆᔨᒃᑯᑦ ᐱᓕᕆᕕᖏᑦ 

ᑕᐃᒫᒃ ᒥᓂᔅᑕᐅᓪᓗᖓ ᐅᖃᐅᓯᒃᓴᓐᓂᒃ 

ᓇᓗᓇᐃᓚᐅᕋᒃᑯ. ᐅᖅᓱᐊᓗᓕᕆᓂᕐᒧᑦ ᓄᓇᓕᓕᒫᑦ 

ᐅᖅᓱᐊᓗᒃᑖᕆᔭᕆᐊᖃᖅᑕᖏᓐᓂᒃ 

ᐱᑎᑕᐃᓐᓇᕆᓇᓱᒋᐊᖏᓐᓄᑦ ᐱᒡᒐᓇᒐᓚᒃᓯᒪᖕᒪᑦ 

ᐊᕐᕌᒎᔪᒥ, ᐊᖑᒻᒪᑎᒡᒐᐃᓐᓇᖅᓯᒪᓂᖏᓐᓄᑦ. 

ᑕᐃᒪᐃᓕᑎᓪᓗᖓ, ᐅᖅᓱᐊᓗᓕᕆᔨᒃᑯᑦ ᐱᓕᕆᕕᖓ 

ᐊᕐᕌᒍᒧᑦ ᐅᓂᒃᑳᓕᐊᒃᓴᒥᓂᒃ 

ᑎᑎᕋᐅᑎᖃᖅᐸᓪᓕᐊᓯᒪᕗᑦ ᐊᐅᓚᓂᕆᔭᖏᑦᑕ 

ᒥᒃᓵᓄᑦ ᑲᒪᒋᖃᑦᑕᖅᑕᖏᑦᑕᓗ.  
 

ᒪᓕᒐᓕᐅᖅᑎᐅᔪᖅ ᐊᒻᒪᓗ ᑕᕝᕙᓂ 

ᒪᓕᒐᓕᐅᖅᑎᐅᖃᑎᒃᑲ ᐅᖃᐅᑎᔪᓐᓇᖅᑕᒃᑲ ᑕᐃᒫᒃ 

ᑕᑯᒋᐊᕐᓂᖃᓚᐅᓪᓚᓲᖑᖕᒪᑕ ᐅᖅᓱᐊᓗᓕᕆᔨᒃᑯᑦ 

ᐃᖏᕐᕋᑦᑎᐊᓕᕋᓗᐊᕐᒪᖔᑕ ᖃᐅᔨᒋᐊᕈᑎᐅᓪᓗᓂ 

ᓇᐅᒃᑯᓪᓗ ᐋᖅᑭᒋᐊᕐᕕᖃᕐᒪᖔᑦ ᐊᒻᒪᓗ ᑕᐃᒫᒃ 

ᐅᖅᓱᐃᕈᑦᑕᐃᓕᑎᑦᑎᒋᐊᕈᓐᓇᕐᒪᖔᑕ. 

ᐱᒋᐊᕋᓱᒃᓯᒪᓕᖅᑐᒍᑦ ᑕᐃᒪᐃᑦᑕᐃᓕᒋᐊᕈᑎᒃᓴᓄᑦ 

ᖃᓄᖅᑑᕈᑎᓂᒃ ᐊᒻᒪᓗ ᑕᑯᒋᐊᕐᓂᐅᓪᓗᓂ 

ᓄᓇᓕᖕᓂ ᐱᓕᕆᔨᒃᓴᑦ ᑲᒪᔪᓐᓇᖅᑐᓪᓗ 

ᐱᑕᖃᐅᕈᓗᐊᕐᒪᖔᑕ, ᐸᕐᓇᓯᒪᑦᑎᐊᕋᓱᖕᓂᕐᓗ. 

ᐅᖃᖅᑲᐅᒐᒪᓗ ᐊᕐᕌᒎᓛᖅᑐᒧᑦ 

ᐅᖅᓱᐊᓗᒃᑖᕆᓛᖅᑕᕗᑦ ᐊᖏᓂᖅᓴᐅᓛᓕᖅᑐᖅ 

12.5%−ᑎᒥᒃ ᐊᖑᒻᒪᑎᒋᐊᕐᓂᖅᓴᐅᖁᓪᓗᑕ 

ᐅᖅᓱᐊᓗᒃᑐᕐᓂᐅᔪᓂᒃ ᓄᓇᓕᖕᓂ ᐊᒻᒪᓗ 

ᐅᖅᓱᐊᓗᒃᑕᐅᑏᑦ ᐅᒥᐊᕐᔪᐊᑦ 

ᐅᖅᓴᐃᔭᖅᑐᖃᑦᑕᕐᓂᖏᓐᓂᒃ. 
 

ᑭᓯᐊᓂ ᐅᖃᖅᑎᑦᑎᔩ, ᑖᔅᓱᒪ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓᓄᑦ ᑕᑯᒋᐊᖅᓯᒪᔪᒥᒃ 

ᖃᐅᔨᓴᕈᓐᓇᕐᒪᖔᑦᑕ, 

ᐅᑎᕆᐊᕐᕕᒋᔭᕆᐊᖃᕐᓂᐊᖅᑕᕋ ᒪᓕᒐᓕᐅᖅᑎ 

ᐅᐱᓐᓇᕋᓂ ᑕᒪᔅᓱᒪ ᐃᓗᐊ ᐊᕐᕌᒍᒧᑦ 

ᐅᓂᒃᑳᓕᐊᕆᔭᐅᒐᔭᕐᒪᐅᒍᓗᐊᖅ 

ᐅᖅᓱᐊᓗᓕᕆᔨᒃᑯᑎᒍᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 
 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹᓂᒃ ᑭᖑᓪᓕᖅᐹᒥᓗ 

ᐊᐱᖅᑯᑎᖕᓄᑦ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᑦᑕᐅᖅ ᑭᐅᒐᕕᓐᖓ. ᐅᖃᖅᑎ, ᒥᓂᔅᑕ 

ᑕᐃᒪ ᖃᐅᔨᒪᒻᒪᑦ ᓴᓂᑭᓗᐊᑉ ᕼᐊᒪᓚᖓᑕ 

ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ 

ᐊᐅᓪᓛᖅᑕᐅᒋᐊᖃᕐᓂᖏᓐᓂᒃ ᓄᓇᓕᐅᑉ 

ᐅᖅᓱᐊᓗᖃᐅᑎᖏᑦ.  

 

ᒥᓂᔅᑕ ᐊᖏᕈᓐᓇᖅᑲ ᐱᓕᕆᕕᖓ ᕿᒥᕐᕈᓕᖅᑲᑦ 

ᐃᓱᒪᔅᓴᖅᓯᐅᕈᑎᖃᖅᓯᓐᓈᕈᓐᓇᓛᖅᑲ 

ᐅᖅᓱᐊᓗᖃᐅᑎᖏᑦ ᓈᒻᒪᒃᑲᓗᐊᕐᒪᖔᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᖅᓱᐊᓗᓕᕆᔨᒃᑯᑦ 

ᑕᑯᓐᓈᓲᖑᔪᑦ ᒫᓐᓇ ᐊᑐᖅᑕᐅᖃᑦᑕᖅᑐᓂᒃ 

ᐋᖅᑭᒃᑕᐅᓯᒪᔪᓂᒃ ᓄᓇᕘᒥ ᐊᒻᒪᓗ ᑭᓱᓂᒃ 

ᐱᒃᑲᓐᓂᕆᐊᖃᓛᕐᒪᖔᑦᑕ ᓯᕗᓂᑦᑎᓐᓂ. ᒫᓐᓇᓕ 

ᑕᐃᒪ ᓯᕗᓪᓕᐅᑎᓯᒪᔭᕗᑦ ᐊᑐᕈᒫᕐᓂᐊᖅᑐᓂᒃ 

ᑮᓇᐅᔭᓂᒃ, ᐊᕐᕕᐊᓄᑦ 

ᐅᖅᓱᐊᓗᖃᐅᑎᓕᐅᖅᑕᐅᒍᑎᔅᓴᖏᓐᓂᑦ 

ᓴᖅᑭᑦᑎᓂᐊᖅᑐᒍᑦ. ᐅᓇ ᐅᖃᐅᓯᐅᕋᑖᖅᑐᖅ 

ᐱᓕᕆᐊᖑᓪᓗᐊᒃᑲᓪᓚᖅᑳᕆᐊᖃᕋᔭᕐᖓᑦ. ᑖᓐᓇ 

ᐱᓕᕆᐊᕆᓕᕈᑦᑎᒍᑦ ᑕᐃᒃᑯᐊ ᐅᖃᐅᓯᕆᕋᑖᖅᑕᖏᑦ 

ᐃᓱᒪᒋᖃᓯᐅᑎᒐᓱᒍᓐᓇᓛᖅᑕᕗᑦ ᓴᓂᑭᓗᐊᕐᒥᐅᑦ, 

ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖏᑦ. 

ᐊᓯᖏᓐᓂᓗ ᓄᓇᓕᓐᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. 

ᑐᓄᓂᕐᒧᑦ ᒪᓕᒐᓕᐅᖅᑎ. ᒥᔅ ᓄᑕᕋᖅ. 

 

ᐊᐱᖅᑯᑦ 168 - 6(2): ᐃᓄᑐᖃᐃᑦ 

ᐃᒡᓗᖃᖅᑎᑕᐅᓂᖏᓐᓄᑦ 

ᐊᑲᐅᓐᖏᓕᐅᕈᑕᐅᔪᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᐱᖅᓱᕐᓂᐊᖅᑕᕋ ᐅᓪᓗᒥ ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ. 

 



ᐱᖓᑦᓯᖅ, ᐅᑐᐱᕆ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1085 

 

 

(ᑐᓵᔨᑎᒍᑦ) ᒥᓂᔅᑕ ᖃᐅᔨᒪᖕᒪᑦ ᓂᕈᐊᖅᑎᒋᓯᒪᔭᒪ 

ᐃᓚᖓᑦ ᐃᓐᓇᒻᒪᕆᒃ ᒦᑲ ᐊᑕᒍᑦᑕᒃ 

ᒥᑦᑎᒪᑕᓕᖕᒥᐅᑕᖅ, ᐅᖃᕆᐊᖅᑐᖅᓯᒪᕋᑖᓚᐅᕐᖓᑦ 

ᑲᓇᑕᐅᑉ ᑲᑎᒪᕐᔪᐊᕐᕕᖓᑕ ᑲᑎᒪᔨᕋᓛᖏᓐᓄᑦ 

ᓄᓇᖃᖅᑳᖅᑐᓕᕆᓂᕐᒧᑦ ᐅᑭᐅᖅᑕᖅᑐᓕᕆᓂᕐᒧᓪᓗ. 

 

ᒪᓕᒐᓕᐅᕐᕕᐅᑉ ᐊᒡᓚᒡᕕᖓ ᐱᑎᓚᐅᖅᑕᕋ 

ᐊᔾᔨᖏᓐᓂᒃ ᐅᖃᐅᓯᐅᓚᐅᖅᑐᒥᒃ ᑕᓚᕖᓴᒃᑯᑦ 

ᓈᓚᓐᓂᖅᑕᖃᖅᑎᓪᓗᒍ.  

 

ᐃᓐᓇᑐᖃᖅ ᒦᑲ ᐊᑕᒍᑦᑕᐅᑉ ᐅᖃᐅᓯᖏᑦ 

ᐃᒡᓗᒃᓴᓂᒃ 

ᐃᓕᐅᖅᑲᐃᕕᐅᒋᐊᖃᓕᓪᓚᕆᓐᓂᕋᖅᑐᓂᐅᒃ 

ᒥᑦᑎᒪᑕᓕᒃ ᐊᒻᒪᑦᑕᐅᖅ 

ᐱᒡᒐᓇᖅᑐᖅᓯᐅᕈᑎᒋᖃᑦᑕᖅᑕᖏᑦ ᓇᒻᒥᓂᖅ 

ᐊᖏᕐᕋᖃᖅᑐᓂ ᐃᒻᒥᓂᑎᑐᑦ ᐅᖃᐅᓯᖃᓚᐅᕐᖓᑦ. 

 

ᐅᖃᖅᑎ, ᖁᔭᒋᕙᕋ ᑖᓐᓇ 

ᓂᕈᐊᖅᑕᐅᕕᓐᓂᖔᖅᑐᖅ ᐱᒐᓱᐊᖅᓯᒪᒻᒪᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᕿᒥᕐᕈᒍᓐᓇᖅᓯᒪᒻᒪᖔᑦ ᓂᕈᐊᖅᑎᒋᓯᒪᔭᒪ 

ᐅᖃᐅᓯᒥᓂᖏᓐᓂᒃ ᑲᓇᑕᐅᑉ ᑲᑎᒪᕐᔪᐊᕐᕕᖓᓄᑦ?  

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᐄ, ᐅᖃᓕᒫᖅᓯᒪᔭᒃᑲ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. 

ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᒐᕙᒪᒃᑯᑦ ᓴᖅᑭᖅᓯᕋᑖᓚᐅᕐᒥᒻᒪᑕ 

ᓄᑖᖁᑎᖓᓂᒃ ᐃᓪᓗᓕᕆᓂᕐᒧᑦ 

ᑐᑭᒧᐊᒍᑎᔅᓴᐅᓂᐊᖅᑐᒥᒃ ᐊᒻᒪᑦᑕᐅᖅ 

ᓇᓗᖏᑦᑎᐊᖅᑐᖓ ᒪᓕᒐᓕᐅᖅᑎᐅᖃᑎᒃᑲᓗ 

ᐊᐱᖅᑯᑎᔅᓴᖃᒃᑲᓐᓂᕐᓂᐊᕋᑦᑕ ᑖᔅᓱᒪ 

ᑐᑭᒧᐊᒍᑎᔅᓴᐅᑉ ᒥᔅᓵᓄᑦ ᐱᓇᓱᐊᕈᓯᕐᓂ 

ᐊᒡᒋᖅᑐᓂᒃ. 

 

ᒥᓂᔅᑕ ᓇᓗᓇᐃᖅᓯᒃᑲᓐᓂᕈᓐᓇᖅᑳ ᖃᓄᖅ ᑖᓐᓇ 

ᓄᑖᖅ ᑐᑭᒧᐊᒍᑎᔅᓴᖅ ᑲᒪᔾᔪᑕᐅᒍᓐᓇᕐᓂᐊᕐᒪᖔᑦ 

ᐃᓪᓗᑖᕆᐊᖃᕐᓂᖏᓐᓂᒃ 

ᐃᓐᓇᑐᖃᐃᑦ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᐃᓪᓗᓕᕆᓂᕐᒧᑦ 

ᑐᑭᒧᐊᒍᑎᔅᓴᖅ ᑕᑯᓐᓈᖅᑐᒋᓂᓛᒃ 

ᐃᓪᓗᓕᐊᕆᒋᐊᓕᐊᓗᑉᐳᑦ ᐊᒥᓲᓂᐊᓗᖏᑦ 

ᑕᑯᓐᓈᖅᑐᒋᑦ 

ᐱᔭᕆᐊᕈᓐᓃᕐᓂᖅᓴᐅᑎᑦᑎᓚᕆᓛᖅᑐᖅ 

ᐃᓐᓇᑐᖃᖁᑎᑦᑎᓐᓄᑦ. ᐊᒻᒪᑦᑕᐅᖅ ᖄᖓᒍᒃᑲᓐᓂᖅ  

 

ᐅᖅᑲᖅᑎ, ᐱᓕᒻᒪᒃᓴᐃᒃᑲᓐᓂᕈᒪᓂᐊᖅᑐᒍᑦ 

ᐃᓪᓗᓕᐅᖅᑕᐅᓕᖅᑲᑕ ᑕᐃᒃᑯᐊ 

ᐃᓪᓗᓕᐊᖑᔭᕆᐊᓖᑦ ᐃᓪᓗᓕᐅᖅᑐᖃᓕᖅᑲᑦ. 

ᑕᐃᒪᓕ ᐃᓕᓯᒪᔪᖃᕋᔭᓕᖅᑐᖅ 

ᐊᓂᒍᖅᓯᒪᓕᖅᑎᓪᓗᒋᑦ ᓄᑭᓪᓚᐅᓯᕆᔨᓂᑦ, 

ᓱᓪᓗᓕᕆᔨᓂᒃ, ᐅᖅᑰᓴᐅᑎᓕᕆᔨᓂᒃ ᒪᑯᓂᖓ 

ᑭᓱᑐᐃᓐᓇᕐᓂᒃ ᓴᓇᔨᕈᓘᔭᕐᓂᒃ. 

ᓄᓇᓕᓐᓃᒃᑲᔭᖅᑐᐃᑦ ᒥᑦᑎᒪᑕᓕᒻᒥ, ᐊᓯᖏᓐᓂᓗ 

ᑕᐃᒪᐃᑦᑐᓂᒃ ᓴᓇᔨᓄᑦ 

ᓴᓇᒋᐊᖅᑕᐅᔭᖅᑐᖃᑦᑕᕐᓗᑎᓪᓗ 

ᐱᔪᓐᓇᖅᓯᓛᓕᖅᑐᐃᑦ ᓇᒻᒥᓂᕐᓗ ᐊᖏᕐᕋᓖᑦ. 

 

ᖄᖓᒍᒃᑲᓐᓂᕐᓗ ᐃᓪᓗᓕᕆᔨᕐᔪᐊᒃᑯᑦᑕᐅᖅ ᒫᓐᓇ 

ᐅᖃᖅᑎᓪᓗᖓ, ᓴᓇᕙᓪᓕᐊᔪᒍᑦ 

ᑲᒪᔾᔪᑎᐅᒍᓐᓇᓂᐊᖅᑐᒥᒃ ᓄᓇᓕᓐᓂᑦ 

ᓴᓇᔨᖃᓗᐊᖏᑦᑐᓂᒃ ᐃᓐᓇᒻᒪᕆᖁᑎᖃᖅᑲᑕ 

ᓇᒻᒥᓂᖅ ᐊᖏᕐᕋᖁᑎᓕᓐᓂᒃ ᐅᕝᕙᓘᓐᓃᑦ 

ᑭᒃᑯᑐᐃᓐᓇᕐᓂᒃ ᐊᖏᕐᕋᖁᑎᓕᑦᑕᖃᖅᑲᑦ 

ᐅᖅᑰᓴᐅᑎᓕᕆᔨᓂᒃ ᓄᑭᓪᓚᐅᓯᓕᕆᔨᓂᓪᓗ 

ᓴᓇᔨᓂᒃ ᐊᑐᐃᓐᓇᖃᖏᑉᐸᑕ ᐊᕐᕌᒍᑕᒫᕐᓗ 



ᐱᖓᑦᓯᖅ, ᐅᑐᐱᕆ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1086 

 

 

ᐊᐅᓚᑦᑎᐊᕋᓗᐊᕐᒪᖔᑕ ᐃᓪᓗᖏᑦᑕ ᐃᓗᐊ 

ᖃᐅᔨᓴᖅᑕᐅᒋᐊᖃᓲᖑᒻᒪᑕ 

ᓴᓇᒋᐊᖅᑕᐅᒋᐊᖃᖏᒃᑲᓗᐊᕐᒪᖔᑕ. ᖃᐅᔨᓴᖅᑐᒍᑦ 

ᑳᓐᑐᕌᒃᓂᒃ ᐱᓇᓱᐊᒐᒃᓴᓂᒃ 

ᓴᖅᑭᑦᑎᔪᓐᓇᖏᒃᑲᓗᐊᕐᒪᖔᑦᑕ ᓄᓇᓕᓐᓄᑦ 

ᐳᓚᕋᖃᑦᑕᕋᔭᖅᑐᓂᒃ ᐃᓐᓇᑐᖃᕐᓂᒃ ᐅᕝᕙᓘᓐᓃᑦ 

ᓇᒻᒥᓂᖅ ᐊᖏᕐᕋᖃᖅᑎᓂᒃ 

ᐃᑲᔪᕆᐊᖃᑦᑕᕋᔭᖅᑐᓂᒃ ᓴᓇᔪᖅᑐᕐᓗᑎᒃ 

ᓱᕋᓚᐅᖏᓐᓂᖏᓐᓂᒃ. ᐃᓐᓇᑐᖃᕐᓄᑦ 

ᑐᕌᖓᒐᔭᖅᑐᖅ ᐊᒻᒪᓗ ᑭᒃᑯᑐᐃᓐᓇᕐᓄᑦ 

ᐊᑐᐃᓐᓇᖃᖅᐸᖏᑦᑐᓄᑦ ᓴᓇᔨᓪᓚᕆᐅᔪᓂᒃ 

ᓄᓇᓕᓐᓂ, ᐊᓯᖏᓐᓂᒃ ᐱᑕᖃᕋᓗᐊᖅᑎᓪᓗᒋᑦ 

ᓄᓇᓕᓐᓂ.  

 

ᑕᕝᕙ ᑖᓐᓇ ᐃᓚᒋᔭᐅᕗᖅ ᖃᐅᔨᓴᖅᑕᑎᓐᓄᑦ 

ᐃᑲᔫᑎᒋᒐᓱᑦᑐᑎᒍᑦ ᐃᓐᓇᑐᖃᕐᓂᒃ ᓇᒻᒥᓂᖅ 

ᐱᓯᒪᑦᑎᒍᓐᓇᓂᐊᕐᖓᑕ ᓇᒻᒥᓂᖅ ᐊᖏᕐᕋᖃᕈᑎᒃ 

ᑭᒃᑯᑐᐃᓐᓇᐃᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪᓗ ᑭᖑᓪᓕᖅᐹᖅ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᐃᓚᖓᑦ ᑕᕝᕙ 

ᐃᓱᒫᓗᓇᖅᑐᖅ ᐃᓐᓇᑐᖃᖅ ᐊᑕᒍᑦᑕᐅᑉ 

ᐅᖃᐅᓯᕆᓚᐅᖅᑕᖓ ᒐᕙᒪᑐᖃᒃᑯᓐᓂ 

ᑲᑎᒪᕐᔪᐊᕐᕕᖕᒥ ᓂᓪᓕᐊᑎᓪᓗᒍ, 

ᐱᔭᕆᐊᑐᔪᖅᓯᐅᐸᒻᒪᒡᒎᖅ ᐊᖏᕐᕋᖃᖅᑎᐅᓪᓗᓂ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓇᒻᒥᓂᖅ ᐊᖏᕐᕋᒥ 

ᓴᓇᒋᐊᖅᓯᒍᑎᔅᓴᐅᔪᓂᒃ ᐃᓐᓇᒻᒪᕆᓐᓄᑦ 

ᑐᕌᖓᔪᓂᒃ. ᑖᒃᑯᐊ ᐸᐃᑉᐹᒥᒃ ᐅᖃᓕᒫᖅᑐᒋᑦ 

ᑕᑯᒥᓇᖅᑐᐊᓘᒐᓗᐊᑦ ᑭᓯᐊᓂ ᐃᓐᓇᑐᖃᖁᑎᒃᑲ 

ᓂᕈᐊᖅᑕᐅᕕᒋᓯᒪᔭᓐᓂᒃ ᐊᐳᖅᑕᕈᑎᐊᓗᓐᓂᒃ 

ᑕᑯᑐᐃᓐᓇᖃᑦᑕᖅᑐᑦ 

ᑐᔅᓯᕋᐅᑎᓕᐅᕋᓱᓕᕋᐃᒐᓗᐊᕋᐃᒐᒥᒃ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᑎᑎᕋᕐᕕᒋᖃᑦᑕᖅᓯᒪᒐᒃᑯ 

ᐊᑕᐅᓯᐊᕐᓇᒍ ᑕᖅᑭᓂᒃ ᐊᓂᒍᕋᑖᖅᑐᓂᒃ 

ᑎᑎᕋᕈᑎᓪᓗᒋᑦ ᓂᕈᐊᖅᑕᐅᕕᒋᓯᒪᔭᓐᓂᖔᖅᑐᑦ. 

ᐊᒻᒪ ᑕᐃᒫᒃ ᑭᐅᔭᐅᔪᒪᓛᕋᓗᐊᖅᑐᖓ 

ᓯᕗᓂᕆᓛᖅᑕᑦᑎᓐᓂᒃ ᒥᓂᔅᑕᒧᑦ. 

ᓯᕗᓂᑐᖃᑦᑎᓐᓂᐅᓗᐊᖏᑦᑐᖅ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖃ ᖃᓄᖅ ᐊᓯᔾᔩᒋᐊᔅᓴᖅ 

ᐃᓱᒪᔅᓴᖅᓯᐅᕈᑎᖃᕐᒪᖔᑕ ᐃᓪᓗᓕᕆᔨᕐᔪᐊᒃᑯᑦ 

ᓇᒻᒥᓂᖅ ᐊᖏᕐᕋᖃᕐᓂᕐᒧᑦ ᐱᓕᕆᔾᔪᑏᑦ 

ᐊᑐᐃᓐᓇᕈᑦᑎᐊᕐᓂᖅᓴᐅᓗᑎᒃ ᐃᓐᓇᑐᖃᕐᓄᑦ 

ᐊᓯᖏᓐᓄᓪᓗ ᓄᓇᖃᖅᑐᓄᑦ 

ᓄᓇᓕᕋᓛᖑᓂᖅᓴᐅᔪᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᕿᒥᕐᕈᐊᖅᑐᒍᑦ ᐊᔾᔨᒌᖏᑦᑐᓂᒃ 

ᐊᖏᕐᕋᖃᖅᑎᑦᑎᓂᕐᒧᑦ ᐱᓕᕆᔾᔪᑎᒋᕙᑦᑕᑎᓐᓂᒃ 

ᐃᓚᖏᑦ ᑕᐃᒃᑯᐊ ᐊᑕᐅᓯᕐᒧᑦ ᐃᓪᓗᑖᕋᓱᐊᖅᑐᓄᑦ 

ᑲᑎᑎᕐᓗᑎᒍᑦ ᐃᓱᒪᒋᒋᐊᖅᓯᒪᒐᑦᑎᒍᑦ ᑕᕝᕙ 

ᐃᓱᒫᓗᓇᕐᒥᒻᒪᑦ ᒥᑦᑎᒪᑕᓕᒻᒥ 

ᐊᑕᐅᓯᐊᖏᒻᒪᕆᑦᑐᑎᒃ ᐃᑲᔫᓯᐊᖃᑦᑕᖅᓯᒪᒻᒪᑕ 

ᒥᑦᑎᒪᑕᓕᒻᒥᐅᑕᐃᑦ.  

 

ᑎᑎᖅᑲᕐᓗ ᑕᐃᓐᓇ ᐅᖃᐅᓯᕋ, ᑐᑭᓯᓯᒪᔭᒃᑯᓪᓕ 

ᖃᐅᔨᒪᔭᒃᑯᓪᓕ ᑕᓪᓕᒪᑦ ᐊᔾᔨᒌᖏᑦᑐᑦ ᑮᓇᐅᔭᓂᒃ 

ᑐᔅᓯᕋᕐᕕᒃᓴᐅᖕᒪᑕ. ᓴᖅᑭᖅᓯᒃᑲᓐᓂᕈᒪᕙᒃᑲᓗᐊᖅᑐᒍᑦ 

ᑭᓯᐊᓂ ᖃᐅᔨᓴᕋᓱᐃᓐᓇᐸᒻᒥᔪᒍᑦ ᖃᓄᖅ 

ᐱᔭᕆᐊᑭᓪᓕᑎᕈᓐᓇᕐᒪᖔᑦᑎᒍᑦ 

ᐃᑲᔫᑎᒋᖃᑦᑕᖅᑕᕗᑦ ᐃᓐᓇᑐᖃᖁᑎᑦᑎᓐᓄᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 169 - 6(2): ᖃᓄᐃᓕᖓᓂᖓ 

ᐅᖅᓱᐊᓗᖃᐅᑎᖃᕐᕕᒃ ᐊᕐᕕᐊᓂ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ ᐊᐱᖅᓱᕈᒪᔭᕋ ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᑦᓯᑎᒃᑯᑦ ᒥᓂᔅᑕᖓᑦ, ᐊᕐᕕᐊᑦ 

ᐅᖃᐅᓯᕆᖅᑲᐅᔭᖓᓄᑦ. ᐊᕐᕕᐊᑦ 



ᐱᖓᑦᓯᖅ, ᐅᑐᐱᕆ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1087 

 

 

ᐃᓚᒋᔭᐅᒻᒪᑦ ᐊᒃᑐᖅᑕᐅᓯᒪᔪᑦ ᐅᒥᐊᕐᔪᐊᒃᑯᑦ 

ᑎᑭᑕᐅᑦᑎᐊᖏᑦᑐᓄᑦ.  

 

ᐅᐱᕐᖔᖅ ᑕᐃᒪ ᐊᕐᕕᐊᑦ ᐅᖅᓱᐊᓗᒻᒥᒃ 

ᓄᖑᕈᑎᕙᓪᓕᐊᓕᓚᐅᖅᓯᒻᒪᒪᑕ 400,000−ᓂᒃ 

ᖃᓪᓗᑎᓂᒃ ᑎᑭᑎᑦᑎᒍᓐᓇᖅᑕᓚᐅᖅᓯᒪᒻᒪᑕ 

ᖁᔭᓕᓚᐅᖅᓯᒪᔭᒃᑲ. 

 

ᐊᒻᒪ ᓄᑖᒥᒃ ᑕᐃᒪ ᐅᖅᓱᐊᓗᖃᐅᑎᑖᕐᓂᐊᓕᕐᒥᒐᑦᑕ 

ᐊᕐᕕᐊᕐᒥ ᒥᓂᔅᑕ ᓇᓗᓇᐃᖅᓯᖁᔭᕋᓗᐊᕋ ᖃᖓ 

ᑳᓐᑐᕌᒃ ᐱᒐᓱᐊᒐᔅᓴᖅ ᓴᖅᑭᖅᑕᐅᓛᕐᒪᖔᑦ 

ᑖᔅᓱᒧᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐅᖃᖅᑎ, ᐊᕐᕕᐊᕐᒥᐅᑦ 

ᐅᖅᓱᐊᓗᖃᕐᕕᖃᕐᕕᖓ ᐱᓕᕆᐊᖑᓂᖓ, 

ᐅᖅᓱᐊᓗᖃᐅᑎᖃᕐᕕᖏᑕ 

ᐅᖃᐅᓯᕆᒃᑲᓐᓂᕐᓂᐊᖅᑕᕗᑦ ᑲᑎᒪᑐᐃᓐᓇᓂᕐᒥ 

ᑲᑎᒪᓕᕈᑦᑕ. ᑲᔪᓯᑎᒐᓱᑦᑕᕗᑦ ᓱᓕ ᑕᐃᒫᒃ 

ᐸᕐᓇᑕᐅᓯᒪᒻᒪᑦ. ᐱᔭᕇᖅᑕᐅᕕᔅᓴᖓ 2026-2027 

ᐊᕐᕌᒍᖓᓂᐅᒐᔭᖅᑐᖅ. ᐊᕐᕌᒎᓐᓄᒃ ᒪᕐᕉᓐᓄᑦ 

ᐅᖓᕙᒋᐊᖅᑕᐅᓯᒪᔪᖅ ᐃᓂᔅᓴᖃᑦᑎᐊᔪᓐᖏᒻᒪᑦ 

ᓄᓇᖓ. ᑕᒪᒃᑯᐊ ᐃᓗᓕᖏᑦ 

ᓇᓗᓇᐃᖅᑐᖅᓯᒪᔭᕋᓗᐊᒃᑲ ᒪᓕᒐᓕᐅᖅᑎᓄᑦ 

ᑭᓯᐊᓂᓕ ᑲᔪᓯᑎᒐᓱᑦᑕᕗᑦ ᑖᓐᓇ ᐊᕐᕕᐊᕐᒥ 

ᐅᖅᓱᐊᓗᖃᐅᑎᓕᐊᕐᓂᐅᓂᐊᖅᑐᖅ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᒥᓂᔅᑕᑦᑕᐅᖅ ᖁᔭᓐᓇᒦᒃ ᑭᐅᒻᒫᖓ. 

ᖃᐅᔨᒪᒻᒥᒐᒪ ᑖᓐᓇ ᑭᖑᕙᒋᐊᖅᑕᐅᔪᒻᒪᑦ ᑭᓯᐊᓂ 

ᑮᓇᐅᔭᖏᑦ ᐊᖏᖅᑕᐅᔪᒻᒪᑕ ᑲᔪᓯᖁᔭᐅᓪᓗᓂ. 

ᓂᕆᐅᑉᐳᖓᓕ ᑲᔪᓯᓂᐊᖅᑐᒋᓪᓗᒍ. 

ᑮᓇᐅᔭᒃᑲᓂᓐᓂᒡᒎᖅ ᐱᒃᑲᓐᓂᕆᐊᖃᓛᖅᐸᓪᓚᐃᒻᒪᑕ 

ᑎᑎᖅᑲᐅᓯᐊᖅᓯᒪᒐᓗᐊᖅᑐᒍᑦ 

ᐱᔭᕇᕈᑎᔅᓴᖏᓐᓂᒃ ᑭᓯᐊᓂᓕ ᑕᐃᒃᑯᐊ 

ᑐᔅᓯᕌᖑᒋᓐᖓᓚᐅᖅᓯᒪᔪᑦ ᐊᖏᖅᑕᐅᔪᒻᒪᑕ 

ᐊᒻᒪᑦᑕᐅᖅ ᒥᓂᔅᑕᐅᑉ ᐊᐅᓚᒍᓐᓇᓐᖏᑕᖓᓄᑦ 

ᑭᖑᕙᕆᐊᖅᑕᐅᓯᒪᒻᒪᑦ ᑕᒪᓐᓇ. ᐅᕙᖓᓕ 

ᑐᑭᓯᓯᒪᔭᖓᒍᑦ ᓄᓇᒥᒃ ᓂᕈᐊᖅᓯᒪᓕᖅᑐᐃᑦ, 

ᑲᔪᓯᒋᐊᕈᓐᓇᖅᓯᔫᔮᓕᖅᑐᑎᓪᓗ ᑳᓐᑐᕌᒃᒥᒃ 

ᐱᒐᓱᐊᖅᑕᐅᒍᓐᓇᖅᓯᑎᑦᑎᓗᑎᒃ ᓴᓇᒐᔭᖅᑐᓄᑦ.  

 

ᑖᓐᓇ ᓴᓂᕐᕙᕐᒪᓪᓕ, ᐅᖃᐅᓯᔅᓴᒪᑦᑕᐅᖅ 

ᐃᓚᒋᖅᑲᐅᒻᒪᒍ. ᐅᖃᖅᑎ, 2022ᒥ ᐅᒥᐊᕐᔪᐊᒃᑯᑦ 

ᐸᔪᑲᖅᑕᖅᑕᐅᓂᕗᑦ ᐱᔭᕇᖅᐸᓪᓕᐊᓕᕐᒥᒻᒪᑕ. ᖃᖓ 

ᑕᐃᒪ, ᖃᖓ ᒪᓕᒐᓕᐅᕐᕕᒃ ᓂᕆᐅᒍᓐᓇᖅᑲ 

ᐅᖅᓱᐊᓗᐃᑦ ᒑᓰᓪᓗ ᐊᑭᖏᑦ 

ᖁᕝᕙᕆᐊᕐᓂᐊᕐᒪᖔᑕ ᓱᕐᕋᔮᓐᖏᒻᒪᖔᑕ 

ᑲᑕᑉᐸᓕᐊᓂᐊᕐᒪᖔᑦ, ᖃᓄᑐᐃᓐᓇᖅ 

ᓇᓕᐊᓐᓄᑐᐃᓐᓇᖅ ᓇᓗᓇᐃᖅᓯᕕᐅᓛᖅᑭᑕ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᑦᑯᓐᓄᑦ, ᒥᓂᔅᑕᖓ, ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᖁᔭᓕᔭᕋ ᑕᐃᒫᒃ 

ᐊᐱᕆᒻᒪᑦ. ᖃᐅᔨᒪᒐᒪ ᓄᓇᕗᒻᒥᐅᑕᐃᑦᑕᐅᖅ 

ᓂᕆᐅᒋᔭᖃᕐᒥᒻᒪᑕ ᐅᖅᓱᐊᓗᐃᑦ 

ᐊᑭᑦᑐᐸᓪᓕᐊᓂᐊᖅᑐᒋᔭᐅᓪᓗᑎᒃ. ᐅᖃᖅᑎ, 

ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᓐᖔᖅᑐᓂᒃ 

ᓇᓖᕌᕋᔅᓴᓂᒃ ᓄᕙᒻᐸᐅᑎᓪᓗᒍ ᓴᖅᑭᖅᓯᓛᖅᑐᒍᑦ. 

ᑭᖑᓂᑦᑎᐊᖓᒍᑦ ᑕᐃᒪ ᑭᒃᑯᓕᒫᑦ 

ᑐᓴᖅᑎᑕᐅᒐᔭᖅᑐᔅᓴᐅᕗᑦ. ᓄᕙᒻᐸᒥ ᓂᕈᐅᓛᖅᑯᓯ 

ᖃᓄᑎᒋ ᐊᒻᒪ ᖃᖓ ᐊᑭᑦᑐᕆᐊᓛᕐᒪᖔᑦ 

ᐅᖅᓱᐊᓗᐃᑦ ᒑᓯᓗ ᐊᑭᖏᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᑕᐃᒃᑯᐊ ᐅᑎᖅᑕᕋᐅᔭᖅᑐᑦ ᑮᓇᐅᔭᑦ 

ᐅᖅᓱᐊᓗᓕᕆᔨᒃᑯᑦ ᐊᑐᖅᐸᑦᑕᖏᑦ 

ᐅᖅᓱᐊᓗᑦᑖᕈᑎᒋᕙᑦᑕᖏᑦ ᓄᓇᕗᒻᒥᐅᓕᒫᕌᓗᓐᓄᑦ 

ᖃᐅᔨᒪᒐᑦᑕ ᐃᓱᓕᑦᑕᕐᕕᖃᖅᑎᑕᐅᒻᒪᑕ 

ᐊᒻᒪᓗᑦᑕᐅᖅ ᐅᖅᓱᐊᓘᑉ ᐊᑭᖏᑦ ᑕᕝᕙᓂ 

ᐊᕐᕌᒍᑦᑎᓐᓂ ᐊᑭᑐᓂᖅᓴᒻᒪᕆᐊᓘᒻᒪᑕ. ᑖᓐᓇ 



ᐱᖓᑦᓯᖅ, ᐅᑐᐱᕆ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1088 

 

 

ᐃᓱᐊ ᐊᐳᖅᑕᕈᑎᒋᔭᐅᕙ ᐅᕝᕙᓘᓐᓃᑦ ᓈᒻᒪᓂᐊᖅᑲ 

ᐅᖅᓱᐊᓗᑦᑖᖑᔭᕆᐊᓕᓕᒫᕌᓗᓐᓄᑦ 2023-2024ᒧᑦ 

ᓈᒻᒪᓂᐊᖅᑐᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᖓ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᕙᖓᓕ ᖃᐅᔨᒪᔭᖓᒍᑦ 

ᓈᒻᒪᓂᐊᖅᑐᒋᔭᒃᑲ ᑮᓇᐅᔭᑦ ᑖᒃᑯᐊ 

ᐅᑎᖅᑕᕋᐅᔭᖃᑦᑕᓲᑦ ᐅᖅᓱᐊᓗᑦᑖᕈᑎᒥᓂᒃ 

ᐊᒻᒪᑦᑕᐅᖅ ᐊᑭᑦᑐᑲᓪᓚᔾᔭᐃᒃᑯᑎᖏᑦᑕᐅᖅ 

ᐊᑕᒻᒥᒻᒪᑕ. ᐅᓪᓗᒥᒧᑦᑕᐅᖅ ᖃᐅᔨᒪᔭᒃᑯᓪᓕ 

ᓈᒻᒪᓐᓂᐊᖅᑐᑦ ᑮᓇᐅᔭᑦ. ᐊᓯᔾᔨᑲᓪᓚᓂᖅᑲᑦ 

ᖃᐅᔨᒃᑲᕋᔭᕐᒥᒐᔅᓯ ᒪᓕᒐᓕᐅᖅᑎᐅᖃᑎᒃᑲ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖅᑯᕐᒥᐅᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 170 - 6(2): ᖃᐅᔨᓴᖅᑕᐅᓂᖓ 

ᐃᓅᒍᓐᓃᖅᑐᖃᓚᐅᖅᑎᓪᓗᒍ ᓄᓇᖅᑲᑎᒥᓂᒃ 

(ᕿᓕᖅᑎ) 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᑐᕌᖅᑎᒍᒪᔭᕋ 

ᐊᐱᖅᑯᑎᒋᔪᒪᓪᓗᒍ ᑖᔅᓱᒧᖓ ᒥᓂᔅᑕᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

 

ᐅᖃᖅᑎ, ᑕᐃᒪ ᑕᖅᑭᕆᓚᐅᖅᑕᑦᑎᓐᓂ 

ᓄᓇᓕᑦᑎᓐᓂ ᖃᐅᔨᒪᔪᐃᓐᓇᐅᓕᖅᑐᒍᑦ, ᐃᓛᒃ 

ᑐᓴᐅᒪᔭᐃᓐᓇᐅᓯᒪᔪᖅ ᐱᕙᓪᓕᐊᔪᒃᑯᑦ 

ᑕᐅᓪᓚᕆᖃᑦᑕᖅᐸᓚᐅᕐᒪᑦ ᐃᓐᓇᕆᔭᕗᑦ 

ᓄᓇᓕᑦᑎᓐᓂ ᒫᑯᓯ ᐊᐅᓪᓚᕿᐊᖅ, ᐃᓐᓇᓪᓚᕆᒃ, 

ᐊᖏᔪᖅᑎᖅᐹᖑᖃᑕᐅᓕᖅᑐᖅ 

ᐃᓅᒍᓐᓃᕐᓂᕆᓚᐅᖅᑕᖓᓂᒃ. 

 

ᓂᓪᓕᕈᑎᖃᕈᒪᔪᖓ ᓇᖏᖅᓯᔾᔪᑎᖃᖅᑐᖓ 

ᑖᔅᓱᒥᖓ ᐃᓅᔪᓐᓃᓕᐊᕆᓚᐅᖅᑕᑦᑎᓐᓂᒃ 

ᖁᕕᐊᓐᖏᒍᑎᖃᓪᓚᕆᓯᒪᓚᐅᕋᑦᑕ ᒫᓐᓇᒧᑦ ᓱᓕ 

ᒪᒥᐊᒍᑎᖃᖅᓯᒪᓪᓚᕆᑦᑐᒍ, 

ᒪᒥᐊᓇᓪᓚᕆᖃᑦᑕᖅᑐᐃᑦ ᑖᔅᓱᒪ ᐃᓐᓇᕆᔭᑦᑕ 

ᕿᒪᓚᐅᖅᑕᖏᑦ 

ᑕᐃᓐᓇ ᐃᓅᒍᓐᓃᓚᐅᕐᒪᑦ ᖃᖓᑕᓪᓗᓂ ᐃᓐᓇᖅᐳᑦ.  

 

ᐃᑲᔪᖅᑎᒋᓪᓚᕆᓚᐅᖅᑕᕋ. ᐃᓚᒋᓐᖏᑕᕋᓗᐊᕋ, 

ᑕᐃᑲᓂ ᕿᒪᑦᑕᑎᓐᓂ ᐅᖄᓚᐅᑎᒃᑯᑦ 

ᖁᕝᕙᖅᓴᐃᔨᓪᓚᕆᒋᓪᓗᒍ 

ᑲᔪᖏᖅᓴᐃᔨᒋᓪᓚᕆᓚᐅᖅᑕᕋ ᑕᐃᓐᓇ. 

ᑕᐃᒪᐃᓕᐅᖃᑦᑕᓚᐅᖅᑐᖅ ᓄᓇᓕᑦᑎᓐᓂ, 

ᐅᕙᓐᓂᑑᓐᖏᑦᑐᖅ ᓇᓗᓇᓐᖏᑦᑐᖅ. 

 

ᑕᐃᒪᓕ ᑕᐃᑲᓂ ᐃᒪᓐᓇᐃᓕᖓᓚᐅᕐᒪᑦ 

ᐋᓐᓂᐊᕕᓕᐊᖅᓯᒪᓗᓂ ᑐᐊᕕᕐᓇᖅᑐᒃᑯᑦ ᑕᒪᐅᖓ 

ᑲᖏᖅᑐᒑᐳᒃᑰᖅᑐᓂ, ᑲᖏᖅᑐᒑᐱᒻᒥ 

ᐃᑲᔪᖅᑕᐅᓇᓱᑦᑐᓂ ᑭᓯᐊᓂ ᑲᔪᓯᑎᑕᐅᓚᐅᕐᒪᑦ 

ᓄᓇᑦᑎᓐᓄᑦ. ᐃᒻᒪᖄ ᓯᕿᓐᖑᔭᖅ 5-10 

ᒥᓂᑦᓗᑭᐊᖅ ᑎᑭᓐᓂᐊᓕᖅᑎᓪᓗᒋᑦ 

ᐊᓂᕐᓂᖏᖅᑐᖅ ᖃᖓᑕᓲᒥ. ᑕᐃᓐᓇᑯᓗᒃ. ᐃᓚᖏᑦ 

ᖃᖓᑕᓲᒃᑯᕕᒻᒦᑦᑐᐃᑦ. ᑕᐃᒪᓐᓇᐅᓚᐅᕐᒪᑦ ᑕᐃᑲᓂ 

ᓯᑉᑕᒻᐸ 29ᖑᑎᓪᓗᒍ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐱᑦ, ᐃᕝᕕᑦ 

ᐱᓕᕆᕕᒋᔭᖓᒍᑦ ᑕᒪᓐᓇ ᖃᐅᔨᓴᕐᓂᐅᔪᖅ 

ᐃᓅᒍᓐᓃᖅᑐᖃᓚᐅᖅᑎᓪᓗᒍ ᖃᓄᐃᓕᖓᓯᒪᒻᒪᖔᑦ.  

ᒥᓂᔅᑕ, ᓇᓗᓇᐃᖅᓯᔪᓐᓇᖅᑭᑦ ᖃᓄᐃᓕᖓᓕᖅᑲ 

ᐅᓪᓗᒥᐅᓕᖅᑐᖅ ᑕᒪᓐᓇ ᐃᓕᖅᑯᓯᐅᓚᐅᖅᑐᖅ 

ᖃᓄᐃᓕᖓᓕᕐᒪᖔᑦ ᖃᐅᔨᓴᖅᑕᐅᓂᕆᔭᖓ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐄ, 

ᑕᕝᕗᖓ ᐊᐱᖅᑯᑕᐅᔪᒧᑦ ᓯᕗᓪᓕᖅᐹᒥᒃ 

ᑭᐅᒋᐊᓚᐅᖅᑳᖅᑎᓐᓇᖓ ᕿᑭᖅᑕᕐᔪᐊᕐᒥ 

ᐃᒃᐱᒋᖃᑎᒋᔭᒃᑲ ᐃᓚᒋᔭᓗᒃᑖᖏᑦ ᑕᐃᓐᓇ 

ᐃᓅᔪᓐᓃᓚᐅᖅᑑᑉ ᐃᓚᓗᒃᑖᖏᑦ.  

 

ᑕᒪᓐᓇ ᐊᖏᔫᖕᒪᑦ ᐃᓛᒃ ᐅᖃᖅᑎᑦᓯᔨ ᐊᒻᒪ 

ᖃᐅᔨᓴᕐᓂᕆᔭᕗᑦ 

ᒫᓐᓇ ᓱᓕ ᐊᐅᓪᓛᕐᒪᑦ, ᐱᐊᓂᒃᓯᒪᓐᖏᒻᒪᑦ ᓱᓕ 

ᐊᒻᒪ ᒪᓕᒐᓕᐅᖅᑎᒧᑦ ᑐᑭᓯᓇᑦᓯᐊᖅᑐᒥᒃ ᑭᐅᒍᐊᒧᑦ 

ᑭᒡᓕᖃᖅᑎᑕᐅᓯᒪᓐᓂᕐᒪᑦ ᐅᖃᐅᓯᐅᔫᓪᓗᐊᖅᑐᓂᒃ 

ᐊᒻᒪᓗ ᑲᓐᖑᓇᖅᑐᓂᒃ ᑕᒪᓐᓇ ᑭᒡᓕᒋᔭᐅᔪᖅ 

ᒪᓕᑦᓯᐊᕈᐊᖅᖢᒍ ᐱᒐᒪ ᒫᓐᓇ. 

 

(ᑐᓵᔨᑎᒍᑦ) ᑕᐃᓐᓇ ᑎᒍᓂᐊᖅᐸᕋ ᐊᐱᖅᑯᑦ 

ᑭᐅᔪᒪᓪᓗᒍ, ᑭᐅᔾᔪᑎᒃᓴᖓ ᐃᓗᐃᑦᑑᓗᒍ 

ᐊᔪᓐᖏᓕᑐᐊᕈᑦᑕ. (ᑐᓵᔨᒃᑰᖏᑦᑐᖅ) ᒪ’ᓇ 

ᐅᖃᖅᑎᑦᓯᔨ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑎᒍᔭᐅᖕᒪᑦ 

ᑭᐅᓛᖅᖢᓂ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ−ᑕᓯᓗᒃ. ᒥᔅᑕ ᕼᐃᒃᔅ. 

 

ᐊᐱᖅᑯᑦ 171 - 6(2): ᑮᓇᐅᔭᑎᒍᑦ ᐃᑲᔫᑎ 

ᓄᓇᕗᑦ ᐃᓕᓐᓂᐊᖅᑎᖏᓐᓄᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑲᐅᒐᒪ ᐅᐊᑦᓯᐊᖅ ᒪᓕᒐᓕᐅᖅᑏᑦ 

ᐅᖃᓪᓚᖕᓂᖃᖅᑎᓪᓗᒋᑦ.  

 

ᐊᕐᕌᒍᐃᑦ ᐅᓂᒃᑐᐃᑦ ᐃᓕᑕᕆᔭᕗᑦ ᑖᒃᑯᐊ 

ᐃᓕᓐᓂᐊᕆᐊᖃᑦᑕᖅᑐᐃᑦ ᑮᓇᐅᔭᐃᑦ 

ᐃᑲᔫᓯᐊᖏᓐᓄᑦ ᑕᒡᕙᓂ ᐅᖃᐅᓯᐅᖃᑦᑕᕐᒪᑦ 

ᑲᑎᒪᕕᐅᑉ ᐃᓗᐊᓂ. ᒥᓂᔅᑕ ᐅᖃᖃᑦᑕᖅᓯᒪᖕᒪᑦ 

ᐊᐱᖅᓱᖅᑕᐅᑎᓪᓗᒍ ᑭᖑᕙᖅᓯᒪᔪᐃᑦ 

ᐊᒥᒐᕐᓂᖓᓄᑦ. 

 

ᓯᕗᓪᓕᖅ ᐊᐱᑯᑎᒐ ᑖᒃᓱᒧᖓ ᖃᑉᓯᑦ ᑐᒃᓯᕋᖅᑐᐃᑦ 

ᐊᒻᒪ ᐃᑲᔫᓯᐊᑦ ᐃᒡᓗᓄᑦ ᖃᑉᓯᓂᒃ ᐆᒃᑐᕋᖅᐸᑦ ᐊᒻᒪ 

ᖃᑉᓯᑦ ᐊᖏᖅᑕᐅᕙᑦ ᐅᑭᐊᒃᓵᖅ 

ᐃᓕᓐᓂᐊᕐᓂᐊᖅᑎᓪᓗᒋᑦ? 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒃ ᐃᓕᓐᓂᐊᖅᑏᑦ ᑮᓇᐅᔭᑎᒍᑦ 

ᐃᑲᔫᓯᐊᖏᓐᓂᒃ ᐊᐱᕆᖕᒪᑦ. ᕿᒥᕐᕈᓪᓚᕆᒃᑕᕗᑦ 

ᑮᓇᐅᔭᐃᑦ ᐃᑲᔫᓯᐊᑦ ᑖᒃᑯᐊ 642 ᐃᓄᐃᑦ 

ᓄᓇᕗᒻᒥ ᐆᒃᑐᕋᓚᐅᖅᑐᑦ ᑮᓇᐅᔭᓂᒃ ᐊᒻᒪ 

ᐅᓂᒃᑳᖓ ᐃᓕᓐᓂᐊᖅᑐᐃᑦ ᐅᑕᖅᑭᔪᐃᑦ ᑖᒃᑯᐊ 

ᑕᑕᑎᕆᐊᓖᑦ ᐊᔾᔨᒌᓐᖏᑦᑐᐃᑦ ᐅᒡᕙᓘᓐᓃᑦ 

ᐊᒥᒐᖅᑐᐃᑦ ᐊᒻᒪ ᓄᓇᕗᒻᒥ ᐃᓅᓐᖏᑦᑐᐃᑦ 

ᑲᑎᓪᓗᒋᑦ 111 ᐃᓕᓐᓂᐊᖅᑐᐃᑦ 

ᑐᒃᓯᕋᖃᑕᐅᓯᒪᔪᐃᑦ ᐃᑲᔫᓯᐊᕈᑎᒃᓴᓂᒃ. ᑖᒃᑯᐊ 

ᐅᑭᐊᒃᓵᖅ ᑖᒃᑯᐊᓕ ᖃᑉᓰᑦ ᐱᓐᖏᒻᒪᖔᑕ 

ᑎᑎᕋᖅᓯᒪᔪᒥᒃ ᓈᓴᐅᑏᑦ ᐱᔪᓐᓇᖅᑕᕗᑦ, 

ᑲᑎᒪᔨᓄᐊᕈᓐᓇᖅᑕᕗᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑏᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᓐᓇ 

ᓂᕆᐅᒋᓂᐊᖅᐸᕋ.  

 

ᑕᐃᒃᑯᐊ ᑐᒃᓯᕋᖅᑐᐃᑦ ᐃᓕᓐᓂᐊᖅᑐᐃᑦ 

ᑭᐅᔭᐅᖃᑦᑕᓐᖏᒻᒪᑕᒎᖅ ᒐᕙᒪᒃᑯᓐᓂᑦ 

ᐆᒃᑐᕋᕌᖓᒥᒃ ᐱᓇᓱᐊᕈᓰᑦ ᐱᖓᓱᑦ 

ᓯᑕᒪᓐᖑᖅᖢᑎᒡᓘᓐᓃᑦ ᑭᐅᔭᓐᖏᑦᑐᐃᓪᓘᓐᓃᑦ. 

ᐊᐱᖅᑯᑎᒐᓕ ᖃᓄᖅ ᐃᖅᑲᓇᐃᔭᖅᑏᑦ FANSᒃᑯᑦ 

ᐃᖅᑲᓇᐃᔭᖅᑎᖏᑦ ᖃᓄᐃᓕᖓᕙᑦ ᑲᒪᖃᑦᑕᖅᑐᐃᑦ 

ᑖᒃᑯᓂᖓ ᐃᑲᔫᒥᐊᖑᖕᒥᔪᖅ ᐃᒡᓗᒃᓴᒥᖕᓄᑦ ᖃᑉᓯᑦ 

ᐃᖅᑲᓇᐃᔭᖅᑏᑦ ᐊᐅᔭᒃᑯᑦ ᓴᓇᕙᑦ?  

 

ᑖᒃᑯᐊ ᒫᓐᓇᓵᖅ ᓴᖅᑭᓚᐅᖅᑎᓪᓗᒋᑦ 

ᐃᓕᓐᓂᐊᖅᑐᐃᑦ ᖁᑦᓯᖕᓂᖅᓴᒧᑦ ᖃᐅᔨᒪᔪᐃᑦ 

ᐊᑐᖃᑦᑕᕐᒪᑕ ᑮᓇᐅᔭᐃᑦ ᑐᒃᓯᕋᐅᑎᖏᓐᓂᒡᓗ ᐊᒻᒪ 

ᐊᐳᖅᑕᕈᑎᖏᓐᓂᒃ ᖃᓄᖅ ᐃᖅᑲᓇᐃᔭᖅᑎᖃᖅᐸ 

ᐊᒻᒪ ᖃᓄᖅ ᐊᐅᔭᖅ ᐃᖅᑲᓇᐃᔭᖅᑎᑦᓯᓚᐅᖅᐱᓯ? 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒃ ᐊᐱᖅᑯᑎᖃᕐᒪᑦ. 

ᐊᑕᐅᓯᑐᐊᖑᓐᖏᑦᑐᖅ ᐊᐱᖅᑯᑦ ᑕᐃᑲᓃᒻᒪᑦ.  

 

ᐊᐅᔭᖅ ᐱᖓᓱᐃᑦ ᐃᖅᑲᓇᐃᔭᖅᑏᑦ ᓯᕗᓂᐊᓂ 

ᑐᒃᓯᕋᐅᑎᓂᒃ ᑲᒪᒋᔭᖃᖅᑐᐃᑦ. ᒪᕐᕉᒃ ᐊᐅᔭᒃᑯᑦ 

ᐃᓕᓐᓂᐊᖅᑏᑦ ᐊᒻᒪ ᓯᑕᒪᐃᑦ 

ᐃᖅᑲᓇᐃᔭᓚᐅᑲᒃᖢᑎᒃ FANS ᑎᑎᕋᕐᕕᐊᓂ.  

 

ᒫᓐᓇᒧᑦ ᐱᒋᐊᕐᕕᐊ ᐊᒃᑑᐸᒥ ᑖᒃᑯᐊ ᑕᒪᕐᒥᒃ 

ᑕᑕᑎᕆᐊᓖᑦ ᐱᓯᒪᓕᖅᑕᕗᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ 

ᐃᓚᓕᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑖᒃᑯᐊ ᐅᑕᖅᑭᔪᑦ ᑮᓇᐅᔭᓂᒃ 

ᑖᒃᑯᐊ ᐃᓚᖏᑦ ᐃᑲᔪᕈᓐᓇᖃᑦᑕᕐᒪᑕ 

ᐊᑐᖅᑐᐊᖅᑎᑦᓯᓪᓗᑎᒃ. ᑖᒃᑯᓄᖓ ᐃᓕᓐᓂᐊᖅᑐᓄᑦ 

ᑕᒪᓐᓇ ᐃᑲᔪᖅᑕᐅᓐᖏᑦᓯᐊᕐᒪᑕ ᒐᕙᒪᒃᑯᓐᓂ.  

 

ᑖᒃᑯᐊ ᐃᓕᓐᓂᐊᕆᐊᖅᑐᐃᑦ ᐅᖓᓯᒃᑐᒧᐊᕌᖓᑕ 

ᐃᑲᔫᓯᐊᕆᐊᖃᖅᑐᐃᑦ ᓈᒻᒪᑦᑐᓂᒃ 

ᐊᐳᖅᑕᕈᑎᖃᕐᒪᑕ ᐃᓐᓇᐃᓪᓘᓐᓃᑦ ᑮᓇᐅᔭᖅ 

ᐊᐅᓪᓛᕐᓂᕐᒧᑦ ᐃᑲᔫᓯᐊᖑᔪᐃᓪᓗ.  

 

ᒥᓂᔅᑕ ᐅᖃᕐᒪᑦ ᐱᖓᓱᑦ ᐃᖅᑲᓇᐃᔭᖅᑏᑦ 

ᑲᒪᒋᔭᖃᖅᑐᐃᑦ ᐊᒻᒪ 4 

ᐃᖅᑲᓇᐃᔭᖅᑎᑕᐅᑲᐃᓐᓇᖅᑐᑦ ᐊᒻᒪ ᒪᕐᕉᒃ 

ᐊᐅᔭᒃᑯᑦ ᐃᖅᑲᓇᐃᔭᖅᑐᐃᑦ. ᑖᓐᓇ ᒥᓂᔅᑕ ᐅᖃᖅᐸ 

3 ᐃᖅᑲᓇᐃᔭᖅᑐᐃᑦ ᐅᕝᕙᓘᓐᓃᑦ ᐱᖓᓱᐃᑦ 

ᐃᓪᓗᐃᑦᑐᐃᑦ ᐃᖅᑲᓇᐃᔭᖅᑎᐅᕙᑦ ᑕᕝᕙᓐᖓᑦ 

ᑖᒃᑯᐊ ᑕᐅᑐᒃᖢᒋᑦ ᑮᓇᐅᔭᖏᑦ 750 ᐅᖓᑖᓂ 

ᐆᑦᑐᕋᕐᒪᑕ 3 ᐅᕝᕙᓘᓐᓃᑦ 7−ᖑᖅᑰᔨᓇᔭᕋᓗᐊᕐᒪᑦ 

ᑲᒪᒋᔭᖃᖅᑐᐃᑦ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᖁᔭᓐᓇᒦᒃ ᐊᐱᕆᒻᒪᑦ. ᑖᓐᓇ ᕿᒥᕐᕈᒐᑦᑎᒍ 

ᑮᓇᐅᔭᑦ ᐃᑲᔫᓯᐊᖑᕙᑦᑐᐃᑦ ᑖᒃᑯᐊ 

ᐃᑲᔪᕋᓱᓪᓚᕆᑦᑕᕗᑦ ᐃᓕᓐᓂᐊᖅᑐᐃᑦ ᑖᓐᓇ 

ᐱᓕᕆᐊᕆᔭᕗᑦ ᑲᔪᓯᕙᓪᓕᐊᔪᖅ ᐱᒻᒪᕆᐅᑎᒃᖢᑎᒍ 

ᐃᓱᒫᓘᑎᒋᔭᐅᖃᑦᑕᖅᑐᐃᑦ ᑐᓵᔭᕗᑦ ᑕᒪᒃᑯᐊ 

ᑕᐃᒪᓐᓇ ᐱᓯᒪᔪᐃᑦ ᐃᑲᔪᕈᒪᔪᐃᑦ ᐃᓕᓐᓂᐊᖅᑐᑦ 

ᐱᐅᓛᖑᔪᒥᑦ.  

 

ᐃᖅᑲᓇᐃᔭᖅᑎᖃᖅᑐᒍᑦ ᐊᕐᕕᐊᓂ ᐊᑯᓂ ᑕᐃᑲᓂ 

ᐃᖅᑲᓇᐃᔭᖅᑐᐃᑦ 

ᖁᔭᓐᓇᒦᒃ. ᐊᒻᒪ ᒫᓐᓇ ᐱᖓᓱᐃᑦ ᓯᕗᓂᐊᓂ 

ᑐᒃᓯᕋᐅᑎᓂᒃ ᑲᒪᒋᔭᖃᖅᑐᐃᑦ ᐊᒻᒪᓗ ᓯᑕᒪᐃᑦ 

ᐃᖅᑲᓇᐃᔭᖅᑐᐃᑦ ᑖᒃᑯᐊ 

ᐃᖅᑲᓇᐃᔭᖅᑎᑕᐅᑲᐃᓐᓇᕐᒥᔪᐃᑦ ᐊᒻᒪ ᒪᕐᕉᒃ 

ᐊᐅᔭᒃᑯᑦ ᐃᖅᑲᓇᐃᔭᖅᑎᑕᐅᔪᑦ ᐃᓕᓐᓂᐊᖅᑐᐃᑦ. 

ᑖᒃᑯᐊ ᑲᒪᔪᐃᑦ ᓯᕗᓂᐊᓂᓗ ᑕᑕᑎᕆᓂᕐᒥᑦ 

ᑲᒪᒋᔭᖃᖅᑐᐃᑦ ᑎᑎᕋᕐᕕᐊᓂ Fans. ᖁᐊᓇ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ−ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 172 - 6(2): ᐋᓐᓂᐊᕕᓕᐊᖅᑐᓄᑦ 

ᐃᓚᐅᑎᑦᑎᔩᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ 

ᐃᖃᓗᒻᒥᐅᑦ ᐅᓐᓄᓴᒃᑯᑦ ᐊᒻᒪ ᑕᒪᑉᓯ. ᑖᒃᑯᐊ 

ᐱᔨᑦᓯᕋᖅᑎᕗᑦ ᒐᕙᒪᒃᑯᓐᓄᑦ ᐊᔅᓱᕈᖅᑕᐅᔪᐃᑦ.  

 

ᐅᖃᖅᑏ, ᑖᒃᑯᐊ ᐊᓐᓄᕌᑎᑦ ᐱᐅᔪᐃᑦ. . . 

 

>>ᐸᑦᑕᑐᖅᑐᑦ 

 

. . . ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᖓᓐᓄᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒫᓐᓇᓵᖅ ᑐᒃᓯᕋᕐᒪᑕ 

ᑖᒃᑯᐊ ᐋᓐᓂᐊᕐᕕᓕᐊᖃᑦᑕᖅᑐᐃᑦ 

ᑲᒪᒋᔭᐅᓂᖏᓐᓂᒃ-ᐋᓐᓂᐊᕕᓕᐊᖅᓯᒪᔪᓄᑦ 

ᐃᓚᐅᑎᑦᑎᔩᑦ. ᑖᒃᑯᐊ ᐅᓂᒃᑳᕐᕕᐅᓯᒪᓐᖏᒻᒪᑕ 

ᖃᓄᐃᓘᓪᓚᑦᑖᕐᓂᐊᕐᒪᖔᑦᑕ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑐᕌᒐᒋᔮ ᐊᒻᒪᓗ 

ᐱᔾᔪᑎᒋᔮ ᑖᓐᓇ ᐋᓐᓂᐊᕕᓕᐅᖅᓯᒪᔪᓄᑦ 

ᐃᓚᐅᑎᑦᑎᔨ? ᐊᒻᒪ ᑖᒃᑯᐊ ᐊᓯᖏᓪᓗ 

ᐱᐅᓯᕚᓪᓕᕐᓂᕐᒥᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᔨᑦᓯᕋᕐᓂᐅᔪᑦ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔨ, 

ᒪᑦᓈᖅᐸᕋ ᒪᓕᒐᓕᐅᖅᑎ ᐊᐱᖅᑯᕐᒪᑦ. 

ᑐᑭᓯᐅᒪᑦᓯᐊᕐᓂᕈᒪ ᐃᓛᒃ ᑭᐅᓂᓗᓐᓂᐊᖅᐸᕋ.  

 

ᑖᒃᑯᐊ ᑲᑎᒪᔨᕋᓛᖑᖅᑎᑕᐅᓯᒪᔪᑦ ᕼᐅᕐᓗ 

ᐅᖃᐅᔾᔨᔨᑎᑐᑦ ᐱᓕᕆᓂᖃᕐᓂᐊᕐᒪᑕ ᖃᓪᓗᓈᑎᑐᑦ 

advisory, ᖃᓄᖅ ᐱᓕᕆᓂᕆᔭᐅᔪᑦ ᑕᑉᐱᑲᓂ 

ᐊᓐᓂᐊᕐᕕᐊᓗᒻᒥ ᖃᓄᖅ 

ᐋᖅᑭᑲᓐᓂᖅᑑᓗᐊᕐᒪᖔᑉᑎᒎ ᖃᓄᖅ ᑐᓐᖓᓇᖅᑐᒥᒃ 

ᐱᓕᕆᕝᕕᖃᖅᑑᓗᐊᕐᒪᖔᑦᑕ 

ᐊᑐᐃᓇᕈᐃᑲᓐᓂᓘᑦᑐᐊᒻᒪᖔᑦᑕ ᓇᐅᒃᑯᑦ.  

 

ᐅᑯᐊᓕ ᑐᑭᕼᐃᒪᑦᓯᐊᕐᓂᕈᒪ ᐅᑯᐊᓕ ᓇᔭᓐᖑᐃᑦ 

ᐃᖢᐊᖅᕼᐊᐃᔩᑦ ᐱᓕᕆᓂᕆᔭᖏᓐᓂᒃ 

ᑕᒻᒪᖅᕼᐃᒪᔪᖅᕼᐅᓚᓐᖏᒻᒪᑕ ᑕᒪᓐᓇ ᐊᕼᐃᐊᒍᑦ 

ᐱᓕᕆᐊᖑᐊᓂᕐᒪᑦ ᑭᕼᐃᐊᓂ ᐅᖃᐅᔾᔨᔨᑎᑐᑦ 

ᐱᓕᕆᓂᖃᕐᓂᐊᖅᑐᑦ (ᑐᓵᔨᑎᒍᑦ) 

ᐅᖃᐅᔾᔪᐃᔨᐅᓂᑦ. (ᑐᓵᔨᒃᑰᖏᑦᑐᖅ) 

ᑐᑭᕼᐃᓇᕐᓂᕈᒪ. ᒪ’ᓇ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᕐᒥᒃ 

ᐃᓚᓕᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᑭᐅᔾᔪᑎᒋᔭᕐᓄᑦ. ᒪᓕᒐᓕᐅᖅᑏᑦ ᑭᒡᒐᖅᑐᐃᔨᐅᒐᒪ 

ᑖᒃᑯᐊ ᐅᖃᐅᓯᕗᑦ ᑐᓴᖅᑕᐅᖕᒪᑦ ᐃᓅᓪᓗᑕ 

ᐱᒻᒪᕆᐅᖕᒪᑦ ᓯᕗᓪᓕᐅᖃᑕᐅᑎᑕᐅᓗᓂ ᐊᑐᐊᒐᐃᑦ 

ᑲᒪᒋᔭᐅᔪᐃᑦ ᐃᓄᐃᑦ ᐱᔾᔪᑎᒋᓪᓗᒋᑦ. 

ᐱᓕᕆᐊᒃᓴᖃᕐᓗᐊᕐᒪᑦ ᓄᓇᕗᑦ ᑕᐅᑐᒃᖢᒍ. ᑖᒃᑯᐊ 

ᐋᓐᓂᐊᖃᕐᓇᓂᖏᑦᑐᓕᕆᓂᕐᒧᑦ 

ᐊᓐᖑᑎᔭᕆᐊᖃᕐᓂᕆᔭᕗᑦ.  

 

ᒥᓂᔅᑕ ᓇᓗᓇᐃᓯᓇᔭᖅᐸ ᐃᓄᐃᑦ 

ᑭᒡᒐᖅᑐᖅᑕᐅᑦᓯᐊᕐᓂᖏᓐᓂᒃ ᑖᒃᑯᐊ ᑲᑎᒪᔨᕋᓛᑦ 

ᑖᒃᑯᐊᓗ ᐊᑭᓕᖅᑕᐅᑦᓯᐊᕐᓂᐊᕐᒪᖔᑕ 

ᐃᓚᐅᓂᖏᓐᓄᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩᑦ. 

ᑕᒻᓇ ᐊᐱᖅᑯᑎᒋᔭᖓᑦ ᑐᑭᕼᐃᓐᓇᑦᓯᐊᖅᑐᖅ. 

ᐃᓄᖕᓂᒃ ᑲᑎᒪᔨᑖᕈᐊᖅᑐᒍᑦ ᑐᓐᖓᕼᐅᒃᑎᑦᑎᔪᒍᑦ 

ᐅᒃᑯᐃᖔᔪᒍᑦ ᐃᓄᖕᓂᒃ ᑲᑎᒪᔨᓐᖑᕈᐊᖅᕼᐅᓂᒃ.  

 

ᑭᓯᐊᓂ ᑐᑭᓯᐅᒪᑦᓯᐊᕐᓂᕈᒪ ᑕᒪᒃᑯᐊ ᑲᑎᒪᔨᐊᓛᑦ 

ᐅᕝᕙᓘᓐᓃᑦ ᑲᑎᒪᔨᐅᓃᑦ. ᐃᓛᓐᓂᒃᑯᑦ 

ᐊᔪᕐᓇᖅᑕᕼᐅᕐᒪᑕ ᐊᒥᕼᐆᓐᖏᓗᐊᖅᑐᓂᒃ 

ᐱᔪᒥᕼᐅᖅᑕᖅᑐᖃᕐᒪᑦ ᐊᔾᔨᒌᓐᖏᑦᑐᓂᒃ 

ᑲᑎᒪᔨᐊᓛᑕᖃᕐᒪᑦ ᒐᕙᒪᐅᑉ ᐃᓗᐊᓂ. 

ᐅᒃᑯᓐᖔᖅᑎᑦᓯᒐᓗᐊᕋᖓᑉᑕ ᐃᓛᓐᓂᒃᑯᑦ 

ᐊᒥᕼᐆᓐᖏᓗᐊᖅᑕᕐᒪᑕ.  

 

ᑭᓯᐊᓂ ᐊᐱᖅᑯᑎᒋᔮᑕ ᐱᖃᑖᓅᕐᓗᖓ 

ᑮᓇᐅᔭᓕᐅᓚᑎᑦᑕᓐᖏᖂᖅᑐᑦ ᐃᓛᒃ, 

ᑮᓇᐅᔭᓕᐅᖅᑎᑕᓐᖏᑦᑐᑦ ᑕᒪᓐᓇ ᖃᑉᓗᓈᑎᑐᑦ 

volunteer−ᑎᑐᑦ ᐱᓕᕆᓂᖃᕈᒫᕐᒪᑕ ᑕᒪᒃᑯᐊ 

ᑲᑎᒪᔨᐊᓛᑦ. ᐊᒥᕼᐅᑦ ᐃᓕᖅᑯᕼᐃᖃᕐᒪᑕ ᑭᓯᐊᓂ 

ᑮᓇᐅᔭᓕᐅᕆᐊᖃᖅᑎᑕᐅᕼᐅᐊᕐᓂᖅᐸᑕ 

ᑕᒃᕼᐃᕋᔭᕐᓂᖅᐸᑕᒡᓗ ᐅᕙᑦᑎᓐᓄᑦ ᑕᒪᓐᓇ 

ᖃᓄᖅᑑᕈᑎᒋᐊᑦᑑᓗᐊᖅᕼᐊᒃᑲᕗᑦ 

ᑮᓇᐅᔭᓕᐅᖅᑕᐅᓐᖏᓐᓂᖅ 

ᑐᓗᑦᑕᕈᑕᐅᒋᐊᕋᔭᕐᓂᖅᐸᑦ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖅ, ᒥᔅ ᐴᕈᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, 

ᖁᔭᓐᓇᒦᖅᖢᒋᑦ ᑖᒃᑯᐊ 

ᖃᐅᔨᒪᔨᑕᕆᔭᐅᑐᐃᓐᓇᕐᓂᐊᕐᒪᑕ 

ᐃᓄᖕᓄᑐᐃᓐᓇᕐᓗ ᑐᕌᖓᒡᔮᖏᖦᖢᓂ. 

ᑕᐃᒪᐃᒃᑲᓗᐊᖅᑎᓪᓗᒍ ᐱᕐᔪᐊᖑᓱᒋᔭᕋᓕ 

ᓇᓗᓇᐃᖅᓯᔭᕆᐊᖃᖅᑰᔨᒐᑦᑕ ᑕᐃᒪᐃᑦᑐᓂᒃ 

ᐱᓕᕆᐊᖃᕐᓂᐊᖅᑐᑦ ᑕᐃᒃᑯᐊ ᐃᑲᔪᕆᐊᖅᑐᖅᖢᑎᒃ 

ᐃᑲᕐᕋᒐᓴᖕᓂᒃ ᑕᐃᑲᓂ ᐃᒃᓯᕚᖃᑕᐅᓲᖑᖕᒪᑕ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᐱᓗᐊᕐᓗᒍ ᐊᒻᒪᓗ 

ᐊᕐᕌᒍᒐᓴᖕᓄᑦ ᖃᐅᔨᒪᖕᒥᔪᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᑕᒪᓐᓇ 

ᐊᑲᐅᓐᖏᓕᐅᕈᑕᐅᖃᑦᑕᖅᓯᒪᖕᒪᑦ 

ᑐᓴᐃᓐᓇᐅᔭᖅᖢᑎᒃᑯᓪᓗ. ᑕᐃᒪ ᑕᒪᒃᑯᐊ ᐊᑐᐊᒐᑦ 

ᒪᓕᒐᓪᓗ, ᐊᒻᒪᓗ ᐃᖅᑲᓇᐃᔭᕐᕖᑦ ᐃᓗᐊᓂ ᐃᓄᐃᑦ 

ᐃᖅᑲᓇᐃᔭᕐᕕᒋᔭᖏᓐᓂ ᐃᑲᔫᓯᐊᕆᐊᖃᖅᑑᒐᓗᐊᑦ 

ᐃᑲᔪᕆᐊᕐᒪᑕ ᒪᑯᓂᖓ ᑲᒪᒋᔭᐅᔭᕆᐊᓕᖕᓂᒃ 

ᐃᓅᓕᓴᐃᓂᐅᑉ ᐃᓗᐊᓂ.  

 

ᐄ, ᐊᐱᖅᑯᑎ. ᐄ. ᑕᒪᓐᓇ 

ᐃᓱᒪᒃᓴᖅᓯᐅᕈᑎᒋᔭᐅᒃᑲᓐᓂᕈᓐᓇᕐᓂᐊᖅᐹ? ᑖᒃᑯᐊ 

ᐱᕐᔪᐊᕌᓘᖕᒪᑕ ᐱᓕᕆᐊᕆᓂᐊᖅᑕᖏᑦ 

ᐊᑭᓕᖅᓱᖅᑕᐅᒃᐸᑕᓘᓐᓃᑦ ᐃᑲᕐᕋᒐᓴᖕᓄᑦ ᐃᒻᒥᓄᑦ 

ᑐᓐᓂᖅᑯᑎᖃᖃᑦᑕᕐᒪᑕ. ᐃᑲᔪᕋᓱᖕᒪᑕ ᐱᐅᓂᖅᓴᒥᒃ 

ᐊᑦᑕᕐᓇᔾᔭᐃᖅᓯᒪᓂᖅᓴᐅᔪᒥᒡᓗ 

ᐊᕙᓗᒥᐅᑕᖃᕈᒪᓪᓗᑎᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓈᖅᐸᒐᓪᓗ 

ᒪᓕᒐᓕᐅᖅᑎ ᐊᐱᖅᕼᐅᕐᒪᑦ. ᐊᖏᖃᑎᒋᓪᓚᕆᒃᐸᕋ 

ᑕᒪᒃᑯᐊ ᖃᓄᖅ ᐅᒃᑯᐃᓐᖔᕆᐊᖃᕋᑉᑕ 

ᒐᕙᒪᐅᑉᓗᑕᐃᓛᒃ ᐊᕕᒃᑐᖅᕼᐃᒪᔫᓪᓗᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᐅᑉᓗᑕ 

ᑐᕼᐊᖅᑎᑕᐅᔭᕌᖓᑉᑕ ᐋᖅᑭᒋᐊᕈᑕᐅᓇᔭᖅᑐᓂᒃ 

ᕼᐃᐅᑎᕗᑦ ᐊᑐᕆᐊᖃᕋᑉᑎᒍ. ᑕᒡᕙ 

ᑲᑎᒪᔨᐊᓛᖅᑎᒍᑦ ᑕᒪᓐᓇ ᑲᑎᒪᔨᕋᓛᓕᐅᕐᓂᑦᑎᒍᑦ 

ᕼᐊᖅᑭᑦᑎᓐᓂᓗᒃᑲᕗᑦ ᑕᒫᓂ ᐃᖃᓗᖕᓂ.  

 

ᐊᐱᖅᑯᑎᒋᔭᖓᓄᑦ, ᐄ, ᐊᖏᖅᐳᖓ, 

ᐊᖏᓐᖏᑦᑐᖓᐅᒐᓗᐊᖅ ᐄ, 

ᑮᓇᐅᔭᓕᐅᖅᑎᑕᐅᓂᐊᖅᑐᖅ ᑭᕼᐃᐊᓂ ᐊᖏᖅᑐᖓ 

ᑕᒪᓐᓇ ᖃᓄᖅᑑᕈᑎᒋᒋᐊᒃᑲᓐᓂᖅᑑᓪᓗᐊᕐᓂᐊᕋᒃᑯ 

ᐱᓕᕆᔨᕗᑦ ᐅᖃᖃᑎᒋᓗᒋᑉᓗ 

ᐋᖅᑭᑦᑎᔨᐅᓪᓗᐊᕐᒪᕐᖔᑕ 

ᑮᓇᐅᔭᓕᐅᖅᑎᑕᐅᓪᓗᐊᕋᔭᓐᖏᒻᒪᖔᑦᑕ. ᒪ’ᓇ 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ−ᒪᓂᕋᔭᐅᑉ ᒪᓕᒐᓕᐅᖅᑎᖓ, ᒥᔅᑕ 

ᓚᐃᑦᓯᑑᓐ. 

 

ᐊᐱᖅᑯᑦ 173 - 6(2): ᐃᑲᔪᖅᑐᖅᑕᐅᓂᖏᑦ 

ᑲᑎᓐᖓᔪᓂᒃ ᐃᒡᓗᖃᖅᑐᓄᑦ 

ᑎᒥᖁᑎᒋᔭᐅᔪᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᑯᐊ 

ᐊᐱᖅᑯᑎᒋᒃᑲᓐᓂᕈᒪᓂᐊᖅᑕᒃᑲ. ᓄᓇᕗᒻᒥ 

ᐃᒡᓗᓕᕆᔨᕐᔪᒃᑯᓐᓄᑦ ᐱᔾᔪᑎᓕᒃ ᑕᐃᒃᑯᐊ 

ᐃᒡᓗᕐᔪᐊᑦ ᓂᐅᕕᖅᑕᐅᖃᑦᑕᖅᑐᑦ ᖁᓕᕇᑦ ᑕᐃᒃᑯᐊ 

ᒥᒃᓵᓄᑦ ᐊᐱᖅᑯᑎᖃᕈᒪᔪᖓ.  

 

ᓄᓇᕗᑦ ᒐᕙᒪᒃᑯᓪᓗᐃᒃᑯᐊ ᑕᐃᒃᑯᓂᖓ 

ᖁᓕᕇᖕᓂᒃ ᑕᒫᓂ $450,000−ᒥ ᐱᒋᐊᖅᖢᒋᑦ 

ᐊᑭᖃᓲᖑᖕᒪᑕ. ᓂᐅᕕᖅᑕᐅᓐᓂᕈᑎᒃ ᐊᒻᒪᓗ 

ᓴᓂᕐᕙᐃᓯᒪᓪᓗᑎᒃ 700,000−ᓂᒃ 

ᐃᓚᒃᑲᓐᓂᓚᐅᖅᑐᑦ. ᑖᓐᓇ 

ᐊᑭᑦᑐᕆᐊᕈᑎᖃᖅᐳᖅ ᓇᓪᓕᐅᒃᑯᒫᑦ ᑕᐃᒃᑯᐊ 

ᐱᓪᓗᒋᑦ.  

 

ᐅᖃᖅᑎ, ᑎᑎᖅᑲᑎᒍᑦ ᑎᑎᕋᓚᐅᖅᓯᒪᒐᑦᑕ ᐊᒻᒪᓗ 

ᐅᓄᖅᑐᑲᓪᓚᖕᓂᒃ ᑕᐃᒪᑦᑐᓂᒃ ᐃᒡᓗᖃᖅᑐᓂ 

ᐃᒡᓗᖃᖅᑐᓂᒃ ᑎᑎᖅᑲᖅᑖᓚᐅᖅᓯᒪᒐᒪ ᑕᐃᒃᑯᐊ 

ᐃᒡᓗᓖᑦ ᐃᓱᒫᓘᑎᖃᐅᓪᓚᕆᒃᑐᑦ 

ᐊᖑᒻᒪᑎᔪᓐᓃᖅᐸᓪᓕᐊᖕᒪᑕᒎᖅ ᑕᒪᒃᑯᓄᖓ 

ᓇᓪᓕᐅᒃᑯᒫᓂᒃ ᐊᑭᓕᐅᑎᒋᖃᑦᑕᖅᑕᒥᓄᑦ.  

 

ᑕᒪᓐᓇ ᑭᖑᓪᓕᕐᒥᒃ ᐅᖃᐅᓯᕆᒐᒃᑯ ᑕᕝᕙᓂ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒪᑦᑎᐊᓚᐅᖅᑐᑦ 

ᐊᑭᑦᑐᖅᐸᓪᓕᐊᓂᖏᑦ ᑕᐃᒃᑯᐊ ᓇᓪᓕᐅᒃᑯᒫᑦ 

ᐊᒻᒪᓗ ᐃᓱᒪᒃᓴᖅᓯᐅᕈᑎᒋᔭᐅᖁᓪᓗᒍ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᓯᖏᓪᓗ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᐃᒡᓗᐃᑦ ᖁᓕᕇᑦ 

ᓂᐅᕕᖅᑕᐅᖃᑦᑕᖅᑐᑦ ᓇᓪᓕᐅᒃᑯᒫᖏᑦ 

ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑖᓐᓇᓗ ᒪᓕᒐᓕᐅᖅᑎᐅᖃᑎᒐ 

ᖃᐅᔨᒪᖕᒥᔪᖅ. ᐊᕐᕌᒍᓂᒃ ᐊᓂᒍᖅᓯᒪᔪᓂᒃ 

ᑭᓱᑐᐃᓐᓇᕐᓄᑦ ᐱᖁᑎᕐᔪᐊᓄᑦ ᓇᓪᓕᐅᒃᑯᒫᑦ 

10−ᒥᓕᐊᓐᑖᓚᖏᓐᓃᑦᑐᑦ ᐊᑭᑦᑐᖅᐹᓪᓕᖅᑐᓪᓚᕇᑦ 

ᐃᑯᐊᓪᓚᒃᑐᑦ ᑕᒪᒃᑯᐊ ᐅᓄᖅᓯᕙᓪᓕᐊᑐᐃᓐᓇᕐᒪᑕ 

ᓄᓇᕗᒻᒥ ᓇᓪᓕᐅᒃᑯᒫᓕᕆᔩᓕᐅᒃᑯᐊ 

ᖁᓅᒻᒥᖃᑦᑕᖅᖢᑎᒃ ᓇᓪᓕᐅᒃᑯᒫᓂᒃ 

ᓂᐅᕕᖅᑐᖃᕈᒪᒑᖓᑦ.  

 

ᑕᒪᑐᒪᓂᓗ ᑕᐃᒃᑯᐊ 

ᓂᐅᕕᖃᑦᑕᖅᐸᓪᓕᐊᓕᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᖁᓕᕇᖕᓂᒃ ᓇᖕᒥᓂᕐᖏᒃᑯᐊ 

ᓇᓪᓕᐅᒃᑯᒫᓂᒃ ᐊᑭᓕᑦᓱᐃᖃᑦᑕᕐᒪᑕ ᐊᑐᖅᖢᒋᑦ 

ᑕᐃᒃᑯᐊ ᑮᓇᐅᔭᖅᑐᕈᑏᑦ ᐊᑭᓕᖅᓱᖅᑕᐅᖃᑦᑕᖅᑐᑦ 

ᑕᐃᒃᑯᓄᖓ ᓇᒻᒥᓂᖃᖃᑕᐅᔪᓄᑦ. ᑕᐃᒃᑯᐊ ᐄ, 

ᑕᐃᒃᑯᐊ ᖁᓕᕇᖕᓂᒃ ᐃᒡᓗᕈᓯᕐᓂᒃ ᓂᐅᕕᓲᑦ 

ᑕᐃᒃᑯᓄᖓ ᐊᑭᓕᖅᓱᖅᑕᐅᕙᓪᓕᐊᓲᑦ. ᐊᑭᑐᔪᐊᓗᒃ 

ᐄ, ᓇᓪᓕᐅᒃᑯᒫᓕᖅᓯᓇᓱᒃᖢᓂ ᑕᒪᓐᓇ 

ᐃᖅᑲᓇᐃᔮᕇᓐᓇᕋᓱᒃᑕᕗᑦ 

ᖃᓄᖅᑑᕈᑎᒌᓐᓇᖅᖢᑎᒃᑯᓪᓗ ᓇᐅᒃᑯᓪᓗ 

ᐃᑲᔪᒃᑲᓐᓂᕈᓐᓇᕐᒪᖔᑦ ᑕᐃᒪᐃᑦᑐᓂᒃ ᐃᒡᓗᓕᖕᓂᒃ. 

ᖃᓄᖅᑑᕈᑎᒋᓗᑎᒃᑯᓪᓗ ᖃᓄᐃᓘᒃᑲᓐᓂᕐᕕᒃᓴᓂᒃ 

ᕿᓃᓐᓇᖅᑐᒍᑦ. ᑕᐃᒃᑯᐊ ᓇᖕᒥᓂᖃᖅᑐᑦ 

ᖁᓕᕇᖕᓂᒃ ᓂᐅᕕᖅᐸᒃᑐᑦ ᖃᓄᒃᑲᓐᓂᖅ 

ᐃᑲᔪᖅᑲᓐᓂᕈᒪᓪᓗᑎᒃᑯ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᖃᖅᑏ, ᒪᒥᐊᓇᖅ. ᐄ, ᖁᔭᓐᓇᒦᖅᖢᒍ ᑖᓐᓇ 

ᑭᐅᔭᖓ. ᑕᐃᒪᐃᒃᑲᓗᐊᖅᑎᓪᓗᒍ ᐊᕐᕌᒍᓂᒃ 

ᐊᓂᒍᖅᑐᓂᒃ. ᐊᑕᐅᓯᒎᖅ ᓇᖕᒥᓂᖃᖅᑐᖅ 

ᐃᖅᑲᐅᒪᒐᒪ ᐃᒃᑯᐊ ᓇᖕᒥᓂᖃᖅᑐᑦ  

ᓇᓪᓕᐅᒃᑯᒫᓂᒃ ᓂᐅᕕᓲᖑᖕᒪᑕ ᒪᑯᓄᖓ ᐃᒡᓘᑉ 

ᓯᓚᑖ ᓯᖁᑦᑎᕐᓂᖅᐸᓪᓘᓐᓃᑦ ᑕᒪᒃᑯᓂᖓ 

ᐊᑭᓕᖅᓱᓲᖑᖕᒪᑕ.  

 

ᐃᒡᓗᓕᕆᔨᕐᔪᐊᒃᑯᓐᓄᑦ ᓇᖕᒥᓂᖃᖅᑐᓄᑦ ᐃᒃᑯᐊ 

ᐃᑲᔪᖅᓲᑎᒃᓴᓂᒃ ᓴᖅᑭᑦᑎᖃᑦᑕᕐᒪᑕ 

ᓯᖁᒥᑦᑐᖃᑲᓪᓚᖕᓂᖅᐸᑦ ᐊᓯᖏᓪᓘᓐᓃᑦ 

ᐱᐅᔪᓐᓃᕐᓂᖅᐸᑦ, ᑕᐃᒃᑯᐊᑦᑕᐅᖅ ᖁᓕᕇᓂᒃ 

ᐃᒡᓗᕈᓯᕐᓂᒃ ᓂᐅᕕᖅᐸᒃᑐᑦ 

ᑕᐃᒪᐃᑦᑐᖃᖃᑦᑕᕆᐊᓖᑦ.  

 

ᑕᐃᒃᑯᐊ 3000 ᑕᑯᓪᓗᒋᑦ 

ᐃᑲᔪᖅᓱᕐᓂᐊᕐᓂᕋᓚᐅᖅᓯᒪᒐᑦᑕ ᑯᐊᐸᑎᑐᑦ ᓲᕐᓗ 

ᓇᖕᒥᓂᖅᑖᖅᐸᓪᓕᐊᓂᖅ ᐃᒡᓗᓕᖕᓂᒃ 

ᐊᑭᑐᓗᐊᓐᖏᓪᓗᒋᑦ. ᐊᐱᖅᑯᑎᒋᔪᒪᓪᓗᒎᓇ, 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᑕᐃᑦᑯᐊ 

ᖁᓕᕇᓂᒃ ᓇᖕᒥᓂᖃᖅᑐᑦ ᐃᒡᓗᕈᓯᕐᓂᒃ 

ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖃᖅᑐᓄᑦ ᐃᑲᔫᑎᒃᓴᓂᒃ 

ᐊᑐᐃᓐᓇᕈᖅᑕᐅᓯᒪᔪᓄᑦ ᐊᑐᖃᑕᐅᔪᓐᓇᕐᒪᖔᖏᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐅᖃᐅᑎᔪᒪᔭᕋ ᑕᐃᒪᓐᖓᓕᒫᖅ 

ᐱᔨᑦᑎᑦᑎᐊᒃᑲᓐᓂᕈᑎᒃᓴᓂᒃ ᕿᓃᓐᓇᕐᓂᐊᖅᑐᒍᑦ 

ᓇᖕᒥᓂᖃᖅᑐᓄᑦ ᑐᕌᖓᔪᓂᒃ. ᑕᐃᒃᑯᐊ ᖁᓕᕇᓂᒃ 

ᓇᖕᒥᓂᓖᑦ ᓇᖕᒥᓂᖃᖅᑐᓪᓗ ᑕᒪᒃᑯᐊ 

ᐱᕙᓪᓕᐊᑎᑕᐅᓂᖏᑦ ᑕᑯᕙᓪᓕᐊᔪᒪᔭᒃᑲ ᓇᐅᒃᑯᓪᓗ 

ᐃᒡᓗᓕᕆᔨᕐᔪᐊᒃᑯᑦ ᐃᑲᔪᒃᑲᓐᓂᕈᓐᓇᕐᒪᖔᑦ 

ᓲᕐᓗᖃᐃ ᓇᓪᓕᐅᒃᑯᒫᓂᒃ 

ᐊᑭᓕᖅᓱᐃᖃᑦᑕᕐᓂᖏᑦᑎᒍᑦ ᐊᓯᖏᑦᑎᒍᓪᓘᓐᓃᑦ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐊᐱᖅᑯᑎᒋᒃᑲᓐᓂᓛᖅᐸᕋ ᖃᖓᒃᑲᓐᓂᖅ.  

 

ᐃᒡᓗᓕᕆᔨᕐᔪᐊᒃᑯᑦ ᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 

ᑲᑐᔾᔨᖃᑎᒌᖕᓂᒃᑰᖃᑎᖃᖅᖢᑎᒃ ᓇᓪᓕᐅᒃᑯᒫᓂᒃ 

ᑲᖏᖅᖠᓂᕐᒥ ᐃᑲᔫᑎᒃᓴᓂᒃ ᓴᖅᑭᑦᑎᓚᐅᖅᓯᒪᖕᒪᑕ. 

 



ᐱᖓᑦᓯᖅ, ᐅᑐᐱᕆ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1095 

 

 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᒥᓂᒃ 

ᑕᒪᑐᒥᖓ ᐅᓂᒃᑲᐅᑎᖃᓚᐅᖅᓯᒪᖕᒪᑕ 

ᑐᓐᓂᖅᑯᑎᒋᓪᓗᓂᔾᔪᒡᓗ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᐊᔾᔨᖏᓐᓂᒃ ᐃᓘᓐᓇᑦᑕ ᐱᑎᑕᐅᒍᓐᓴᖅᐱᑕ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᑭᓇᒃᑯᑐᐃᓐᓇᕐᓄᑦ 

ᐊᔾᔨᖏᓐᓂᒃ ᐱᔪᓐᓇᖅᑐᖓ, ᑭᓇᒃᑯᑐᐃᓐᓇᕐᓄᑦ 

ᐊᑐᐃᓐᓇᐅᖕᒪᑕ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᐃᕕᓕᖕᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᒪᓕᑭ. 

 

ᐊᐱᖅᑯᑦ 174 - 6(2): ᐊᖏᕐᕋᒥ 

ᐃᖅᑲᓇᐃᔭᕐᓂᕐᒧᑦ ᓇᓕᕌᕈᑕᐅᔪᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐊᐱᖅᓲᑎᖃᕈᒪᔪᖓ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ ᑭᒡᒐᖅᑐᖅᑕᕋ ᓇᐅᔮᑦ ᐊᒻᒪᓗ 

ᓴᓪᓕᕐᒧᑦ ᐱᔾᔪᑎᖃᕐᓗᖓ ᑕᒪᐃᓐᓄᑦ.  

 

ᐃᖅᑲᓇᐃᔮᒃᓴᖅᑕᖃᓗᐊᓐᖏᒻᒪᑦ ᑕᐃᒃᑯᐊ ᓄᓇᓖᒃ 

ᑭᒡᒐᖅᑐᖅᑖᒃᑲ ᑕᒪᐃᓐᓂ. ᓄᕙᖕᓇᕐᔪᐊᖅ 

ᐱᓚᐅᖅᑎᓪᓗᒍ ᐊᐃᓯᒪᒐᓗᐊᖅᖢᑎᒃ 

ᐃᖅᑲᓇᐃᔭᕈᓐᓇᖅᓯᓚᐅᖅᑎᓪᓗᒋᑦ ᑖᓐᓇ ᓱᓕ 

ᕿᒥᕐᕈᔭᐅᓂᖃᕐᒪᖔᑦ ᑐᑭᓯᔪᒪᔪᖓ ᐅᖃᖅᑎᑦᑎᔨ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᓂᕐᒧᑦ 

ᒥᓂᔅᑕᕆᔭᐅᔪᖅ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᓗ ᑖᔅᓱᒥᖓ 

ᐊᐱᖅᑯᑎᖃᕋᕕᑦ. ᓱᓕᑦᑎᐊᖅᑐᑎᑦ ᓄᕙᖕᓇᕐᔪᐊᕐᒥ 

ᐊᓂᑦᑕᐃᓕᖃᑦᑕᖅᑎᓪᓗᑕ ᐃᖅᑲᓇᐃᔭᖅᑏᑦ ᐃᓚᖓ 

ᐃᖅᑲᓇᐃᔭᕆᐊᕆᐊᖃᖅᐸᓚᐅᕐᒪᑕ ᐊᒻᒪᓗ 

ᐃᖅᑲᓇᐃᔭᕈᓐᓇᖅᑐᐃᑦ ᐊᖏᕐᕋᒥ 

ᐃᖅᑲᓇᐃᔭᖅᑐᑎᒃ. ᑖᒃᑯᐊ ᒫᓐᓇ 

ᑕᐃᒪᐃᓕᖓᒍᓐᓃᖅᑎᓪᓗᒍ 

ᐊᐱᖅᑯᑕᐅᖃᑦᑕᖅᓯᒪᒻᒪᑦ 

ᐃᖅᑲᓇᐃᔭᖃᑦᑕᕈᓐᓇᕐᒪᖔᑕ ᐊᖏᕐᕋᒥ ᐃᓚᖏᑦ, 

ᑭᓯᐊᓂ ᑖᓐᓇ ᐋᖅᑭᒋᐊᕆᐊᖃᕐᖓᑦ. 

ᑲᒪᒋᒐᓱᐊᖅᐸᓪᓚᐃᔭᕗᑦ ᑭᓯᐊᓂ 

ᐃᓱᒪᒋᒋᐊᕆᐊᖃᕐᒥᒐᑦᑎᒍᑦ ᐱᓗᐊᖅᑐᒥᒃ 

ᐃᖅᑲᓇᐃᔭᖅᑎᖃᑦᓯᐊᕈᒪᓂᕐᒥᒃ ᐃᓄᓐᓂᒃ 

ᐃᓕᓐᓂᐊᖅᓯᒪᔪᓂᒃ ᑕᑯᓐᓇᒐᖃᕋᑦᑕ ᒐᕙᒪᐅᓪᓗᑕ. 

ᑖᓐᓇᑦᑕᐅᖅ ᐋᖅᑭᔅᓯᒪᑦᑎᐊᕆᐊᖃᕋᔭᕐᒥᒻᒪᑦ 

ᐊᔾᔨᒌᒥᒃ 

ᐃᖅᑲᓇᐃᔮᖃᖅᑎᑦᑎᒐᓱᐊᑦᑎᐊᕋᓗᐊᕐᒪᖔᑕ. 

ᓄᓇᕗᑦ ᐃᓗᐊᓂ ᐃᖅᑲᓇᐃᔭᕈᓐᓇᕐᓂᐊᕐᒪᖔᑕᓗ 

ᓯᓚᑖᓂᓘᓐᓃᑦ ᐃᖅᑲᓇᐃᔭᕈᒪᔪᓂᑦ ᐱᑐᖃᕋᔭᕐᒥᒻᒪᑦ. 

ᑖᓐᓇ ᐋᖅᑭᔅᓯᒪᑦᑎᐊᕆᐊᖃᕐᓂᖓᓄᑦ ᓱᓕ ᑖᓐᓇ 

ᕿᒥᕐᕈᔭᕗᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐃᓕᓐᓂᐊᕌᓂᒃᓯᒪᔪᐃᑦ ᓄᓇᕗᒻᒥ 

ᓄᓇᓕᕋᓛᕐᓃᓐᓂᖅᓴᐅᔪᐃᑦ ᐊᒥᓲ`ᖕᒪᑕ. ᑖᒃᑯᐊ 

ᐃᓱᒪᒋᔭᐅᑦᑎᐊᕆᐊᖃᖅᑐᐃᑦ 

ᐃᖅᑲᓇᐃᔮᖅᑖᕈᒪᓪᓗᑎᒃ ᐃᓕᓐᓂᐊᕌᓂᖁᔨᓪᓗᑕ 

ᐊᖓᔪᖅᑳᖑᔪᑎᒍᑦ ᐱᖃᑦᑕᕋᑦᑕ, 

ᐊᖓᔪᖅᑳᕆᔭᕗᓪᓗ ᑕᐃᒪᓐᓇ ᐊᔭᐅᖅᑐᐃᓯᒪᓪᓗᑎᒃ 

ᐅᕙᑦᑎᓐᓂᒃ. ᒐᕙᒪᒃᑯᑦ ᐱᓕᕆᐊᕆᖕᒪᔾᔪᒃ 

ᐃᖅᑲᓇᐃᔮᒃᓴᓂᒃ ᓴᖅᑭᑦᑎᓂᖅ ᓄᓇᓕᕋᓛᑦ 

ᒥᑭᓐᓂᖅᓴᐅᔪᓂᒃ. ᐱᑕᖃᓐᖏᓪᓚᑦᑖᕐᒪᑦ ᐃᓚᖏᑦ 

ᓄᓇᓖᑦ, ᓄᓇᓖᑦ ᐃᖅᑲᓇᐃᔮᒃᓴᖃᓐᖏᒻᒪᑕ. ᑖᓐᓇ 

ᕿᒥᕐᕈᔭᐅᒃᑲᓐᓂᕆᐊᓕᒃ ᒐᕙᒪᒃᑯᓐᓄᑦ. 

ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᕌᓂᒃᓯᒪᔪᖁᑎᕗᓪᓗ 

ᐃᖅᑲᓇᐃᔮᖅᑖᑦᑎᐊᕈᓐᓇᕐᓂᐊᕐᒪᑕ ᓄᓇᕗᒻᒥ.  

 

ᑕᐃᒪ ᐅᖃᐅᓯᕆᖅᑲᐅᒐᒃᑯ ᓄᕙᖕᓇᕐᔪᐊᖅ 

ᐅᒃᑯᐃᖅᓯᓯᒪᖕᒪᑦ ᑕᑯᓯᒪᓐᖏᑕᑦᑎᓐᓂᒃ 

ᖄᖏᖅᑐᓂᒃ. ᑖᓐᓇ ᐊᔪᕐᓇᖅᑰᓐᖏᒃᑲᓗᐊᕐᒪᑦ 

ᓄᓇᓕᕋᓛᕐᓃᓪᓗᓂ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᒃ 

ᐱᓕᕆᐊᖃᕈᓐᓇᕐᒪᑦ, ᖃᕆᑕᐅᔭᖅᑕᖃᑐᐊᖅᐸᑦ, 

ᐅᖃᓘᑎᑕᖃᖅᐸᓪᓘᓐᓃᑦ ᐊᔪᕐᓇᕈᓐᓃᕐᒪᑦ. ᑖᓐᓇ 

ᕿᒥᕐᕈᔭᐅᑦᑎᐊᒃᑲᓐᓂᖁᕙᕋ ᑖᓐᓇᓗ 

ᑭᖑᓪᓕᖅᐹᕆᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᓇᑲᓱᒃ. 



ᐱᖓᑦᓯᖅ, ᐅᑐᐱᕆ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1096 

 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᓪᓗ 

ᑖᔅᓱᒥᖓ ᐅᖃᐅᓯᖃᕆᐊᕋᕕᑦ. ᑖᓐᓇ 

ᐃᓕᓴᕆᑦᑎᐊᖅᑕᕗᑦ ᒐᕙᒪᐅᓪᓗᑕ ᐱᓗᐊᖅᑐᒥ 

ᐃᖅᑲᓇᐃᔭᖅᑎᑭᒃᓴᕐᓂᖅ ᓄᓇᓕᕋᓛᕐᓂ ᑖᓐᓇ 

ᑐᓴᐃᓐᓇᖃᑦᑕᖅᑕᕗᑦ. 

ᖃᓄᖅᑑᕈᑎᒋᒐᓱᐊᖃᑦᑕᖅᑕᕗᓪᓗ ᑕᒪᒃᑯᐊ 

ᐃᖅᑲᓇᐃᔮᑦ ᓴᖅᑭᑉᐸᓪᓕᐊᔪᑦ ᓄᓇᓕᕋᓛᓄᑦ 

ᐊᑦᑐᐊᒍᓐᓇᓐᖏᒃᑲᓗᐊᕐᒪᖔᑕ ᑕᒪᒃᑯᐊ 

ᐅᖃᐅᓯᕇᓐᓇᖃᑦᑕᖅᑕᕗᑦ. ᑖᓐᓇᓗ ᓄᖅᑲᔾᔮᓇᓂ. 

 

ᐅᖃᖅᑲᐅᒐᒪ ᑖᓐᓇ ᐋᖅᑭᔅᓯᒪᑦᑎᐊᕐᓗᓂ 

ᐅᖓᓯᒃᑯᒥᑦ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᖅ ᖃᓄᖅ 

ᐋᖅᑭᔅᓯᒪᑦᑎᐊᕆᐊᖃᕐᓂᐊᕐᖓᑦ 

ᐊᐅᓚᓂᖃᑦᑎᐊᕈᓐᓇᖁᓪᓗᒍ ᓄᓇᕗᒻᒥᐅᑕᕐᓄᑦ 

ᑐᓐᖓᑦᑎᐊᕆᐊᖃᕐᒥᒻᒪᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᒋᔅᓯ 

ᐊᐱᖅᓱᕐᓇᖅ ᐃᓱᓕᒻᒪᑦ. ᑲᑎᒪᔾᔪᑎᓐᓂᑦ 7. 

ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᓯᑕᒪᐅᔪᖅᑐᖓᑦ 

ᐅᑎᕈᑏᑦ ᑎᑎᕋᖅᓯᒪᔪᓂᒃ ᐊᐱᖅᑯᑎᐅᔪᓂᒃ. 9ᖓᑦ. 

ᑭᐅᔾᔪᑏᑦ ᒪᑐᐃᕈᑎᐅᖅᑲᐅᔪᒧᑦ ᐅᖃᐅᓯᐅᖅᑲᐅᔪᓂᒃ. 

10. ᐊᑎᓕᐅᖅᑕᐅᓯᒪᔪᑦ ᑎᑎᕋᖅᓯᒪᔪᑦ. 11. 

ᑭᐅᔾᔪᑏᑦ ᑎᑎᕋᖅᓯᒪᔪᓂᒃ ᐊᐱᖅᑯᑎᐅᔪᓄᑦ 

ᐊᑎᓕᐅᖅᓯᒪᔪᓄᑦ. 12. ᐅᓂᒃᑳᑦ ᑲᑎᒪᔨᕋᓛᑦ 

ᑲᑎᒪᔨᑐᐃᓐᓇᐃᓪᓗ ᒪᓕᒐᒃᓴᓂᒃ ᐊᓯᖏᓐᓂᒡᓗ. 13. 

ᐃᒡᓗᒨᖅᑕᐅᓂᖏᑦ ᑎᑎᕋᖅᓯᒪᔪᑦ. ᐊᕐᓇᐃᑦ 

ᖃᓄᐃᓐᓂᖏᓐᓄᑦ ᑲᑎᒪᔨᖏᓐᓄᑦ, ᒥᓂᔅᑕ ᓇᑕᓱᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 041 - 6(2): 2020-21 

ᓄᓇᕗᑦ ᐊᕐᓇᐃᑦ ᑲᑎᒪᔨᕐᔪᐊᖏᑕ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᒪᒥᐊᓇᕐᓗ. (ᑐᓵᔨᑎᒍᑦ) ᒫᓐᓇ 

ᐃᒡᓗᒨᖅᓯᕗᖓ 2020-2021 ᐊᕐᓇᓂᒃ 

ᑲᑎᒪᔨᖏᓐᓂᒃ ᐊᕐᕌᒍᑕᒫᖅᓯᐅᑎᖏᓐᓂᒃ. ᖁᔭᓐᓇᒦᒃ 

ᐅᖃᖅᑎᑦᓯᔨ.  

 

ᐅᖃᖅᑎ (ᑐᓵᔨᑎᒍᑦ): ᓵᒨᖅᑕᐅᓂᖏᑦ 

ᐃᒡᓗᒨᖅᑕᐅᓂᖏᑦ ᑎᑎᕋᖅᓯᒪᔪᑦ. ᒪᓕᒐᓕᐅᖅᑎ 

ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 042 - 6(2): ᑎᑎᖅᑲᒃ 

ᐅᓪᓗᖃᖅᑐᖅ ᔪᓚᐃ 19, 2022 

ᐃᖅᑲᓇᐃᔭᖅᑐᓕᕆᓂᕐᒧᑦ 

ᒥᓂᔅᑕᖓᓃᓐᖔᖅᑐᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᐅᖃᖅᑎᑦᓯᔨ, ᐊᑕᐅᓯᕐᒥᒃ ᑎᑎᕋᖅᓯᒪᔪᒥᒃ 

ᐃᒡᓗᒨᕈᒪᕙᕋ ᐅᕙᖓ ᑐᖏᓕᕆᔭᐅᑉᓗᖓ 

ᑲᑎᒪᑐᐃᓐᓇᕐᓄᑦ.  

 

ᑖᒃᑯᐊ ᑎᑎᕋᖅᓯᒪᔪᑦ ᑭᐅᔾᔪᑏᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐱᖅᑯᑎᐅᕙᐅᓚᐅᖅᑐᓄᑦ 

ᔫᓐ 10, 2022 ᑲᑎᒪᔨᑐᐃᓐᓇᐃᑦ 

ᑲᑎᒪᓂᖃᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᒨᖅᑕᐅᓂᖏᑦ 

ᑎᑎᕋᖅᓯᒪᔪᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 

ᒪᓕᑭ. 

 

ᓴᖅᑭᑕᐅᔪᖅ ᑎᑎᖅᑲᒃ 043 - 6(2): ᑎᑎᖅᑲᒃ 

ᐅᓪᓗᖃᖅᑐᖅ ᔪᓚᐃ 19, 2022 

ᐃᓄᓕᕆᓂᕐᒧᑦ ᒥᓂᔅᑕᖓᓃᓐᖔᖅᑐᖅ 

(ᒪᓕᑭ) 

ᒪᓕᑭ: ᖁᔭᓐᓇᒦᒃ ᐅᖃᖅᑎ. (ᑐᓵᔨᑎᒍᑦ) ᐊᑕᐅᓯᕐᒥᒃ 

ᑎᑎᕋᖅᓯᒪᔪᖁᑎᖃᖅᑐᖓ. ᑐᑭᓕᕆᔭᐅᔪᒧᑦ 

ᑲᑎᒪᔨᑐᐃᓐᓇᐅᔪᓄᑦ.  

 

ᑖᒃᑯᐊ ᑎᑎᕋᖅᓯᒪᔪᑦ ᐃᓄᓕᕆᔨᒃᑯᖏᓐᓄᑦ 

ᒥᓂᔅᑕᖓᓄᑦ ᐊᐱᖅᑯᑎᐅᓚᐅᖅᑐᐃᑦ ᐱᓪᓗᒋᑦ. 

ᑕᐃᒪᐃᒻᒪᑦ ᔫᓐ 8, 2022 ᑲᑎᒪᓂᖃᖅᑎᓪᓗᒍ 

ᑲᑎᒪᔨᑐᐃᓐᓇᐃᑦ ᐱᓯᒪᔪᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᒨᖅᑕᐅᓂᖏᑦ 

ᑎᑎᕋᖅᓯᒪᔪᑦ. ᒪᕐᕉᖕᓂᒃ ᐃᓕᓯᔭᒃᓴᖃᖅᐳᖓ. 



ᐱᖓᑦᓯᖅ, ᐅᑐᐱᕆ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1097 

 

 

 

ᓴᖅᑭᑕᐅᔪᖅ ᑎᑎᖅᑲᒃ 044 - 6(2): 

ᓂᕈᐊᖅᑐᓕᕆᔨᒻᒪᕆᐅᑉ ᐅᓂᒃᑳᖓ 

ᐱᐅᓯᐅᓚᐅᖅᑐᒥᒃ ᐱᖓᓲᔪᖅᑐᒋᔭᖓᓂᒃ 

ᓂᕈᐊᕐᓂᖃᖅᑎᓪᓗᒋᑦ ᓄᓇᕗᒥ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 045 - 6(2): 2021-22 

ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᐅᖃᖅᑎ) 

 

ᓯᕗᓪᓕᖅᐹᖅ ᑖᓐᓇ ᓂᕈᐊᖅᑐᓕᕆᔨᒻᒪᕆᒃ ᓄᓇᕗᒻᒥ 

ᐅᓂᒃᑳᖏᑦ ᐱᐅᓯᐅᓚᐅᖅᑐᒥᒃ 6-ᒋᔭᖓᓂᒃ 

ᓂᕈᐊᕐᓂᖃᖅᑎᓪᓗᒍ ᐊᒻᒪ ᐊᐃᑉᐹ ᑎᑎᕋᖅᓯᒪᔪᖅ 

2021-2022 ᐊᕐᕌᒍᑕᒫᖅᓯᐅᑎᖏᓐᓂᒃ ᑖᒃᑯᓂᖓ 

ᑭᒡᒐᖅᑐᖅᑎᓐᓄᑦ ᓄᑕᖅᑲᓂᒃ ᐃᓅᓱᒃᑐᓂᒡᓗ. 

 

ᒪᓕᒐᓕᐅᖅᑏᑦ, 20 ᒥᓂᔅᒥᒃ 

ᓄᖅᑲᖔᑲᐃᓐᓇᕐᓂᐊᖅᐳᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:50ᒥ 16:26ᒧᑦ 

 

ᐅᖃᖅᑎ (ᑐᓵᔨᑎᒍᑦ): ᐊᓕᐊᓇᐃᑦ ᐅᑎᕐᒥᒐᑦᑕ. 

14-ᖓᓐᓄᑦ ᑲᑎᒪᔾᔪᑎᔅᓴᐃᑦ. ᑐᓴᖅᑎᑦᓯᒍᑎᑦ 

ᐱᒋᐊᖅᑎᑕᐅᔪᔅᓴᓂᒃ ᐱᖁᔨᕗᖔᕈᑎᔅᓴᓂᒃ. 

ᐃᖃᓗᐃᑦ−ᑕᓯᓗᒃ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 009 - 6(2): ᒪᓕᒐᓕᐅᕐᕕᒻᒥ 

ᑎᒃᑯᐊᖅᑕᐅᔪᑦ ᐲᖅᑕᐅᔪᓪᓗ - 

ᖃᐅᔨᒃᑲᐃᒍᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᓴᖅᑎᑦᑎᕗᖓ ᑕᓪᓕᒥᕐᒥ ᐊᒃᑑᕝᕙ 28, 2022, 

ᐱᒋᐊᖅᑎᑦᑎᓛᕋᒪ ᐆᒪᓐᖓᑦ.  

 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᑕᓯᐅᔭᕐᔪᐊᒧᑦ 

ᒪᓕᒐᓕᐅᖅᑎᒧᑦ, ᑎᒃᑯᐊᖅᑕᐅᔪᖃᖁᓪᓗᒍ 

ᒪᓕᒐᓕᐅᕐᕕᒻᒧᑦ. 

ᑕᐃᑲᓂ ᐊᖏᖅᑕᐅᒍᒪᓂᐊᖅᑐᖓ ᐱᓕᕆᐊᖑᖁᓗᒍ 

ᐱᒋᐊᖅᑎᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᓴᕈᑏᑦ ᐱᒋᐊᖅᑎᑕᐅᔪᓂᒃ. 

ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎᒧᑦ, ᒥᔅᑕ ᓴᕕᑲᑖᖅ.  

 

ᐱᒋᐊᖅᑎᑕᖅ 010 - 6(2): ᐋᖅᑭᒃᑕᐅᓂᖓ 

ᓂᕈᐊᖅᑕᐅᕖᑦ ᑭᓪᓕᖃᖅᑎᑕᐅᓂᖏᓐᓄᑦ 

ᑲᒥᓴᓐᑯᑦ - ᖃᐅᔨᒃᑲᐃᒍᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᓴᖅᑎᑦᑎᕗᖓ ᑕᓪᓕᒥᕐᒥ, ᐊᒃᑑᕝᕙ 28, 2022, 

ᐱᒋᐊᖅᑎᑦᑎᓛᕋᒪ ᐅᑯᓇᓐᖓᑦ.  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᑲᖏᓯᓂᐅᑉ ᓂᒋᐊᓄᑦ, 

ᓂᕈᐊᖅᑐᓕᕆᔨᒃᑯᑦ ᑲᒥᓯᓇᒧᑦ ᓴᖅᑭᑕᐅᖁᓪᓗᒋᑦ 

ᐊᒃᑑᕝᕙ 26, 2022-ᒥ.  

 

ᐊᒻᒪᓗ ᐊᑲᐅᓈᓕᖅᐸᑦ ᐊᖏᖅᑕᐅᒍᒪᓂᐊᖅᑐᖓ 

ᑲᒪᒋᔭᐅᖁᓪᓗᒍ ᐱᒋᐊᖅᑕᕋ ᐅᓪᓗᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᓴᕈᑏᑦ ᐱᒋᐊᖅᑎᑕᐅᔪᓂᒃ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ.  

 

ᐱᒋᐊᖅᑎᑕᖅ 011 - 6(2): ᐃᓚᔭᐅᓂᖏᑦ 

ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ - 

ᖃᐅᔨᒃᑲᐃᒍᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᓴᖅᑎᑦᑎᕗᖓ ᑕᓪᓕᒥᕐᒥ, ᐊᒃᑑᕝᕙ 28, 2022, 

ᐆᒪᓐᖓᑦ ᐱᒋᐊᖅᑎᑦᑎᓛᕋᒪ.  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᕿᑭᖅᑖᓘᑉ ᓂᒋᐊᓄᑦ, 

ᐊᖏᖅᑕᐅᓂᖃᖁᓪᓗᒍ ᐃᒃᓯᕙᓂᕗᑦ ᑖᒃᑯᐊ 

ᐱᓕᕆᐊᕆᔭᐅᔪᑦ ᐃᓪᓘᑉ ᐃᓗᐊᓂ ᒪᓕᒐᓕᐅᕐᕕᒻᒥ. 



ᐱᖓᑦᓯᖅ, ᐅᑐᐱᕆ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1098 

 

 

ᐊᑲᐅᓈᓕᖅᐸᑦ ᐊᖏᖅᑕᐅᒍᒪᓂᐊᖅᑐᖓ 

ᐱᒋᐊᖅᑎᑕᕋ ᐅᓪᓗᒥ ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 15. ᑐᓴᕈᑏᑦ 

ᐱᒋᐊᖅᑎᑕᐅᓂᖏᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓᓄᑦ. ᒥᔅᑕ ᑯᓱᒐᖅ ᐃᓕᑕᕆᓪᓗᒍ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 08 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2022-2023 - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 09 - ᖁᔭᓈᖅᑕᐅᓂᖏᓐᓄᑦ ᐱᖁᑏᑦ 

ᐊᑭᓕᒃᓴᐃᓪᓗ ᒪᓕᒐᖅ, 2021-2022 - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᑎᑦᑎᕗᖓ 

ᑕᓪᓕᒥᕐᒥ, ᐊᒃᑑᕝᕙ 27, 2022-ᒥ ᐅᑯᐊ 

ᒪᓕᒐᒃᓴᐃᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓛᕐᖓᑕ:  

 

 ᒪᓕᒐᒃᓴᖅ 8, ᐃᓚᒋᐊᕈᑎᔅᓴᑦ ᐊᑭᑐᔫᑎᓄᑦ 

ᒪᓕᒐᕐᒥᒃ 2022-2023−ᒥ;  

 

 ᒪᓕᒐᒃᓴᖅ 9, ᑖᒃᑯᐊ ᐲᖅᑕᐅᓂᖏᑦ 

ᖁᔭᓈᖅᑕᐅᓂᖏᑦ 2021-2022; ᐊᒻᒪ  

 

 ᒪᓕᒐᒃᓴᖅ 10, ᐊᑭᑐᔫᑎᓂᒃ ᒪᓕᒐᕐᒥᒃ 2023-

2024-ᒧᑦ ᐱᔪᓂᒃ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᓴᕈᑏᑦ ᐱᒋᐊᖅᑎᑕᐅᓂᖏᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᔅᓴᓂᒃ ᒪᓕᒐᒃᓴᑦ. 

ᐃᓪᓘᑉ ᓯᕗᓕᖅᑎᖓ, ᒥᔅᑕ ᔪᐊᓇᓯ.  

 

ᒪᓕᒐᒃᓴᖅ 11 – ᐊᔾᔨᒌᓐᖏᑦᑐᑦ ᒪᓕᒐᐃᑦ 

ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 13 - ᒪᓕᒐᖅ ᐋᖅᑭᐊᖅᑕᐅᖁᓪᓗᒋᑦ 

ᑭᓪᓕᖃᖅᑎᑕᐅᓂᖏᓐᓄᑦ 

ᐃᖅᑲᖅᑐᐃᕕᑎᒎᕈᓐᓇᓂᕐᒧᑦ ᒪᓕᒐᖅ ᐊᒻᒪᓗ 

ᒪᓕᒐᖅᑎᒍᑦ ᐊᐱᖅᓱᕐᓂᕐᒧᑦ ᒪᓕᒐᖅ ᐊᒻᒪᓗ 

ᐲᖅᑕᐅᓗᓂ ᑭᖑᑉᐱᖅᑕᐅᓗᓂᓗ ᐊᓯᖏᓐᓄᑦ 

ᐊᕕᒃᑐᖅᓯᒪᔪᓃᑦᑐᓄᑦ 

ᐃᖅᑲᖅᑐᒐᒃᓴᓕᐅᕐᓂᕐᒧᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᑎᑦᑎᕗᖓ 

ᓯᑕᒻᒥᕐᒥ, ᐊᒃᑑᕝᕙ 27, 2022, ᑖᓐᓇ ᒥᓂᔅᑕ 

ᓯᒪᐃᓚᒃ ᐅᖃᓕᒫᓛᕐᖓᑦ ᐅᑯᓂᖓ ᒪᓕᒐᒃᓴᓂᒃ 

ᓯᕗᓪᓕᖅᐹᒥᒃ:  

 

 ᒪᓕᒐᒃᓴᖅ 11, ᑖᓐᓇ ᐋᖅᑭᒋᐊᕈᑎᔅᓴᐅᔪᖅ 

ᒪᓕᒐᒥ; ᐊᒻᒪᓗ  

 

 ᒪᓕᒐᒃᓴᖅ 13, ᑖᓐᓇ ᑭᒡᓕᒋᔭᐅᔪᓂᒃ 

ᐱᓂᐊᖅᑕᐅᒍᓐᓇᖅᑐᓂ ᒪᓕᒐᒃᓴᖅ ᐊᒻᒪᓗ 

ᐅᓐᓂᕐᓗᕈᑎᐅᔪᓄᑦ Provincial Subpoena 

Act−ᒥ ᑕᐃᔭᐃᔪᖅ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᓴᕈᑎ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᔪᔅᓴᓂᒃ. ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᖅᑐᓕᕆᔨᒃᑯᑦ, ᒥᓂᔅᑕ ᔪᐊᓇᓯ.  

 

ᒪᓕᒐᒃᓴᖅ 12 - ᒪᓕᒐᖅ ᐋᖅᑭᒋᐊᖅᑕᐅᖁᓐᓗᒍ 

ᑲᒥᓯᓇᐅᑉ ᓄᓇᖁᑎᖏᓐᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 14 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ 

ᐃᑲᔫᓯᐊᖅᑐᓕᕆᓂᕐᒧᑦ 

ᐱᔨᑦᑎᕋᐅᑕᐅᖃᑦᑕᖅᑐᑦ ᐃᓱᓕᑦᑎᓂᕐᒧᑦ 

ᐃᖅᑲᓇᐃᔮᒥᒃ ᐸᕐᓇᐅᑎᐅᑉ ᒪᓕᒐᖓ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᓱᓕ, ᐅᖃᖅᑎᑦᑎᔩ, 

ᓯᑕᒻᒥᕐᒥ ᐊᒃᑑᐸ 27, 2022 ᐅᑯᐊ 

ᐅᖃᓕᒫᖅᑕᐅᓛᕐᒪᑕ ᓯᕗᓪᓕᖅᐹᒥᒃ ᒪᓕᒐᒃᓴᑦ: 

  

 ᒪᓕᒐᒃᓴᖅ 12, ᑖᓐᓇ ᒪᓕᒐᒃᓴᖅ ᑲᒥᓯᓇᐅᑉ 

ᓄᓇᖓᓂᒃ ᓄᓇᖁᑎᖓᓂᒃ ᒪᓕᒐᒃᓴᖅ; ᐊᒻᒪ  



ᐱᖓᑦᓯᖅ, ᐅᑐᐱᕆ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1099 

 

 

 ᒪᓕᒐᒃᓴᖅ 14, ᐃᖅᑲᓇᐃᔭᖅᑎᓄᑦ 

ᓇᓪᓕᐅᒃᑯᒫᒃᓴᖏᓐᓄᓪᓗ ᒪᓕᒐᒃᓴᖅ.  

 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ: 16. ᐱᒋᐊᖅᑎᑕᐅᔪᓄᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᑕᓯᓗᖕᒧᑦ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᐊᖏᖅᑕᐅᒍᒪᕗᖓ ᐱᒋᐊᖅᑎᑕᕋ ᐅᑉᓗᒥ 

ᑲᒪᒋᔭᐅᖁᑉᓗᒍ. ᖁᔭᓐᓇᒦᒃ ᐅᖃᖅᑎᑦᓯᔨ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ. ᐱᒋᐊᖅᑎᒍᒪᔭᖓ ᐅᑉᓗᒥ 

ᑲᒪᒋᔭᐅᖁᑉᓗᒋᑦ, ᐋᒡᒑᖅᑐᖃᖅᐸ? ᐱᑕᖃᓐᖏᒻᒪᑦ 

ᑲᔪᓯᒋᐊᕆᑦ ᒥᔅᑕ ᕼᐃᒃᔅ. 

 

ᐱᒋᐊᖅᑎᑕᖅ 009 - 6(2): ᒪᓕᒐᓕᐅᕐᕕᒻᒥ 

ᑎᒃᑯᐊᖅᑕᐅᔪᑦ ᐲᖅᑕᐅᔪᓪᓗ (Hᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ.  

 

ᐃᒪᐃᒻᒪᑦ ᐃᓚᖓ 17 ᒪᓕᒐᓕᐅᕐᕕᒻᒥ ᓯᕗᓕᖅᑎᓄᑦ 

ᐱᖁᔭᖅ ᑖᓐᓇ ᒪᓕᒐᓕᐅᕐᕕᒃ ᓴᖅᑮᒍᓐᓇᕐᒪᑦ 

ᑲᑎᒪᔨᕋᓛᓃᑦᑐᓄᑦ ᐅᖃᐅᔾᔨᒋᐊᕈᓐᓇᖅᑐᓂᒃ;  

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕕᒻᒥ 

ᑎᒃᑯᐊᖅᓯᒍᓐᓇᕐᓂᖓ;  

 

ᑕᐃᒪᐃᒻᒪᑦ ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓗᓂ 

ᕿᑭᖅᑖᓗᒃ ᑕᓯᐅᔭᕐᔪᐊᕐᒧᑦ, ᑖᒃᑯᐊ 

ᐊᖏᖅᑕᐅᖁᓪᓗᒍ;  

 

ᓱᓕᓗ ᐱᒋᐊᖅᑎᑦᓯᕗᖓ ᑖᓐᓇ ᒥᔅᑕ ᓚᐅᑦᓯᑑᓐ 

ᑎᒃᑯᐊᖅᑕᐅᖁᓪᓗᒍ 

ᑲᑎᒪᔨᕋᓛᓄᑦ ᐃᓅᓯᕐᒥᒃ ᖃᓄᐃᓐᖏᑦᓯᐊᕐᓂᕐᒧᑦ 

ᐊᒻᒪᑦᑕᐅᖅ ᑲᑎᒪᔨᑐᐃᓐᓇᕐᓄᑦ ᓄᓇᓕᕆᓂᕐᒥᒃ 

ᐱᕙᓪᓕᐊᔪᓕᕆᓂᕐᒧᓪᓗ;  

 

ᓱᓕᓗ ᐱᒋᐊᖅᑎᑦᓯᕗᖓ ᑭᐊᕋᓐ ᓄᑕᕋᖅ ᑐᓄᓂᕐᒧᑦ 

ᑎᒃᑯᐊᖅᑕᐅᖁᓪᓗᒍ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ 

ᑭᖑᕝᕕᖅᑕᐅᖁᓪᓗᒍ ᖃᓄᐃᓐᖏᑦᓯᐊᕐᓂᕐᒥᒃ;  

 

ᐊᒻᒪ ᓱᓕᓗ ᐱᒋᐊᖅᑎᑦᓯᕗᖓ ᐋᑕᒻ ᐋᕆᐊᒃ 

ᓚᐃᑦᓯᑑᓐ ᑎᒃᑯᐊᖅᑕᐅᖁᑉᓗᒍ ᑲᑎᒪᔨᑐᐃᓐᓇᕐᓄᑦ 

ᓄᓇᓕᒻᒥ ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ ᐃᓅᓯᕐᒥᒃ 

ᖃᓄᐃᓐᖏᑦᓯᐊᕐᓂᕐᒧᑦ ᐲᖅᑕᐅᖁᑉᓗᒍ;  

 

ᐊᒻᒪ ᓱᓕᓗ ᑖᓐᓇ ᑭᐊᕋᓐ ᓄᑕᕋᖅ 

ᑎᒃᑯᐊᖅᑕᐅᖁᓪᓗᒍ ᑲᑎᒪᔨᕋᓛᓄᑦ 

ᖃᓄᐃᓐᖏᑦᓯᐊᕐᓂᕐᒧᑦ ᑭᖑᕝᕕᑦᑐᑦᓴᐅᑎᖁᓪᓗᒍ 

ᓄᓇᓕᖕᒥ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ 

ᐲᖅᑕᐅᖁᓪᓗᒍ. 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐱᒋᐊᖅᑎᑕᐅᔪᖅ 

ᓈᒻᒪᒻᒪᑦ, ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᒋᐊᖅᑎᑕᐅᔪᖅ ᑲᔪᓯᕗᖅ.  

 

ᐱᒋᐊᖅᑎᑕᐅᔪᓄᑦ. ᒪᓕᒐᓕᐅᖅᑎ ᐊᕐᕕᐊᑦ 

ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐊᖏᖅᑕᐅᔪᒪᕗᖓ ᐱᒋᐊᖅᑎᑕᕋ ᐅᓪᓗᒥ 

ᑲᒪᒋᔭᐅᖁᑉᓗᒍ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ ᐅᓪᓗᒥ ᑲᒪᒋᔭᐅᖁᓪᓗᓂᐅᒃ 

ᐱᒋᐊᖅᑎᑕᖓ. ᐋᒡᒑᖅᑐᖃᖅᐸ? 



ᐱᖓᑦᓯᖅ, ᐅᑐᐱᕆ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1100 

 

 

ᐱᑕᖃᓐᖏᒻᒪᑦ ᑲᔪᓯᒋᑦ ᒥᔅᑕ ᓴᕕᑲᑖᖅ. 

 

ᐱᒋᐊᖅᑎᑕᖅ 010 - 6(2): ᐋᖅᑭᒃᑕᐅᓂᖓ 

ᓂᕈᐊᖅᑕᐅᕖᑦ ᑭᓪᓕᖃᖅᑎᑕᐅᓂᖏᓐᓄᑦ 

ᑲᒥᓴᓐᑯᑦ (ᓴᕕᑲᑖᖅ)  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ.  

 

ᐅᖃᖅᑎᑦᓯᔨ, ᐃᒪᐃᒻᒪᑦ ᓈᓴᐅᑎᓄᑦ 14 ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᒪᓕᒐᖅ ᐃᒪᐃᒍᑎᑦᓯᒍᑕᐅᒻᒪᑦ 

ᓂᕈᐊᖅᑐᓕᕆᓂᕐᒧᑦ ᑭᒡᓕᒋᔭᐅᔪᓂᒃ 

ᓴᖅᑭᑕᐅᔭᕆᐊᖃᕐᒪᑦ ᐅᑭᐅᑦ ᖁᓕᑦ ᐊᓂᒍᕌᖓᑦ 

ᓄᓇᕗᒻᒥ ᐱᒋᐊᕐᓗᓂ 2022ᒥ;  

 

ᐊᒻᒪᓗ ᐃᒪᐃᒻᒪᑦ ᓂᕆᐊᖅᑐᓕᕆᓂᕐᒧᑦ 

ᑭᒡᓕᒋᔭᐅᔪᓂᒃ ᑲᒪᒋᔭᖃᖃᕐᒪᑕ ᒪᓕᒐᓕᐅᕐᕕᒻᒧᑦ 

ᐊᑐᓕᖁᔭᒥᓂᒃ ᑭᒡᓕᒃᓴᖓᓂᒃ ᐊᑎᑦᓴᖓᓂᓪᓗ 

ᓂᕈᐊᕐᕕᐅᓂᐊᖅᑐᑦ ᓄᓇᕗᒻᒥ;  

 

ᐊᒻᒪᓗ ᐃᒪᐃᒻᒪᑦ ᓈᓴᐅᑎᐅᑉ ᐃᓗᓕᖏᓐᓂ 26 

ᐅᖂᑕᓐᖑᐊᖅ 2, ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥᒃ 

ᐱᕕᖃᖅᑎᑦᓯᒻᒪᑦ ᓂᕈᐊᖅᑐᓕᕆᔨᒃᑯᑦ ᐅᓂᒃᑳᖓ 

ᐱᔭᕇᖅᑕᐅᓯᒪᔭᕆᐊᖃᕐᖓᑕ 250 ᐅᓪᓗᑦ 

ᐊᓂᒍᖅᓯᒪᓕᖅᑎᓪᓗᒍ;  

 

ᐊᒻᒪᓗ ᐃᒪᐃᒻᒪᑦ ᓂᕈᐊᖅᑐᓕᕆᓂᕐᒧᑦ 

ᑭᓪᓕᒋᔭᐅᔪᓂᒃ ᐱᓕᕆᔭᕆᐊᖃᕐᒪᑕ ᒪᓕᒡᓗᑎᒃ 

ᓈᓴᐅᑎᖓᓃᑦᑐᓂᒃ 17-30ᒧᑦ ᑎᑭᓪᓗᒍ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᒪᓕᒐᖓᓂᒃ;  

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕕᒃ ᐱᔪᓐᓇᖅᓯᒻᒪᑕ 

ᐊᑐᓕᖁᔭᒥᓂᒃ ᑎᒃᑯᐊᖅᑕᐅᔪᒃᓴᓂᒃ ᑲᒥᓯᓇᒃᑯᓐᓄᑦ.  

 

ᑕᐃᒪᐃᒻᒪᑦ ᐱᒋᐊᖅᑎᓯᕗᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᓂᒋᐊᓄᑦ, ᑖᒃᑯᐊ 

ᓂᕈᐊᖅᑐᓕᕆᓂᕐᒧᑦ ᑭᒡᓕᓕᐅᕆᓂᐊᖅᑐᑦ 

ᓴᖅᑭᑕᐅᖁᓪᓗᒋᑦ ᐊᒃᑑᐸ 26, 2022ᒥ;  

 

ᐊᒻᒪᓗ ᓱᓕᓗ ᐱᒋᐊᖅᑎᑦᓯᕗᖓ ᒪᓕᒐᓕᐅᕐᕕᒃ 

ᐊᑐᓕᖁᔨᓪᓗᑎᒃ 

ᑎᒃᑯᐊᖅᑕᐅᔪᑦ ᑎᒃᑯᐊᖅᑕᐅᖁᑉᓗᒍ ᐃᖅᑲᖅᑐᐃᔨ 

ᓲᓴᓐ ᑰᐳ, ᒪᐃᑯᓪ ᕼᐊᑦᓴᓐ ᐊᒻᒪ ᔮᓐ ᒪᕇᔅ ᑲᒥᓯᓇ 

ᐃᓚᒋᔭᐅᖁᑉᓗᒋᑦ;  

 

ᐊᒻᒪ ᓱᓕᓗ ᐱᒋᐊᖅᑎᑦᓯᕗᖓ ᒪᓕᒐᓕᐅᕐᕕᒃ 

ᐊᑐᓕᖁᔨᑉᓗᑎᒃ ᑎᒃᑯᐊᖅᑕᐅᖁᑉᓗᒍ ᐃᖅᑲᖅᑐᐃᔨ 

ᓲᓴᓐ ᑰᐳ ᑖᓐᓇ ᐊᖓᔪᖅᑳᕆᔭᐅᓂᐊᕐᓂᖏᓐᓂᒃ 

ᑲᒥᓯᓇᒃᑯᓐᓄᑦ.  

 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᑖᒃᑯᓂᖓ ᓈᒻᒪᔅᓴᖅᑐᑦ. ᐊᑭᕋᖅᑐᖅᑐᑦ. 

ᐱᒋᐊᖅᑎᑕᐅᔪᖅ ᑲᔪᓯᕗᖅ.  

 

ᐱᒋᐊᖅᑎᑕᐅᔪᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 

ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᐊᖏᖅᑕᐅᔪᒪᔪᖓ ᐱᒋᐊᖅᑎᑕᕋ 

ᐅᑉᓗᒥ ᑲᒪᒋᔭᐅᖁᑉᓗᒍ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ. ᐱᒋᐊᖅᑎᑕᖓ ᐅᓪᓗᒥ 

ᑲᒪᒋᔭᐅᖁᑉᓗᒍ ᐋᒡᒑᖅᑐᖃᖅᐸ? ᐱᑕᖃᓐᖏᒻᒪᑦ 

ᑲᔪᓯᒋᑦ ᒥᔅᑕ ᒪᓕᑭ. 

 

ᐱᒋᐊᖅᑎᑕᖅ 011 - 6(2): ᐃᓚᔭᐅᓂᖏᑦ 

ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ.  

 

(ᑐᓵᔨᑎᒍᑦ) ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᕿᑭᖅᑖᓘᑉ ᓂᒋᐊᓄᑦ ᑖᓐᓇ 

ᐅᖃᖅᑎᑦᓯᔨ ᐱᔪᓐᓇᖅᑎᑕᐅᖁᑉᓗᒍ. 

ᐃᑦᓯᕙᐅᓂᐅᒍᓐᓇᖅᑐᓂᒃ ᐃᑲᕐᕋᓂᒃ ᐅᓪᓗᓂᓪᓗ 

ᐃᑲᔪᕈᓐᓇᕐᓗᓂᐅᒃ ᐱᓕᕆᐊᒃᓴᐅᓂᐊᖅᑐᓂᒃ 

ᒪᓕᒐᓕᐅᕐᕕᒃ ᐃᑦᓯᕙᓂᖏᓐᓂᒃ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᒋᐊᖅᑎᑕᐅᔪᖅ 

ᑲᔪᓯᔪᖅ.  

 

17, ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐅᖃᖅᑎᑦᓯᔨ, ᐊᖏᖅᑕᐅᔪᒪᕗᖓ ᑕᕝᕙᓂ ᐅᓪᓗ 

ᐊᑕᐅᓯᕐᒥᒃ ᓯᕗᓂᐊᓂ ᑐᓴᖅᓴᓵᓕᒋᐊᖃᕋᒪ 

ᒪᓕᒐᒃᓴᒥᒃ ᐅᖃᓕᒫᖅᑕᐅᔪᒃᓴᒧᑦ ᐃᓚᒋᐊᕈᑎᒃᓴᓂᒃ 

ᑮᓇᐅᔭᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᖏᖅᑕᐅᔪᒪᒻᒪᑦ 

ᓯᕗᓪᓕᖅᐹᒥᒃ ᐅᖃᓕᒫᕐᓂᖅᑕᖃᖁᓪᓗᒍ ᒪᓕᒐᔅᓴᖅ 

10ᒥᒃ, ᐋᒡᒑᖅᑐᖃᖅᐸ? ᐱᑕᖃᓐᖏᒻᒪᑦ ᑲᔪᓯᒋᑦ, 

ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐱᒋᐊᖅᑎᑦᓯᕗᖓ 

ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᖁᑦᑎᒃᑐᒧᑦ. 

ᑖᓐᓇ ᒪᓕᒐᔅᓴᖅ 10 ᐃᓚᒋᐅᕈᑦᓴᖅ ᐊᑭᑐᔫᑎᓄᑦ 

2022-2023, 2024ᒧᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᑉᓗᒍ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᓈᒻᒪᓴᖅᑐᓕᒫᑦ. ᐊᑭᕋᖅᑐᖅᑐᑦ. ᐱᒋᐊᖅᑎᑕᐅᔪᖅ 

ᑲᔪᓯᕗᖅ. ᑲᑎᒪᔾᔪᑎᒃᓴᖅ 18. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

 

 

 

 

 

 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐃᔅᓯᕙᐅᑕᖅ. ᐅᖃᖅᑎ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᖁᑦᑎᒃᑑᑉ. 

ᒪᓕᒐᒃᓴᖅ 10. ᑮᓇᐅᔭᓄᑦ ᑐᔅᓯᕋᐅᑎ 

ᐊᑭᑐᔪᖅᑐᕈᑎᔅᓴᓄᑦ 2023-2024 ᐊᐃᑉᐹᓂ 

ᐅᖃᓕᒫᖅᑕᐅᖁᓪᓗᒍ.  

 

ᑖᓐᓇ ᒪᓕᒐᒃᓴᖅ ᐱᒍᓐᓇᑎᑦᑎᓂᐊᖅᑐᖅ ᓄᓇᕗᑦ 

ᒐᕙᒪᖓᓂᒃ ᐊᑭᑐᔪᓂᒃ, ᐊᑭᑐᔪᓄᑦ 

ᓂᐅᕕᖃᑦᑕᕈᓐᓇᕐᓗᓂ ᐃᓱᓕᒐᓱᓐᓂᖓᓂ ᒫᑦᓯ 31, 

2024. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᒃᑐᖅ. 

ᑐᓐᖓᕕᖓ ᒪᓕᒐᒃᓴᐅᑉ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᔅᓴᖅᑭᓯ? 

ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑎ ᑲᔪᓯᕗᖅ. 

ᒪᓕᒐᒃᓴᖅ 10 ᑲᑎᒪᔨᑐᐃᓐᓇᓂᕐᒧᑦ ᑐᓂᔭᐅᕗᖅ, 

ᑐᓂᖅᑯᑎᒋᔭᐅᕗᖅ.  

 

ᑲᑎᒪᔾᔪᑎᔅᓴᖅ 19. ᐃᓱᒪᔅᓴᖅᓯᐅᕈᑎᖃᖅᑐᖅ 

ᑲᑎᒪᑐᐃᓐᓇᓂᕐᒥᒃ ᒪᓕᒐᒃᓴᕐᓂᒃ ᐊᓯᖏᓐᓂᓪᓗ, 

ᒪᓕᒐᒃᓴᖅ 10 ᒥᔅᑕ ᕼᐃᒃᔅ ᐃᔅᓯᕙᐅᑕᐅᓗᓂ.  

 

ᒪᓕᒐᓕᐅᖅᑏᑦ ᑕᕝᕙᓃᑐᐃᓐᓇᑲᐃᓐᓇᓐᖑᓱᑉᐳᓯ 

ᑲᔪᓯᒋᐊᑦᑕᐅᑎᒋᔪᓐᓇᕐᓂᐊᕋᑦᑕ ᑲᑎᒪᑐᐃᓐᓇᕐᓂᕐᒧᑦ.  

 

ᐃᖅᓱᖅᑎ. 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᔅᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᑐᐃᓐᓇᕐᓂᖅ ᐱᒋᐊᖅᑎᒍᒪᓕᕋᒃᑯ 

ᕿᒥᕐᕈᓂᐊᕐᓗᑕ ᒪᓕᒐᒃᓴᓂᒃ ᐊᓯᖏᓐᓂᓪᓗ. 

ᑲᑎᒪᑐᐃᓐᓇᖅᑎᓪᓗᑕ ᐆᒥᖓ ᐱᓕᕆᐊᒃᓴᖃᖅᑐᒍᑦ: 

ᒪᓕᒐᒃᓴᖅ 10. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? 

ᒥᔅᑕ ᒪᓕᑭ.  

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᒋᐊᕈᒪᔭᕗᑦ ᕿᒥᕐᕈᐊᑦᑕᐅᓂᖏᑦ 2023-24 

ᐊᑭᑐᔫᑎᓄᑦ ᑮᓇᐅᔭᖅᑑᑕᐅᔪᒪᔪᑦ ᓄᓇᓕᓐᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. 

ᐊᖏᖃᑎᒌᑉᐱᑖ ᒪᓕᒐᒃᓴᖅ 10 

ᐱᓕᕆᐊᕆᖅᑳᕈᒪᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᒐᕙᒪᒃᑯᓐᓄᑦ ᓄᓇᓕᓐᓄᓪᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᕆᔪᒪᕙᕋ ᒥᓂᔅᑕ ᔪᐊᓇᓯ: ᐃᖅᑲᓇᐃᔭᖅᑎᓂᒃ 

ᑲᑎᒪᔨᕋᓛᑦ ᓵᖓᓄᐊᖅᑕᐅᖁᔨᕕᑦ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 

ᖃᓄᐃᒃᓴᓐᖏᒃᑯᕕᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᐅᔨᓂᐊᓕᖅᐳᒍᑦ. 

ᑲᑎᒪᔨᕋᓛᑦ ᐊᖏᖅᐸᑦ ᒥᓂᔅᑕᐅᑉ 

ᐃᖅᑲᓇᐃᔭᖅᑎᖏᑦ ᐃᓯᖅᑎᑕᐅᔪᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᑎᑎᕋᖅᑕᐅᒍᓐᓇᕐᓂᐊᕐᖓᑦ ᒥᓂᔅᑕ ᔪᐊᓇᓯ, 

ᐱᓕᕆᔨᑎᑦ ᑭᒃᑰᒻᒪᖔᑎᒃ ᓇᓗᓇᐃᕈᓐᓇᖅᑭᒋᒃ 

ᐱᒋᐊᓚᐅᓐᖏᓂᕐᓂᒃ? ᖁᔭᓐᓇᒦᒃ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐅᕙᓃᖃᑎᒋᓐᖑᓱᑦᑖᒃᑲ 

ᓴᐅᒥᓐᓂᑦ ᒥᓂᔅᑕᐅᑉ ᑐᖏᓕᖓ, ᑲᐃᔪ ᓰᓕ ᐊᒻᒪ 

ᑕᓕᖅᐱᓐᓂᑦ ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓ ᒫᓐᑎ 

ᕼᐃᑭ.  

 

ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᖁᕕᐊᓱᒃᐳᖓ 

ᐅᓪᓗᒥ ᐃᓕᔅᓯᓐᓂ ᕿᒥᕈᖃᑕᐅᔪᓐᓇᕋᒪ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐊᑭᑐᔫᑎᑦ 

ᐊᑐᖅᑐᒃᓴᖏᓐᓂᒃ 2023/2024−ᒧᑦ 

ᐃᓚᒋᔭᐅᓪᓗᑎᒃ ᐊᕐᕌᒍᓂ ᑕᓪᓕᒪᓂᒃ ᐊᑭᑐᔫᑎᑦ 

ᐸᕐᓇᐅᑎᑦ 2024/2028−ᒧᑦ ᑐᕌᖓᔪᑦ.  
 

ᐃᒃᓯᕙᐅᑖᖅ, 2023/24 ᐊᕐᕌᒍᒧᑦ, ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᑐᒃᓯᕋᕐᓂᐊᖅᑐᑦ 

ᐊᑭᑐᔫᑎᓄᑦ ᐊᖏᖅᑕᐅᖁᔨᓗᑎᒃ $103,489,000-

ᓂᒃ. ᐱᓕᕆᐊᒃᓴᑦ ᐊᒻᒪ ᐱᓕᕆᐊᖑᕙᓪᓕᐊᔪᒪᔪᑦ 

ᓇᓗᓇᐃᖅᓯᕗᑦ ᑖᒃᑯᐊ ᑐᒃᓯᕋᐅᑎᑦ 

ᒪᕐᕉᓕᖅᑲᖓᔪᒃᑯᑦ ᐱᓕᕆᐊᖑᓂᐊᕐᓂᖏᓐᓂᒃ, 

ᐅᑯᐊᖑᕗᑦ: 
 

 ᑮᓇᐅᔭᓕᐅᕋᓱᐊᕐᓂᖅ ᓄᓇᓕᖕᓂ 

ᐊᐅᓚᔪᓐᓇᐅᑎᓄᑦ, ᐊᒻᒪᓗ 

 ᐱᕚᓪᓕᖅᑎᓪᓗᒍ ᐱᔨᑦᑎᕐᓂᕐᒧᑦ ᐊᖏᓂᖓ 
 

ᑮᓇᐅᔭᓕᐅᕋᓱᐊᕐᓂᖅ ᓄᓇᓕᖕᓂ 

ᐊᐅᓚᔪᓐᓇᐅᑎᓄᑦ 
 

ᐃᒃᓯᕙᐅᑖᖅ, ᓄᓇᓖᑦ 

ᐱᕈᖅᐸᓪᓕᐊᑐᐃᓐᓇᖅᑎᓪᓗᒋᑦ ᑕᐃᒫᑦᑎᐊᖅᑕᐅᖅ 

ᕼᐋᒻᒪᓚᒃᑯᑦ ᐊᐅᓚᔪᓐᓇᐅᑎᖏᑦ 

ᓄᑕᐅᔪᓐᓃᖃᑕᐅᕙᓪᓕᐊᑐᐃᓐᓇᖅᐳᑦ. 

ᐃᓚᒋᓪᓗᓂᐅᒃ ᐱᓕᕆᕝᕕᖕᒪ 2023/24 

ᐊᑭᑐᔫᑎᓄᑦ ᐊᑐᖅᑐᒃᓴᑦ ᐱᓕᕆᕝᕕᑦᑎᓐᓄᑦ 

ᑐᒃᓯᕋᐅᑕᐅᔪᓂᒃ ᐅᑯᐊ 

ᑮᓇᐅᔭᓕᐅᕈᑕᐅᓇᓱᐊᕐᓂᐊᖅᑐᑦ ᓄᓇᓕᖕᓄᑦ 

ᐊᐅᓚᔪᓐᓇᐅᑎᓄᑦ:  
 

 $31,243,000 12-ᓄᑦ ᐱᓕᕆᐊᖑᔪᒃᓴᓄᑦ 

ᐱᐅᓯᒋᐊᕈᑕᐅᓂᐊᖅᑐᓄᑦ ᐃᒥᖅᑕᖅᑕᐅᓂᕐᒧᑦ 

ᐊᒻᒪ ᑭᓈᓗᖕᒥᑦ ᓴᓗᒻᒪᖅᓴᐃᔾᔪᑎᓄᑦ 7-ᖑᔪᓂᒃ 

ᓄᓇᓕᖕᓂ.  

 $10,536,000 ᐱᓕᕆᐊᓄᑦ ᐊᐅᓚᑕᐅᔪᓄᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ 

ᐃᓇᖏᐅᑎᓂᐊᖅᑐᑦ ᐅᕝᕙᓘᓐᓃᑦ 

ᐱᐅᓯᒋᐊᕈᑕᐅᓂᐊᖅᑐᑦ ᕼᐋᒻᒪᓚᒃᑯᑦ 

ᐱᖁᑎᖏᓐᓄᑦ ᓲᕐᓗ ᕼᐋᒻᒪᓚᒃᑯᑦ 

ᑎᑎᕋᕐᕕᖏᓐᓄᑦ, ᓄᓇᓯᐅᑎᖃᕐᕕᖕᓄᑦ 

ᒍᓛᔾᔪᓄᑦ, ᐊᒻᒪ ᖃᑦᑎᕈᑎᓄᑦ ᓄᓇᓯᐅᑎᓄᑦ. 

 $19,500,000 ᐊᑭᑐᔫᑎᓄᑦ ᐃᑲᔫᑎᓄᑦ 

ᐱᓕᕆᐊᓄᑦ ᑮᓇᐅᔭᖃᖅᑎᑕᓄᑦ 

ᕼᐋᒻᒪᓚᒃᑯᓐᓂ ᐱᒋᐊᖅᑎᑦᑎᓂᕐᒧᑦ ᐊᒻᒪ 

ᐊᐅᓚᑦᑎᓂᕐᒧᑦ ᐊᑭᑐᔫᑎᓄᑦ 

ᐱᐅᓯᒋᐊᖅᑕᐅᔪᓄᑦ ᕼᐋᒻᒪᓚᒃᑯᑦ 

ᐱᖁᑎᖏᓐᓄᑦ.  

 



ᐱᖓᑦᓯᖅ, ᐅᑐᐱᕆ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1103 

 

 

ᑲᑎᓪᓗᒋᑦ, ᐅᑯᐊ ᐱᓕᕆᐊᖑᕙᓪᓕᐊᔪᒪᔪᑦ 

ᑕᑯᒃᓴᐅᑎᑦᑎᕗᑦ ᑐᒃᓯᕋᐅᑕᐅᓯᒪᔪᓂᒃ ᐊᑭᑐᔫᑎᓄᑦ 

ᑮᓇᐅᔭᓕᐅᕈᑕᐅᓇᓱᒃᑐᓂᒃ ᐊᑭᖃᖅᑎᒋᓪᓗᑎᒃ 

$61,279,000−ᓂᒃ ᐱᓕᕆᐊᓄᑦ ᐊᒻᒪ 

ᐱᓕᕆᐊᖑᕙᓪᓕᐊᔪᒪᔪᓄᑦ 

ᐱᐅᓯᒋᐊᕈᑕᐅᔪᓐᓇᖅᑐᓄᑦ ᐃᓅᓯᖃᑦᑎᐊᕐᓂᕐᒧᑦ 

ᓄᓇᕗᒻᒥ ᓄᓇᖅᑲᑎᒌᓄᑦ ᐱᐅᓯᒋᐊᕈᑕᐅᓗᑎᒡᓗ 

ᑲᑐᔾᔨᓗᑕ ᓯᕗᓪᓕᐅᔾᔭᐅᔪᒪᔪᓂᒃ ᖃᐅᔨᒪᔭᐅᑎᓪᓗᒋᑦ 

ᐱᒻᒪᕆᐅᔪᑦ ᐱᖁᑎᑦ ᓄᓇᓕᖕᓂ 

ᐱᕙᓪᓕᐊᑎᑦᑎᔪᓐᓇᖅᑐᓄᑦ. 
 

ᐃᒃᓯᕙᐅᑖᖅ, ᐃᒥᑦᑎᐊᕙᖃᖅᑎᑦᑎᓂᖅ 

ᐊᑦᑕᕐᓇᓐᖏᑦᑐᒥᒃ ᓯᕗᓪᓕᖅᐹᒥ 

ᐱᓕᕆᐊᖑᔭᕆᐊᖃᕐᒪᑦ ᓄᓇᓕᖕᓄᑦ 

ᐊᐅᓚᔪᓐᓇᐅᑎᒃᓴᐅᓗᓂ. ᐱᕐᔪᐊᖑᓪᓗᑎᒃ 

ᐊᐅᓚᔪᓐᓇᐅᑎᑦ ᓲᕐᓗ ᐃᒪᕐᒧᑦ ᓴᓗᒻᒪᖅᓴᐃᕕᒃ ᐊᒻᒪ 

ᐃᒥᖅᑕᖃᑦᑕᕆᐊᖃᖅᑎᓪᓗᒋᑦ ᐊᒻᒪ ᑭᓈᓗᖃᕐᕕᑦ 

ᐊᐅᓚᑕᐅᕝᕕᖏᑦ ᓴᓇᔭᐅᓲᖑᕗᑦ 

ᓈᒻᒪᒃᓯᓕᖅᑕᐅᓇᓱᒃᑐᑎᒃ ᐱᔪᓐᓇᕐᓂᕆᔭᐅᔪᓄᑦ 

ᓄᓇᓕᖕᓂ ᐊᒻᒪ ᒪᓕᒐᖏᑦ ᐋᖅᑭᒃᓯᒪᕙᒌᕐᓗᑎᒃ 

ᓴᓇᔭᐅᑎᓪᓗᒋᑦ. 
 

ᓄᓇᓖᑦ ᐱᕈᖅᐸᓪᓕᐊᑎᓪᓗᒋᑦ ᐊᒻᒪ ᒪᓕᒐᐃᑦ 

ᐊᓯᔾᔨᖅᐸᓪᓕᐊᑐᐃᓐᓇᖅᑎᓪᓗᒋᑦ, 

ᐊᓯᔾᔨᖃᑕᐅᕙᓪᓕᐊᓲᖑᖕᒥᖕᒪᑕ ᑐᒃᓯᕋᐅᑎᒋᕙᒃᑕᕗᑦ 

ᐱᑕᖃᖅᐸᒌᖅᑐᓄᑦ, ᓄᑕᐅᔪᓐᓃᖅᐸᓪᓕᐊᓪᓗᑎᒡᓗ 

ᐊᐅᓚᔪᓐᓇᐅᑎᖏᑦ. 2023-24−ᒥ, ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᑐᕌᒐᖃᖁᔨᕗᑦ 

ᐊᑭᑐᔫᑎᓄᑦ ᑮᓇᐅᔭᓂᑦ ᐱᖁᑎᓄᑦ 

ᑐᓐᖓᕕᒋᔭᐅᔪᓂᑦ ᐱᓕᕆᐊᖑᔪᓄᑦ 

ᐱᔨᑦᑎᕋᐅᑎᓄᓪᓗ ᓄᓇᕗᒥᐅᓄᑦ ᓴᖅᑭᑎᑕᐅᔪᓄᑦ 

ᓄᓇᓖᑦ ᒐᕙᒪᖏᓐᓂ ᐊᒻᒪᓗ ᐊᕕᒃᑐᖅᓯᒪᔪᑦ 

ᒐᕙᒪᖏᓐᓂ.  
 

ᐱᓕᕆᕝᕕᒐ ᑐᒃᓯᕋᖅᐳᖅ 2023/24-ᒧᑦ 

ᐊᑭᑐᔫᑎᓂᒃ ᐊᖏᖅᑕᐅᖁᔨᓪᓗᑎᒃ ᐃᓚᖃᖅᐳᑦ 

ᑲᑎᒃᑐᒋᑦ ᐊᑭᖃᖅᑎᒋᔪᒥᒃ $31,243,000−ᓂᒃ 

ᐱᐅᓯᕚᓪᓕᕈᑎᒃᓴᓄᑦ ᐃᒥᕐᑕᕐᕕᖕᒧᑦ 

ᑭᓈᓗᖃᕐᕕᖕᒧᓪᓗ ᓴᓗᒻᒪᕐᓴᐃᔾᔪᑎᒃᓴᓄᓪᓗ ᓄᓇᕘᑉ 

ᓄᓇᓕᖏᓐᓂᑦ. ᑖᒃᑯᐊ ᐱᐅᓯᒋᐊᖅᑕᐅᔭᕆᐊᖃᕐᒪᑕ 

ᒥᒃᖠᒋᐊᖅᑕᐅᒋᐊᖃᕐᓂᖏᓐᓄᑦ ᐊᑦᑕᕐᓇᕐᓂᖏᑦ 

ᓄᓇᓕᖕᓂ ᐃᒪᖅ ᐊᑦᑕᕐᓇᖅᑐᒧᐊᖅᑎᑦᑕᐃᓕᓗᒍ, 

ᖃᐅᔨᒪᓗᒋᓪᓗ ᐱᕐᔪᐊᖑᓪᓗᑎᒃ ᐊᐅᓚᔪᓐᓇᐅᑎᑦ 

ᐱᔨᑦᑎᕋᖅᑎᒋᔭᐅᓲᑦ ᐊᖏᕐᕋᕆᔭᐅᔪᓄᑦ, 

ᓇᖕᒥᓂᖃᕐᕕᐅᔪᓄᑦ, ᐊᒻᒪ ᐃᓄᖕᓄᑦ 

ᐱᖁᑎᒋᔭᐅᔪᓄᑦ ᓄᓇᕗᒻᒥ ᓄᓇᓕᖕᓂ 

ᐱᔪᓐᓇᕐᓂᕆᔭᐅᔪᒧᑦ ᐱᔨᑦᑎᖅᑕᐅᔪᓐᓇᖅᑐᓄᑦ ᐊᒻᒪ 

ᐃᓂᖃᖅᑎᑦᑎᔪᓐᓇᕐᓗᑎᒃ 

ᐃᓄᒋᐊᒃᓯᕙᓪᓕᐊᖏᓐᓇᕋᓗᐊᖅᑎᓪᓗᒋᑦ ᑲᑐᔾᔨᓗᑕ 

ᐱᓕᕆᐊᒃᓴ ᐱᓕᕆᐊᒃᓴᓂᒃ.  

ᑖᒃᑯᐊ ᐱᕐᔪᐊᖑᓪᓗᑎᒃ ᐊᐅᓚᔪᓐᓇᐅᑎᓄᑦ 

ᐱᓕᕆᐊᑦ 7-ᓂᒃ ᓄᓇᓕᖕᓂ ᐃᓚᓕᐅᑎᔪᑦ 

30%−ᐸᓗᑲᓴᑦᑎᐊᕐᒥᒃ ᐱᓕᕆᕝᕕᖕᒪ 2023/24-ᒧᑦ 

ᑐᒃᓯᕋᐅᑕᐅᓯᒪᔪᑦ ᐊᑭᑐᔫᑎᓄᑦ ᐊᖏᖅᑕᐅᒋᐊᓕᖕᓄᑦ 

ᐅᑯᓂᖓᓗ ᐃᓚᖃᖅᑐᑎᒃ; 

 

 $187,000 ᓴᓇᒪᓂᖓᓄᑦ ᓄᑖᒧᑦ ᐃᒥᕐᒧᑦ 

ᓴᓗᒻᒪᖅᓴᐃᕕᒃ ᐊᓯᔾᔨᖅᑕᐅᖁᓪᓗᒍ 

ᒥᓪᓗᐊᕈᑎᖓ ᐃᑉᐱᐊᕐᔪᒻᒥᑦ. 

 $2,091,000 ᓴᓇᔭᐅᓂᖓᓄᑦ ᓄᑖᖅ ᐃᒥᕐᒧᑦ 

ᓴᓗᒻᒪᖅᓴᐃᕕᒃ ᐊᐅᓱᐃᑦᑐᕐᒥ. 

 $698,000 ᓴᓇᔭᐅᓂᒃᓴᒧᑦ 

ᐱᐊᓂᒃᑕᐅᓂᐊᖅᑎᓪᓗᒋᑦ 

ᐱᐅᓯᒋᐊᖅᑕᐅᒋᐊᓖᑦ ᐃᒥᖅᑕᕐᕕᖕᒥ 

ᖁᕐᓗᖅᑐᒥ.  

 $188,000 ᐱᒋᐊᖅᑕᐅᓗᓂ ᓴᓇᒪᓂᔅᓴᖓᑕ 

ᓄᑖᖅ ᐃᒪᕐᒧᑦ ᓴᓗᒻᒪᖅᓴᐃᕕᒃ ᒥᑦᑎᒪᑕᓕᖕᒥ .  

 $150,000 ᐱᒋᐊᖅᑕᐅᓗᓂ ᓴᓇᒪᓂᔅᓴᖓᑕ 

ᓴᓇᔭᐅᓂᔅᓴᖓᑕ ᑭᓈᓗᖃᕐᕕᒻᒧᑦ 

ᑲᖏᖅᖠᓂᕐᒥ . 

 $2,700,000 ᐸᕐᓇᐅᑎᑦ ᐱᒋᐊᖅᑕᐅᖁᓪᓗᒋᑦ 

ᐊᒻᒪ ᐋᖅᑭᒃᓯᒪᐅᑎᒃᓴᑦ ᐱᓕᕆᐊᕆᓗᒋᑦ 

ᐊᓯᔾᔨᖅᑕᐅᖁᓪᓗᒋᑦ ᐃᒥᖅᑕᐅᑎᑦ 

ᒥᓪᓗᐊᕈᑎᓪᓗ ᑲᖏᖅᖠᓂᕐᒥ 

ᖃᐅᔨᒪᔭᐅᖁᓪᓗᒋᑦ ᓄᓇᓕᖕᓂ ᐱᓕᕆᔾᔪᓯᑦ 

ᐊᐅᓚᑦᑎᔪᓐᓇᕐᒪᖔᑕ ᑯᕕᕙᓪᓕᐊᓂᕐᒧᑦ 

ᐊᑭᒋᑎᑕᓄᑦ ᐊᒻᒪ ᑐᒃᓯᕋᐅᑕᐅᒃᑲᓐᓂᖅᑐᓄᑦ 

ᐱᕙᓪᓕᐊᑎᑕᐅᓂᖓ ᐱᔾᔪᑕᐅᓪᓗᓂ.  

 $650,000 ᐱᒋᐊᖅᑕᐅᓂᐊᖅᑎᓪᓗᒍ 

ᐋᖅᑭᒃᓯᒪᐅᑎᒃᓴᖓ ᐊᒻᒪ ᓴᓇᔭᐅᓂᒃᓴᖓ 

ᐊᓯᔾᔨᖅᑕᐅᓂᐊᖅᑎᓪᓗᒍ ᓄᕗᒃ ᑭᓈᓗᖃᕐᕕᖕᒥ 

ᑲᖏᖅᖠᓂᕐᒥ.  

 $18,720,000 ᓴᓇᔭᐅᖏᓐᓇᕈᑎᓄᑦ 

ᓄᑖᓐᖑᕆᐊᖅᑕᐅᔾᔪᑎᓄᓪᓗ ᓄᓇᓕᖕᓂ 

ᐃᒥᖅᑕᕐᕕᖕᒧᑦ ᑭᓈᓗᖃᕐᕕᖕᒧᓪᓗ ᓱᓪᓗᓖᑦ 

ᑲᖏᖅᖠᓂᕐᒥ. 

 $4,946,000 ᑲᔪᓯᖁᓪᓗᒍ ᐋᖅᑭᒃᓯᒪᐅᑎᒃᓴᑦ 

ᐊᒻᒪ ᓴᓇᔭᐅᓂᒃᓴᖓ ᓄᑖᕐᒧᑦ ᐃᒪᕐᒧᑦ 

ᓴᓗᒻᒪᖅᓴᐃᕕᖕᒧᑦ ᑲᖏᖅᖠᓂᕐᒥ 

ᐊᑦᑕᕐᓇᓐᖏᑦᑐᒥᒃ ᐃᒪᖃᕈᓐᓇᖁᓪᓗᒍ 

ᓄᓇᓕᖕᓄᑦ ᓈᒻᒪᒃᑐᓂᒡᓗ ᐱᔪᓐᓇᕐᓂᖃᕐᓗᓂ 

ᓈᒻᒪᒃᓯᓕᕈᑎᒃᓴᓂᒃ ᐊᖏᓂᖓᓄᑦ 

ᐊᒻᒪ ᑰᒃᐸᓪᓕᐊᔪᒧᑦ ᐱᔭᐅᒋᐊᓕᖕᓄᑦ ᓄᑖᕐᒧᑦ 

ᐱᕙᓪᓕᐊᑎᑕᐅᔪᒧᑦ. 

 $275,000 ᐱᓕᕆᓂᐊᕐᓗᒍ 

ᐋᖅᑭᒃᓯᒪᐅᑎᒃᓴᖓ ᑭᓈᓗᖃᕐᕕᖕᒧᑦ 

ᓴᓗᒻᒪᖅᓴᐃᕕᒃ ᓈᒻᒪᒃᑐᒥᒃ 

ᑲᒪᒋᔭᐅᔪᓐᓇᖁᓪᓗᒋᑦ ᑕᒪᕐᒥᒃ ᓱᓪᓗᓕᒃᑰᖅᑐᑦ 

ᐊᒻᒪ ᒥᓪᓗᐊᖅᑕᐅᖃᑦᑕᖅᑐᑦ ᖃᐅᓱᐃᑦᑐᕐᒥ. 

 $188,000 ᐱᒋᐊᖅᑕᐅᓗᓂ 

ᐋᖅᑭᒃᓯᒪᐅᑎᒃᓴᖓ ᓄᑖᖅ ᐃᒥᖅᑕᕐᕕᒃ 

ᓴᓂᑭᓗᐊᕐᒥ ᓴᓗᒻᒪᖅᓴᐃᔪᓐᓇᖅᓯᓗᓂ 

ᓄᓇᓕᖕᓂ ᐃᒥᖅᑕᕐᕕᖕᒥ ᒪᓕᒃᑕᐅᒋᐊᓕᖕᓄᑦ. 

 $450,000 ᐱᒋᐊᖅᑕᐅᓗᓂ 

ᐋᖅᑭᒃᓯᒪᐅᑎᒃᓴᓄᑦ ᐱᓕᕆᐊᖅ 

ᓄᑖᕐᒥ/ᓄᑖᓐᖑᕆᐊᖅᓯᒪᔪᒥᒃ ᑭᓈᓗᖃᕐᕕᖕᒥ 

ᑭᓈᓗᖃᕐᕕᒃ ᓴᓗᒻᒪᖅᓴᖅᑕᐅᔪᓐᓇᖁᓪᓗᒍ 

ᓴᓂᑭᓗᐊᕐᒥ. 

 

ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ ᐅᔾᔨᕈᓱᖕᓂᐊᖅᐳᑦ 

ᐱᓕᕆᕝᕕᖕᒪ ᑐᒃᓯᕋᖅᓯᒪᔭᖏᓐᓂᒃ 2023/24−ᒧᑦ 

ᐊᑭᑐᔫᑎᓄᑦ ᐊᖏᖅᑕᐅᖁᔭᐅᔪᑦ ᐃᓚᖃᖅᐳᑦ 

ᖃᔅᓯᑲᓪᓚᐅᓪᓗᑎᒃ ᑕᓪᓕᒪᓂᒃ ᐃᒪᕐᒧᑦ ᐊᒻᒪ 

ᑭᓈᓗᖃᕐᕕᖕᒧᑦ ᐱᓕᕆᐊᓂᒃ ᐊᑭᖃᖅᑎᒋᔪᓂᒃ 

$27,166,000 ᑕᒪᕐᒥᒡᓗ ᑲᖏᖅᖠᓂᕐᒦᒃᑐᑎᒃ. 

ᑲᑎᒃᑐᒋᑦ, ᑖᒃᑯᐊ ᐱᓕᕆᐊᑦ ᐃᓚᓕᐅᑎᕗᑦ 26% 

ᐱᓕᕆᕝᕕᖕᒪ ᑐᒃᓯᕋᐅᑎᖏᑦ ᐊᑭᑐᔫᑎᓄᑦ 

ᐊᖏᖅᑕᐅᒋᐊᓕᖕᓄᑦ 2023/24-ᒧᑦ. ᐅᑯᐊ 

ᐱᓕᕆᐊᑦ ᓯᕗᓪᓕᐅᔾᔭᐅᔪᑦ ᖃᐅᔨᒪᔭᐅᖁᓪᓗᒋᑦ 

ᑲᖏᖅᖠᓂᕐᒥ "ᓱᓪᓗᑯᑖᒃᑯᑦ" ᐱᓕᕆᔾᔪᓯᑦ, 

ᓇᖕᒥᓂᕆᔭᐅᓪᓗᓂ ᐊᒻᒪ ᐊᐅᓚᑕᐅᓪᓗᓂ ᓄᓇᕗᑦ 

ᒐᕙᒪᒃᑯᓐᓄᑦ, ᐊᐅᓚᑦᑎᐊᖏᓐᓇᖅᐳᑦ 

ᒪᓕᑦᑎᐊᖏᓐᓇᖅᐳᕐᓗ ᓈᒻᒪᒃᑐᓂᒃ ᐃᒪᖃᓐᓇᕐᓗᑎᒃ 

ᓈᒻᒪᒃᑎᓪᓗᒍ ᒫᓐᓇᓕᓴᕐᒧᑦ ᐊᒻᒪ 

ᐱᕙᓪᓕᐊᑐᐃᓐᓇᖅᑐᓄᑦ ᐱᔭᐅᒋᐊᓕᖕᓄᑦ 

ᓄᓇᖅᑲᑎᒌᓄᑦ.  

 

ᐃᒃᓯᕙᐅᑖᖅ, ᐃᓚᒋᔭᐅᓪᓗᓂ ᐃᒪᕐᒧᓪᓗ 

ᑭᓈᓗᖃᕐᕕᖕᒧᓪᓗ ᐱᓕᕆᐊᓄᑦ ᐱᓕᕆᕝᕕᖕᒪ 

2023/24 ᐊᑭᑐᔫᑎᓄᑦ ᐊᖏᖅᑕᐅᖁᔭᐅᔪᑦ 

ᐃᓚᒋᐊᖅᑕᐅᓯᒪᔪᑦ $10,536,000− ᑲᓐᓂᕐᓂ 

ᐊᑭᑐᔫᑎᓄᑦ ᑮᓇᐅᔭᓕᐅᕈᑕᐅᓇᓱᒃᑐᓂᒃ 

ᕼᐋᒻᒪᓚᒃᑯᑦ ᐊᐅᓚᔪᓐᓇᐅᑎᖏᓐᓄᑦ ᐅᑯᐊᖑᓪᓗᑎᒃ; 

 

 $1,261,000 ᓴᓇᒪᓂᖓᑕ ᑕᐅᑦᑐᒃᓴᖓᓄᑦ 

ᓴᓇᔭᐅᓂᖓᓄᓪᓗ ᑭᓐᖓᕐᓂ ᓄᓇᓯᐅᑎᒃᑯᕕᖓ 

ᐱᐅᓯᒋᐊᖅᑕᐅᔾᔪᑎᔅᓴᖓᓐᓄᑦ. 

 $6,675,000 ᓴᓇᔭᐅᓯᒋᐊᕈᑎᒃᓴᖓᓄᑦ 

ᓄᑖᖑᓪᓗᓂ ᕼᐋᒻᒪᓚᒃᑯᑦ ᑎᑎᕋᕐᕕᒃᓴᖓ 

ᓴᓂᑭᓗᐊᕐᒥ. 

 $2,600,000 ᐃᓇᖏᖅᑕᐅᓂᐊᕐᓗᑎᒃ 

ᓄᓇᓕᖕᓂ ᖃᑦᑎᕆᔨᒃᑯᑦ ᓄᓇᓯᐅᑎᖏᑦ 

ᐃᒡᓗᓕᖕᒥ, ᑲᖏᖅᑐᒑᐱᖕᒥ, ᓴᓂᑭᓗᐊᕐᒥ ᐊᒻᒪ 

ᖃᐅᓱᐃᑦᑐᕐᒥ ᐊᑐᕈᓐᓃᕐᕕᒃᓴᖏᓐᓄᑦ 

ᑎᑭᐅᑎᑎᓪᓗᒋᑦ. 

 

ᐃᒃᓯᕙᐅᑖᖅ, ᑕᒪᒃᑯᐊ ᐱᓕᕆᐊᖑᔪᑦ 

ᐊᐅᓚᑕᐅᔪᓐᓇᖅᑐᑦ ᑭᒡᒐᖅᑐᕐᓗᒋᑦ ᕼᐋᒻᒪᓚᒃᑯᑦ 

ᐱᓕᕆᕝᕕᒃᑎᒍᑦ ᐱᓕᕆᕝᕕᖕᒥᐅᑦ 

ᐱᓕᕆᐊᒃᓴᖃᖅᐳᑦ ᐱᔪᓐᓇᕐᓂᖅᑖᖅᐸᓪᓕᐊᖁᓪᓗᒋᑦ 

ᓄᓇᓕᖕᓂ ᒐᕙᒪᖏᓐᓂᒃ. 2023/24−ᒥ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᖄᒃᑲᓐᓂᐊᒍᑦ 

ᑮᓇᐅᔭᓕᐅᕈᑕᐅᒃᑲᓐᓂᖁᔨᕗᑦ ᐱᓕᕆᐊᓄᑦ 

ᐱᓕᕆᐊᒃᓴᓄᓪᓗ ᕼᐋᒻᒪᓚᒃᑯᓐᓂ ᐊᐅᓚᑕᐅᔪᓂᑦ 

ᐅᑯᓂᖓᓗ; 

 

 $1,000,000 ᓄᓇᓕᖕᓂᑦ 

ᓱᕈᖅᑎᕆᓗᐊᓐᖏᑦᑐᓄᑦ ᐊᐅᓚᔪᓐᓇᐅᑎᓄᑦ 

ᐱᓕᕆᐊᓄᑦ. ᑖᒃᑯᐊ ᐱᓕᕆᐊᑦ 

ᓇᓗᓇᐃᔭᖅᑕᐅᓚᐅᖅᓯᒪᔪᑦ 2019-ᒥ 

ᐊᑐᐃᓐᓇᐅᑎᑦᑎᓪᓗᑎᒡᓗ 

ᑮᓇᐅᔭᖁᑎᒋᔭᐅᒋᐊᓕᖕᓂᒃ ᕼᐋᒻᒪᓚᒃᑯᓐᓄᑦ 

ᐊᐅᓚᑕᐅᔪᓄᑦ ᐱᓕᕆᐊᓄᑦ ᓯᓚ 

ᐊᓯᔾᔨᖅᐸᓪᓕᐊᔪᒧᑦ ᒥᒃᖠᒋᐊᕈᑎᓄᑦ ᐊᒻᒪ 

ᓱᖏᐅᓴᕈᑎᓄᑦ ᐱᔭᐅᒋᐊᓕᖕᓄᑦ ᓄᓇᕗᒻᒥ 

ᕼᐋᒻᒪᓚᒃᑯᓐᓂ. 

 $4,000,000 ᓴᖅᑭᑎᑦᑎᔪᒪᓪᓗᑎᒃ ᓄᓇᓕᖕᓂ 

ᓄᓇᓯᐅᑎᖃᕐᕕᒃᓴᒥᒃ ᕼᐋᒻᒪᓚᒃᑯᓐᓂ 

ᖃᐅᔨᒪᔨᖃᕐᓗᑎᒃ ᐱᓕᕆᔾᔪᓯᕐᒥᒃ 

ᐊᑐᐃᓐᓇᐅᑎᑦᑎᓗᑎᒃ ᐸᕐᓇᐃᓂᐊᕐᓗᑎᒃ, 

ᐋᖅᑭᒃᓯᒪᓂᒃᓴᖓᓂ ᐊᒻᒪ ᑭᖑᓪᓕᖅᐹᒥ 

ᓴᓇᓕᕐᓗᑎᒃ ᓇᖕᒥᓂᖅ 

ᓄᓇᒃᑰᕈᑎᖃᕐᕕᒃᓴᖏᓐᓂᒃ. ᐱᖓᓱᑦ ᓄᓇᓖᑦ 

ᐊᖏᖅᑕᐅᓚᐅᖅᐳᑦ ᓯᕗᓪᓕᕐᒥ ᐊᕐᕌᒍᒥ 

ᐱᓕᕆᑎᓪᓗᒋᑦ ᐊᒻᒪ ᐱᓕᕆᕝᕕᖕᒥᐅᑦ 

ᑐᓴᐅᒪᑎᑦᑎᕗᑦ ᕼᐋᒻᒪᓚᒃᑯᓐᓄᑦ 

ᐊᐅᓚᑦᑎᔨᒋᔭᐅᔪᓄᑦ 

ᐋᖅᑭᒋᐊᑦᑎᐊᒃᑲᓐᓂᖁᓪᓗᒋᑦ ᐱᓕᕆᐊᒃᓴᑦ 

2023/24-ᒧᑦ. 

 $5,500,000 ᓄᓇᓯᐅᑎᑖᖑᒋᐊᓕᖕᓄᑦ 

ᑮᓇᐅᔭᑎᒍᑦ ᐱᓕᕆᐊᓄᑦ 

ᐊᑐᐃᓐᓇᐅᑎᑦᑎᔪᓄᑦ ᐱᓕᕆᐊᖑᐃᓐᓇᖅᑐᓂᒃ 

ᐊᕐᕌᒍᓕᒫᖅᓯᐅᑎᑦ ᐃᓗᐃᑦᑑᑎᑦ 

ᑮᓇᐅᔭᖅᑖᕈᓯᐊᑦ ᑖᒃᓰᔭᕈᑎᖃᓐᖏᑦᑐᓄᑦ 

ᕼᐋᒻᒪᓚᒃᑯᓐᓂ 

ᐊᐅᓚᑦᑎᓂᕐᒧᑦ ᕼᐋᒻᒪᓚᒃᑯᖏᑦᑕ 

ᓄᓇᓯᐅᑎᖏᓐᓄᑦ ᐱᓕᕆᔾᔪᓯᕐᒧᑦ. 

 $4,000,000 ᓄᓇᓕᐸᐅᔭᒃᑯᓐᓄᑦ ᐃᖃᓗᖕᓂ 

ᐊᐅᓚᔪᓐᓇᐅᑎᖏᑦ 

ᐱᐅᓯᒋᐊᖅᑕᐅᔾᔪᑎᒃᓴᖏᓐᓄᑦ 

ᐃᒥᖅᑕᖅᑕᐅᓂᕐᒧᑦ, ᑯᕕᖅᑕᖅᑕᐅᓂᕐᒧᑦ, 

ᐊᖅᑯᑎᓄᑦ ᑭᓱᑐᐃᓐᓇᓄᓪᓗ ᐊᐅᓚᔾᔪᑎᓄᑦ. 

ᐅᓇ ᑭᖑᓪᓕᖅᐹᖅ ᐅᑭᐅᖅ ᐊᕐᕌᒍᓄᑦ 

ᑕᓪᓕᒪᓄᑦ ᐊᖏᖃᑎᒌᒍᑕᐅᓚᖅᑐᑦ 

ᓄᓇᓕᐸᐅᔭᒃᑯᓐᓂ. 

 $5,000,000 ᑐᕌᖓᓗᑎᒃ ᑐᐊᐸᖕᒥ 

ᖃᖅᑯᐊᕈᑎᓄᑦ ᐱᓕᕆᐊᒧᑦ. ᐅᓇ ᓄᑖᖑᓪᓗᓂ 

ᐱᓕᕆᐊᖑᕙᓪᓕᐊᔪᒪᔪᖅ 

ᓇᓗᓇᐃᖅᑕᐅᓚᐅᖅᐳᖅ ᐱᓕᕆᕝᕕᖕᒥᐅᓄᑦ 

ᖃᐅᔨᒪᔭᐅᖁᓪᓗᒋᑦ ᑕᒪᕐᒥᒃ ᕼᐋᒻᒪᓚᒃᑯᑦ 

ᐱᔪᓐᓇᖅᑐᐃᓐᓇᐅᓂᖏᓐᓂᒃ ᑐᐊᐸᖕᒧᑦ 

ᖃᖅᑯᐊᕈᑎᓂᒃ ᑐᐊᐸᑦᑎᐊᕙᖃᕈᓐᓇᖁᓪᓗᒋᑦ 

ᐃᑲᔪᖅᑐᐃᔾᔪᑎᒃᓴᓂᒃ ᓄᑖᓄᑦ ᐊᑭᑐᔫᑎᓄᑦ 

ᐱᓕᕆᐊᓄᑦ ᐊᒻᒪ ᐊᐅᓚᑦᑎᔾᔪᑎᓄᑦ 

ᐱᐅᓯᒋᐊᕈᑎᓄᑦ ᓄᓇᕗᒻᒥ ᓄᓇᓕᖕᓄᑦ. 
 

ᐱᕚᓪᓕᖅᑎᓪᓗᒍ ᐱᔨᑦᑎᕐᓂᕐᒧᑦ ᐊᖏᓂᖓ 
 

ᐃᒃᓯᕙᐅᑖᖅ, ᐃᓚᒋᔭᐅᓪᓗᓂ ᐃᑲᔪᖅᑐᐃᔾᔪᓯᕐᓄᑦ 

ᐊᑐᐃᓐᓇᕈᖅᑎᑕᓄᑦ ᕼᐋᒻᒪᓚᒃᑯᓐᓄᑦ, ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᐊᑐᐃᓐᓇᐅᑎᑦᑎᓲᖑᕗᑦ ᐊᔾᔨᒌᓐᖏᑦᑐᓂᒃ 

ᐱᔨᑦᑎᕋᐅᑎᓂᒃ ᐊᓯᖏᓐᓄᑦ ᓄᓇᕗᑦ ᒐᕙᒪᒃᑯᓐᓂ 

ᐱᓕᕆᕝᕕᖕᓄᑦ ᐊᒻᒪ ᑭᖑᓂᐊᒍᑦ, ᓄᓇᕗᒥᐅᓄᑦ. 

ᐃᓚᒋᔭᐅᓪᓗᓂ ᐱᓕᕆᕝᕕᖕᒪ 2023/24 

ᐊᑭᑐᔫᑎᓄᑦ ᐊᑐᖅᑐᒃᓴᓄᑦ, ᐱᓕᕆᕝᕕᒐ 

ᑐᒃᓯᕋᖅᐳᖅ ᐅᑯᓄᖓ ᑮᓇᐅᔭᓕᐅᕈᑕᐅᓇᓱᐊᖅᑐᓄᑦ 

ᖃᐅᔨᒪᔭᐅᖁᓪᓗᒍ ᐱᓕᕆᕝᕕᒃ 

ᑲᔪᓯᑎᑦᑎᔪᓐᓇᕋᓗᐊᕐᒪᖔᑦ 

ᐱᐅᓯᒋᐊᖅᑎᑦᑎᔪᓐᓇᕐᒪᖔᓪᓗ ᐱᔨᑦᑎᕋᐅᑎᓂᒃ 

ᐱᓕᕆᕝᕕᖕᓄᑦ, ᓄᓇᓕᖕᓄᑦ ᐊᒻᒪ ᓄᓇᕗᒥᐅᓄᑦ;  
 

 $14,110,000 ᓴᓇᔭᐅᓯᒋᐊᖁᓪᓗᒍ ᓄᓇᕗᑦ 

ᒐᕙᒪᒃᑯᑦ ᐃᒪᐅᑉ ᐃᖅᑲᖓᒍᑦ ᓴᕕᒐᐅᔭᑯᑖᒃᑯᑦ 

ᐃᑭᐊᖅᑭᔾᔪᑎᒧᑦ ᑲᓇᑕᒥ ᓂᒋᖅᐸᓯᐊᓄᑦ. 

ᑐᒃᓯᕋᐅᑎᓂᒃ ᐱᔪᒪᔾᔪᑏᑦ ᒪᓂᓴᐅᑕᐅᓯᒪᔪᑦ 

ᐱᓕᕆᕝᕕᖕᒧᑦ ᔫᓂ 2022-ᒥ ᐋᖅᑭᒃᑕᐅᓯᒪᕗᖅ 

ᒪᑐᓛᖁᔭᐅᓪᓗᓂ ᓯᑎᐱᕆ 2022-ᖑᓕᖅᐸᑦ. 

ᐅᑕᖅᑭᔪᑦ ᐊᖏᖅᑕᐅᒋᐊᓕᑦ ᑮᓇᐅᔭᑦ 

ᐋᖅᑭᒃᑕᐅᕙᓪᓕᐊᔪᑦ ᐊᒻᒪ ᑳᓐᑐᓛᒃᑕᐅᔪᑦ 

ᑐᓐᓂᖅᑯᑕᐅᑎᓪᓗᒋᑦ, ᓴᓇᔭᐅᓂᖓ ᐃᒪᐅᑉ 

ᐃᖅᑲᖓᒍᑦ ᓴᕕᒐᐅᔭᑯᑖᒃ ᐃᑭᐊᖅᑭᔾᔪᑦ 

ᐱᒋᐊᖅᑕᐅᓛᕈᒪᓕᖅᑐᖅ 2023/2024 

ᓂᕆᐅᒋᔭᐅᓛᖅᑐᓂᓗ ᐱᐊᓂᒃᑕᐅᓛᕐᒪᖔᑦ 

2025/2026-ᒥ. 

 $3,500,000 ᐊᑐᔅᓲᔭᕈᓐᓇᕐᓂᖏᓐᓄᑦ 

ᐊᓯᔾᔨᖅᑕᐅᓗᑎᒃ ᐊᒻᒪ ᐱᖁᑎᑦ 

ᓄᑖᓐᖑᕆᐊᖅᑕᐅᓗᑎᒃ ᓄᓇᓕᖕᓂ 

ᖃᕆᑕᐅᔭᒃᑯᑦ ᑐᓴᐅᒪᖃᑎᒌᒍᓯᒃᑯᑦ ᐊᒻᒪ 

ᖃᕆᑕᐅᔭᖃᕐᕕᒃᑯᑦ ᑐᑭᓯᒋᐊᕐᕕᖕᓄᑦ 

ᐱᓕᕆᔾᔪᑎᒃᑯᑦ ᐊᒻᒪ ᐱᓕᕆᔾᔪᓰᑦ 

ᐊᑐᐃᓐᓇᐅᑎᑦᑎᓪᓗᑎᒃ 

ᐱᓕᕆᔾᔪᑕᐅᓂᐊᖅᑐᓂᒃ ᐃᑲᔪᖅᑐᐃᔪᓂᒃ 

ᓄᓇᕗᑦ ᒐᕙᒪᒃᑯᑦ ᐱᓕᕆᐊᖏᓐᓄᑦ 

ᐱᔨᑦᑎᕋᐅᑎᖏᓐᓄᓪᓗ ᓄᓇᕗᒥᐅᓄᑦ. 

 $13,100,000 ᑲᒪᒋᔭᐅᖁᓪᓗᒍ 

ᐋᖅᑭᒃᓯᒪᐅᑎᒃᓴᓄᑦ ᐊᒻᒪ ᓴᓇᔭᐅᓂᒃᓴᒧᑦ 

ᓄᑖᕐᒥᒃ ᐅᖅᓱᖅᑖᕐᕕᖕᒥ ᖃᑦᑕᐅᔭᓐᖑᐊᕐᒥ 

ᐊᕐᕕᐊᓂ. ᓄᓇᖅᑲᑎᒌᑦ ᐊᖏᖅᓯᒪᓕᖅᑐᑦ 

ᖃᑦᑕᐅᔭᓐᖑᐊᓄᑦ ᐃᓂᒃᓴᖓᓐᓂᒃ 

ᖃᐅᔨᒪᓇᓱᖕᓂᐊᖅᐳᓪᓗ ᐅᖅᓱᐊᓗᒃᑖᕐᕕᒃ 

ᒪᓕᑦᑎᐊᖅᐸᑦ ᒪᓕᒐᖏᓐᓂᒃ ᐊᒻᒪ 

ᓇᓗᓇᐃᒃᑯᑕᖏᓐᓄᑦ ᐱᔭᐅᒋᐊᓕᖕᓄᑦ 

ᐊᑐᐃᓐᓇᐅᑎᑦᑎᓪᓗᓂᓗ 

ᐱᕝᕕᐅᒃᑲᓐᓂᕈᓐᓇᖅᑐᓂᒃ ᓈᒻᒪᒃᓯᓕᕈᑎᒃᓴᓂᒃ 

ᑐᒃᓯᕋᐅᑕᐅᓲᕐᒧᑦ ᐃᓗᐃᑦᑐᕐᒧᑦ ᐅᖅᓱᖅᑖᕈᑎᒧᑦ 

ᑖᒃᑯᓇᓂ ᓄᓇᓕᖕᓂ 

ᐃᓄᒋᐊᒃᓯᕙᓪᓕᐊᑐᐃᓐᓇᖅᑐᓂᒃ.  

 $6,000,000 ᒥᑭᑦᑑᑎᑦ ᐊᑭᑐᔫᑎᓄᑦ 

ᐱᓕᕆᐊᓄᑦ ᐊᐅᓚᑕᐅᔪᓄᑦ ᐱᓕᕆᕝᕕᖕᒧᑦ 

ᐅᕝᕙᓘᓐᓃᑦ ᕼᐋᒻᒪᓚᒃᑯᓐᓄᑦ ᐅᑯᑎᒎᓇᖅ; 

o ᐃᒡᓗᕐᔪᐊᓄᑦ ᐱᖁᑎᓄᓪᓗ 

ᓄᑖᓐᖑᕆᐊᕈᑎᓄᑦ− ᑲᑎᒃᑐᒋᑦ $2,700,000 

ᓄᑖᓐᖑᕆᐊᕈᑎᓄᑦ ᐊᒻᒪ ᓴᓇᔭᐅᒋᐊᓕᖕᓄᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᐃᒡᓗᕐᔪᐊᖏᓐᓄᑦ ᐱᖁᑎᖏᓐᓄᓪᓗ 

ᖃᐅᔨᒪᔭᐅᖁᓪᓗᒋᑦ ᑲᔪᓰᓐᓇᕋᓗᐊᕐᒪᖔᑕ 

ᐊᐅᓚᑦᑎᔾᔪᑎᖏᑦ ᐊᒻᒪ ᒪᓕᒐᖏᓐᓄᑦ 

ᒪᓕᑦᑎᐊᖏᓐᓇᕋᓗᐊᕐᒪᖔᑕ. 

o ᑐᐊᕕᕐᓇᖅᑐᖅᓯᐅᑎᑦ ᓄᓇᓯᐅᑎᑦ− ᑲᑎᒃᑐᒋᑦ 

ᐊᑭᖃᖅᑎᒋᔪᑦ $300,000 ᓂᐅᕕᐊᕆᓂᐊᕐᓗᒍ 

ᓄᑖᖅ ᐅᕝᕙᓘᓐᓃᑦ ᐊᓯᔾᔨᕈᑎᓄᑦ 

ᓄᓇᓯᐅᑎᓄᑦ ᐊᑐᖅᑕᐅᔪᓄᑦ 

ᐃᖅᑲᓇᐃᔭᖅᑎᓄᑦ ᑲᒪᒋᔭᖃᖃᑦᑕᖅᑐᓄᑦ 

ᐋᖅᑭᐅᒪᒐᓗᐊᕐᒪᖔᑕ ᖃᐅᔨᓴᖅᑕᐅᕙᒡᓗᑎᒃ, 

ᐱᓕᕆᐊᖑᕙᒡᓗᑎᒃ, ᐃᓂᒋᔭᐅᔪᓄᑦ 

ᐅᐸᒍᑎᕙᒡᓗᑎᒃ ᑲᒪᔨᒋᔭᐅᕙᒡᓗᑎᒡᓗ 

ᑐᐊᕕᕐᓇᖅᑐᖃᓕᕌᖓᑦ. 

o ᐅᖅᓱᐊᓗᓕᕆᔨᒃᑯᓐᓂ ᒥᑭᑦᑑᑎᓄᑦ 

ᐊᑭᑐᔫᑎᑦ− ᑲᑎᒃᑐᒋᑦ ᐊᑭᖃᖅᑎᒋᔪᑦ 

$1,000,000 ᐅᖅᓱᐊᓗᖕᒧᑦ ᑐᖅᑯᖅᑕᐅᔪᒃᓴᑦ 



ᐱᖓᑦᓯᖅ, ᐅᑐᐱᕆ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1106 

 

 

ᐊᒻᒪ ᓯᐊᒻᒪᒃᑎᖅᑕᐅᔪᒃᓴᑦ ᓄᑖᓐᖑᕆᐊᖅᓯᒪᔪᑦ 

ᐊᐅᓚᑕᐅᔪᑦ ᐅᖅᓱᐊᓗᓕᕆᔨᒃᑯᓐᓄᑦ. 

o ᕼᐋᒻᒪᓚᒃᑯᓐᓂ ᐊᑭᑐᔫᑎᓄᑦ ᐃᓗᐃᑦᑑᑎᑦ 

ᑮᓇᐅᔭᖅᑖᕈᓯᐊᑦ− ᑲᑎᒃᑐᒋᑦ ᐊᑭᖃᖅᑎᒋᔪᑦ 

$2,000,000 ᓴᓂᕐᕙᒃᑕᐅᔪᑦ 

ᑖᒃᓰᔭᕈᑎᖃᓐᖏᑦᑐᓄᑦ ᕼᐋᒻᒪᓚᒃᑯᓐᓄᑦ 

ᒥᑭᑦᑑᑎᑦ ᐊᑭᑐᔫᑎᓄᑦ ᐱᓕᕆᐊᓄᑦ 

ᐸᕐᓇᒃᑕᐅᓯᒪᔪᓄᑦ ᐊᒻᒪ ᐊᐅᓚᑕᐅᔪᓄᑦ 

ᕼᐋᒻᒪᓚᒃᑯᓐᓂ. ᐅᑯᐊ ᑮᓇᐅᔭᑦ 

ᓂᕈᐊᖅᑕᐅᓯᒪᕗᑦ ᕼᐋᒻᒪᓚᒃᑯᓐᓄᑦ ᑭᓯᐊᓂ 

ᓇᓗᓇᐃᖅᑕᐅᓯᒪᔪᑦ ᐱᓕᕆᕝᕕᒃᑎᒍᑦ 

ᐊᑕᖏᖅᑐᒍ ᑐᒃᓯᕋᐅᑕᐅᓯᒪᔪᓄᑦ ᒥᑭᑦᑑᑎᓄᑦ 

ᐊᑭᑐᔫᑕᐅᓪᓗᑎᒃ ᑮᓇᐅᔭᑦ ᐊᑐᖅᑐᒃᓴᓄᑦ. 

 $4,000,000 ᓄᑖᕐᒧᑦ ᐊᑐᖅᑐᐊᖅᑎᒧᑦ 

ᐱᐅᓯᒋᐊᕈᑎᓄᑦ ᑮᓇᐅᔭᑦ, ᐊᖏᖅᑕᐅᒋᐊᓕᑦ 

ᐊᖏᖅᑕᐅᓚᐅᖅᑎᓪᓗᒋᑦ, 

ᐊᑐᐃᓐᓇᕈᖅᑎᑦᑎᓂᐊᖅᐳᖅ ᐱᓕᕆᕝᕕᖕᒥᐅᓄᑦ 

ᑮᓇᐅᔭᓂᒃ ᐱᒋᐊᖅᑎᑦᑎᔾᔪᑎᒃᓴᓂᒃ 

ᐊᑭᑐᔫᑎᓄᑦ ᐱᐅᓯᒋᐊᕈᑎᓄᑦ 

ᐱᑕᖃᖅᐸᒌᖅᑐᓄᑦ ᐊᑐᖅᑐᐊᖅᑕᓄᑦ 

ᓇᖕᒥᓂᖁᑎᒋᔭᐅᔪᓄᑦ ᐱᐅᓯᒋᐊᕈᑎᒃᓴᑦ 

ᐃᖅᑲᓇᐃᔭᕐᕕᐅᑉ ᐊᕙᑖᓄᑦ ᐊᒻᒪ ᐃᓄᖕᓄᑦ 

ᐱᔨᑦᑎᕋᐅᑎᓄᑦ.  

 $1,500,000 ᐱᒋᐊᕐᖓᐅᑎᓄᑦ ᐸᕐᓇᐅᑎᓄᑦ 

ᓯᕗᓂᒃᓴᒥ ᐱᓕᕆᐊᖑᔪᒃᓴᓄᑦ. ᐱᓕᕆᕝᕕᒐ 

ᑐᒃᓯᕋᖅᓯᒪᖕᒪᑦ $1,500,000 

ᐸᕐᓇᐃᓂᐊᖅᑎᓪᓗᒋᑦ 

ᓯᕗᓪᓕᐅᔾᔭᐅᔭᕆᐊᖃᓪᓚᕆᒃᑐᓄᑦ ᐃᒪᕐᒧᑦ ᐊᒻᒪ 

ᑭᓈᓗᖃᕐᕕᖕᒧᑦ ᑲᒪᒋᔭᐅᔾᔪᑎᓄᑦ 

ᐊᐅᓚᔪᓐᓇᐅᑎᓄᑦ ᐱᓕᕆᐊᓄᑦ, ᐊᒻᒪ 

ᐱᐅᓯᒋᐊᕈᑎᓄᑦ ᕼᐋᒻᒪᓚᒃᑯᓐᓄᑦ ᐊᒻᒪ 

ᓄᓇᕗᒻᒥ ᐊᕕᒃᑐᖅᓯᒪᔪᓄᑦ ᐊᐅᓚᔪᓐᓇᐅᑎᓄᑦ. 

 

ᐃᒃᓯᕙᐅᑖᖅ ᐅᑯᐊ ᐱᓕᕆᐊᖑᕙᓪᓕᐊᔪᒪᔪᑦ 

ᑲᑎᖅᓱᖅᓯᒪᔪᑦ ᑕᑯᒃᓴᐅᑎᑦᑎᕗᑦ ᑲᑎᒃᑐᒋᑦ 

ᑐᒃᓯᕋᐅᑕᐅᓯᒪᔪᓂᒃ ᐊᑭᑐᔫᑎᓄᑦ 

ᑮᓇᐅᔭᓕᐅᕈᑕᐅᓯᒪᔪᓂᒃ ᐊᑭᖃᖅᑎᒋᔪᓂᒃ 

$42,210,000 ᖃᐅᔨᒪᖁᓪᓗᒋᑦ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  

 

ᐃᒃᓯᕙᐅᑖᖅ 2023-24−ᒥ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᑐᒃᓯᕋᖅᐳᑦ 

ᑲᑎᒃᑐᒋᑦ ᐊᑭᖃᖅᑎᒋᔪᒥᒃ $42,210,000 

ᐊᑭᑐᔫᑎᓄᑦ ᑮᓇᐅᔭᓂᒃ ᐱᓕᕆᐊᓄᑦ 

ᐱᐅᓯᒋᐊᕈᑎᒃᓴᓄᑦ ᑲᔪᓯᔾᔪᑎᒃᓴᓄᓪᓘᓐᓃᑦ 

ᐱᖁᑎᓄᑦ ᐱᕐᔪᐊᖑᒋᔭᐅᔪᑦ 

ᐱᓕᕆᔾᔪᔾᔨᒋᐊᖃᖅᑐᑎᒃ 

ᐱᔨᑦᑎᕋᖃᑦᑕᕆᐊᖃᖅᑐᑎᒡᓗ ᐊᑐᐃᓐᓇᕈᖅᑎᑕᓂᒃ 

ᐱᓕᕆᕝᕕᖕᒥᐅᓄᑦ.  

 

2023/24 ᐊᕐᕌᒍᒧᑦ ᐱᓕᕆᕝᕕᒃᑲ ᑐᒃᓯᕋᕐᒪᑕ 

ᐅᑯᓂᖓ ᓇᓗᓇᐃᖅᓯᒪᔪᓂᒃ ᐊᑭᑐᔫᑎᓄᑦ 

ᑮᓇᐅᔭᓕᐅᕈᑕᐅᓇᓱᐊᖅᑐᓄᑦ ᐃᑲᔪᖅᓱᕐᓗᒋᑦ 

ᐱᐅᓯᒋᐊᖅᑕᐅᕙᓪᓕᐊᖏᓐᓇᖅᑐᑦ 

ᐱᔨᑦᑎᕋᕐᓂᕐᒨᖓᔪᑦ; ᐃᒃᓯᕙᐅᑖᖅ, ᐱᓕᕆᐊᒃᓴᑦ 

ᓇᓗᓇᐃᖅᑕᐅᔪᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ 2023/24−ᒧᑦ ᐊᑭᑐᔫᑎᓄᑦ 

ᐊᑐᖅᑐᒃᓴᖏᑦ ᑕᑯᑎᑦᑎᕗᑦ 

ᐱᓕᕆᐊᕆᓂᐊᕐᓂᕋᖅᓯᒪᔭᑦᑎᓐᓂ ᐱᕐᔪᐊᑦ 

ᒪᑭᒪᔾᔪᑎᑦ ᐱᔭᐅᔭᕆᐊᓕᑦ ᐊᓐᖑᒻᒪᑎᖁᓪᓗᒋᑦ 

ᓄᓇᕗᒻᒥ ᓄᓇᓕᖏᑦ ᐊᒻᒪ ᐅᓄᖅᓯᒋᐊᕐᓗᒋᑦ 

ᑮᓇᐅᔭᓕᐅᕈᑕᐅᓇᓱᒃᑐᑦ ᐱᓕᕆᐊᒃᓴᖏᓐᓄᑦ 

ᕼᐋᒻᒪᓚᒃᑯᓐᓂ ᐊᐅᓚᑕᐅᓗᑎᒃ. ᑖᒃᑯᐊ ᐱᓕᕆᐊᒃᓴᑦ 

ᑕᑯᑎᑦᑎᖕᒥᔪᑦ ᐊᖏᕈᑎᒋᓯᒪᐃᓐᓇᖅᑕᑦᑎᓐᓂ 

ᐱᐅᓯᒋᐊᖁᓪᓗᒋᑦ ᓄᓇᕗᑦ ᒐᕙᒪᒃᑯᑦ 

ᒪᑭᒪᔾᔪᑎᓪᓗᐊᑕᖏᑦ ᐃᑲᔪᖅᑐᐃᖁᓪᓗᒋᑦ 

ᐱᔨᑦᑎᕋᐅᑎᓂᒃ ᐱᓕᕆᕝᕕᖕᓄᑦ ᓄᓇᕗᒥᐅᓄᓪᓗ. 

 

ᐃᒃᓯᕙᐅᑖᖅ, ᖁᔭᓐᓇᒦᖅᐸᒋᑦ ᐱᕕᖃᖅᑎᒃᑲᕕᓐᖓ 

ᐃᓚᖏᓐᓂᒃ ᐱᓕᕆᐊᒃᓴᑦᑎᓐᓂ 

ᐅᓂᒃᑲᐅᓯᖃᖅᑎᓪᓗᖓ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓂ ᑐᒃᓯᕋᖅᑕᐅᔪᓂᑦ 2023/24 

ᐊᑭᑐᔫᑎᓄᑦ ᐊᑐᖅᑐᒃᓴᓂᒃ. 

 

ᐃᒃᓯᕙᐅᑖᖅ ᑖᒃᑯᐊ, ᑲᑎᒪᔨᑦ ᐊᐱᖅᓱᕈᒪᒃᐸᑕ 

ᑭᐅᓇᓱᒍᓐᓇᕐᓂᐊᖅᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᑲᑎᒪᔨᕋᓛᓄᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᕕᐊᓱᑉᐳᖓ ᐅᖃᐅᓯᖃᕈᓐᓇᕋᒪ ᒪᑐᐃᖅᓯᔾᔪᑎᓂᒃ 

ᐱᔾᔪᑎᓪᓗᒋᑦ ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᖏᓐᓄᓪᓗ 

ᕿᒥᕐᕈᓂᖃᖅᑎᓪᓗᒋᑦ ᑐᒃᓯᕌᖑᔪᓂᒃ 2023-2024-

ᒧᑦ ᐊᑭᑐᔪᖅᑐᕈᑎᒃᓴᓂᒃ ᒥᒃᓴᐅᓯᔭᐅᓯᒪᔪᓂᑦ 

ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᐱᓕᕆᕕᖓᑕ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ 

ᐊᑐᕈᒫᕐᓂᐊᖅᑐᑦ 2023-2024−ᒥ $103.489 

ᒥᓕᐊᓐᖑᒻᒪᑕ. ᑖᓐᓇ ᐊᖏᓪᓕᕆᐊᒋᓂᐅᔪᖅ 

ᑕᒫᓂᐸᓗᒃ 77.7%−ᖏᓐᓂᒃ ᑕᐃᑲᓐᖓᓂᑦ 2022-

2023−ᒥ ᐊᑭᑐᔪᓄᑦ 

ᐊᑐᕈᒫᕐᓂᐊᖅᑐᖁᑎᒋᔪᔭᖏᓐᓂᒃ. 



ᐱᖓᑦᓯᖅ, ᐅᑐᐱᕆ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1107 

 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024−ᒥ 

ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ 

$1.5 ᒥᓕᐊᓐᓂᒃ ᑐᕌᖓᔪᓂᒃ ᐸᕐᓇᓂᕐᒥᒃ 

ᖃᐅᔨᓴᕐᓂᐅᔪᓄᑦ. ᒪᓕᒐᓕᐅᖅᑏᑦ ᓱᓕ 

ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ ᐱᒋᐊᖁᔭᐅᓪᓗᓂ 

ᓴᖅᑭᖅᓯᖃᑦᑕᓂᕐᒥᒃ ᒪᓕᒐᓕᐅᕐᕕᒻᒧᑦ ᐊᕐᕌᒍᑕᒫᖅ, 

ᓇᓗᓇᐃᖅᑐᒃᓯᒪᔪᓂᒃ ᑐᑭᓯᑎᑦᑎᒋᐊᕈᑎᓂᒃ 

ᐱᔾᔪᑎᖃᖅᑐᓂᒃ ᖃᓄᐃᓕᖓᓕᕐᓂᖏᓐᓂᒃ 

ᑲᓱᖅᑎᖅᑕᐅᓯᒪᔪᑦ ᓄᓇᓖᑦ ᑲᔪᓰᓐᓇᓂᕐᒧᑦ 

ᐸᕐᓇᐅᑎᖏᓐᓂᒃ. 

 

ᒫᑦᓯ 28, 2018−ᒥ, ᑲᓇᑕᐅᑉ ᒐᕙᒪᖓ ᐊᒻᒪᓗ 

ᓄᓇᕗᑦ ᒐᕙᒪᖓ ᑐᓴᖅᑕᐅᑎᑦᑎᔪᒻᒪᑎᒃ 

ᐊᑎᓕᐅᖃᑎᒌᓐᓂᕋᖅᑐᑎᒃ ᒪᕐᕉᓐᓄᑦ 

ᐊᖏᖃᑎᒌᒍᑎᒋᔭᐅᔫᒥᒃ ᐊᑖᒍᑦ ᒐᕙᒪᑐᖃᒃᑯᑦ 

ᐃᓕᐅᖅᑲᐃᔾᔪᑎᖏᑕ ᑲᓇᑕᒥ ᐱᖁᑎᕐᔪᐊᓄᑦ 

ᐸᕐᓇᐅᑎᖓᒎᑦ. ᑖᓐᓇ ᑐᓴᖅᑕᐅᑎᑕᐅᔪᖅ 

ᓇᓗᓇᐃᖅᓯᓚᐅᖅᑐᖅ ᓄᓇᕗᑦᒎᖅ ᐱᓛᕐᒪᑦ 

ᐃᓱᖃᕐᓗᒍ $566,761,621−ᓂᒃ ᐊᕐᕌᒍᑦ ᖁᓕᒃ 

ᓈᒐᓱᐊᕐᓂᖏᓐᓂᒃ 2018-2028-ᒥ. ᑖᓐᓇ 

ᐊᖏᖃᑎᒌᒍᑎ ᐃᓱᓕᒃᕕᒃᓴᖃᖅᑐᖅ ᒫᑦᓯ 31, 

2028−ᒥ. ᐋᒡᒌᓯ 12, 2021-ᒥ, ᒐᕙᒪᑐᖃᒃᑯᑦ 

ᐱᓕᕆᕕᖓᑦ ᓄᓇᖃᖅᖄᖅᑐᒥᓂᕐᓂᒃ 

ᐱᓕᕆᖃᑎᖃᕐᓂᕐᒧᑦ ᐊᒻᒪᓗ ᐅᑭᐅᖅᑕᖅᑐᒥ 

ᓱᓕᕆᓂᐅᔪᓄᑦ ᑐᓴᖅᑕᐅᑎᑦᑎᔪᒻᒪᑦ ᐃᒪᓐᓇᓂᒃ “… 

$517.8 ᒥᓕᐊᓐᓂᒃ ᐊᑐᐃᓐᓇᖅᑕᖃᕐᒪᑦ 

ᐱᒋᐊᑦᑕᐅᑎᒋᒐᒃᓴᐅᔪᓄᑦ ᐱᖁᑎᕐᔪᐊᓄᑦ ᐃᓄᐃᑦ 

ᓄᓇᓕᖁᑎᖏᓐᓄᑦ. ᑖᒃᑯᐊ ᑮᓇᐅᔭᑦ 

ᐃᑲᔪᕐᓂᐊᖅᑐᑦ ᐊᓐᖑᑎᕚᓪᓕᑎᑦᑎᓗᑎᒃ 

ᐱᖁᑎᕐᔪᐊᖅᑖᖑᔭᕆᐊᓕᓐᓂᒃ 2030-ᒥ.” ᖃᓄᑎᒋ 

ᑖᓐᓇ ᓄᓇᕗᑦ ᒐᕙᒪᖓ ᐱᓕᕆᖃᑎᖃᕐᒪᖔᖅ 

ᓄᓇᕗᑦ ᑐᓐᖓᕕᑦ ᑎᒥᖁᑎᖓᓂᒃ ᐊᒻᒪᓗ ᐃᓄᐃᑦ 

ᑕᐱᕇᑦ ᑲᑕᓇᑕᒃᑯᓐᓂᒃ ᓇᓗᓇᐃᖅᓯᒐᓱᐊᖅᑐᑎᒃ 

ᐱᓕᕆᐊᖑᔭᕆᐊᓕᓐᓂᒃ ᓱᓕ 

ᑐᑭᓯᓇᖅᓯᓯᒪᓐᖏᑦᑐᖅ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024−ᒥ 

ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ 

ᑮᓇᐅᔭᓂᒃ ᑐᕌᖓᔪᓂᒃ ᒐᕙᒪᒃᑯᑦ ᐸᕐᓇᓯᒪᔭᖓᓄᑦ 

ᖃᕋᓴᐅᔭᕐᓄᑦ ᐊᓕᒎᔭᕐᒥᒃ ᓄᑭᓪᓚᐅᓯᖅᓱᐃᓂᕐᒧᑦ 

ᐱᓕᕆᓂᕆᔭᖓᓄᑦ. ᐋᒡᒌᓯ 19, 2019-ᒥ, 

ᒐᕙᒪᑐᖃᒃᑯᑦ ᒥᓂᔅᑕᖓ ᓄᓇᓕᖅᐸᐃᑦ ᓯᓚᑖᓂ 

ᐱᕙᓪᓕᐊᔪᓕᕆᓂᕐᒧᑦ ᑐᓴᖅᑕᐅᑎᑦᑎᔪᒻᒪᑦ ᑖᓐᓇᒎᖅ 

ᑲᓇᑕᐅᑉ ᒐᕙᒪᖓ “... ᐃᓕᓯᓂᐅᓴᒻᒪᑦ $151.0 

ᒥᓕᐊᓐᓂᒃ ᑖᒃᓱᒧᖓ ᐱᓕᕆᓂᐅᔪᒧᑦ ᐊᑖᒍᑦ 

ᓄᓇᓕᕐᔪᐊᑦ ᓯᓚᑖᓂ ᓄᓇᓕᓐᓄᑦ ᐊᒻᒪᓗ 

ᐅᑭᐅᖅᑕᖅᑐᒥ ᓄᓇᓕᓐᓂ 

ᐱᖁᑎᕐᔪᐊᖅᑖᖅᑎᑦᑎᓂᕐᒧᑦ 

ᐃᓕᐅᖅᑲᐃᑎᓪᓗᒋᑦ ᑲᓇᑕᒥ ᐱᖁᑎᕐᔪᐊᓄᑦ 

ᐸᕐᓇᐅᑏᑦ ᒪᓕᑦᑐᒋᑦ.” ᔫᓂ 8, 2022-ᒥ, ᑖᓐᓇ 

ᐱᓕᕆᕕᐅᔪᖅ ᓴᖅᑭᖅᓯᔪᒻᒪᑦ ᑐᒃᓯᕋᐅᑎᒥᒃ ᑳᓐᑐᕌᒥᒃ 

ᐱᒐᓱᐊᕈᒪᔪᓄᑦ 2022-38: ᑲᑎᑦᑐᖅ ᓄᓇᕗᒻᒥ 

ᐊᓕᒎᔭᕐᒥᒃ ᓄᑭᓪᓚᐅᓯᖅᓱᐃᓂᕐᒧᑦ 

ᐋᖅᑭᑦᑕᐅᒐᔭᖅᑐᓄᑦ. ᑖᓐᓇ ᑳᓐᑐᕌ ᐱᒐᓱᐊᕋᒃᓴᖅ 

ᒪᑐᔪᔪᖅ ᓯᑎᐱᕆ 16, 2022-ᒥ. ᒪᓕᒐᓕᐅᖅᑏᑦ 

ᑲᔪᖏᖅᑯᑦ ᑕᑯᑎᑕᐅᖃᑦᑕᓛᕐᓂᕐᒥᓄᑦ ᐅᓗᒥᒧᑦ 

ᖃᓄᐃᓕᖓᓕᕐᒪᖔᖅ ᑖᓐᓇ ᐱᓕᕆᐊᖑᔪᖅ, ᐊᒻᒪᓗ 

ᐅᓪᓗᒥᒧᑦ ᖃᓄᐃᓕᖓᓕᕐᒪᖓᑕ ᒐᕙᒪᒃᑯᑦ 

ᑐᒃᓯᕋᐅᑎᖏᑦ ᒐᕙᒪᑐᖃᒃᑯᓐᓂᑦ 

ᓄᑭᓪᓚᐅᑎᒃᑰᖏᑦᑐᖅ ᖃᕋᓴᐅᔭᓄᑦ ᐃᑭᐊᖅᑭᕕᓄᑦ 

ᑐᕌᖓᔪᓂᒃ ᑮᓇᐅᔭᐅᔪᓂᒃ.  

 

ᒫᑦᓯ 28, 2022-ᒥ, ᓄᓇᕗᑦ ᑐᓐᖓᕕᒃ ᑎᒥᖓ 

ᑕᖅᑲᒃᑯᐊ ᑐᓴᖅᑎᑕᐅᓪᓗᑎᒃ ᑐᒃᓯᕋᔪᒻᒪᑕ ᓄᓇᕗᑦ 

ᒐᕙᒪᖓ “ᐃᓱᒪᒃᓴᖅᓯᐅᕈᑎᖃᒃᑲᓐᓂᖁᔭᐅᓪᓗᓂ 

ᐸᕐᓇᐅᑎᖏᓐᓂᒃ ᑎᑭᑎᑦᑎᒐᓱᐊᖅᑐᓂᒃ ᐊᓕᒎᔭᕐᓂᒃ 

ᓄᑭᓪᓚᐅᑎᓂᒃ ᐃᖃᓗᓐᓄᑦ ᐊᒻᒪᓗ ᑲᖏᖅᖠᓂᕐᒧᑦ 

ᐊᒻᒪᓗ ᐱᓕᕆᖃᑎᖃᖁᔭᐅᓪᓗᑎᒃ ᓄᓇᕗᑦ 

ᑐᓐᖓᕕᑦ ᑎᒥᖓᓂᒃ ᖃᐅᔨᒐᓱᓪᓗᑎᒃ ᖃᓄᖅ 

ᐊᖏᓂᖅᐹᓂᒃ ᐱᖁᑎᕐᔪᐊᓂᒃ 

ᓴᖅᑭᖅᓯᔪᓐᓇᕋᔭᕐᒪᖔᑕ ᐋᖅᑭᒃᓯᔪᓐᓇᕐᓗᑎᒃ 

ᐅᐃᒍᒋᐊᖅᑕᐅᓯᒪᔪᓂᒃ ᐊᓕᒎᔭᕐᓂᒃ ᓄᑭᓪᓚᐅᑎᓂᒃ 

ᐊᒻᒪᓗ ᐋᖅᑭᒋᐊᖅᓯᓗᑎᒃ ᓄᑭᓪᓚᐅᑎᖃᓐᖏᑐᒃᑯᑦ 

ᑲᓱᖅᑎᑕᐅᓯᒪᓂᖏᓐᓂᒃ ᐊᒥᓲᓂᖅᐹᖑᑎᒐᓱᐊᕐᓗᒋᑦ 

ᐃᓄᐃᑦ ᓄᓇᓕᖁᑎᖏᑦ ᐊᔪᕐᓇᓐᖏᑐᐊᖅᐸᑦ.”  

ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ 

ᑕᖅᑲᒃᑯᐊ ᑭᒃᑯᑐᐃᓐᓇᐃᑦ ᑐᓵᑎᓪᓗᒋᑦ 

ᓇᓗᓇᐃᖅᓯᖁᔭᐅᔪᖅ ᑖᒃᓱᒪ ᐱᓕᕆᓂᐅᔫᑉ 

ᐊᑦᑐᐊᓂᖃᕐᓂᖓᓂᒃ ᑐᒃᓯᕌᖑᔪᒥᒃ ᑭᕙᓪᓕᕐᒥ 

ᐆᒻᒪᖅᑯᑎᓄᑦ ᐊᓕᒎᔭᕐᓄᓪᓗ ᓄᑭᓪᓚᐅᓯᖅᓱᐃᓂᕐᒧᑦ 

ᐱᒋᐊᖅᑎᑕᐅᓯᒪᔪᒥᒃ, ᐃᑲᔫᓯᐊᖅᓯᒪᔪᒥᒃ 

ᒐᕙᒪᑐᖃᒃᑯᑦ ᐱᖁᑎᕐᔪᐊᓕᐅᕐᓂᕐᒧᑦ 

ᑮᓇᐅᔭᒃᑯᕕᖓᓂᒃ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024−ᒥ 

ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ 

ᑮᓇᐅᔭᓂᒃ ᑐᕌᖓᔪᓂᒃ ᓄᑖᖑᔪᒧᑦ ᑐᐊᐸᓕᔾᔪᑎᓄᑦ 

ᓱᓇᒃᑯᑖᓄᑦ ᑮᓇᐅᔭᖃᖅᑎᑦᑎᓂᕐᒧᑦ 

ᐱᓕᕆᓂᕆᔭᖓᓄᑦ. ᒪᓕᒐᓕᐅᖅᑏᑦ ᐊᒃᓱᐊᓗᒃ 

ᐃᑲᔪᖅᓰᒻᒪᑕ ᐱᒋᐊᖅᑎᑕᐅᔪᓂᒃ 

ᐱᐅᓯᕚᓪᓕᑎᑦᑎᓂᐊᖅᑐᓂᒃ 

ᑐᐊᐸᒃᓴᖃᕈᓐᓇᕐᓂᖏᓐᓂᒃ ᓄᓇᕗᑦ ᓄᓇᓕᖏᓐᓂ. 

ᒪᓕᒐᓕᐅᖅᑏᑦ ᑲᔪᖏᖅᑯᑦ ᑖᒃᓱᒪ ᐱᓕᕆᕕᐅᔫᑉ 

ᐱᕙᓪᓕᐊᑎᑦᑎᓂᕆᓛᖅᑕᖓᓂᑦ ᐊᑐᐊᒐᓪᓚᑦᑖᒥᒃ 

ᐊᐅᓚᑦᑎᔾᔪᑎᐅᓂᐊᖅᑐᒥᒃ ᑖᒃᓱᒥᖓ ᓄᑖᒥᒃ 

ᐱᓕᕆᓂᐅᔪᒥᒃ. 



ᐱᖓᑦᓯᖅ, ᐅᑐᐱᕆ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1108 

 

 

ᒪᓕᒐᓕᐅᖅᑏᑦ ᓱᓕ ᐃᓱᒫᓘᑎᖃᖅᐳᑦ ᖃᓂᒌᑦᑕᖅᑐᓂᒃ 

ᐅᖃᐅᔾᔨᒋᐊᕆᓂᐅᕙᑦᑐᓂᒃ ᐃᒥᕐᒥᒃ 

ᑎᖅᑎᑎᑦᑎᖁᔭᐅᓪᓗᑎᒃ ᐊᒻᒪᓗ ᐊᓯᖏᓐᓂᒃ ᐃᒥᐅᑉ 

ᐱᐅᔭᕆᐊᖃᕐᓂᖏᓐᓂᒃ ᐱᔾᔪᑎᖃᖅᑐᓂᒃ 

ᖃᓄᐃᓕᐅᕆᐊᖃᕐᓂᐅᕙᑦᑐᓂᒃ ᐊᒥᓱᑲᓪᓚᓐᓂᒃ 

ᓄᓇᓕᓐᓂ. ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-

2024-ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ 

ᐃᓚᖃᕐᒪᑦ ᑮᓇᐅᔭᓂᒃ ᑐᕌᖓᔪᓂᒃ ᐊᒥᓱᑲᓪᓚᓐᓄᑦ 

ᐃᒥᕐᒥᑦ ᐱᔾᔪᑎᖃᖅᑐᓄᑦ ᐊᑭᑐᔪᖅᑐᖅᑐᓄᑦ 

ᐱᓕᕆᓂᐅᔪᒪᔪᓄᑦ ᐊᒥᓱᑲᓪᓚᓐᓂᒃ ᓄᓇᓕᓐᓂ. ᑖᒃᓱᒪ 

ᐱᓕᕆᕕᐅᔫᑉ ᐱᓕᕆᐊᒃᓴᓄᑦ ᐸᕐᓇᐅᑎ ᐊᑐᖅᑕᖓ 

ᐅᓪᓗᒥ ᓇᓗᓇᐃᖅᓯᓯᒪᒻᒪᑦ ᐃᓚᖓᑕᒎᖅ 

ᓯᕗᓪᓕᐅᒋᐊᖃᖅᑎᑕᖏᓐᓄᑦ ᑕᒪᓐᓇᐅᒻᒪᑦ 

“ᐱᓕᕆᖃᑎᖃᕐᓂᖅ ᑲᑐᔾᔨᖃᑎᒋᓲᖏᓐᓂᒃ 

ᑎᒍᒥᐊᖅᑎᐅᖃᑕᐅᔪᓂᓪᓗ ᐱᕙᓪᓕᐊᑎᑦᑎᓗᑎᒃ 

ᐊᑐᓕᖅᑎᑦᑎᓗᑎᓪᓗ ᐃᒥᕋᒃᓴᐅᔪᓄᑦ ᐃᒥᕐᓄᑦ 

ᑐᑭᒧᐊᒍᑎᒃᓴᑦ ᐋᖅᑭᑎᖅᓯᒪᓂᕆᓂᐊᖅᑕᖓᓂᒃ 

ᐱᓕᕆᒋᐊᕐᓂᕐᒧᑦ ᐸᕐᓇᐅᑎᒥᒃ.” ᒪᓕᒐᓕᐅᖅᑏᑦ 

ᓂᕆᐅᑦᑎᐊᖅᐳᑦ ᖄᖏᐅᑎᓯᒪᓐᖏᓪᓗᓂ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓂᕆᓛᖅᑕᖓᓂᒃ 

ᐱᓕᕆᒋᐊᕐᓂᕐᒧᑦ ᐸᕐᓇᐅᑎ. 
 

ᑖᓐᓇ ᐱᓕᕆᕕᐅᔪᖅ ᓴᖅᑭᖅᓯᑲᑦᑕᖅᓯᒪᒻᒪᑦ 

ᐊᒥᓱᑲᓪᓚᓐᓂᒃ ᑐᒃᓯᕋᐅᑎᓂᒃ ᑳᓐᑐᕌᒥᒃ 

ᐱᒐᓱᐊᕈᒪᔪᓄᑦ ᓴᓃᑦ ᐊᐅᓚᑕᐅᓂᖏᓐᓂᒃ 

ᖃᐅᔨᓴᕐᓂᕐᓄᑦ ᐊᒥᓱᑲᓪᓚᓐᓂᒃ ᓄᓇᓕᓐᓂ. ᑖᒃᓱᒪ 

ᐱᓕᕆᕕᐅᔫᑉ ᐅᓪᓗᒥ ᐊᑐᖅᑕᖓ ᐱᓕᕆᐊᒃᓴᓄᑦ 

ᐸᕐᓇᐅᑎ ᓇᓗᓇᐃᖅᓯᓯᒪᒻᒪᑦ ᐃᓚᖓᑕᒎᖅ 

ᓯᕗᓪᓕᐅᑎᑕᖏᓐᓄᑦ ᑕᒪᓐᓇᐅᒻᒪᑦ “ᐱᓕᕆᖃᑎᖃᕐᓂᖅ 

ᓯᕗᓕᐅᖅᑎᐅᔪᓂᒃ ᑎᒥᐅᔪᓂᒃ ᐊᒻᒪᓗ ᐊᓯᖏᓐᓂᒃ 

ᑎᒍᒥᐊᖅᑎᐅᖃᑕᐅᔪᓂᒃ ᐱᕙᓪᓕᐊᑎᑕᐅᓂᖓᓄᑦ 

ᓴᓂᓕᕆᓂᕐᒧᑦ ᑐᑭᒧᐊᑦᑎᑦᑎᒍᑎᒃᓴᕐᒥᒃ ᐊᒻᒪᓗ ᓴᓃᑦ 

ᐊᐅᓚᑕᐅᓂᖏᓐᓄᑦ ᒪᓕᒐᕐᓂᒃ.” ᒫᑦᓯ 29, 2022-ᒥ, 

ᑖᓐᓇ ᐱᓕᕆᕕᐅᔪᖅ ᓴᖅᑭᖅᓯᔪᒻᒪᑦ ᑐᒃᓯᕋᐅᑎᒥᒃ 

ᑳᓐᑐᕌᒥᒃ ᐱᒐᓱᐊᕈᒪᔪᓄᑦ 2022-18-1: 

ᓇᓗᓇᐃᖅᑐᐃᒐᔭᖅᑐᓂᒃ ᖃᓄᖅ ᓄᓇᓖᑦ 

ᐊᒃᓯᕕᖏᓐᓂᒃ (ᓴᓂᖃᕐᕕᖏᑦ) 

ᐋᖅᑭᒋᐊᖅᑕᐅᔪᖃᕋᔭᕐᒪᖔᖅ. ᑕᐃᓐᓇ ᑐᒃᓯᕋᐅᑎ 

ᒪᑐᔪᔪᖅ ᐄᐳᕈ 26, 2022-ᒥ. ᑳᓐᓇᑐᕌ ᑕᒪᑐᒥᖓ 

ᐱᓕᕆᔾᔪᑎᐅᓂᐊᖅᑐᖅ ᑐᓂᔭᐅᔪᔪᖅ ᑎᓚᓐ 

ᖃᐅᔨᓴᖅᑎᖏᓐᓄᑦ ᐋᒡᒌᓯ 4, 2022-ᒥ. ᑖᓐᓇ 

ᑳᓐᑐᕌᑦᑖᕈᒪᔪᒥᒃ ᑐᒃᓯᕋᐅᑎ ᐃᓗᓕᖃᓚᐅᖅᑐᖅ 

ᓄᓇᓕᓐᓂᒃ 13−ᓂᒃ ᐃᓗᐊᓃᖃᑕᐅᔪᓂᒃ 

ᓴᓂᓕᕆᓂᕐᒧᑦ ᑲᒪᒋᔭᐅᖃᑦᑕᖅᑐᑦ 

ᑲᑎᓐᖓᐅᖑᐊᖅᑎᑕᐃᑦ 1-ᒥᑦ 3−ᒧᑦ. ᒪᓕᒐᓕᐅᖅᑏᑦ 

ᑲᔪᖏᖅᑯᑦ ᖃᐅᔨᒃᑲᖅᑕᐅᖃᑦᑕᓛᕐᓂᕐᒥᓄᑦ 

ᖃᓄᐃᓕᕙᓪᓕᐊᓯᒪᓂᖓᓂᒃ ᑖᒃᓱᒪ ᐱᓕᕆᐊᖑᔫᑉ.  
 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024−ᒥ 

ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ 

ᑮᓇᐅᔭᓂᒃ ᑐᕌᖓᔪᓂᒃ ᓄᓇᓖᑦ ᒐᕙᒪᖏᑕ 

ᓄᓇᓯᐅᑎᓄᑦ ᐃᓯᖅᓯᒪᕕᖃᖅᑎᑦᑎᓂᕐᒧᑦ 

ᐱᓕᕆᓂᕆᖓᓂᒃ, ᓄᓇᓖᑦ ᒐᕙᒪᖏᑕ ᐃᖏᕐᕋᓲᓂᒃ 

ᓱᓇᒃᑯᑖᓂᒃ ᐱᑕᖃᖅᑎᑦᑎᓂᕐᒧᑦ ᐱᓕᕆᓂᕆᔭᖓᓂᒃ 

ᐊᒻᒪᓗ ᓄᓇᓖᑦ ᒐᕙᒪᖏᑕ ᓱᕈᐃᕙᓪᓕᐊᖏᑦᑐᓂᒃ 

ᐱᖁᑎᕐᔪᐊᓕᐅᕐᓂᕐᒧᑦ ᐱᓕᕆᓂᕆᔭᖓᓂᒃ. 

ᒪᓕᒐᓕᐅᖅᑏᑦ ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ 

ᐊᕐᕌᒍᑕᒫᖅ ᐅᓂᒃᑳᖃᖃᑦᑕᖁᔭᐅᓪᓗᓂ 

ᒪᓕᒐᓕᐅᕐᕕᒻᒧᑦ ᐱᓕᕆᕕᖁᑎᖓᑕ 

ᑮᓇᐅᔭᖅᑐᖅᓯᒪᓂᖏᓐᓂᒃ ᐱᒋᐊᖅᑎᓯᒪᔭᖏᓐᓂᓪᓗ 

ᐊᑖᒎᑦ ᑕᒪᒃᑯᐊ ᐱᓕᕆᓂᕆᔭᖏᒍᑦ. 
 

ᑕᐃᓐᓇ ᓄᓇᓖᑦ ᒐᕙᒪᕋᓛᖏᑕ ᓄᓇᓯᐅᑎᓄᑦ 

ᐃᓯᖅᓯᒪᕕᖃᖅᑎᑦᑎᓂᕐᒧᑦ ᐱᓕᕆᓂᐅᔫᑉ ᐊᑐᐊᒐᖓ 

ᐊᑐᕐᓂᐊᕐᒪᑦ ᑕᐃᑯᖓ ᒫᑦᓯ 31, 2027−ᒧᑦ. 

ᒪᓕᒐᓕᐅᖅᑏᑦ ᐃᓱᒫᓘᑎᖃᖅᒪᑕ ᒪᑐᒥᖓ, ᓄᓇᓖᑦ 

ᐊᒥᓲᓂᖅᓴᐃᑦ ᓄᑖᒥᒃ 

ᐱᒋᐊᖃᖅᑐᒃᓴᐅᒐᓗᐊᖅᑎᓪᓗᒋᑦ, ᑲᑎᒪᔨᕋᓛᓪᓕ 

ᑐᑭᓯᑎᑕᐅᓯᒪᒋᓪᓗᑎᒃ ᐱᖓᓱᐃᓐᓇᕐᓂᒃ ᑐᒃᓯᕋᐅᑎᓂᒃ 

ᐱᓯᒪᒻᒪᑕᒎᖅ ᐅᓪᓗᒥᒧᑦ. ᑖᓐᓇ ᓄᓇᓖᑦ ᒐᕙᒪᕋᓛᖏᑕ 

ᓄᓇᓯᐅᑎᓄᑦ ᐃᓯᖅᓯᒪᕕᖃᖅᑎᑦᑎᓂᕐᒧᑦ ᐱᓕᕆᓂᐅᔫᑉ 

ᐊᑐᐊᒐᖓ ᓇᓗᓇᐃᖅᓯᓯᒪᒻᒪᑦ ᑕᒪᒃᑯᐊ 

ᐊᖏᖅᑕᐅᔪᓐᓇᖅᑐᑦ ᑭᓇᐅᔭᖅᑐᕐᓃᑦ ᐃᓚᖃᕐᒪᑕ 

“ᐊᑭᖏᓐᓂᒃ ᐱᔾᔪᑎᖃᖅᑐᓂᒃ ᐱᔭᕇᖅᑕᐅᓂᖏᓐᓄᑦ 

ᓄᓇᓖᑦ ᒐᕙᒪᕋᓛᖏᑕ ᓄᓇᓯᐅᑎᖃᕐᕕᓐᓄᑦ 

ᐸᕐᓇᓂᕐᒥᒃ ᖃᐅᔨᓴᕐᓂᐅᔪᓄᑦ.” ᐱᒻᒪᕆᐊᓘᒻᒪᑦ ᑖᓐᓇ 

ᐱᓕᕆᓂᐅᔪᖅ ᐃᑲᔪᖃᑦᑕᖅᑲᑦ ᓄᓇᓕᓐᓂᑦ ᑕᒪᐅᖓ 

ᑐᕌᖓᔪᑦ ᐊᑭᓕᖅᑕᐅᓂᖏᓐᓄᑦ. ᒪᓕᒐᓕᐅᖅᑏᑦ 

ᑲᔪᖏᖅᓴᐃᒻᒥᔪᑦ ᐱᓕᕆᕕᐅᔪᒥᒃ ᐊᑭᑭᓐᓂᓴᒃᑯᑦ 

ᓴᖅᑭᖅᓯᒐᓱᓪᓗᑎᒃ ᐱᓕᕆᖃᑎᖃᕐᓗᑎᒃ ᓄᓇᓖᑦ 

ᒐᕙᒪᕋᓛᖏᓐᓂᒃ ᓴᓇᔭᐅᑎᑦᑎᓗᑎᒃ 

ᐊᔾᔨᒌᓕᖅᑎᑕᐅᓯᒪᔪᓂᒃ ᑎᑎᕋᐅᔭᖅᑕᐅᓯᒪᔪᓂᒃ 

ᓄᓇᓯᐅᑎᓄᒃ ᐃᓯᖅᓯᒪᕕᒃᓴᓂᒃ. 
 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2023-2024−ᒥ 

ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ 

ᑮᓇᐅᔭᓂᒃ ᑐᕌᖓᔪᓂᒃ ᐊᓯᓂᑦᑕᐅᓂᖓᓄᑦ 

ᓴᓂᑭᓗᐊᕐᒥ ᓄᓇᓕᖓᑕ ᒐᕙᒪᖓᑕ ᐊᓪᓚᕝᕕᖓᑕ. 

ᒪᓕᒐᓕᐅᖅᑏᓪᓕ ᖃᐅᔨᒪᔫᒐᓗᐊᑦ ᑖᒃᓱᒪ ᐱᓕᕆᕕᐅᔫᑉ 

ᑮᓇᐅᔭᖏᑦ ᐃᓱᓕᑦᑕᖅᕕᖃᓐᖏᑦᑑᖏᒻᒪᑕ, 

ᑕᐃᒪᐃᒃᑲᓗᐊᖅᑎᓪᓗᒍ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ 

ᖃᓂᒃᓴᕐᓗᓂ ᐱᓕᕆᖃᑎᖃᖁᔭᐅᕗᖅ ᓄᓇᓖᑦ 

ᒐᕙᒪᖏᓐᓂᒃ ᖃᐅᔨᒪᓇᓱᐊᕐᓗᓂ ᑲᓱᖅᑎᒃᓯᒪᔪᑦ 

ᓄᓇᓖᑦ ᑲᔪᓰᓐᓇᓂᕐᒧᑦ ᐸᕐᓇᐅᑎᖏᑦ 

ᓄᑖᕈᕆᐊᖅᑕᐅᖏᓐᓇᕋᓗᐊᕐᒪᖔᑕ 

ᐅᖓᓯᒌᑦᑕᓗᐊᓐᖏᑐᒃᑯᑦ. 
 

ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ 2023-2024 

ᐊᑭᑐᔪᖅᑐᕈᑎᒃᓴᐃᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᐱᓕᕆᕕᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

ᐊᐱᖅᑯᑎᔅᓴᓅᓚᐅᓐᖏᓂᑦᑎᓐᓂ ᑭᓱᑐᐃᓐᓇᕐᓄ 

ᑐᕌᖓᔪᓂᒃ ᓂᓪᓕᐅᑎᖃᕈᒪᒍᔅᓯ 

ᒪᒃᐱᖅᑐᒐᖅ J-3 ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑏᑦ, $45,209,000 ᐊᖏᖅᑕᐅᔪᒃᓴᐃᑦ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ, ᐊᐱᖅᑯᑎᒋᒐᓛᒍᒪᓪᓗᒍ ᑕᐃᒃᑯᐊ 

ᕼᐋᒪᓚᒃᑯᓐᓄᑦ ᓄᓇᓯᐅᑎᖃᕐᕖᑦ 

ᑐᓴᖃᑦᑕᖅᓯᒪᓪᓗᑕ ᒪᓕᒐᓕᐅᖅᑎᓄᑦ ᐊᒥᓱᓄᑦ, 

ᒪᓕᒐᓕᐅᖅᑏᑦ ᐃᓚᖏᑦ ᓄᓇᓯᐅᑎᖏᒡᒎᖅ 

ᓯᓚᑐᐃᓐᓇᕐᒦᖃᑦᑕᕐᒪᑕ ᐊᒻᒪᓘᓐᓃᑦ ᓄᓇᓯᐅᑎᓂᒃ 

ᓴᓇᕝᕕᖏᑦ ᐅᖅᑰᓴᐅᑎᖃᓐᖏᖦᖢᑎᒃ. 

ᖃᓄᐃᒻᒪᓪᓕᑭᐊᖅ ᓄᓇᓖᑦ ᐊᑐᓂ ᑖᒃᑯᓂᖓ 

ᑮᓇᐅᔭᓂᒃ ᐱᓇᔪᓐᖏᓐᓂᖅᐸᑦ 

ᑕᐃᒪᓐᓇᐅᖃᑦᑕᖅᑎᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᖓ 

ᑖᓐᓇ ᐊᐱᖅᑯᑎᒋᖕᒪᒍ. 7ᓂᒃ ᑐᒃᓯᕋᐅᑎᓂᒃ 

ᐱᓯᒪᓕᖅᑐᒍᑦ ᑕᐃᒃᑯᐊ ᐱᖓᓱᑦ 

ᑕᐃᔭᐅᖅᑲᐅᔫᒐᓗᐊᑦ, ᐅᓄᒃᑲᓐᓂᖅᑐᓂᒃ 

ᐱᓇᔪᒃᑐᓂᒃ ᐱᑕᖃᖅᓯᒪᔪᖅ. ᑖᔅᓱᒧᖓ 

ᑐᕌᖓᑎᓪᓗᒍ ᑕᐃᒃᑯᐊ ᑭᓱᓄᑦ ᐊᑐᕈᓐᓇᖅᑐᓄᑦ 

ᓇᓗᓇᐃᔭᖅᑕᐅᓯᒪᖕᒥᖕᒪᑕ ᑕᐃᒃᑯᐊ 

ᒪᓕᒃᑕᐅᓗᑎᐅᔭᕆᐊᖃᕐᓂᐊᕐᒥᔪᖅ 

ᒪᓕᒐᓕᐊᕆᔭᐅᓯᒪᔪᑦ ᐊᑐᕆᐊᓖᑦ. ᑖᓐᓇ ᐊᑐᐊᒐᖅ 

ᑕᑯᔭᐅᔪᒪᒃᐸᑦ ᐊᔾᔨᖏᓐᓂᒃ ᐱᔪᓐᓇᖅᑐᒍᑦ.  

 

ᐊᑯᓂᐊᓗᒃ ᓄᓇᓯᐅᑎᖃᐅᑎᖃᕐᕕᖕᓂᒃ 

ᓴᓇᓚᐅᖅᓯᒪᓐᖏᓐᓇᑦᑕ ᐊᓐᖑᑎᓇᓱᖕᓂᐊᖅᑐᒍᑦ. 

ᑕᐃᒃᑯᐊ ᐱᔭᕇᖅᑕᐅᕙᓪᓕᐊᒃᐸᑕ ᕼᐋᒪᓚᒃᑯᓐᓄᑦ 

ᐃᓗᓕᖃᐅᑯᓘᔭᖅᑐᓂᒃ ᑕᑯᔪᒥᓇᕐᓂᐊᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖃᓄᐃᑦᑐᓂᒃ ᒪᓕᒐᖃᕐᒪᖔᑦ ᑕᐃᒃᑯᐊ ᓲᕐᓗᖃᐃ 

ᐱᖃᑎᐊᓗᒋᔭᕆᐊᖃᖅᐱᐅᒃ, ᐅᕝᕙᓘᓐᓃᑦ ᑕᐃᒃᑯᐊ 

ᐱᔭᕆᐊᓖᑦ ᐱᔭᕆᐊᖃᓐᖏᑦᑑᑎᑕᐅᖕᒪᑕ 

ᐱᖃᑎᐊᓗᒌᒃᑯᓯᒃ ᑕᐃᒪ ᑮᓇᐅᔭᓂᒃ 

ᐱᔪᓐᓇᕐᓂᐊᖅᐱᑦ? ᖁᔭᓐᓇᒦᒃ ᐃᒃᓯᕙᐅᑕᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᑕᐃᒃᑯᐊ ᑕᑯᓯᒪᓐᖏᑕᕋᓗᐊᒃᑲ ᑭᓯᐊᓂ ᑐᖏᓕᕋ 

ᑕᒪᑐᒪ ᒥᒃᓵᓄᑦ ᐅᓂᒃᑳᒃᑲᓐᓂᕈᓐᓇᖅᑐᖅ 

ᖃᓄᐃᑦᑐᓂᒃ ᒪᓕᒐᖅᑕᖃᐅᕐᒪᖔᖓ 

ᑐᒃᓯᕋᐅᓯᐅᕐᓂᐊᕈᕕᑦ. ᑕᐃᒪᐃᑦᑐᓐᓇᖅᑎᑕᐅᒍᑎᒃ 

ᐃᒃᓯᕙᐅᑕᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ 

ᖁᔭᓐᓇᒦᖅᖢᒍ ᒥᓂᔅᑕ. ᑕᐃᒃᑯᐊ ᒪᓕᒐᖏᑦ ᑖᓐᓇ 

ᐊᑐᓕᖅᑎᑕᐅᒌᓚᐅᕐᒪᑦ ᐊᕐᕌᒍ ᓯᕗᓪᓕᖅᐹᒥᒃ. 

ᐅᑎᖅᑎᒋᐊᑐᓐᖏᑦᑑᖕᒪᑦ ᑕᐃᒃᑯᐊ ᐊᒻᒪᓗ ᑕᐃᒃᑯᐊ 

ᐅᓄᓛᓂᒃ ᑮᓇᐅᔭᓂᒃ ᐱᔪᒪᔪᑦ 

ᐅᕙᑦᑎᒎᖅᑎᑕᐅᖃᑦᑕᕐᓂᐊᖅᑐᑦ ᒪᑯᓂᖓ 

ᕼᐋᒪᓚᒃᑯᓐᓂᒃ, ᑕᐃᒃᑯᐊ ᕼᐋᒪᓚᒃᑯᑦ ᑖᒃᑯᓂᖓ 

ᐊᐅᓚᑦᑎᒍᓐᓇᕆᐊᖃᓚᐅᕐᒪᑕ.  

 

ᐃᓗᓕᖃᐅᑯᓘᔭᖅᖢᑎᒡᓗ ᖃᓄᐃᑦᑐᓂᒃ 

ᑐᒃᓯᕌᖃᕐᒪᖔᑦ ᑭᓱᓄᓪᓗ ᐊᑐᖅᑐᒃᓴᐃᑦ 

ᑕᒪᒃᑯᐊᕈᓘᔭᐃᑦ. ᒪᑯᐊᓗ ᖃᓄᖅ 

ᑕᐅᑦᑐᖃᕐᓂᐊᕐᒪᖔᑦᑕ ᐸᕐᓇᐅᑏᑦ 

ᑎᑎᕋᐅᔭᖅᑕᐅᒋᐊᖃᖅᖢᑎᒡᓗ ᑕᐃᒪᓐᓇᕈᓘᔭᖅ. 

ᐸᐃᑉᐹᓂᒃ 

ᐊᑐᐃᓐᓇᕈᐃᓯᒪᔪᒍᑦ ᕼᐋᒪᓚᒃᑯᑦ ᑭᓱᓂᒃ 

ᐃᓗᓕᖃᕈᓐᓇᕐᒪᖔᑦ ᖃᓄᐃᑦᑐᓂᒡᓗ ᐊᕐᕌᒍ 

ᓯᕗᓪᓕᖅᐹᖓᓂ ᐱᓕᕆᐊᕆᔭᐅᓇᔭᕐᒪᖔᑦ 

ᑖᒃᑯᑎᒎᓈᖅᑐᑦ.  

 

ᐱᓇᓱᐊᕈᓯᐅᓚᐅᖅᑐᒥ ᕼᐋᒪᒪᒃᑯᓐᓂᑦ 

ᑐᓴᖅᑎᑕᐅᔪᒪᓚᐅᖅᑐᒍᑦ ᐊᒻᒪᓘᓐᓃᑦ ᖃᓄᖅ 

ᐱᐅᓯᒋᐊᒃᑲᓐᓂᕈᓐᓇᕐᒪᖔᑦ ᕼᐋᒪᓚᒃᑯᑦ ᐊᐱᕆᓯᒪᔪᑦ 

ᐅᓄᒃᑲᓐᓂᖁᓪᓗᒋᑦ ᑕᐃᒃᑯᐊ ᑖᒃᑯᓂᖓ ᑮᓇᐅᔭᓂᒃ 

ᐱᓇᔪᒃᑐᑦ. 

 

ᑖᒃᑯᐊ ᑐᒃᓯᕋᐅᓯᐅᕐᓂᖅ ᐃᓗᓕᖃᐅᑯᓘᔭᓗᐊᕐᒪᑦ 

ᑐᖏᓕᕇᒃᓱᖅᑐᓪᓗ ᑕᒪᒃᑯᐊ 

ᐊᑐᖅᑕᐅᔭᕆᐊᓕᐅᖕᒪᑕ. ᓴᓇᔭᐅᓂᖓ, 

ᐸᕐᓈᕆᔭᐅᓂᖓ ᒪᑭᑎᑕᐅᓂᖓ ᑕᒪᒃᑯᐊ 

ᐊᕐᕌᒍᒐᓴᖕᓄᑦ ᐋᖅᑭᒃᑕᐅᓯᒪᖃᑦᑕᕐᒪᑕ 

ᐃᓚᐅᑦᑎᐊᕐᒪᑕ ᐊᑐᐃᓐᓇᕈᒃᑲᓐᓂᕈᒥᓇᕐᒪᑕ 

ᕼᐋᒪᓚᒃᑯᓐᓂ ᒫᓐᓇ ᐅᖃᓪᓚᖃᑎᖃᖅᑐᒍᑦ.  

 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓇᐅᒃ, ᑐᑭᓯᐅᒪᔾᔫᒥᓕᕋᑦᑕ.  

 

ᒥᓂᔅᑕ ᐃᖅᑲᓇᐃᔭᖅᑎᖏᓪᓘᓐᓃᑦ ᐊᐱᕆᔪᒪᔭᒃᑲ 

ᖃᔅᓯᓂᒃ ᑮᓇᐅᔭᓂᒃ ᓴᕐᕙᐃᔭᕆᐊᖃᖅᐸᑦ 

ᕼᐋᒪᓚᒃᑯᑦ ᑖᒃᑯᓇᓐᖓᑦ ᑮᓇᐅᔭᓂᒃ ᐱᔪᒪᓂᐊᕈᑎᒃ? 

ᐊᖏᖅᑕᐅᓂᐊᖅᐸᑕᓘᓐᓃᑦ ᑕᐃᒃᑯᐊ 

ᑐᑭᓯᕌᕆᔭᖏᑦ. 

ᐸᕐᓇᐃᓂᖅ, ᑎᑎᕋᐅᔭᕐᓂᖅ, ᑕᒪᒃᑯᐊᕈᓘᔭᐃᑦ 

ᕼᐋᒪᓚᒃᑯᓐᓄᑦ ᐊᑭᓕᖅᓱᖅᑕᐅᔭᕆᐊᖃᕐᒥᖕᒪᑕ 

ᐃᑲᔫᑎᒃᓴᖅᑖᕆᔪᒪᔭᕋᓗᐊᖓ ᐋᒃᑳᖅᑕᐅᒃᐸᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: (ᑐᓵᔨᑎᒍᑦ) 

ᖁᔭᓐᓇᒦᒃ ᐃᒃᓯᕙᐅᑕᖅ. ᑐᑭᓯᐅᒪᓂᕋ ᒪᓕᒃᖢᒍ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᓯᕗᕐᖓᓂ 

ᐸᕐᓇᐃᓂᕐᒧᑦ ᑮᓇᐅᔭᖅᑐᕈᑏᑦ 

ᐊᑭᓕᕈᓐᓇᕋᔭᕐᒥᔭᕗᑦ. 

ᓄᓇᓯᐅᑎᖃᐅᑎᖃᕐᕕᑖᕈᒪᒃᐸᑕ. ᑕᐃᒃᑯᐊ 

ᑮᓇᐅᔭᖅᑐᕈᑏᑦ, ᐅᕙᒍᓪᓕ ᐊᑭᓕᕋᔭᖅᑕᕗᑦ. 

ᑭᐅᕗᖓᖃᐃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᕼᐋᒪᓚᒃᑯᑦ ᑖᒃᑯᓂᖓ ᐱᓇᓱᒍᓐᓇᖅᑐᑦ 

ᑎᑎᕋᐅᔭᖅᑕᐅᓂᖓᓗ ᑕᒪᒃᑯᐊᕈᓘᔭᐃᑦ ᓲᖃᐃᒻᒪ 

ᑮᓇᐅᔭᖅᑐᕈᑎᒋᓚᐅᕐᒪᒋᑦ ᐃᓕᔅᓯᓐᓄᑦ ᑕᐃᒃᑯᐊ 

ᑮᓇᐅᔭᖅᑐᕈᑎᕕᓂᖏᑦ ᐅᑎᖅᑎᑕᐅᓇᔭᖅᑐᖅ 

ᐊᖏᖅᑕᐅᓐᖏᒃᑲᓗᐊᖅᐸᑦ ᑖᓐᓇ ᑐᒃᓯᕋᐅᓯᐊᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᑎᒎᓇᖅ 

ᑮᓇᐅᔭᖅᑐᕈᑏᑦ ᑖᒃᑯᐊ ᐊᑐᖅᑕᐅᔪᓐᓇᖅᑐᑦ 

ᕼᐋᒪᓚᒃᑯᓐᓄᑦ. ᑐᒃᓯᕋᐅᑎᓂᒃ ᑐᓂᓯᖦᖤᖅᐳᑦ, 

ᐃᓗᓕᖃᕐᓗᒋᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᑕᒪᑐᒪᓂ 

ᐊᕐᕌᒍᒥ ᐊᑐᖅᑐᒃᓴᐃᑦ. ᑐᖏᓕᐊᓅᖦᖤᕆᕗᖅ 

ᒪᓕᒐᐃᑦ ᒪᓕᒡᓗᒋᑦ ᑮᓇᐅᔭᖅᑐᕈᑏᑦ, 

ᑮᓇᐅᔭᖅᑐᖅᑐᑦ ᑕᒪᒃᑯᐊ 

ᐊᑭᓕᖅᓱᖅᑕᐅᕙᓪᓕᐊᔪᓐᓇᖅᓯᓇᔭᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᒻᒪᓕᕋᒫ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᑭᓯᓇᓐᖏᓐᓇᒪᖃᐃ, ᐅᕝᕙᓘᓐᓃᑦ ᑖᓐᓇ 

ᑐᑭᓯᓐᖏᓐᓇᒃᑯ ᑖᓐᓇ ᒥᓂᔅᑕᕆᔭᐅᔪᖅ. ᕼᐋᒪᓚᒃᑯᑦ 

ᖃᔅᓯᓂᑭᐊᖅ, ᖃᔅᓯ ᕼᐊᓐᓇᓚ ᑕᐅᓴᓐᓂᒃ 

ᑮᓇᐅᔭᐃᖦᖤᖅᐳᑦ ᑎᑎᕋᐅᔭᖅᑕᐅᔪᓐᓇᕐᓂᐊᕐᒪᑦ 

ᑖᓐᓇ ᓄᓇᓯᐅᑎᖃᐅᑎᖃᕐᕕᒃ. 

ᐊᖏᖅᑕᐅᓐᖏᑦᑐᕈᓘᒍᑎᒃ ᑕᐃᒪ ᑕᐃᒃᑯᐊ ᖃᔅᓯ 

ᕼᐊᓐᓇᓚ ᑕᐅᓴᓐ ᐊᑐᓚᐅᖅᑕᖏᑦ 

ᐅᑎᖅᑎᑕᐅᔪᓐᓇᖅᐸᑦ ᐃᓕᔅᓯᓐᓂᒃ 

ᐊᖏᖅᑕᐅᓐᖏᒃᑲᓗᐊᖅᐸᑦ ᑕᐃᓐᓇ 

ᑐᒃᓯᕋᐅᓯᐊᕆᓯᒪᔭᖓ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑐᖏᓕᕋ ᑕᒪᑯᒥᖓ 

ᑭᐅᔪᓐᓇᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐆᒃᑐᕐᓂᐊᖅᐳᖓ. ᐄ, ᖁᕕᐊᓱᒃᑐᒍᑦ ᑐᒃᓯᕋᐅᑎᓂᒃ 

ᐱᔪᒪᑐᐃᓐᓇᖅᑎᒍᑦ ᕼᐋᒪᓚᒃᑯᓐᓂᑦ. 

ᑮᓇᐅᔭᖅᑖᕈᓐᓇᕐᓂᐊᕐᒪᑕ ᑕᐃᒃᑯᐊ ᐱᒋᐊᕈᒪᔭᖏᑦ 

ᐱᒋᐊᕈᓐᓇᕐᓂᐊᕐᒪᑦ ᐃᒃᐱᐊᕐᔪᖕᒥᓂᓐᖔᓐᖏᓪᓗᑎᒃ 

ᑮᓇᐅᔭᑦ. ᑮᓇᐅᔭᑦ ᑐᓂᔭᐅᒃᐸᑦ ᑕᐃᒪ ᐸᕐᓇᐃᓂᖅ 

ᐱᒋᐊᓕᖅᐳᖅ ᐊᒻᒪᓗ ᑐᒃᓯᕋᐅᓯᐅᒃᑲᓐᓂᕆᕗᖅ 

ᑕᐃᓐᓇ ᐸᕐᓇᐅᑏᑦ ᒥᒃᓵᓄᖓᔪᑦ ᐱᔭᕇᖅᑕᐅᒃᐸᑕ. 

ᕼᐋᒪᓚᒃᑯᑦ ᑮᓇᐅᔭᓕᕆᓐᖏᑦᑐᑦ.  

 

ᑖᓐᓇ ᐊᐱᖅᑯᑏᑦ ᑭᐅᒋᐊᕐᓗᒍ ᒫᓐᓇᐅᔪᖅ 

ᐸᕐᓇᐃᓂᕐᒧᑦ ᑐᕌᖓᔪᓂᒃ ᑮᓇᐅᔭᓂᒃ 

ᕼᐋᒪᓚᒃᑯᓐᓅᖅᓯᒪᓕᖅᑐᒍᑦ ᐃᓚᖏᓐᓄᑦ. ᑕᐃᒃᑯᐊ 

ᑐᒃᓯᕋᐅᓯᐅᕐᓂᖅ ᐃᓱᒪᒃᓴᖅᓯᐅᕈᑎᒋᒃᑲᓐᓂᓕᖅᑕᕗᑦ. 

ᓯᕗᕐᖓᓂ ᐸᕐᓇᐅᑎᓄᑦ ᑮᓇᐅᔭᖅᑐᕈᑏᑦ 

ᐊᑭᓕᖅᓱᕈᓐᓇᕐᓂᐊᕋᑦᑕ. ᓲᕐᓗ ᐃᒃᑯᐊ 

ᖃᐅᔨᒪᔨᑕᕆᔭᐅᓂᕋᖅᑕᐅᖃᑦᑕᖅᑐᑦ ᑮᓇᐅᔭᖅᑐᕐᒪᑦ 

ᑕᒪᒃᑯᑎᒎᓇᖅ ᐃᑲᔪᕋᓱᒃᑐᒍᑦ ᐃᒃᐱᐊᕐᔪᖕᒥᓂᑦ 

ᑮᓇᐅᔭᐃᖃᑦᑕᔾᔮᓐᖏᒻᒪᑕ.  

 

ᑕᐃᒪᑐᖅ ᑖᓐᓇ ᐃᑲᔫᑕᐅᒃᑲᓐᓂᕈᓐᓇᖅᐳᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑕᐃᒫᑦᑎᐊᖅ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᖁᕕᐊᓇᖅ. ᕼᐋᒻᒪᓚᒃᑯᑦ ᓇᖕᒥᓂᖅ ᑮᓇᐅᔭᒥᓂᒃ 

ᐊᑐᔾᔮᖏᑦᑐᑦ. ᒍᕌᔾᓕᐅᕐᓂᐊᕈᑎᒃ 

ᐱᐅᓂᖅᓴᐅᔾᔮᖏᒻᒪᑦ ᐱᓕᕆᕕᓯ. ᐃᒻᒪᖄ ᐱᖓᓱᓂᒃ 

ᑎᓴᒪᓂᒡᓘᓐᓃᑦ ᑎᑎᕋᐅᔭᖅᓯᒪᕙᒌᖅᑐᓂᒃ 

ᐱᖃᖅᐸᑕ ᕼᐋᒻᒪᓚᒃᑯᑦ ᓂᕈᐊᖅᖠᓗᑎᒃ ᓇᓪᓕᐊᒃ 

ᐱᔭᐅᔪᒪᓂᐊᕐᒪᖔᑦ.  

 

ᖃᓄᐃᓕᖓᒻᒪᖔᖅ ᓇᓗᓪᓗᖓ 

24−25−ᖑᒻᒪᑕᐃᒃᑯᐊ ᓄᓇᓖᑦ. ᒪᑯᓂᖓ 

ᑎᑎᕋᐅᔭᖅᑎᐊᓘᓐᓃᑦ ᐃᖅᑲᓇᐃᔭᖅᑎᑦᑎᑉᐸᑕ 

ᐃᓘᓐᓈᓗᖏᑦ ᐊᑭᑐᔪᖅᔪᐊᖑᓕᕋᔭᖅᑐᖅ. 

ᐅᕝᕙᐅᕗᑦ ᐸᕐᓇᐅᓯᐊᕆᓯᒪᕙᒌᖅᑕᕗᑦ ᓇᓪᓕᐊᖕᓂᒃ 

ᐱᔪᒪᕕᑦ. ᑕᐃᒪᓐᓇᖓ 

ᑮᓇᐅᔭᖅᑐᖏᓐᓂᖅᓴᐅᓂᐊᕋᓱᒋᑦᑎᐊᕋᒃᑯ. 

ᕼᐋᒻᒪᓚᒃᑯᑦ ᒍᕌᔾᑖᕈᒪᒍᑎᒃ ᓇᖕᒥᓂᕐᓗ 

ᑎᑎᕋᐅᔭᖅᑎᓂᒃ ᑭᓱᓄᑦ ᑮᓇᐅᔭᖅᑐᖅᑐᓂᒃ 

ᐊᑐᕐᕈᑎᒃ ᐊᑭᑦᑐᓗᐊᕐᓂᐊᖅᑐᐊᓘᖕᒪᑦ. ᐄ, ᑕᐃᒫᒃ 

ᐊᑕᐅᓯᕐᒥᒃ ᑎᑎᕋᐅᔭᒐᕐᒥᒃ ᐊᑐᖅᑎᓪᓗᒍ ᑕᒪᓐᓇ 

ᐊᑐᖅᑕᐅᒐᔪᖕᒪᑦ ᐱᐅᓂᖅᓵᓘᒐᔭᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ, ᓴᓇᐅᒪᓂᒃᓴᖓ ᓇᓗᓇᐃᖅᓯᓂᐊᖅᑐᖅ 

ᖃᓄᐃᓕᖓᓂᐊᕐᓂᖏᓐᓄᑦ ᐱᔨᕆᕝᕖᑦ 

ᐃᑲᔪᕕᒪᔪᓄᑦ (ᑐᑭᓯᓇᖏᑦᑐᖅ) ᑕᐃᒪᓐᓇ 

ᐃᓱᒪᒃᓴᑦᑎᐊᕙᐅᕗᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᒪᒃᑯᐊᕈᓘᔭᐃᑦ 

ᓇᓖᕌᕈᑏᑦ ᐃᓱᒪᒋᖃᓯᐅᑎᓂᐊᖅᑕᕗᑦ ᑭᓯᐊᓂ 

ᑕᒪᒃᑯᐊᑦᑕᐅᖅ ᐃᒡᓗᕐᔪᐊᓕᐅᕐᓂᐊᖅᖢᓂ ᒪᓕᒐᐃᑦ 

ᒪᑯᐊ ᒪᓕᒋᐊᓕᐅᖃᑦᑕᕐᒥᖕᒪᑕ 

ᐱᑐᐃᓐᓇᐅᖏᑦᑐᕈᓘᔭᐃᑦ ᑕᒪᒃᑯᐊᕈᓘᔭᖃᑦᑕᕐᒪᑕ 

ᐃᓱᒪᒋᔭᕆᐊᖃᕐᒥᔭᕗᑦ. ᑖᒃᑯᐊ ᕼᐋᒻᒪᓚᒃᑯᑦ 

ᑕᐃᒪᓐᓇ ᐅᖃᖃᑦᑕᖅᓯᒪᒻᒪᑕ ᐊᑕᐅᓯᖅ ᐊᔾᔨᒌᓂᒃ 

ᓴᓇᒍᑎᒃ ᑮᓇᐅᔭᖅᑐᖏᓐᓂᖅᓴᐅᔪᓐᓇᖅᑐᑦ. 

ᑕᒪᒃᑯᐊᓕᒫᑦ ᐃᓱᒪᒃᓴᖅᓯᐅᕈᑎᒋᓂᐊᖅᐸᕗᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᐃᒻᒪᑦ ᑖᒃᑯᐊ ᐱᓕᕆᕝᕕᖓᑦ ᐱᔭᕆᐊᖃᖅᐸᐅᒃ 

ᑕᐃᒪᐃᒻᒪᑦ ᑖᒃᑯᐊ ᐱᓕᕆᕝᕕᖓᑦ ᐱᓕᕆᐊᖅ 

ᑎᒍᓗᓂᔾᔪᑦ ᐊᒻᒪᓗ ᓄᓇᓖᑦ ᐅᖃᐅᑎᖏᓪᓗ ᑭᑐᒥᑦ 

ᐱᒍᒪᖕᒪᖔᑕ ᑭᖑᒧᑦ ᑭᓯᐊᓂ ᐊᔾᔨᒌᐸᓗᖕᓂᒃ 

ᑎᑎᕋᐅᔭᖅᓯᒪᔪᓂᒃ ᐊᑐᐃᓐᓇᖃᕐᓗᑎᒃ ᑖᒃᑯᐊᓗ 

ᓄᓇᓖᑦ ᐱᒃᑯᒥᒋᔭᒥᓂᒃ ᑎᒃᑯᐊᑐᐃᓐᓇᕈᓐᓇᕐᓗᑎᒃ. 

ᑖᒃᑯᐊ ᐄ, ᖃᕿᐊᕐᓇᓐᖏᓚᑦ ᓄᓇᓕᓕᒫᑦ ᐊᑐᓂ 

ᐊᔾᔨᒌᓐᖏᑦᑑᒐᓗᐊᑦ. ᑭᓯᐊᓂ ᑕᒪᐅᖓ 

ᑐᕌᖅᐸᓪᓕᐊᖂᕋᓗᐊᖅᐳᒍᑦ ᑭᓯᐊᓂ 

ᑐᓴᒃᑲᓐᓂᕈᒥᓇᕐᒪᑦ, ᑭᐅᔾᔪᑎᓪᓚᑦᑖᕐᒥᒃ ᒥᓂᔅᑕᒥᒃ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᐃᕕᑎ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. 

ᓄᓇᓖᑦ ᑐᓴᕋᓱᒃᐸᒃᑲᑦᑎᒍᑦ ᖃᓄᐃᓕᐅᓕᕐᒪᖔᑕ 

ᐊᒪᑦᑕᐅᖅ ᐃᖅᑲᐅᒪᒋᐊᖃᕐᒥᕗᒍᑦ ᑕᒪᒃᑯᐊ 

ᐱᔾᔪᑕᐅᕙᒃᑐᑦ ᑕᒪᓐᓇ ᐱᓕᕆᐊᖑᔪᖅ 

ᓄᑖᑦᑎᐊᖑᖕᒪᑦ, ᑲᔪᓯᒋᐊᓕᑕᐃᓐᓇᖅᖢᓂ 

ᑭᐅᔭᐅᕙᓪᓕᐊᓕᖅᖢᑕ ᖃᓄᖅ 

ᐋᖅᑭᒋᐊᕈᓐᓇᕐᒪᖔᖅᑎᒍᑦ. ᑕᒪᓐᓇ 

ᑲᔪᓯᓂᖃᐃᓐᓇᓚᖓᔪᖅ. 

ᐋᖅᑭᑦᓯᐊᓚᐅᓐᖏᓐᓂᑦᑎᓐᓂᑦ ᖃᖓᐅᒐᓗᐊᒃᑭᐊᖅ 

ᑭᓯᐊᓂ ᐅᖃᐅᓯᑎᑦ ᐃᓱᒪᑦᓴᖅᓯᐅᕈᑕᐅᓂᐊᕆᕗᑦ.  

 

ᐅᓇ ᐃᓚᒋᑐᐃᓐᓇᖅᑰᕐᒪᒍ ᓄᓇᓖᑦ 

ᑎᒍᓯᕙᓪᓕᐊᖁᖕᒥᒐᑉᑎᒍ ᐊᑭᑐᔫᑎᓂᒃ, 

ᐊᔪᓐᖏᑕᒥᒍᑦ ᐃᑲᔪᖅᑕᐅᖁᓪᓗᒍ ᑕᒪᓐᓇ. ᑕᒪᓐᓇ 

ᐃᓚᒋᓪᓗᒍ ᒐᕙᒪᒃᑯᑦᓴᐃᓐᓇᐅᖏᑦᑐᖅ ᑭᓯᐊᓂ 

ᐃᒡᕕᑦ. ᓄᓇᓖᑦ ᐃᒻᒥᓂᒃ ᐱᔪᓐᓇᖅᓯᕙᓪᓕᐊᓗᑎᒃ 

ᐊᑭᑐᔫᑎᓄᓪᓗ ᑐᕌᖓᔪᓂᒃ 

ᑎᒍᓯᕙᓪᓕᐊᓂᖅᓴᐅᓕᕐᓗᑎᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᓕᐊᓇᐃᑦ ᒥᓂᔅᑕ 

ᐅᖃᖅᖢᒍ ᑕᒪᒃᑯᐊ 

ᐃᓱᒪᑦᓴᖅᓯᐅᕈᑎᒋᕙᓪᓕᐊᓂᐊᕐᒪᒋᑦ 

ᐊᖏᕈᑎᖃᕆᐊᑦᓈᕌᖓᑦᑕ ᑮᓇᐅᔭᖅᑐᕈᑎᒃᓴᓂᒃ 

ᐃᓱᒪᑦᓴᖅᓯᐅᕆᐊᖃᓱᖑᓂᖓ ᒥᓂᔅᑕᐅᑉ ᖃᓄᕐᓕ 

ᐅᖃᐅᓯᒃᓴᖃᖅᕕᒋᒻᒪᖔᒋᑦ.  

 

ᐊᓯᐊᓅᓕᕐᒥᓗᖓ ᓱᓕ ᓄᓇᒃᑰᕈᑎᖃᕐᕕᒻᒥᑦ 

ᖃᑦᑎᕆᒃᑯᕕᖃᖅᐸᓚᐅᖅᓯᒪᒻᒪᑦ, 

ᓄᓇᒃᑰᕈᑎᖃᖅᕕᐅᔪᒥᑦ ᐊᑯᓂ ᐱᑕᖃᕈᓐᓃᕐᒪᑦ 

ᐊᕐᕕᐊᑦ ᑎᑎᖅᓯᒪᔪᓃᓚᐅᖅᓯᒪᒻᒥᔫᒐᓗᐊᖅ 

ᖃᑦᑎᕆᕝᕕᒃᓴᒧᑦ ᑭᓯᐊᓂ ᐊᑯᓂᑲᓪᓚᒃ ᐱᑕᖃ 

ᑭᑐᒥᒃ ᓄᐃᓯᒪᔪᖃᓪᓗᐊᖏᒻᒪᑦ ᒥᓂᔅᑕ ᐃᑭᑉᐸᑦᑐᓪᓗ 

ᑐᓴᕈᓘᔭᖅᐸᓐᓇᖅᑎᓪᓗᒋᑦ, ᖃᓄᖅ ᑕᒪᓐᓇ 

ᖃᑦᑎᕆᕝᕕᒻᒧᑦ 

ᒪᐅᖓᑐᐃᓐᓈᖅᑰᔨᓐᓂᕐᒪᖔᑦ ᐱᑕᖃᕈᓐᓃᖅᖢᓂᓗ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇᖃᐃ ᑐᖏᓕᕋ 

ᑭᐅᒍᓐᓇᖅᐸᔾᔪᒃ ᑖᓐᓇ ᐊᐱᖅᑯᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᖃᑦᑎᕆᕝᕕᐅᑉ ᒥᑦᓵᓄᑦ ᖃᑦᑎᕆᒋᐊᖃᕐᓂᕐᓗ 

ᐃᓱᒪᒋᓪᓗᒋᑦ ᐊᒻᒪ ᐃᓚᖏᑦ ᓄᓇᓖᑦ 

ᓇᓗᓇᐃᖅᑕᐅᓯᒪᔪᑦ 

ᑭᖑᕝᕕᖅᑕᐅᒋᐊᖃᕐᓂᖏᓐᓂᓪᓗ. ᐊᑕᐅᓯᐅᓐᖏᑦᑐᑦ 

ᓄᓇᓖᑦ ᓇᓗᓇᐃᖅᑕᐅᓯᒪᓚᐅᕐᒥᔪᑦ 

ᐸᕐᓇᒍᑕᐅᕙᓪᓕᐊᓕᖅᓱᑎᒃ. ᐸᕐᓇᒍᑏᑦ 

ᐅᖃᐅᓯᐅᓂᖓᓂ ᑕᒪᓐᓇ ᑎᑭᕋᕐᔪᐊᖅ 

ᐃᒃᐱᐊᕐᔫᓚᖅᑰᕋᑖᕐᒥᔪᖅ, ᑖᒃᑯᐊᖑᖅᑰᖅᑐᑦ. 

 

ᑖᒃᑯᐊ ᓄᓇᓕᓐᓂᑦ ᒐᕙᒪᒃᑯᓐᓂᓪᓗ ᐱᔨᑦᓯᖅᑎᑦᑯᑦ 

ᒐᕙᒪᒃᑯᑦ ᐃᓪᓗᖁᑎᖏᓐᓂᒃ ᓴᓇᓯᒪᔪᓂᒡᓗ 

ᐸᐸᑦᓯᔨᐅᒻᒪᑕ ᓄᓇᒃᑰᕈᑎᖃᕐᕖᑦ ᐃᓚᒋᓪᓗᒋᑦ 

ᖃᑦᑎᕆᕝᕖᓪᓗ ᓄᓇᓖᑦ ᓴᓇᕝᕖᑦ. ᒫᓐᓇ 

ᐸᕐᓇᐅᑎᖃᖅᑐᒍᑦ ᑲᑎᒪᔩᑦ ᓴᖏᓐᓃᑦᑐᑦ ᑕᒪᒃᑯᐊ 

ᑭᓈᓗᕝᕖᑦ ᐊᒻᒪ ᐊᑦᑕᒐᔅᓴᐃᑦ ᓴᓇᒋᐊᖃᖅᑐᓄᑦ 

ᐱᔪᑦ ᐊᒻᒪ ᒪᑯᐊᓗ ᓄᓇᒃᑰᕈᑎᖃᕐᕖᑦ ᖃᑦᑎᕆᕝᕖᑦ 

ᑭᓯᐊᓂ ᐱᔭᕆᐊᖃᓪᓚᕆᑦᑐᑦ ᓯᕗᓪᓕᐅᔾᔭᐅᓯᒪᖕᒪᑕ. 

ᐊᓯᖏᑦ ᓯᕗᓪᓕᐅᔾᔭᐅᒻᒥᖕᒪᑕ ᑕᒪᒃᑯᐊ ᐃᒥᖅᑕᕐᓃᑦ 

ᑭᓈᓗᒡᕖᑦ ᑕᒪᒃᑯᐊ ᑕᕝᕙᓂᓗ ᖃᑦᑎᕆᕝᕕᓐᓃᑦᑐᑦ 

ᑕᕝᕙᓂ ᐃᓚᒋᐊᕈᑎᑦᓴᓂ.  

 

ᐄ, ᖃᑦᑎᕆᕝᕕᒃᑖᕐᓄᑦ ᑖᒃᑯᓄᖓ 

ᓄᓇᓕᓐᓄᑦ ᓯᕗᓪᓕᐅᔾᔭᐅᑦᓴᐃᓐᓇᕋᓗᐊᖅᓱᓂ 

ᖃᑦᑎᕆᔩᑦ ᐱᕚᓪᓕᕈᑎᑦᓴᖏᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ, ᐃᒻᒪᖄ ᑕᒻᒪᑐᑦᓴᐅᔪᖓ ᑭᓯᐊᓂ 

ᐅᑭᐅᒃ ᒪᕐᕉᓐᓄᑦ ᑭᖑᕝᕕᕈᑎᑦᓴᒧᑦ ᖃᑦᑎᕆᕝᕕᒻᒥᒃ 

ᓯᕗᒧᐊᕆᔾᔪᓯᒪᔪᖃᓐᖏᒻᒪᑦ ᑖᒃᑯᐊ ᓵᓐᓃᑦᑐᑦ 

ᑭᖑᓪᓕᖅᐹᒥ ᐊᑭᑐᔫᑎᓂᒃ ᖃᑦᑎᕆᕝᕕᒻᒥ 2020-

2021ᖑᓚᐅᖅᓯᒪᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᑐᖏᓕᕐᒪ 

ᐅᖃᐅᑎᕚᖓ ᐊᐅᓚᔨᔭᒥᒍᑦ ᑰᒑᕐᔪᒃ ᐊᒻᒪ 

ᐃᒃᐱᐊᕐᔪᒃ ᑖᒃᑯᐊ ᐱᔭᐅᓯᒪᓪᓗᑎᒃ ᑕᐃᒪᐃᒻᒪᖔᑦ 

ᖃᐅᔨᒋᐊᕐᓂᐊᕋᓗᐊᖅᑐᖓ ᒫᓐᓇᐅᔪᖅ. ᑕᐃᒫᒃ 

ᑭᐅᒍᓐᓇᑐᐃᓐᓇᖅᐳᖓ. ᖁᔭᓐᓇᒦᒃ ᐃᒃᓯᕙᐳᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᐃᒃᐱᐊᕐᔪᒃ $2,500,000, 2019-2020ᒥ 

$2,000,000 2021ᒧᑦ ᐊᒻᒪ 

ᑮᓇᐅᔭᖅᑕᖃᕈᓐᓃᖅᖢᓂ ᑭᖑᓂᐊᒍᑦ. 

ᖃᑦᑎᕆᕝᕕᒻᒨᖓᒐᓗᑦᑐᓂᒃ. ᐊᖑᓂᒐᓛᖑᓕᖅᐳᖅ.  

 

ᐄ, ᑮᓇᐅᔭᑭᔅᓴᕋᓗᐊᖅᖢᓯ ᑭᓯᐊᓂ ᑕᒪᓐᓇ 

ᓱᒃᑯᐸᓪᓕᐊᓐᖏᑦᑑᒐᓗᐊᖅ ᖃᑦᑎᕆᕝᕕᒻᒦᑦᑐᑦ 

ᑭᓯᐊᓂ ᖁᐊᖅᓯᒪᖁᒥᓇᓐᖏᒻᒥᒻᒪᑕ ᐃᒪᖏᑦ. 

ᐸᕐᓇᐅᑎᖃᖅᐸᑦ ᖃᑦᑎᕆᕝᕖᑦ ᐊᑭᑐᔫᑎᓄᑦ 

ᐃᓚᓕᐅᖅᑕᐅᒍᓐᓇᖅᐸᓪᓕᐊᓛᕐᓂᖏᓐᓂᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪ ᐊᓕᐊᓇᐃᑦ 

ᐊᐱᖅᓱᕐᒪᑦ ᖃᑦᑎᕆᕝᕖᑦ ᑕᒪᒃᑯᐊ ᐃᑉᐱᒋᔭᕗᑦ 

ᐊᒻᒪᓗ ᐃᓚᒋᐊᕈᑎᔅᓴᓂᒃ ᓴᓂᕐᕙᐃᓯᒪᔪᒍᑦ 

ᑭᖑᕝᕕᕈᑎᑦᓴᓄᑦ ᐊᒻᒪ ᓱᓕᑉᐸᑦ ᖃᑦᑎᕆᕝᕖᑦ 

ᓱᕈᑦᑎᕐᕕᐅᓗᐊᕈᓐᓇᓐᖏᒻᒪᑕ. ᐄ, 

ᕿᒥᕐᕈᐊᖅᐸᓪᓕᐊᓂᐊᖅᐳᒍᑦ ᐊᓯᔾᔨᖅᑕᐅᔪᒃᓴᓂᒃ 

ᖃᑦᑎᕆᕝᕕᓐᓂᒃ ᐃᓚᒋᐊᕈᑎᑦᓴᖏᓐᓂᓪᓘᓐᓃᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪ ᖃᑦᑎᕆᔾᔪᑏᑦ ᐱᓪᓗᒋᓪᓕ, ᒥᓂᔅᑕ, 

ᑐᓴᖅᑎᔪᓐᓇᖅᐱᑎᒍᑦ ᑖᒃᑯᐊ ᖃᑦᑎᕆᔾᔪᑏᑦ 

ᑭᖑᕝᕕᖅᑕᐅᓂᑦᓴᖓ ᐅᓪᓗᖅᓯᐅᑎᖓ ᖃᖓ 

ᐊᓚᒃᑲᓛᕐᒪᖔᑕ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᐅᒐᓗᐊᖅ. 2023-

2024 ᓴᓂᑭᓗᐊᖅ,  

ᐃᒡᓗᓕᒃ, ᖃᐅᓱᐃᑦᑐᖅ, ᑲᖏᖅᑐᒑᐱᒃ, ᑖᒃᑯᐊ 

ᓯᑕᒪᑦ ᓄᓇᓖᑦ ᓄᑖᒥᒃ 

ᖃᑦᑎᕆᔾᔪᑎᑖᕈᒫᕐᓂᐊᖅᓯᒪᔪᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᓯᐊᓅᓕᕐᒥᓗᖓ ᐱᓕᕆᐊᒪ ᐊᓯᐊᓄᑦ. ᐄ, 

ᐊᐱᖅᑯᑎᒋᖅᑲᐅᒐᓗᐊᖅᑕᕋ ᐊᐱᖅᓱᕐᓇᐅᑎᓪᓗᒍ. 

ᐊᕐᕕᐊᑦ ᑖᓐᓇ ᖃᑦᑕᐅᔭᖃᕐᕕᖓ 

ᐅᖅᓱᐊᓗᖃᐅᑎᖃᕐᕕᖓ ᑖᒃᑯᐊᓗ 

ᒪᓂᒪᑎᑕᐅᓛᕐᓂᖏᓐᓂᒃ ᐱᓕᕆᐊᒃᓴᐅᓂᖏᑦ 

ᑮᓇᐅᔭᖅᑐᕈᑎᑦᓴᐃᑦ ᒪᓕᑦᑐᒋᑦ. ᑭᓱᒥᒃ 

ᐱᒡᒐᕐᓇᖅᑐᖅᑕᖃᕐᒪᑦ ᐅᕝᕙᓗ 

ᐱᒡᒐᕐᓇᖅᑐᖃᑐᐃᓐᓇᕆᐊᖃᖅᐸ 

ᐊᔪᕐᓇᕈᑎᖃᑐᐃᓐᓇᕆᐊᖃᖅᐸ 

ᑭᖑᕙᒋᐊᕈᑕᐅᒐᔭᖅᑐᒥᒃ? ᐊᕐᕌᓂ ᑖᓐᓇ 

ᐅᖅᓱᐊᓗᖃᐅᑎ ᓴᓇᔪᖃᕆᐊᔪᔪᒻᒪᑦ ᐊᒻᒪᓗ ᐊᕐᕌᓂ 

ᐅᑭᐅᖅ ᑎᑭᑎᑦᓯᒋᐊᖃᖃᑦᑕᓚᐅᕐᒪᑕ 

ᐅᖅᓱᐊᓗᑐᐃᓐᓇᕐᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᐊᒥᓲᒻᒪᑕ 

ᓴᓇᔭᕆᐊᖃᖅᑐᑦ, ᓴᓇᔭᐅᒋᐊᖃᖅᑐᑦ ᑖᓐᓇᑦᑕᐅᖅ 

ᐊᕐᕕᐊᓄᑦ. ᐄ, ᓂᕆᐅᒃᑲᓗᐊᖅᐳᒍᑦ 

ᑎᒍᒃᑲᓐᓂᖅᐳᒍᑦ ᑎᑭᑎᑦᓯᑲᓐᓂᕆᐊᖃᓛᕐᓂᑦᑎᓐᓂᒃ 

ᐅᖅᓱᐊᓗᖕᒥᒃ ᐊᕐᕕᐊᓄᑦ. ᑕᒪᓐᓇ ᐊᒥᒐᕈᑎᖃᕐᓂᖓ 

ᐃᓱᒪᒋᑉᓗᒍ. ᑕᐃᓐᓇ ᓴᓇᔭᐅᓚᐅᓐᖏᓐᓂᖓᓂᒃ 

ᐅᖅᓱᐊᓗᖃᐅᑎᖃᕐᕕᒃ ᑕᐃᒪᐃᑲᐃᓐᓇᕐᓗᓂ 

ᑭᓯᐊᓂᐅᓚᖓᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ, ᐊᐅᓚᔨᑉᓗᖓ ᒥᓂᔅᑕ 

ᐅᖃᓚᐅᖅᓯᒪᒻᒪᑦ ᖃᔅᓯᓂᒃ ᐊᑭᖃᔪᒻᒪᖔᑦ ᐊᕐᕌᓂ 

ᖃᐅᔨᒪᔪᓪᓗᖓ $400,000ᕌᖅᑐᑦ ᑎᑭᑎᑕᐅᔪᒻᒪᑕ. 

ᐊᕐᕕᐊᓄᑦ ᖃᑦᑎᓂᓪᓗᑭᐊᖅ ᐊᑭᖃᕋᓗᐊᕆᓪᓗᓂ 

ᖃᖓᑎᑕᐅᓂᖏᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᕐᕌᓂ ᐃᖅᑲᐅᒪᑦᑎᐊᕈᒪ 

ᑕᒻᒪᑐᑦᓴᐅᔪᖓ 400,000 ᓖᑕᓂᒃ ᑎᑭᑎᑦᓯᔪᔪᒍᑦ, 

$450,000ᓂᒃ ᐊᑭᖃᖅᓱᑎᒃ. ᐊᐅᓚᔨᓪᓗᒍ ᑖᒻᓇ. 

ᐊᒻᒪ ᐋᒐᓯ 1ᖑᑎᓪᓗᒍ 399,000ᓖᑕᓂᒃ 

ᐅᖅᓱᐊᓗᑐᐃᓐᓇᕐᒥᒃ ᑎᑭᑎᑦᓯᔪᔪᒍᑦ $350,000ᓂᒃ 

ᐊᑭᖃᖅᖢᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑖᓐᓇ 

ᓇᓪᓕᕈᓐᓇᐃᓪᓕᓕᕋᓗᐊᕐᒪᒍᑦ ᓈᓴᐅᑦ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᑦᓴᒃᑲᓐᓂᒻᒪᕆᒍᓐᓃᖅᖢᖓ ᒫᓐᓇᐅᔪᖅ 

ᑭᓯᐊᓂ ᒥᓂᔅᑕᐅᔪᖅ ᑖᓐᓇ ᑐᓴᕐᕕᒋᔪᒪᓪᓗᒍ ᑖᓐᓇ 

ᐅᖅᓱᐊᓗᖃᐅᑎᖃᕐᕕᒃ ᑲᔪᓯᑦᓯᐊᓛᕐᓂᖓᓂᒃ 

ᐱᔭᕆᐊᖃᓪᓚᕆᓐᓂᖓᓂᒃ ᓇᓗᓇᐃᖅᑕᐅᓯᒪᒻᒪᑦ. 

ᐱᔭᕇᖅᑕᐅᓚᐅᓐᖏᓐᓂᓗᐊᖓᓂ 

ᑎᑭᑎᑎᑦᓯᒋᐊᖃᖃᑦᑕᓚᐅᕐᒪᑕ ᐅᖅᓱᐊᓗᑐᐃᓐᓇᕐᒥᒃ. 

ᑖᓐᓇ ᒥᓂᔅᑕ ᐊᑦᓱᕈᕐᓂᖅᓴᐅᒃᑲᓐᓂᖁᕋᓗᐊᖅᐸᕋ 

ᐊᕐᕌᓂᑎᑑᓐᖏᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, 

ᐅᖃᐅᓯᒃᓴᑐᐃᓐᓇᐅᓂᖓᓂᒃ ᑎᑎᖅᐸᕋ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᓐᖑᓱᒋᑦ ᒥᓂᔅᑕ.  

 

ᐃᖃᓗᐃᑦ ᓄᓇᓕᐸᐅᔭᖓ ᑐᓂᓯᒻᒪᑦ, ᐃᓛᒃ 

ᐊᖏᕈᑎᒋᓯᒪᔭᖓ 2023-2024ᒧᑦ 

ᑮᓇᐅᔭᖅᑖᕈᑎᑦᓴᓄᑦ ᐊᑭᑐᔫᑎᓂᒃ $2,500,000, 

$3,500,000ᓗᑭᐊᖅ ᐃᖃᓗᐃᑦ 

ᓄᓇᓕᐸᐅᔭᖓᓐᓄᑦ ᐊᑭᑐᔫᑎᓄᑦ ᓇᓕᖅᑲᖏᓐᓂ 

ᐅᖃᖅᓯᒪᒻᒪᑦ ᒫᓐᓇ ᒐᕙᒪᐅᔪᖅ ᓄᓇᕗᒃᑯᓐᓂ 

ᑖᒃᑯᐊ ᐊᖏᕈᑎᒋᔭᖓᒍᑦ ᑐᓂᓯᕙᓐᓂᖓᑦ 

ᓄᓇᓕᐸᐅᔭᒃᑯᓐᓄᑦ ᐃᖃᓗᓐᓂ. ᐃᓱᓕᓛᓕᕐᒪᒡᒎᖅ 

ᒫᑦᓯ 31, 2023ᒥ ᐊᒻᒪᓗ ᐊᐱᖅᑯᑎᒋᔪᒪᓪᓗᒍ 

ᒫᓐᓇᒧᑦ ᑎᑭᑦᑐᒍ ᖃᓄᐃᓕᖓᓕᕐᒪᖔᑦ 

ᐋᔩᕈᑕᐅᓂᖓ ᓄᑖᓐᖑᕆᐊᖅᑕᐅᓂᒃᓴᖓᓘᓐᓃᑦ 

ᐊᖏᕈᑦ ᐃᖃᓗᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐳᕉᔅᑐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ 

ᐊᐱᖅᑯᑎᒋᔭᕐᓄᑦ ᒪᓕᒐᓕᐅᖅᑎ. ᑐᑭᓯᓯᒪᔭᒃᑯᑦ 

ᓄᓇᓕᐸᐅᔭᒃᑯᑦ ᐱᐊᓂᒃᓯᓯᒪᔪᑦ 

ᐊᑭᑐᔫᑎᓄᑦ ᓯᕗᒪᐊᕋᔅᓴᒥᓂᒃ ᐸᕐᓇᐅᑎᓄᑦ 

ᐊᑭᑐᔫᑎᑦ ᑕᐃᒪ. ᐄ, ᐱᔭᕇᖅᑕᐅᓯᒪᓕᖅᑐᖅ. 

ᒪᒥᐊᓇᖅ. ᓱᓕ ᒫᓐᓇ $40,000,000ᓂᒃ 

ᑭᓐᖑᖅᑕᐅᔪᓂᒃ ᓄᓇᓕᐸᐅᔭᒃᑯᓐᓄᑦ ᐊᑭᑐᔫᑎᓄᑦ 

ᐱᓕᕆᐊᒃᓴᖅ ᐱᔭᕇᖅᑕᐅᖁᓪᓗᒋᑦ ᐅᑭᐅᑦ 

ᑕᓪᓕᒪᓄᑦ ᐊᑑᑎᖃᕋᔭᖅᑐᓂᒃ. ᓱᓕ ᑕᒪᓐᓇ 

ᑲᔪᓯᕙᓪᓕᐊᕈᑎᒋᓇᓱᑦᑕᕗᑦ ᐋᔩᖃᑎᖃᖅᖢᑕ 

ᓄᓇᓕᐸᐅᔭᒃᑯᓐᓂᒃ. ᑕᐃᒪᐃᓕᖓᖦᖤᖅᐳᖅ ᑖᓐᓇ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᓕᕆᕕᓯ ᓇᓕᖅᑲᓪᓚᑦᑖᓂᒃ ᐊᕐᕌᒍᑕᒫᑦ 

ᓇᓕᖓᓂᒃ ᑐᓂᔭᐅᕙᑦᑐᓂ ᐃᖃᓗᓐᓄᑦ 

$9,000,000ᓂᒃ ᐊᑭᑦᑐᕆᐊᕋᔭᖅᓱᓂ 

$9,000,000ᓂᖃᐃ 2024−2025ᒧᑦ. ᐊᕐᕌᒍᓗ 

ᑭᖑᓕᕇᒃᑕᕐᓗᒋᑦ. ᑖᓐᓇ ᖃᓄᖅ ᐋᖅᑭᒃᑕᐅᕙᒻᒪᑦ 

ᐱᓗᐊᖅᑐᒥᒃ ᐅᖃᐅᓯᐅᓱᖓᕋᑖᖅᑐᖅ 

ᓄᓇᓕᐸᐅᔭᒃᑯᑦ $40,000,000ᓂᒃ 

ᐱᔭᕆᐊᖃᕐᓂᐊᖅᑎᓪᓗᒋᑦ ᐊᑭᑐᔫᑎᓅᖓᔪᓂᒃ. 

ᑖᓐᓇ ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᖢᒍ 

ᐊᖏᕈᑎᒋᒐᑦᑎᒍᑦ ᖃᓄᖅ ᒪᐃᖓᖃᑎᒌᖕᒪᖔᑦ 

ᐋᖅᑭᒋᐊᕈᑎᑦᓴᖃᕈᓐᓇᕋᔭᕐᒪᖔᑦ 

ᑕᐃᒪᐃᑦᑕᕆᐊᖃᓕᕐᓂᖅᐸᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑕᐅᓯᕐᒧᑦ ᐊᕐᕌᒍᒧᑦ 

ᐅᖓᑖᓄᑦ ᐱᓯᒪᖕᒪᑦ. ᑖᒃᑯᐊ ᐊᖏᕈᑦ ᐱᔾᔪᑎᒋᓗᒍ 

ᖃᐅᔨᒪᔪᒍᑦ ᓄᓇᓕᐸᐅᔭᖅ ᐱᕈᖅᐸᓪᓕᐊᖕᒪᑦ. 

ᐊᑭᑐᔫᑏᑦ ᐱᔾᔪᑎᒋᓗᒍ ᓄᓇᓕᐸᐅᔭᖅ 

ᑮᓇᐅᔭᑲᓪᓚᐅᖕᒪᑕ. ᑕᒪᓐᓇ ᑕᑯᔭᕗᑦ 

ᖁᕝᕙᕆᐊᖅᓯᒪᔪᖅ ᐅᔾᔨᕆᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᕐᕌᒍ 

ᐊᑕᐅᓯᒧᑦ ᐅᖓᑖᓂᒧᑦ ᐊᖏᕈᑦ ᐱᖕᒪᑦ 

ᖃᓄᖅ ᓄᕙᖕᓇᕐᔪᐊᖅ ᓇᓪᓕᓚᐅᖅᑎᓪᓗᒍ ᑖᒃᑯᐊ 

ᐊᒥᓱᐃᑦ ᓴᓇᔭᐅᓂᐊᓚᐅᖅᑐᐃᑦ 

ᓄᖅᑲᖅᑎᑕᐅᔭᕆᐊᖃᓚᐅᕐᒪᑕ. ᑖᒃᑯᐊ 

ᓄᓇᓕᐸᐅᔭᒃᑯᑦ ᑮᓇᐅᔭᓂᒃ ᐊᕐᕌᒍᑕᒫᑦ 

ᐊᑐᓐᖏᑕᒥᖕᓂᒃ ᓴᒡᕙᐃᔪᓐᓇᕐᒪᖔᑕ ᖃᓄᖅ ᑖᒃᑯᐊ 

ᖃᓄᖅ ᐊᖏᖃᑎᒌᖕᓂᕐᒧᑦ ᐃᒃᐱᒋᔭᐅᕙ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᓄᓇᓕᐸᐅᔭᖅ ᑕᑯᓪᓗᒍ 

ᐊᑭᑐᔫᑏᑦ ᐱᔾᔪᑎᒋᓪᓗᒋᑦ. ᓄᓇᓕᐸᐅᔭᒃᑯᑦ 

ᑮᓇᐅᔭᒥᖕᓂᒃ ᐊᕐᕌᒍᒥᑦ ᐊᕐᕌᒍᒧᑦ ᐱᔪᓐᓇᖅᑐᐃᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓱᐅᑉ 

ᐊᐱᖅᑯᑎᒐ ᑭᐅᖅᑰᓐᖏᒻᒪᒍ. ᑖᒃᑯᐊ ᑮᓇᐅᔭᑲᓪᓚᐃᑦ 

ᓴᒡᕙᖅᓯᒪᔪᐃᑦ ᐊᑐᖅᓯᒪᓐᖏᑦᑐᐃᑦ ᓄᕙᖕᓇᕐᔪᐊᒃᑯᑦ 

ᑖᒃᑯᐊ ᑐᓴᖅᑰᓐᖏᓐᓇᒃᑯ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑐᒡᓕᕋ ᑭᐅᔪᓐᓇᖅᐸᑦ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᓄᓇᓕᐸᐅᔭᖅ ᐊᕐᕌᒎᑉ ᐅᖓᑖᓄᑦ ᐊᒻᒪ 

ᑮᓇᐅᔭᐃᑦ ᓴᒡᕙᖅᑕᐅᔪᓐᓇᖅᑐᐃᑦ 

ᓄᓇᓕᐸᐅᔭᒃᑯᓐᓄᑦ ᐊᐅᓚᑕᐅᔪᐃᑦ. 

ᐊᒥᓱᐃᑦ ᐊᕐᕌᒍᓄᑦ ᑮᓇᐅᔭᖃᖅᑎᑕᐅᔪᐃᑦ ᑖᒃᑯᐊ 

ᑮᓇᐅᔭᐃᑦ ᑖᒃᑯᓄᖓ ᑐᕌᖓᔪᑦ ᐊᕐᕌᒍᒥᑦ ᐊᕐᕌᒍᒧᑦ 

ᓅᑦᑐᓐᓇᖅᑐᐃᑦ. ᑖᒃᑯᐊ ᑮᓇᐅᔭᐃᑦ ᑖᒃᑯᓄᖓ 

ᑐᕌᖓᔪᑦ ᐊᕐᕌᒍᒥᑦ ᐊᕐᕌᒍᒧᑦ ᓅᑦᑐᓐᓇᖅᑐᐃᑦ. 

ᑖᒃᑯᐊ ᐊᑐᓐᖏᑦᑐᐃᑦ. ᑖᒃᑯᐊ ᐊᐃᕙᓂᕐᒥᒃ 

ᐊᒃᑐᐃᔾᔮᓐᖏᑦᑐᐃᑦ. ᓯᕗᓂᒃᓴᒧᑦ ᑮᓇᐅᔭᐃᑦ ᖃᓄᖅ 

ᐱᓂᐊᕐᒪᖔᑕ ᑐᓐᖓᕕᒋᔮ $9,000,000 ᑕᒡᕙ 

ᓇᓗᓇᐃᓚᐅᖅᑕᖓᑦ ᐱᓕᕆᐊᕆᔪᒪᔭᖓᑕ ᐃᓗᐊᓂ.  

 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ:) ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᕕᐊᒋᔭᕋ ᑭᐅᔾᔪᑎ. ᑖᒃᑯᐊ ᑮᓇᐅᔭᖅᑑᑏᑦ 2023-

24 $4,000,000 ᐋᖅᑭᒋᐊᕈᑎᒃᓴᐃᑦ. 

$20,000,000 2023-24, 27-28 ᐊᕐᕌᒍᖏᓐᓂ. 

ᖃᓄᖅ ᐃᓱᒪᓕᐅᖃᑦᑕᕐᒪᖔᑉᓯ ᓄᓇᓖᑦ ᐱᔪᒪᔭᖏᑦ 

ᐱᔾᔪᑎᒋᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᓄᑖᖅ ᐊᑕᐅᓯᕐᒥᒃ 

ᐊᑐᖅᑐᐊᒐᒃᓴᓂ ᐊᕕᒃᑐᖅᓯᒪᔪᐃᑦ ᒐᕙᒪᒃᑯᖏᓐᓂ 

ᐱᔨᑦᑎᕋᕈᑎᒋᓗᒍ. ᑕᐃᒪᐃᓕᐅᕋᔭᖅᑐᒍ. ᐊᑐᓂ 

ᐃᖕᒥᓂᒃ ᐱᓕᕆᓐᖏᓪᓗᑎᒃ. ᐊᑐᖅᑐᐊᕈᑏᑦ 

ᑎᑎᕋᕐᕕᖕᓄᑦ ᐃᒡᓗᓄᓪᓘᓐᓃᑦ ᐋᖅᑭᒋᐊᕈᑎᒃᓴᐃᑦ 

ᑕᒡᕙᓐᖓᑦ ᓴᒡᕙᖅᓯᒪᔪᐃᑦ ᑖᔅᓱᒧᖓ ᑐᕌᖓᔪᐃᑦ. 

ᐃᖅᑲᓇᐃᔭᖅᑎᓄᑦ ᐊᒻᒪ ᐃᓄᖕᓄᑦ. ᑕᒡᕙ 

ᐱᔾᔪᑎᖃᕐᓗᑎᒃ ᐋᖅᑭᒋᐊᕈᑏᑦ ᐊᑐᖅᑐᐊᖅᑕᑦᑕ 

ᐃᓗᐊᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

  

ᐳᕉᔅᑐ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᑮᓇᐅᔭᖅᑑᑏᑦ ᑮᓇᐅᔭᐅᑉ ᑖᒃᑯᐊ 

ᐱᓕᕆᕙᓪᓕᐊᓂᐊᕋᕕᑦ ᐅᓂᒃᑳᖃᑦᑕᕐᓂᐊᕋᑉᓯ 

ᐱᔭᕆᐊᖃᖅᑕᑉᓯᓐᓂᒃ. ᐊᑐᖅᑐᐊᕐᓂᕐᒧᑦ ᐊᒻᒪ 

ᑕᐃᒃᑯᐊ ᐋᖅᑭᒃᓱᖅᑕᐅᔭᕆᐊᖃᖅᑐᐃᑦ ᐊᕐᕌᒍᑕᒫᑦ 

ᐊᒻᒪ ᐱᐅᓯᕚᓪᓕᕈᑎᒃᓴᐃᑦ. ᓱᓇ 

ᐱᐅᓯᕚᓪᓕᕈᑎᒃᓴᐃᑦ ᓇᓗᓇᐃᖅᑕᐅᕙᑦ 

ᓯᕗᓪᓕᐅᔪᐃᑦ ᓯᕗᓪᓕᐅᑎᑕᐅᕗᑦ 2023-24 

ᐊᕐᕌᒍᒋᔭᖏᓐᓂ? ᖃᓄᖅ ᐅᓂᒃᑳᕈᓐᓇᖅᐱᐅᒃ 

ᑮᓇᐅᔭᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᕕᒃᑐᖅᓯᒪᔪᐃᑦ 

ᒐᕙᒪᒃᑯᖏᓐᓂ ᖃᓄᖅ ᓱᕗᒻᒧᐊᒍᒪᖕᒪᖔᑕ 

ᐊᑐᖅᑐᐊᕈᒪᔭᖏᓐᓂᒃ ᐃᓂᒋᔭᐅᔪᓂᒃ. 

ᐱᓕᕆᖃᑎᖃᕈᒪᔪᒍᑦ ᒐᕙᒪᒃᑯᑦ 

ᐊᕕᒃᑐᖅᓯᒪᓂᕆᔭᖏᓐᓂᒃ ᐱᐅᓯᕚᓪᓕᕈᑎᒃᓴᒥᒃ 

ᐋᖅᑭᒋᐊᕈᑎᒃᓴᐃᑦ ᐊᑐᖅᑐᐊᖅᑕᑉᑎᓐᓄᑦ. ᑕᐃᒪᓐᓇ 

ᑕᒪᒃᑭᖅ ᐃᓱᒪᒋᔭᕗᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᓴᒃᑲᓐᓂᕈᒪᔪᖓ ᑭᓇᒃᑯᑦ ᖃᓄᖅ 

ᐅᖃᖃᑎᒋᔭᐅᓚᐅᕐᒪᖔᑕ ᐅᓂᒃᑳᖅ ᐱᔾᔪᑎᒋᓗᒍ 

ᖃᓄᖅ ᐅᖃᐅᓯᖃᖅᑲᐅᒐᕕᑦ. ᐋᖅᑭᒋᐊᕈᑎᒃᓴᐃᑦ 

ᐃᖅᑲᓇᐃᔭᖅᑏᑦ ᐃᓂᖏᑦ ᑖᒃᑯᐊ ᐊᑭᑐᔫᑏᑦ 

ᐱᔾᔪᑎᒋᓗᒋᑦ ᐊᐱᖅᑯᑎᒃᓴᖃᐅᕐᒪᑦ. 

ᐃᖅᑲᓇᐃᔭᕐᕕᖕᓂ ᐃᓂᒋᔭᐅᔪᐃᑦ ᑖᒃᑯᐊ 

ᐃᓂᒋᔭᐅᓂᐊᖅᑐᐃᑦ ᐃᖅᑲᓇᐃᔭᖅᑎᓄᑦ ᒐᕙᒪᐅᑉ 

ᓄᓇᕗᒃᑯᖏᓐᓂᒃ. ᑖᒃᑯᐊ ᐃᒪᓐᓇᐃᑦᑑᒐᓗᐊᖅᐸᑦ 

ᐱᔾᔪᑎᖃᖅᑐᐃᑦ ᐋᓐᓂᐊᕐᓇᖅᑐᒥᒃ ᑐᓂᔾᔪᖃᐅᑏᑦ 

ᓄᕙᖕᓇᕐᔪᐊᖅ ᐃᓱᒪᒋᓗᒍ ᐊᒻᒪ ᑖᒃᑯᐊ 

ᐋᓐᓂᖅᑐᕋᐅᑎᓂᕐᒧᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ 

ᒥᑭᓖᕚᓪᓕᖅᑎᓪᓗᒍ ᐅᕝᕙᓘᓐᓃᑦ 

ᐃᖅᑲᓇᐃᔭᕈᒪᔪᐃᑦ ᐱᓕᕆᔪᒪᑎᓪᓗᒋᑦ 

ᐃᖅᑲᓇᐃᔭᕐᓂᐅᑉ ᐃᓕᖅᑯᓯᕆᔭᖏᑦ ᖃᓄᑐᐃᓐᓇᖅ 

ᐋᓐᓂᖅᑎᕆᓂᕐᒥᒃ. 

 

ᐊᒻᒪ ᐱᖃᑖ, ᐃᒡᓗᐊ ᐊᐱᖅᑯᑕᐅᔪᓐᓇᕐᒥᔪᖅ 

ᐱᔾᔪᑎᖃᖅᑐᖅ ᑖᒃᑯᐊ ᓄᓇᓕᖕᓄᑦ ᐅᐸᒍᓐᓇᖅᑐᐃᑦ 

ᐃᖅᑲᓇᐃᔭᖅᑎᓂᒃ ᐅᖃᖃᑎᖃᕈᓐᓇᕐᓗᓂᓗ 

ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ. ᑖᒃᑯᐊ 

ᐅᖃᐅᓰᑦ ᐊᒥᓱᐃᑦ ᐅᖃᖅᑕᒃᑲ ᖃᐅᔨᒪᒐᑦᑕ 

ᐱᑕᖃᕐᒪᑦ ᐃᓄᖕᓂᒃ ᐊᔾᔨᒌᖏᑦᑐᐃᑦ ᑎᒥᒥᒍᑦ 

ᐃᓕᖅᑯᓯᕐᓗᒃᑐᐃᑦ, ᓅᓐᓂᖅ ᐊᔪᖅᑐᐃᑦ, 

ᑕᐅᑐᑦᓯᐊᖏᑦᑐᐃᑦ ᑕᐃᒪᓐᓇ ᐱᔾᔪᑎᒋᓗᒋᑦ 

ᐊᔪᖅᓴᕈᑎᖃᖅᑎᓪᓗᒋᑦ ᐅᐸᒍᒪᓂᕐᒧᑦ ᐅᕝᕙᓘᓐᓃᑦ 

ᐱᔨᑦᑎᕋᖅᑕᐅᔪᒪᓂᕐᒧᑦ ᐃᓂᒋᔭᐅᔪᓄᑦ ᑖᓐᓇ.  

 

ᐅᖃᕈᓐᓇᖅᐲᑦ ᖃᓄᖅ ᑕᐃᒃᑯᐊ ᑕᐃᒪᐃᑦᑐᐃᑦ 

ᑲᒪᒋᔭᐅᖕᒪᖔᑕ ᑕᑯᔭᐅᖕᒪᖔᑕᓗ 

ᐅᖃᖃᑎᒋᔭᐅᓂᒃᑯᑦ ᐃᓂᓕᐅᖅᑎᓪᓗᓯ ᑕᐃᒃᑯᐊ 

ᐊᑐᖅᑐᐊᖅᑕᓯ ᐋᖅᑭᒋᐊᕈᑕᐅᓂᐊᖅᑐᐃᑦ 

ᑎᑎᕋᕐᕕᒋᔭᐅᔪᓂᒃ ᑕᑭᖅᑲᐅᔪᖅ? ᐃᒃᓯᕙᐅᑕᖅ 

ᐊᐱᖅᑯᑎᒐ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᕕᖃᖅᑐᑎᑦ ᓱᓕ ᒥᔅ 

ᐳᕉᔅᑑ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᑐᓴᖅᖢᑎᒍᑦ 

ᐋᖅᑭᒃᐸᓪᓕᐊᔭᕗᑦ ᖃᓄᖅ ᓄᐃᓐᓂᐊᕐᒪᖔᑕ. 

ᑖᒃᑯᐊ ᐃᒃᓯᕙᐅᑖᖅ ᑭᐅᔪᓐᓇᖅᐸᑦ ᑐᖏᓕᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᐊᐱᖅᑯᑎᐊ ᐅᑎᕈᑎᐊᓪᓚᒡᓗᒍ 

ᑭᐅᖏᓐᓂᓐᓂ ᐅᖃᐅᓯᕆᔭᖏᓐᓂᒃ.  

 

ᑖᒃᑯᐊ ᐱᓕᕆᐊᕆᖃᑦᑕᖅᑕᕗᑦ 

ᑮᓇᐅᔭᖃᕈᓐᓇᖁᓪᓗᑕ ᑖᒃᑯᐊ 

ᐋᖅᑭᒋᐊᖅᑕᐅᔭᕆᐊᖃᖅᑐᐃᑦ ᐊᑐᖅᑐᐊᖅᑕᕗᑦ 

ᐃᖅᑲᓇᐃᔭᖅᑎᕗᖅ ᓇᔪᒐᖃᕈᓐᓇᖁᓪᓗᒋᑦ ᒫᓐᓇ, 

ᒐᕙᒪᒃᑯᑦ ᐊᕕᒃᑐᖅᓯᒪᔪᐃᑦ ᑮᓇᐅᔭᐃᑦ 

ᐋᖅᑭᒋᐊᕈᑎᒃᓴᐃᑦ. ᒫᓐᓇᓕ ᐃᖅᑲᓇᐃᔭᖅᑏᑦ 

ᐱᔨᑦᓯᕋᖅᑐᐃᑦ ᐃᓄᖕᓂᒃ ᐋᖅᑭᒋᐊᕈᑎᖃᖅᑎᓪᓗᒋᑦ 

ᐊᑐᖅᑐᐊᖅᑕᐅᔪᖅ ᐱᔾᔪᑎᖃᖅᑐᑦ ᑖᒃᑯᐊ 

ᑭᖑᕙᕈᑎᖃᖁᓇᒍ ᐱᔨᑦᓯᕋᕐᓂᕐᒧᑦ ᐃᖅᑲᓇᐃᔭᖅᑏᑦ 

ᐱᓕᕆᔭᖏᑦ ᐋᖅᑭᒃᓱᐃᕙᓪᓕᐊᑎᓪᓗᑕ 

ᑎᑎᕋᒃᕕᒋᔭᖏᓐᓂᒃ ᐅᖃᐅᓯᕆᔭᐃᑦ ᑖᓐᓇ 

ᐱᔾᔪᑎᒋᓗᒍ ᑖᒃᑯᐊ ᖃᓄᐃᖏᑦᓯᐊᖁᔨᓂᕐᒧᑦ 

ᐃᖅᑲᓇᐃᔭᕐᕕᐅᑉ ᐃᓗᐊᓂ.  

 

ᐱᑕᖃᓪᓚᑦᑖᖏᒃᑲᓗᐊᖅᑐᒍᑦ ᐱᔨᑦᓯᕋᕐᓂᕐᒥᒃ 

ᐅᖃᖃᑎᖃᕐᓂᕐᒥᒃ ᑖᒃᑯᐊ ᖃᓄᐃᓕᐅᕈᒪᖕᒪᖔᑕ 

ᐃᖅᑲᓇᐃᔮᕆᔭᖏᑦ ᐊᒻᒪ ᐱᔨᑦᓯᕋᕐᓂᕐᒧᑦ ᐃᓄᖕᓂᒃ 

ᖃᓄᐃᖏᑦᓯᐊᖅᑐᒥᒃ ᐅᓗᕆᐊᓇᖏᑦᓱᒥᒃ. ᑕᕝᕙ 

ᐋᖅᑭᑦᓯᒪᔭᕗᑦ ᐱᔨᑦᓯᕋᖅᑏᑦ ᒐᕙᒪᒃᑯᑦ 

ᐊᕕᒃᑐᖅᓯᒪᔪᐃᑦ ᖃᓄᐃᓕᐅᖅᓯᒪᔪᓂᒃ 

ᐃᓂᑖᕈᒪᑎᓪᓗᒋᑦ ᐊᑐᖅᑐᐊᕐᓂᕐᒧᑦ 

120ᐅᓪᓗᐊᖅᑐᐃᑦ ᐊᑐᖅᑐᐊᖅᑕᕗᑦ ¾ᖓᓐᓂᒃ 

ᒥᓂᐊᓐ 

750,000 ᑎᕆᖅᑯᐃᒃ ᒦᑕᐃᑦ (sq. Meters) 

ᐊᑐᖅᑐᐊᖅᑕᕗᑦ. ᒫᓐᓇ ᑖᒃᑯᐊ ᐃᓂᖃᕐᒪᑕ 

ᐋᖅᑭᒃᓯᒪᓂᖃᖅᖢᑎᒃ. ᑕᐃᒃᑯᐊ ᐋᖅᑭᒃᓯᒪᔪᐃᑦ 

ᑕᐃᑲᓃᑦᑐᐃᑦ ᒫᓐᓇᓕ ᐊᑐᖅᑕᕗᑦ 

ᐊᐅᓚᔪᓐᓇᖁᓪᓗᒍ ᐱᐅᓂᖅᓴᒥᒃ ᐱᐊᓚᓂᖅᓴᒥᒃ 

ᐃᓂᒋᔭᐅᔪᐃᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ.  

 

ᓄᓇᓕᖕᓂᒃ ᐊᒻᒪ ᒐᕙᒪᒃᑯᓐᓂᒃ ᐱᔨᑦᑎᕋᖅᑏᑦ 

ᑮᓇᐅᔭᑦ ᑐᒃᓯᕋᖅᑕᖓᑦ ᐊᕕᒃᑐᖅᓯᒪᔪᓂᒃ 

ᐅᖃᖃᑎᖃᖅᓯᒪᔪᒍᑦ ᑖᒃᑯᓂᖓ ᐱᔪᒪᖕᒪᖔᑕ 

ᑖᒃᓱᒪ ᐃᓗᐊᓂ. ᑖᒃᑯᐊ ᑭᐅᔭᐅᑦᓯᐊᓚᐅᖅᑐᒍᑦ 

ᕿᓚᒥ ᐊᒻᒪ ᐊᖏᖅᑕᐅᔭᕆᐊᖃᖅᑎᓪᓗᒋᑦ ᑖᒃᑯᐊ 

ᐸᕐᓇᒃᓯᒪᔪᐃᑦ ᐱᔨᑦᓯᕋᖅᑕᕗᑦ ᒐᕙᒪᒃᑯᐃᑦ 

ᐊᕕᒃᑐᖅᓯᒪᔪᐃᑦ ᐱᐅᓛᖑᔪᒥᒃ ᑮᓇᐅᔭᐃᑦ 

ᐊᑐᖅᑐᐊᖅᑕᐅᔪᐃᑦ ᐋᖅᑭᒃᓱᖅᑕᐅᓕᖅᑎᓪᓗᒋᑦ 

ᐊᑐᖅᑐᐊᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓰᓕ. 

ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᒥᔅᑕ ᓰᓕ ᑭᐅᔾᔪᑎᓐᓄᑦ. ᖃᐅᔨᒪᒐᕕᑦ 

ᒐᕙᒪᒃᑯᑦ ᓄᓇᕗᒻᒥ ᐅᖃᖃᑎᖃᖅᓯᒪᒻᒪᑕ 

ᐃᖅᑲᓇᐃᔭᖅᑎᓂ ᐅᖓᓯᑦᑐᒥ 

ᑎᑎᕋᕐᕕᒻᒥᐅᓐᖏᑦᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᓱᒪᔪᖓ ᐊᐱᖅᑯᑎᓂᒃ, ᑖᒃᑯᐊ ᐃᖅᑲᓇᐃᔭᖅᑎ 

ᐅᖓᓯᒃᑐᒥᒃ ᐃᖅᑲᓇᐃᔭᖅᐸᑦ ᑎᑎᕋᕐᕕᒻᒥᐅᓐᖏᑦᑐᖅ 

ᒐᕙᒪᒃᑯᑎᒍᑦ 1107-ᒦᓪᓗᓂ ᖃᓄᑐᐃᓐᓇᖅ. ᑕᒪᓐᓇ 

ᐃᖅᑲᓇᐃᔭᖅᑎ ᐊᖏᕐᕋᖅᓯᒪᓗᓂ ᐃᖅᑲᓇᐃᔭᖅᑐᖅ 

ᐅᕝᕙᓘᓐᓃᑦ ᐊᓯᐊᓂ, ᑖᒃᑯᐊ ᐊᑐᖅᑐᐊᖅᐹᑦ ᐃᓂᒥ 

ᒐᕙᒪᒃᑯᑎᒍᑦ? ᐄ, ᑕᐃᒪᐃᑉᐸᑕ ᑖᒃᑯᐊ 

ᐃᓂᒋᔭᐅᔪᖅ ᐋᖅᑭᒋᐊᕈᑎᔅᓴᓂ ᐋᖅᑭᒋᐊᕈᑎᔅᓴᐃᑦ 

ᑮᓇᐅᔭᐃᑦ 

ᐊᑐᖅᑐᐊᖅᑕᕗᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪᓕ ᐱᓕᕆᐊᑦᑕ 

ᓯᓚᑖᓅᖓᔪᖅ ᐅᑯᐊᓕ ᑮᓇᐅᔭᑦ ᑐᕌᖓᒻᒪᑕ 

ᓄᓇᕗᑦ ᒐᕙᒪᒃᑯᖏᑕ 

ᐊᑐᖅᑐᐊᖃᑦᑕᖅᑕᖏᓐᓄᑐᐊᖅ ᐱᕕᔅᓴᓄᑦ 

ᐊᑐᖅᑐᐊᖃᑦᑕᖅᑕᖏᓐᓄᑐᐊᖅ. ᐊᐱᖅᑯᖅᑲᐃ 

ᑎᒍᑐᐃᓐᓇᑲᐃᓐᓇᕈᑦᑎᒍ ᑭᐅᓛᑐᐃᓐᓇᕐᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒥᓲᓗᐊᖅᑐᓂᖅᑲᐃ ᐊᑕᐅᑎᒃᑯᑦ ᐊᐱᖅᓱᕋᓱᓕᕋᒪ 

ᐊᐱᖅᑯᑎᖃᕋᓱᓕᕋᒪ. ᓯᕗᓪᓕᖅᐹᖅ ᐊᐱᖅᑯᑎᒐ, 

ᐃᖅᑲᓇᐃᔭᖅᑏᑦ ᐅᖓᓯᑦᑐᒥ ᐊᓪᓚᕝᕕᖓᓂ 

ᐅᖓᓯᔅᓴᖅᑐᒥᒃ ᐃᖅᑲᓇᐃᔭᖅᑎᓪᓗᒋᑦ. 

ᐃᖅᑲᓇᐃᔭᕐᕕᖓ ᑕᐃᓐᓇ ᓇᒥᑐᐃᓐᓇᖏᓛᖅ 

ᐃᖅᑲᓇᐃᔭᑲᐃᓐᓇᖅᑲᑦ ᐊᖏᕐᕋᒥᓂᓘᓐᓃᑦ 

ᐃᓂᖃᖅᑎᑕᐅᑉᐸᓘᓐᓃᑦ ᓄᓇᖓᑕ ᐃᓗᐊᓂ 

ᐊᑐᖅᑐᐊᑕᐅᕚ ᐃᖅᑲᓇᐃᔭᕐᕕᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓᓕ ᑐᑭᓯᓯᒪᔭᖓᒍᑦ 

ᐊᒡᒑᕋᔭᖅᑐᖓ. ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᒥᓂᔅᑕᐅᑉ ᑐᖏᓕᖓ ᐅᖃᖅᑲᐅᒻᒪᑦ 

120-ᓂᑦ ᐊᑐᖅᑐᐊᒐᖃᕋᑦᑕ ᐊᓪᓚᕝᕕᓐᓂ 

ᑮᓇᐅᔭᓕᐅᕋᓱᕝᕕᐅᔪᓄᑦ, ᑮᓇᐅᔭᓕᐅᕋᓱᕝᕕᐅᔪᓂᒃ 

ᐊᑐᖅᑐᐊᖅᑐᒍᑦ. ᐊᕐᕌᒍᑕᒫᖅ ᐊᑭᖃᖃᑦᑕᖅᑐᑦ 

ᒐᕙᒪᒃᑯᓐᓄᑦ $27-ᒥᓕᐊᓐᓂᒃ. ᐃᓚᖃᕐᒥᔪᖅ 

ᐊᖏᕐᕋᒥᓘᓐᓃᑦ ᐊᓪᓚᕝᕕᖓᑕ ᐅᖓᓯᔅᓴᖅᑐᒥᒃ 

ᐃᖅᑲᓇᐃᔭᖅᑲᑦ ᑮᓇᐅᔭᑐᖅᑐᖃᑦᑕᖅᑑᔮᓐᖏᒻᒪᑦ 

ᑕᒪᓐᓇ ᑐᑭᓯᓯᒪᔭᒃᑯᑎᒍᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᓴᕈᒪᕋᑖᕋᒃᑯ ᐊᑐᖅᑐᐊᖅᑕᐅᖃᑦᑕᖅᑐᐃᑦ ᓄᓇᕗᑦ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ 

ᐃᖅᑲᓇᐃᔭᕐᕕᖓ ᑕᐃᓐᓇ ᐊᓪᓚᕝᕕᖓᓃᓐᖏᑉᐸᑦ 

ᖃᐅᔨᒪᔭᐅᒐᓱᒋᐊᖃᕐᒥᒻᒪᑦ 

ᐊᑦᑕᓇᓐᖏᒃᑲᓗᐊᕐᒪᖔᖅ.  

 

ᐊᒻᒪ, ᔫᓐ 8, 2022-ᒥ ᑳᓐᑐᕌᓂ 

ᐱᒐᓱᐊᕈᒪᔪᖃᕐᒪᖔᖅ ᑐᔅᓯᕋᐅᑎᒥ 

ᓴᖅᑭᖅᓯᓚᐅᖅᓯᒪᒻᒪᑕ 38 ᑲᑎᑦᑐᖅ ᓄᓇᕗᒻᒥ 

ᐃᖅᑲᖓᒍᑦ ᖃᕋᓴᐅᔭᓄᑦ 

ᓄᑭᓪᓚᐅᓯᖅᓱᐃᒐᓱᒃᑲᔭᖅᑐᓄᑦ. ᑖᓐᓇᓗ 

ᒪᑐᓚᐅᖅᓯᒪᔪᖅ ᑳᓐᑐᕌᒃ ᐱᒐᓱᐊᕋᔅᓴᖅ ᓰᑏᕝᕙ 16, 

2022-ᖑᑎᓪᓗᒍ. ᖃᑦᑎᓄᑦ ᐱᒐᓱᐊᖅᑕᐅᓂᕐᒪᖔᖅ 

ᖃᐅᔨᒍᒪᔪᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓱᓕ ᒪᑐᐃᖓᒻᒪᑦ 

ᑳᓐᑐᕌᒃ ᐱᒐᓱᐊᕋᔅᓴᐅᓪᓗᓂ ᓱᓕ ᕿᒥᕐᕈᔭᐅᓂᕐᒦᒻᒪᑦ. 

ᕿᒥᕐᕈᔭᐅᔭᕇᖅᑲᑦ ᑐᓴᖅᑎᑦᑎᓛᕐᒥᔪᒍᑦ ᓈᒻᒪᓯᑉᐸᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᒥᓂᔅᑑᖅᑳᔪᔪᖅ ᐃᓕᓐᓂᒃ ᑎᑎᕋᓚᐅᖅᓯᒪᒻᒪᑦ 

ᒪᓕᒐᓕᐅᖅᑎᓄᑦ ᓰᑏᕝᕙ 2021-ᖑᑎᓪᓗᒍ 

ᐅᖃᖅᓯᒪᔪᓂᒃ ᓄᓇᕗᑦ ᒐᕙᒪᖓᒎᖅ 

ᑐᔅᓯᕋᐅᑎᓕᐅᖅᓯᒪᒻᒪᑦ ᒐᕙᒪᑐᖃᒃᑯᓐᓄᑦ 

ᐊᓕᒎᔭᕐᓄᑦ ᓄᑭᓪᓚᐅᖅᓯᐅᒍᑎᔅᓴᓄᑦ. ᑕᐃᓐᓇᓕ 

ᑐᔅᓯᕋᐅᑎᓕᐊᒥᓂᖅᓯ ᐅᓪᓗᒥ ᖃᓄᐃᓕᖓᓕᖅᑲ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᖓᓂ 

ᑭᐅᔭᐅᓯᒪᓐᖏᑦᑐᒍᑦ ᓱᓕ ᑐᔅᓯᕋᐅᑎᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᒥᔅ 

ᐳᕉᔅᑐ ᐱᕖᒍᑎᑲᐃᓐᓇᕋᕕᑦ 

ᐅᑎᕐᕕᔅᓴᐅᓂᐊᖅᑐᓴᐅᒻᒥᔪᑎᑦ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᖁᔨᓕᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ 

ᐅᓂᒃᑳᖁᔨᓕᖅᑐᒥᒃ ᐊᐃᕙᐅᑎᒋᔭᔅᓴᐅᓇᓂᓗ. 

ᓈᒻᒪᓴᖅᑐᑦ? ᐃᓵᑦᑎᐊᓚᐅᕆᔅᓯ. ᓈᒻᒪᓴᖅᑐᐃᑦ? 

ᐱᖁᔨᕗᖔᕈᑎ ᑲᔪᓯᕗᖅ. ᓂᑯᕕᓐᓂᐊᓕᖅᑯᖓ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᕐᓂᐊᕋᒪ 

ᐅᖃᖅᑎᑦᑎᔨᒧᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᐅᑉ 

ᐅᓂᒃᑳᖏᑦ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ 

ᒪᓕᒐᒃᓴᖅ 10 ᐊᒻᒪ ᐊᖏᖅᑕᐅᖁᔭᕋ 

ᑲᑎᒪᑐᐃᓐᓇᕐᓂᐅᑉ ᐅᓂᒃᑳᓕᐊᒥᓂᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ 

ᐊᐃᑉᐱᖅᑕᐅᕚ? ᒥᔅᑕ ᓴᕕᑲᑖᖅ. ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ.  

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 22. 

ᑲᑎᒪᔾᔪᑎᔅᓴᑦ. ᒥᔅᑕ ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᔅᓴᑦ ᐅᑐᐱᕆ 27-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 8 

 ᒪᓕᒐᒃᓴᖅ 9 

 ᒪᓕᒐᒃᓴᖅ 11 

 ᒪᓕᒐᒃᓴᖅ 12 

 ᒪᓕᒐᒃᓴᖅ 13 

 ᒪᓕᒐᒃᓴᖅ 14 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 10 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑲᑎᒪᕐᔪᐊᕐᕕᒃ 

ᒪᑐᓯᒪᓂᐊᓕᕐᒥᔪᖅ ᕿᑎᖅᑰᑎᕈᕋᓱᐊᕐᓂᖓᓂ, 

ᐅᑐᐱᕆ 27, 1:30-ᐸᑦ ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:59ᒧᐊᖅᑎᓪᓗᒍ



 

 

 

 


